
ZIRLAI 1-NA

CHATUANA NUNNA 
By Andrew Wommack

Baibul-a châng lâr ber zînga mi chu Johana 3:16 hi a ni. Mi 
zawng zawngin he châng hi an naupan lai aṭanga an hriat tawh hnu 
niin alang. Mahse, he châng hi hriat fuh loh riau lai leh hman dik loh                              
riauna a awmin ka hria. Johana 3:16 thu chuan, “Pathianin khawvêl a 
hmangaih êm êm a; chutichuan, a Fapa mal neih chhun a pe a, amah 
chu tu pawh a ring apiang an boral lohva, chatuana nunna an neih 
zâwk nân” a ti a.

He Baibul châng kan inzirtîr ṭhin dân chu, Isua kha he khawvêlah 
lo kalin, kan boral lohna tûrin kan sual tlan nân a rawn thi tih hi. Hei 
hi dik viau mahse, he Baibul châng hian he khawvêla Isua rawn kal 
chhan ber leh kan tân a rawn thih chhan ber chu chatuana nunna kan 
neih theih nân a ni. Kan sualnate hi keini leh he chatuana nunna kâr 
min daidangtu alo ni tlat si

Kan sualte avângin Isua kha a rawn thi tih hi a dik rêng a, Isua kan 
rin tlat chuan tihboralin kan awm dâwn lo tih pawh hi a dik a ni. Mahse 
he Chanchin Ṭha phênah hian thu delhkilh tam tak ala awm. Chanchin 
Ṭha thuchah ken laimu ber chu, Pathianin chatuana nunna min pêk a 
duhna hi a ni. Chu thu chu i han sawi zau dâwn teh ang.

Lal Isua khenbeh a nih dâwn hma zân khân, heti hian a ṭawngṭai a, 
“Hei hi chatuana nunna a ni, nang Pathian tak chauh leh i tirh Isua 
Krista hriat hi” (Johana 17:3) tiin.

He thuin min hrilh chu, chatuana nunna chu Pa Pathian tak chauh 
hriat leh a tirh Isua Krista hriat hi a ni. Chu chu chatuana nunna kan 
tih chu a lo ni. Mi tam tak chuan chatuana nunna chu kumkhuaa nun 
rengna nên thuhmunah an ngai. Ni e, mi zawng zawng hi kumkhuain 
an nung ngei dâwn rêng a ni. Mi a lo thih hian, ral hlen ta daiha ngaihna 
hi, ngaihdân dik lo mai a ni. Thlarau leh nunna chu a petu Lalpa hnênah 
a kîr leh a. Taksa erawh chu thlânah a ṭawih ral thung ṭhîn. He leia 
lo piang tawh phawtte chu, thlarauvin an nung chhunzawm zêl dâwn 
zâwk a lo ni a. Chuvângin chatuana nunna chu kumkhuaa nun rengna 
a ni kan tih pawh hi a dik tluantling lo – mi zawng zawng kumkhuain 
an nung dâwn. Khi lai chângin chiang taka a târlan chu, Pathian nêna 
chatuana nun dunna hi mi tin hnênah pâwngpaw pêk tawp a ni lo tih 
hi a ni. 

Mi ṭhenkhatin, “Chatuana nunna chu kumkhuaa hremhmuna tlâk 
“emaw” kumkhuaa vânrama chên zâwk a ni” tiin an sawi maithei 
bawk. Mahse, chatuana nunna awmzia chu Johana 17:3 a Isua sawi 
zâwk kha - Pathian leh Isua Krista hriat hi. Mihringin finna a neih 
kaltlanga a hriat fiahna aia thûk zâwk a ni. He ṭawngkam “hriat” kan 
tiha hi chu, Baibul pumpuiah hian, chhûngril lamah mi tu emaw nên 
inpumkhatna, mimala inlaichînna thûk ber kan neih theih thu sawi fiah 
nân hman a ni zâwk ṭhîn.

Chhandamna lo awm chhan ber hi chatuana vânrama chên reng 
ringawt lam a ni lo, chu chu ropui dâwn hle mah se. Chhandamna lo 
awm chhan ber zâwk chu Lalpa Pathian nêna lên dun - mimal taka 
Amah nêna inpâwlna ṭha tak neih a ni zâwk. Mi tam takte chu Pathian 
hnênah lungchhe taka ṭapin, an sualte vângin ngaihdam an dîl ṭhîn, 
mahse Pathian nêna inpâwlna ṭha tak neih tumna rêng an nei ngai si lo. 

Chhandamna lo awm chhan ber kan sawi fiah loh hian, Chanchin 
Ṭha awmzia anih tûr angin kan sawi fiah lo tihna a ni ang. Chhandamna 
thu chu thlarau lam thil chauh, chatuana, nakin hun lo la awm tûra 
kan la nihlawhpui tûr ang chauhva kan târlan hian, mite a ṭanpui lo. 
Tûn apangin he leiah hian hringnun hremhmuna chêng mêk mi tam 

tak an awm a ni si a. Mi tam tak te chu rilru lam buaina an nei a, a 
ṭhen rethei taka khawsa mêkin, a ṭhen innghirnghona, a ṭhen hnawla 
awmin rilru natna nên hun an hmang mêka, nupa inṭhen tam tak an 
awm mêk bawk. Mi tam tak chuan, ni khat atân chauhva dam khaw 
chhuah tumin an bei ṭauh ṭauh a. Sum leh pai phurrit neiin, mualpho lo 
vêl chiah chiahin an khawsa a ni. Chuvângin, chhandamna thu chuan 
nakin hun lo la awm tûr thil chauh a buaipui anga kan sawi hian, mi 
tam takte chu vawiin atân chauhva dam khaw chhuah tuma bei an nih 
avângin, an tân nakin huna mi tûr thil chu an beng arawngah an thun 
theih loh phah ṭhîn a ni. 

Thutak chu hei hi a ni; Lal Isua kha kan kumkhaw awmna tûr 
ringawt ngaihtuaha, hremhmuna hremna leh anchhia kan pumpelh a, 
vânram nuama kan chên reng theihna tûra rawn inpe a ni ringawt lova, 
tûnlai khawvêl sual tak laka min chhanchhuah theih nân a lo kal tel 
bawk (Galatia 1:4). Isua kha tûna Pa Pathian nêna inpâwlna ṭha tak leh 
inlaichînna thûk tak i neih theihna tûra lokal a ni zâwk e. 

Isua lo kal chhan chu mimal taka Amah nêna inlaichînna thûk tak 
nuna hruai kîr leh tûr chein a ni. Isua hian a hmangaih tak zet che a, 
inhriat chian a duh a ni. Isua chuan hmun dang aṭanga i neih theih aia 
ṭha zâwk nun awmze nei pêk che a duh a ni si a.

Johana bung 10:10 chuan, “Rûk hmang (Setana sawina) chu ru tûr 
leh tihlum tûr leh tichhe tûr lo chuan a lo kal lo; kei zawng nun an neih 
nân, tam taka an neih nân lo kal ka ni” a ti a. Pathian chuan chatuana 
nunna pêk che a duh a. Pathian chuan Ama nun ang, nun hnianghnâr 
tak neihtîr che a duh a ni, chu chu tûna i mamawh, i duh ngawih ngawih 
niin ka hre bawk. Krista kha i sual ngaihdam nân chauhva thi a ni lova, 
Amah i hnaih theihna tûrin a ni zâwk. Lalpa hi i lo la hre ngai lo a nih 
pawhin, hei vâng tak hian amah i hriat hi a pawimawh rêng a ni. I lo 
piangthar tawh a nih pawhin, i pianpui sual ngaihdamna i chan piah 
lamah, Pa Pathian nêna chatuana nun inzawmna nei tûra i pên a ngai 
ta a ni.

CHATUAN NUNNA DIKTAK CHU
A. Chanchin Ṭha lo awm chhan chu chatuana nunna a ni (Johana 

3:16)

B.  Chatuana nunna chu Pathian hriat hi a ni (Johana 17:3)

C.  Pathian hriatna famkim chu Amah nêna inpumkhatna a ni (1 
Korinth 6:16-17)

D. Chatuana nunna chu tûnah kan tân a awm (1 Johana 5:12)

E. Pathian chuan nangmah nêna inlaichînna thûk tak neih a duh a 
ni (Thupuan 3:20)

ZAWHNA LEH BAIBUL CHÂNG HMAN TÛRTE

1. Johana 3:16 chhiar rawh. Pathianin he khawvêlah Isua kha eng ti 
tûrin nge a rawn tirh?

Johana 3:16 – Pathianin khawvêl a hmangaih êm êm a; chutichuan, 
a Fapa mal neih chhun a pe a, amah chu tu pawh a ring apiang an 
boral lohva, chatuana nunna an neih zâwk nân.

2. Baibula “hria” tih thumal a hmanna chu tu emaw nêna inpawh taka 
in pâwla lên dunna hi a ni. Chu thumal chu Genesis 4:1-ah “pâwl” 
tiin a in ziak. Johana 17:3 chhiar tel rawh. Eng nge chatuana nunna 
he chângin a sawi awmzia hi?

Genesis 4:1 – Tin, Adama chuan a nupui Evi chu a pâwl [hria] a, 
tichuan a raia, Kaina a hringa, “Lalpa ṭanpuiin mipa ka lo nei ta” 
a ti a.

Johana 17:3 – Hei hi chatuana nunna a ni, nang Pathian tak chauh 
leh i tirh Isua Krista hriat hi.

3.  1 Johana 5:11-12 chhiar rawh – Hêng chângte kan en hian, engtik 
aṭangin nge chatuana nunna hi a lo inṭan?

1 Johana 5:11-12 – Hriattîrna chu hei hi a ni, Pathianin chatuana 
nunna min pe a, chumi nunna chu a Fapaah a awm a ni. [12] Fapa 
neitu chuan nunna chu a nei; Pathian fapa nei lotu chuan nunna 
chu a nei lo.

4.  Johana 10:10 chhiar rawh – Eng ang nunna nge Isua khân min rawn 
pêk a tum?

Johana 10:10 – Rûk hmang chu ru tûr leh tihlum tûr leh tichhe tûr 
lo chuan a lo kal lo; kei zawng nun an neih nân, tam taka an neih 
nân lo kal ka ni.

5.  I irawm chhuakin Pathian nun ang, nun hnianghnâr ziarângte han 
sawi teh. 

6. Pathianin a Fapa Isua kha, he khawvêlah rawn tîrin, khawvêl 
bawhchhiatnate avânga thi tûr leh, amah ringtute chu chatuana 
nunna min pe tih hi i pawm zâwng a ni em?

7.  Chatuana nunna kan tih hi, hun rei zâwng (kumkhua) sawina 
ringawt ni lovin, nun awmze nei a nihna i hre fiah thei em?

ZAWHNA LEH CHHÂNNA

1.  Johana 3:16 chhiar rawh. Pathianin he khawvêlah Isua kha eng ti 
tûrin nge a rawn tirh?

Khawvêl chhandam tûr leh, tu pawh Isua ring apiangte chu an 
sual man tibova chatuana nunna pe tûrin 

2.  Baibula “hria” tih thumal a hmanna chu tu emaw nêna inpawh taka 
in pâwla lên dunna hi a ni. Chu thumal chu Genesis 4:1-ah “pâwl” 
tiin a in ziak. Johana 17:3 chhiar tel rawh. Eng nge chatuana nunna 
he chângin a sawi awmzia hi?

Chatuana nunna chu Pathian leh Isua Krista hriatna a ni 
(pâwnlâng tak ni lo, chhûngril leh inpumkhat takin)

3. 1 Johana 5:11-12 chhiar rawh – Hêng chângte kan en hian, engtik 
aṭangin nge chatuana nunna hi a lo inṭan?

Kan nuna Fapa (Isua Krista) kan neih veleh hian

4.  Johana 10:10 chhiar rawh – Eng ang nunna nge Isua khân min rawn 
pêk a tum?

Nun tam - hmun dang aṭanga i neih theih aia ṭha zâwk Ama nun 
ang, nun hnianghnâr tak

5.  I irawm chhuakin Pathian nun ang, nun hnianghnâr ziarângte han 
sawi teh.

Nun hnianghnâr chu rûkru lo kal chhan letling chiah nun kha

6. Pathianin a Fapa Isua kha, he khawvêlah rawn tîrin, khawvêl 
bawhchhiatnate avânga thi tûr leh, amah ringtute chu chatuana 
nunna min pe tih hi i pawm zâwng a ni em?

Aw

7. Chatuana nunna kan tih hi, hun rei zâwng (kumkhua) sawina ringawt 
ni lovin, nun awmze nei a nihna i hre fiah thei em?

Aw

KHAWNGAIHNA AVÂNGA 
CHHANDAMNA

By Don Krow

Isua khân tehkhin thu tam tak, thawnthute hmanga thlarauva thutak 
nun awmzia sawi fiahna nei a hmang ṭhîn a. Luka 18:9-14 inṭanna chu, 
“Tin, mi fel tak nih inringa, mi dang zawng zawng hmusit ṭhîn tute 
emaw hnênah chuan he tehkhin thu pawh hi a sawi a” tih a nih kha. 
Isua khân pungkhâwm zînga mi ṭhenkhatte a tinzâwn bîk a: chûng mite 
chu mi fel tak nih inring chunga mi dang zawng zawng hmusittute leh 
hnuaichhiah ṭhîn mite an ni a. He tehkhin thu hi an thil tih avânga 
thiamchan tumte hnêna a sawi a ni. Chûng mite chu mahni ngaiha mi 
fel intite, midang zawng hmusit chunga, “Nangni aiin ka fel zâwk” ti 
ṭhînte an nih thu Isua’n a sawi kha an ni. 

Châng 10 kan en chuan, “Mi pahnih, Pathian biak inah ṭawngṭai tûrin 
an han kal a; pakhat chu Pharisai a ni a, pakhat chu chhiahkhawntu a 
ni” tiin Isua’n min hrilh a. Tûnlai ṭawngkam chuan biak inah ṭawngṭai 
tûrin an kal a, pakhat zâwk chu Pharisai a ni, kan ti thei ang, Pharisaite 
hi sakhaw mi zet an ni a. A thu awmzia tak pawh, ‘koh hran mi bîk’ 
tihna niin, inti sakhaw mi êm êm chunga, “Min tibawlhhlawh ang e, ka 
kiang hnaiah lo kal hlek suh. Midangte ang ka nih ve loh hi. Mi zawng 
zawng aia fel leh ṭha ka ni si a” ti ṭhintu ni awm an ni. Isua’n a sawi mi 
pakhat dang leh hi chhiahkhawntu a ni a. Chhiahkhawntute hi mipuite 
hnên aṭanga chhiah la khawmtu leh, mi verther tak, mi bum hmang 
leh hleprûk chîng tia hriat an ni thung. Kawng tinrêngah an remchân 
dân ang apiangin chhiah an khawn a, sum tam tak anmahni chanpual 

atân an dah a, a ṭhen azâr chauh Rom sorkar hnênah an chhûnglût ṭhîn, 
chuvângin an thawhpuite chuan an thil tih chu an pawmpui lo hle a ni. 

Châng 11-na kan en chuan, “Pharisai chu a ding a, amah chauhvin 
heti hian a ṭawngṭai a: ‘Pathian, mi dang anga hlêprute, fel lote, 
uirête ka nih loh avâng leh he chhiahkhawntu ang pawh hi ka nih loh 
avângin i chungah ka lâwm e.” A thu sawi hi lo chhinchhiah rawh aw. 
Tu hnênah nge a ṭawngṭai? ‘Pathian’ tih lam chung leh, thu chham 
tûr dik tak chham chung siin, a nihna takah chuan ama hnênah vek a 
ṭawngṭai a nih hi. Pathian erawh chuan a ṭawngṭaina hi a bengkhawn ta 
lova, a chhan kan la thlîr ang. A han ṭawngṭai khân, “Pathian, midang 
ang ka nih loh avângin lawmthu ka hrilh a che” a tih hi i lo hmu ang 
a. He Pharisai, sakhaw mi tak ni bawk hian, “Midang ang ka ni lo. Mi 
fel lo ka ni lova, hlêprûk hmang ka ni bawk hek lo. Hleih nei mi ka ni 
lova, uirê hmang ka ni bawk hek lo, tin ṭawngṭaina hlân tûra lo kal he 
chhiahkhawntu ang hi ka ni hek lo” tiin ṭawngṭaina a hlân a ni. Midang 
zawngte aia fel leh ṭha a intih avângin mite chu a hmusitin a ngainêp 
vek tih i hmu thei ang.

Châng 12-naah Pharisai hian, “Chawlhkâr khat apiangah vawi 
hnih chaw ka nghei ṭhîn a; ka neih apiang sâwmah pakhat ka pe ṭhîn” 
a ti leh a. “Ka thil tih hi i hmu em?” a in tihna a ni. Chaw nghei awmzia 
i hria em? Engmah ei lova hun hman tihna a ni. Tin, kohhran hnênah 
thawhlawm a thawh bawk. “Min ngaihtuah duh suh u! Nun dân ṭha 
takin a ni ka nun ni! Ṭanpui ngaiteah leh kohhran hnênah sum ka theh 
lût ṭhîn” tia ṭawng ṭhîn mi ang hi a ni. 

Chang 13-naah erawh chhiahkhawntu lo langin, “Chhiahkhawntu 
erawh chu hla takah a ding a, vân lam pawh a dâk ngam lo va, ‘Pathian, 
kei mi sual hi mi khawngaih rawh’ tiin a âwm a inchûm a inchûm a” 
tih thu kan hmu a. A nun dânah a inzahpui êm êm a, a thiltih ṭha lote 
avângin hla takah dingin, vân lam pawh hawi ṭha ngam lovin, a âwm a 
inchûm a inchûm a nih hi. Baibul-in Thuthlung Hlui lama mahni âwm 
inchûm a sawi rêng rêng hian, vawi tam tak an silhfênte an pawh thlêr 
hian, “Lalpa, ka thiltih avângin ka inchhîrin, pawi ka ti êm êm a ni” tih 

an sawina tluk a ni ṭhîn. Thupha chawina nun lantîrtu niin, inchhîrna 
thinlung leh thlarau lungchhia lantîrna a ni ṭhîn. Chu nun chu Pathianin 
a hmusit ngai si lova. He chhiahkhawntu, mi sual a nihzia inhria a, 
lungchhe tak chunga Pathian hnênah auvin, “Lalpa, mi sual mai ka ni 
e, ka chungah zahngai lul rawh” tia ṭawngṭaina hlântu a ni. 

Chang 14-na chuan, “Ka hrilh a che u, a hmasa aiin chu mi zâwk chu 
thiam changin a inah a kal chhuk ta a. Inngaihlu apiang an tlâwm ang 
a, inngaitlâwm chu chawimawiin an awm ang” a ti a. Chhiahkhawntu 
chu a inah thiam changin a hâwng ta a, Pathian hmaah mi fela puan 
niin, Pathian ngaihdamna a chang a, Pathian hmaah thiamchangin a 
ding ta a ni. Eng vângin nge ngaihdam a nih? Eng vângin nge Pharisai 
zâwk ni lova chhiahkhawntu zâwk kha Pathian hmaa dinga thiam 
chang chunga a in lama a hawn nachhan? A chhan chu Pharisai khân 
mahni inchawisâng chungin, “Midangte aiin ka fel zâwk a. Sualna rêng 
ka nei lo! Midangte ang ka ni ve si lova” a tih laiin, chhiahkhawntu 
erawh chuan Pathian hmaa ding tlâk ni tûrin, chhuan tûr engmah a 
neih lohzia a hre tlat a ni. Thil tisual ṭhîn mi a ni si a. Pathian thu chuan 
Isua kha mi fel takte lam tûra lo kal ni lovin, mi sualte lam tûra lo kal a 
nih thu a sawi a. Mi zawng zawngin thil kan tihsual tawh vek avângin, 
Pathian ropuina kan chang zo tawh lova. He chhiahkhawntu erawh a 
inngaitlâwm a, zahngaihna leh ngaihdamna a lo hmu ta a ni. 

Kan sawi mêk hi khawngaihna avânga chhandamna thu a ni. 
Khawngaihna hi ṭawngkam mawi tak niin, kei pawhin a awmze dik 
tak an sawi fiah leh an pawm dân ka hrilh dâwn che, mahse chu ai 
pawhin khawngaihna chu a la thûk zâwk cheu ang. Thuthlung thar 
Greek ṭawnga an ziah dânah chuan khawngaihna hi charis tih a ni a. 
Khawngaihna an hrilh fiahna leh an pawm dân chu: phuna rêng nei 
lote chunga Pathianin a thlâwn liau liaua a duhsakna a lantîrna hi a ni. 
He chhiahkhawntu pawh hian Pathian lak aṭangin engmah phu rêng 
a nei lova, mahse, amah leh amah a inngaihtlâwm avângin Pathian 
duhsakna a chhar ta a ni zâwk. Greek thumal pakhat, charisma tih a 
awm leh a, chu chu charis tih zawha ma a tâwp a ni. A awmzia chu 
Pathian khawngaihna inpuan chhuahna bîk emaw Pathian khawngaihna 

chikhat tihna a ni, he chhiahkhawntu pawh hian chumi avâng chuan 
Pathian hmaah thiam changa din theihna, a thlâwna thilpêk a hmuh 
phah ta a lo ni.

Rom bung 5:17 thu chuan, “Khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah chuan ro 
an rêl ngei ang” a lo tih phah ta a. Pathian chuan nang leh kei hi Ama 
hmaa thiam changa ding thei kan nihna tûrin thilthlâwnpêk angin min 
rawn siamsak a, kan Pathian thu chhiar tâk ang khân, chhiahkhawntu 
chuan chu thilthlâwnpêk – thiam channa leh mi fela ruatna, Isua Krista 
chauh kaltlanga chan theih chu a lo chang ta anih kha. Baibul chuan 
Johana 1:17 kaltlangin, “Dân thu Mosian a pe, khawngaihna leh 
thutak Krista avângin a lo awm” tiin a sawi a. He khawngaihna hi 
mi – mahni leh mahni inngaitlâwm, Pathian hmaa ding tlâk ni lo tih 
inhria, Pathian zahngaihna ngêntute hnênah chauh pêk a ni. Chûng 
mite chuan Pathian zahngaihna leh ngaihdamna an hmu dâwn a ni.

ZAWHNA LEH BAIBUL CHÂNG HMAN TÛRTE

1. Luka 18:9 chhiar la. ‘Tehkhin thu’ hi eng nge?

Luka 18:9 – 12 – Tin, mi fel tak nih inringa, midang zawng zawng 
hmusit ṭhîn tute emaw hnênah chuan he tehkhin thu pawh hi a 
sawi a: [10] “Mi pahnih Pathian biak inah ṭawngṭai tûrin an han 
kal a; pakhat chu Pharisai ani a, pakhat chu chhiahkhawntu a ni. 
[11] Pharisai chu a dinga, amah chauhvin heti hian a ṭawngṭai a; 
‘Pathian, mi dang anga hlêprute, fel lote, uirête ka nih loh avâng 
leh, he chhiahkhawntu ang pawh hi ka nih loh avângin i chungah 
ka lawm e. [12] Chawlhkâr khat chhûngin vawi hnih chaw ka nghei 
a, ka neih apiang sâwmah pakhat ka pe ṭhîn’ a ti a.

2. Luka 18:9 chhiar la. Isua’n he tehkhin thu hi tu hnênah nge a sawi?

3. Luka 18:9 chhiar la (a châng tâwp lam). Mi, mahni ngaiha fel leh 
ṭha intite rêng rêng hian, midang chunga an rilru put hmang an 
lantîr ngei ngei ṭhîn. Luka 18:9 ang hian, eng ang rilru nge an put 
ṭhin?

A. Midangte an ngaina ṭhîn.
B. Midangte an hmusitin an ngainêp ṭhîn.
C. Midangte an hmangaih ṭhîn.  

4. Luka 18:10 chhiar la. Mi pahnih ṭawngṭai tûrin an kal a. Tûnlai 
ṭawng takin, khawiah nge ṭawngṭai Tûrin an kal ang?

5. Luka 18:10 chhiar la. Mi a tihte hi tute nge an nih?

6. Luka 18:11 chhiar la. Pharisai ṭawngṭaina kha eng nge?

7.  Luka 18:12 chhiar la. Chaw nghei awmzia eng nge?

8.  Luka 18:12 chhiar la. Sawma pakhat pêk awmzia eng nge? 

9.  Luka 18:13 chhiar la. Chhiahkhawntu kha khawiah nge a din? Eng 
vâng nge? 

Luka 18:13-14 - Chhiahkhawntu erawh chu hla takah a ding a, vân 
lam pawh a dâk ngam lo va, ‘Pathian, kei mi sual hi mi khawngaih 
rawh’ tiin a âwm a inchûm a inchûm ta zâwk a.” [14] “Ka hrilh a 
che u, a hmasa aiin chu mi zâwk chu thiam changin a inah a kal 
chhuk ta a. Inngaihlu apiang an tlâwm ang a, inngaitlâwm chu 
chawimawiin an awm ang”

10. Luka 18:13 chhiar la. Eng vângin nge chhiahkhawntu khân a lu a 
kûn tlata, vân lam pawh a hawi chhoh loh?

11. Luka 18:13 chhiar la. Chhiahkhawntu ṭawngṭaina kha eng nge?

12. Luka 18:14 chhiar la. An zînga a tu zâwk hi nge Pathian hmaa 
thiam changa, a ina kal chhuk ta?

13. Luka 18:14 chhiar la. Eng vângin nge Pharisai zâwk ni lova 
chhiahkhawntu zâwk kha thiam changa puan a nih?

14. Luka 18:14 chhiar la. Pathianin chhiahkhawntu kha thiam a chantîr 
ta em? 

15. Rom 10:13 chhiar la. Tûnah khân ṭhingṭhiin Pathian hmaah i 
thinlung phawrh la, “Lalpa, mi sual mai ka ni, ka chungah zah ngai 
ang che” ti la, Pathianin chhiahkhawntu chunga a tih ang bawk 
khân i chungah a ti ve ang em?

Rom 10:13 – Tu pawh Lalpa hming lam apiangte chu chhandamin 
an awm ang.

1 Johana 1:8-9 – “Sual ka nei lo,” kan tih chuan mahni leh mahni 
kan inbum a, thutak chu keimahniah a awm lo. [9] Kan sualte 
thupha kan chawi chuan, kan sualte ngaidam tûr leh kan fel lohna 
zawng zawng tlêng fai tûrin, amah chu a rinawmin a fel a ni. 

ZAWHNA LEH CHHÂNNA

1. Luka 18:9 chhiar la. ‘Tehkhin thu’ hi eng nge?

Baibula ‘tehkhin thu’ kan tih chu entîrna nei thawnthu hmanga 
thlarau lam thutak sawi fiahna a ni

2. Luka 18:9 chhiar la. Isua’n he tehkhin thu hi tu hnênah nge a sawi?

Mi, mahni fel leh ṭha inti, mi dika inngaite hnênah

3. Luka 18:9 chhiar la (a châng tâwp lam). Mi, mahni ngaiha fel leh 
ṭha intite rêng rêng hian, midang chunga an rilru put hmang an 
lantîr ngei ngei ṭhîn. Luka 18:9 ang hian, eng ang rilru nge an put 
ṭhin?

B. Midangte an hmusitin an ngainêp ṭhîn

4. Luka 18:10 chhiar la. Mi pahnih ṭawngṭai tûrin an kal a. Tûnlai 
ṭawng takin, khawiah nge ṭawngṭai Tûrin an kal ang?

Biak inah

5. Luka 18:10 chhiar la. Mi a tihte hi tute nge an nih?

Pharisai leh mipui hnêna chhiahkhawntu

6. Luka 18:11 chhiar la. Pharisai ṭawngṭaina kha eng nge?

Pathian, mi dang anga hleprûte, fel lote, uirête ka nih loh avâng 
leh, he chhiahkhawntu ang pawh hi ka nih loh avângin i chungah 
ka lawm e

7. Luka 18:12 chhiar la. Chaw nghei awmzia eng nge?

Engmah ei lova hun hman

8. Luka 18:12 chhiar la. Sawma pakhat pêk awmzia eng nge?

Kan hlawh chhuah hmun sawm aṭanga hmun pakhat pêk

9. Luka 18:13 chhiar la. Chhiahkhawntu kha khawiah nge a din? 

Hla takah a ding

 Eng vâng nge? 

Mi sual tak a nih avângin biak in chhûnga lût tlâkah pawh in 
ngai lovin biak in pâwnah a ding

10. Luka 18:13 chhiar la. Eng vângin nge chhiahkhawntu khân a lu a 
kûn tlata, vân lam pawh a hawi chhoh loh?

Mahni leh mahni a inzahpui

 Thil sual tak i ti tawhin, mi hmêl pawh hmu ngam lo khawpin i lo 
sual ve tawh em?

11. Luka 18:13 chhiar la. Chhiahkhawntu ṭawngṭaina kha eng nge?

Lalpa, mi sual mai ka ni, min khawngaih rawh

12. Luka 18:14 chhiar la. An zînga a tu zâwk hi nge Pathian hmaa 
thiam changa, a ina kal chhuk ta?

Chhiahkhawntu zâwk

13. Luka 18:14 chhiar la. Eng vângin nge Pharisai zâwk ni lova 
chhiahkhawntu zâwk kha thiam changa puan a nih?

Pathian hmaah inngaitlâwm takin a kûn a. Pharisai erawh 
chaponain a khat a, chhandamtu mamawh pawhin a inhre ve lo 
a ni

14. Luka 18:14 chhiar la. Pathianin chhiahkhawntu kha thiam a chantîr 
ta em? 

Aw

15. Rom 10:13 chhiar la. Tûnah khân ṭhingṭhiin Pathian hmaah i 
thinlung phawrh la, “Lalpa, mi sual mai ka ni, ka chungah zah ngai 
ang che” ti la, Pathianin chhiahkhawntu chunga a tih ang bawk 
khân i chungah a ti ve ang em?

Aw, ti ve ang. Min ngaidamin ka fel lohna zawng zawng min 
silfaisak ang

 1 Johana 1:8-9 en rawh.

KHAWNGAIHNA AVÂNGA FELNA
By Don Krow

Vawiin lamah chuan khawngaihna avânga felna chungchâng thu 
kan thlîrho dâwn a. Rom 3:21-23 chuan, “Nimahsela, tûnah Dân leh 
zawlneite hriattîr angin Dân lova Pathian felna chu tihlanin a awm 
ta; chu chu Pathian felna, Isua Krista rin avânga a ring apiangte 
hnêna tihlana awm chu a ni (danglamna rêng a awm lo va, mi zawng 
zawngin thil an tisual tawh vek a, Pathian ropuina an chang zo ta lo 
a ni)” a ti a.

He chânga Pathian thuin, “Dân lova Pathian felna chu tihlanin a 
awm ta” a tih hi lo en ta ila. Ṭum khat chu mi pakhat hnênah hian, 
“vânrama kal tûr hian eng thil nge i tih ngaia i rin?” tiin zawhna ka zawt 
a. Ani chuan Thu Sâwm Pêk anga nungin, a nupui lakah rinawmin, 
zahawm taka nung chung leh thil dangte pawh tiin, tiin min chhâng 
a. Kei chuan, “vânrama kal thei tûr leh, Pathian nêna chênga, a Lal 
rama khawsa tûrin eng nge i tih ngai i hria em? Pathian felna tlukpui 
felna i neih a ngai dâwn si a” tiin ka zawt leh a. Ani chuan, “Engtin 
maw? Pathian felna tlukpui nei thei tu mah dang rêng rêng an awm 
hlei nêm! Mi pakhat tih chauh lo chu, chu mi chu Isua Krista a ni” tiin 
min chhâng a. Kei chuan, “I sawi dik chiah e! Mi tu mahin mahni mai 
chuan Dân leh Pathian thu pêk te, pâwn lam leh chhûngril lamah pawh 
zawh famkim thei kan awm lo rêng a ni. Chu vâng tak chuan Pathian 
felna tlukpui, amah pawhin kan felnaa a pawmtlâk kan neih a ngai 
rêng a ni” tiin ka chhâng ta a. 

Chu taka chu he Baibul châng 21-22-in a sawi, “Dân lova Pathian 
felna chu tihlanin a awm ta; chu chu Pathian felna, Isua Krista rin 
avânga a ring apiangte hnêna tihlana awm chu a ni” a tih awmzia 
chu a lo ni. Pathianin nang leh keia felna a tih chu, “Isua Krista kan 
rinna kaltlanga” felna, chu felna chu tu pawh amah ringtu hnênah leh 
pawmtu hnêna tihlan a lo ni ta a ni. Felna kan tih hi chi hnih awmin 
- mihringte felna leh Pathian felna a ni a. Mihring felna kan tih hi 
chu, kan nungchang ṭha ber ber leh, thil ṭha kan tihte hi niin, mahse 
chûngte chuan Pathian hmaah tlinga pawm tlâkah min siam thei ngai 
lo. Chuvângin Pathian felna tlukpui felna kan mamawh ta a, chu chu 
kan hnênah hlanin a awm mêk rêng a ni – Dân lova Pathian felna chu.

He Baibul châng hian Dân tel miah lovin Pathianin a felna chu kan 
hnênah a rawn chhawp chhuak ta, a tihna a ni. Dân kaltlanga felna 
chu thil tih, a thawha thawh chhuah leh Pathian pawm tlâk ni thei 
tûra thawhrim rah a lo ni ang. Khawvêl sakhaw dang zawng zawngte 
pawhin Pathian pawm tlâk ni tûr chuan, a tiha tih, thawh chhuah 
leh thawhrim rah a ni e, tiin an sawi ṭhîn rêng a. “Chanchin Ṭha” 
tih awmzia chu “chanchin lawmawm” tihna a ni a, Chanchin Ṭhain 
chanchin lawmawm a rawn ken tel taka chu Isua Krista ina min tihsak 
tawhna – kan sual ai kraws lera a thihna leh Dân thuruat min hlensakna 
a ni tih lo ringtu zawng zawng te chu Pathianin anmahni chu lo lawm 
lûtin Ama felna ngei chu an tân a hlân tih hi. Chu felna, Pathian aṭanga 
chhuak chu Dân hman ngai lova, kan tih leh thawhrah tel miah lova 
Isua Krista kan rinna kal tlanga kan chan chu a lo ni ta a ni.

Châng 22-na kan en chuan, chu Pathian felna chu, Isua Krista rin 
avânga, a ring apiangte hnêna tihlana awm thu kan hmu a. Eng vângin 
nge Pathian hian mi tin hnênah Ama felna a rawn chhawp chhuah 
chhan chu ni ta ang? “Danglamna rêng a awm lo va (thlei bîk rêng an 
awm lo), mi zawng zawngin thil an tisual tawh vek a, Pathian ropuina 
an chang zo ta lo a ni” tih a ni a. Nang pawhin thil i tisual tawh a, kei 
pawhin thil ka tisual tawh, kan zavai hian Pathian felna tehfung leh a 
famkimna hmaah tling zo rêng kan awm lo. Kan sual avâng hian, kan 
mamawh ber chu Pathian min pawmna, Amah nêna inlaichînna dik 

leh a hmaah thiamchanga din theihna a ni…chumi chan theihna chu 
Dân zawm ṭhat vâng ni lovin, Isua Krista rinna vâng zâwka Pathianin 
min rawn chhawp chhuahsak a ni. Pathian felna chu nangma thawh 
chhuah a ni lova, i beih chiama i thawhrah emaw, i tum rêng vânga i 
hlawhtlinpui a ni bawk hek lo. Kan Lalpa Isua Krista rinna kaltlanga 
i chan, Amaha i innghahna leh Amah i rinchhanna aṭang chauhva lo 
awm thei a ni.

Engtin nge Abrahama (Juda-ho thlahtu) kha chhandama a nih? 
Baibul chuan Abrahama’n Pathian a ring a, Pathianin a hnêna thu a 
tiam pawh ringin, chu a rinna chu a felnaah ruatsak a ni, tiin a sawi a. 
Abrahama kha Pathian hmaah a rinna kaltlanga mi fela ruat a nihna 
kha, ama tân chauh a ni lo tih pawh kan hria. Rom 3:21-22 kan chhiar 
chuan, mi tu pawh Isua Krista a rinna kaltlangin mi fela ruat a nihna 
kan hmu a. Baibul chuan Krista’n kan sualte vânga kraws-a a thisena 
kan bat min tlâksak avâng khân, tu pawh Krista ringtu apiangte chu, 
Krista an rin avângin mi felah ruat (thiam chang) an nih thu a sawi.

Rom 5:17 chuan, “Mi pakhat sual avânga thihnain chu mi pakhat 
avâng maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah chuan 
ro an rêl ngei ang” tiin a sawi a. Pathian chuan felna thilpêk, a hmaa 
thiam changa din theihna chu i tân a rawn hlân a. Thilpêk petu rêng 
rêngin chân a neih laiin, thilpêk dawngtu tân erawh a thlâwn liau liau 
a ni si a. Thilpêk min pe zet la, a man min dîl leh si ta la, thilthlâwnpêk 
a ni thei ngai lovang. Nangmah erawh chuan senso i nei tihna a ni 
zâwk. Pathian chuan nang leh kei atân hian, felna chu thilpêk angin 
kan hmaah a chhawp chhuak a. Chu thilpêk felna, thiam chantîrna 
leh Pathian hmaa ding tlâka min siamtu chu Isua Krista kaltlanga a 
thlâwna kan neih theih a lo ni ta a ni.

ZAWHNA LEH BAIBUL CHÂNG HMAN TÛRTE

1. Tita 3:5 chhiar rawh. Felna kan mamawh hi keimahni thawh chhuah 
theih felna a ni em? 

Tita 3:5 – Thil fel taka tih, keimahni ngeia tihte chu, chumi vâng 
ni lovin, siam tharna silna leh Thlarau Thianghlim siam ṭhat lehna 
chuanin, a khawngaihna ang zêl zâwkin min chhandam ta.

2. 2 Korinth 5:21 chhiar rawh. Eng ang felna nge kan mamawh?

2 Korinth 5:21 – Amahah chuan Pathian felna kan lo nih theihna 
tûrin, sual rêng rêng hre lo chu Pathianin keimahni avângin sualah 
a siam ta a.

3. Rom 3:22 chhiar rawh. Engtin nge chu felna chu kan chan theih 
ang?

Rom 3:22 – Chu chu Pathian felna, Isua Krista rin avânga a ring 
apiangte hnêna tihlana awm chu a ni (danglamna rêng a awm si 
lo va).

4. Philipi 3:9 chhiar rawh. Eng nge Dân avânga felna chu?

Philippi 3:9 - mahni felna (Dâna felna chu) ni lovin, Krista rin 
avânga felna (rin avânga Pathian laka felna chu) nei zâwkin, 
amaha awm ka lo nih theihna tûrin. 

5. Galatia 2:21 chhiar rawh. Pathian khawngaihna chu engtin nge kan 
bawh bova, a lo thlâwn a kan chantîr theih dân?

Galatia 2:21 – Pathian khawngaihna chu ka bawh bo lo ve; Dân 
avânga felna a awm si chuan Krista chu a thlâwnin a thi a ni ang.

6. Rom 5:17 chhiar rawh. Pathian felna chu eng angin nge kan lo 
dawnsawn ang?

Rom 5:17 – Mi pakhat sual avânga thihnain chu mi pakhat avâng 
maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah chuan 
ro an rêl ngei ang.

ZAWHNA LEH CHHÂNNA

1. Tita 3:5 chhiar rawh. Felna kan mamawh hi keimahni thawhchhuah 
theih felna a ni em? 

Ni lo

2. 2 Korinth 5:21 chhiar rawh. Eng ang felna nge kan mamawh?

Pathian felna (Krista kaltlanga lo awm chu)

3. Rom 3:22 chhiar rawh. Engtin nge chu felna chu kan chan theih 
ang?

Isua Krista rinna kaltlangin 

4. Philipi 3:9 chhiar rawh. Eng nge Dân avânga felna chu?

Felna keimaha awm – thil tih felna keimah ngeiin ka thawhchhuak 
theih chu

5. Galatia 2:21 chhiar rawh. Pathian khawngaihna chu engtin nge kan 
bawh bova, a lo thlâwn a kan chantîr theih dân?

Pathian khawngaihna kan bawh bova, alo thlâwn a kan chantîr 
theih dân chu, Krista chhandam kan nih theihna tûra kan aia 
a thihna ring lova, mahni thiltih ṭhat hmanga chhandama awm 
kan tumin. 

6. Rom 5:17 chhiar rawh. Pathian felna chu eng angin nge kan lo 
dawnsawn ang?

Thilthlâwnpêk angin 

Inlaichînna chungchânga thil pawimawh berte zînga pakhat chu 
inlaichînna kan va neihpui tûra va hriat chianna hi a ni, chu chu 
Pathian nêna kan inlaichînna chungchângah pawh a dik hle. Pathian 
nêna inlaichînna hrisêl nei tûr chuan, Pathian mizia leh nihna bulpui 
i hriat chian phawt a ngai a ni. A mizia leh nihna hriat chian tâwk 
lohna avângin, Amah nêna inlaichînna dik mi tam takin an neih theih 
loh phah ṭhîn a. Chu ngei chu Eden huanah Adama leh Evi rulin a 
han thlêm khân, a lo thleng chiah rêng a ni. Thlêm thlûka awmin, 
a tâwpah Pathian thupêk pawisa lovin, mihring zawng zawngte chu 
sualah min luhpui ta a nih kha. Pathian nihna an hriat chian lohna taka 
kha, thlêmna lo awm chhan pakhat a lo ni. 

Genesis 3:1-5 thu hi, mi tam tak chuan kan hre awm e, “Tin, Lalpa 
Pathianin ramsa a siam zawng zawngah chuan rûl a fing vervêk ber a. 
Tichuan, ani chuan hmeichhe hnênah chuan, “Pathianin, ‘Huana thing 
rah rêng rêng in ei tûr a ni lo,’ a ti elo maw?” a ti a. Tin, hmeichhia 
chuan rûl hnênah chuan, “Ti lo ve, huana thing rahte hi kan ei thei 
asin; huan lai taka thing awm rah erawh hi chu Pathianin, ‘In ei tûr 
a ni lo, tawh pawh in tawk tûr a ni lo; chuti lo chuan in thi ang’ a ti a 
ni” a ti a. Tin,, rûl chuan hmeichhe hnênah chuan, “Thi teh suh e, in ei 
ni apang chuan in mit a lo vâr ang a, a chhia leh a ṭha hriain Pathian 
ang in lo ni dâwn tih Pathianin a hre reng a nih chu” a ti a. 

Setana thu sawi phênah hian Pathian hi Pathian ṭha tak a ni miah lo 
a rawn tihna a ni…Adama leh Evi laka thil thup chîng…an nih theih 

chungnung ber an thlen lohna tûra dâltu…Amah Pathian ang an nih 
phal lotu… Chhia leh Ṭha Hriatna Thing rah ei phal loh dân a siam 
chhan pawh anmahni dodâlna emaw tihnat theih nân a ni. A awmzia 
dik takah chuan, Setana khân Pathianin Adama leh Evi tân thil ṭha ber 
ber a duhsak lo tia a rawn sawi khân, Pathian mizia leh nihna diktak 
a rawn do tihna a ni. Tûnlai mite chungah pawh chutiang chiah chuan 
thil a thleng mêk rêng a ni. Setana chuan “Pathian hnung i zui a, a thu 
kalh zawnga thil hrang hrang i tem chhin hmasak phawt loh chuan, 
hlimna tak tak i chang thei ngai lo vang. Hringnun hi a ninawm a…a 
ho dêr” tiin a hrilh ṭhîn a. Thu lungchhiatthlâk tak erawh chu, mite hian 
ruihtheihthilte, zute, mipat hmeichhiatnate, helnate, nuamtawlnate, 
hna lama hlawhtlinnate leh, thil dang hrang hrang an tem chhinna te 
hian a ti lungawi zo ngai si lo hi a ni. Chu mi an han hriat chhuah meuh 
chuan, an nun, an chhûngkua leh an hrisêlna thlengin an lo tichhe 
hman tawh ṭhîn.

Anihna takah chuan Pathian hi Pathian ṭha a ni, kan tâna a remruatna 
pawh a ṭha vêl vek bawk. Mahse Setana hian Eden huana Adama leh 
Evi te laka bum thlêmna ang chiah kha kan chungah a rawn hmang leh 
mêk a ni, chu chu Pathian hi Pathian ṭha a ni lo tih hi. Baibul chhûng 
thu hrethiam tlêm tak tân chuan chutiang ang rilru put chu a awl thei 
dâwn rêng a, a chhan chu a chhûng thuahte hian Pathianin nunrâwng 
tak leh hrehawm taka mite chunga a thiltih dân a inziah tlat avângin 
a ni. Numbers 15:32-36 kan en chuan, Sabbath ni takah mi pakhatin 
thing tuah tûr a fawm avângin, Sabbath a serh lo tiin, mipuiin lungin 
an dêng hlum mai a. Nunrâwnthlâk tak angin lang mah se, hremna lek 
a nihna chhan kha a awm tlat a ni, mahse Pathian lehkha thu chhîar 
liam satliah mai mai tân chuan, chu chu zuk hriat thiam mai a awlai lo 
ṭhîn a ni. Uluk taka kan zir chianna aṭanga rawn lang chu kan sualnate 
kha sual nasa tak a ni tih a lo lan fiah theih nân Thuthlung Hlui Dân thu 
kha pêk a ni, Rom 7:13-a Paula’n min hrilh fiah ang khân. Chutianga 
thupêk a lo nihna chhan chu, mite khân an bawhchhiatnate kha thihpui 
tham sualna a nihzia leh, Pathian laka pawi sawina a nihzia an hriat 



3030

Pathian Nêna Inlaichînna              ZIRLAI 4-NA 
Andrew Wommack

loh vâng a ni. An tih loh tûr mahni leh mahni intehkhinin, an thiltihte 
pawh mite thiltih nên and teh zêl a.

Miin thil sual a tiha a thihpui si loh chuan, sualna chu pawi lian 
takah ngai lovin, anmhani ngeiin sual an tihna tehfung chu an ti hniam 
duai ṭhîn. Sual leh ṭha thlîr dân dik kha an lo hloh ta a ni. Chuvângin 
Pathianin mihringte chu tehfung dik tak, Amân nun dân dik a tih 
hnuaiah a hruai kîr leh a ngai a, chumi aṭanga Diabola leh a thlemna 
an hnâwl theih nân leh, duhthlanna dik lovin nghawng a neihte an hriat 
fiah theih nân. Chutianga Pathianin hma a lâk chinah chuan, a Dân 
thupêkte chu Amah vêkin a ken kawh alo ngai ta a ni.

Pathianin, “Hêngthupêk zawng zawng in zawm kim hma loh zawng, 
ka miteah ka pawm thei lo vang che u a, ka hmangaih thei bawk hek 
lo vang che u” a tih duh vânga Thuthlung Hlui Dân kha pe a ni lo. 
Chutiang mizia leh kalphung nei a ni lo. Sual leh ṭha kan thliar hran 
thiam lehzual theih nân leh, Chhandamtu kan mamawhzia kan inhriat 
theih zâwkna tûrin khâng thupêkte kha min pe alo ni zâwk. 

Buaina awm ṭhîn ta chu, miin Pathianin anmahni a hmangaih hmain 
an fel famkim phawt a phûtin an in hria a, chu chuan an thil tih ṭhat ang 
zêlin Pathianin a hmangaih anga ngaihdân an lo nei ta ṭhîn a ni. Chu 
vâng chuan, an thiltih rêng rêng Pathian mit tlung a nih zet loh chuan, 
Pathianin anmahni a pawm thei lo tûrah an inngai a, chu chu Baibul 
thuchah ken a ni si lova.

Pathian duh ber chu khawvêl hi Amah nên inrema siama, thiam loh 
chantîr lohva…an bawhchhiatnate chu bawhchhiatnaa ruatsak lohva… 
an thil tihsual mawh phurhtîr loh. Chu ngei chu Baibulah mihringte 
chunga Pathian thinlung put, tûn hun ngeiah pawh i chunga a thinglung 
put chu a lo ni. A thinlung dik tak “Pathian chu hmangaihna a ni” (1 
Johana 4:8) tih hi i hriat fiah a ngai. I sualna leh Amah aṭanga pawt 
hrangtu apiang che lâk bosak kha a tum ber a lo ni. Chu chu Isua Krista 
kaltlangin a lo tipuitling tawh a, tûnah hian inlaichînna ṭha neihpuiah 
a sâwm che a, i thiltih ṭhat rah aṭangin ni lo, Isua’n i sualna a phurh 

zawh tawhna i rina i pawmna kaltlang zâwkin. Tûnah zawng i nunah 
hlawhchhamna tinrêng lo nei tawh pawh ni la, Pathian nên inlaichînna 
ṭha i nei thei ta a. Pathianin i laka a ngen zawng che chu, Lalpa Isua 
Krista chunga rinna i nghah mai hi a lo ni ta a ni.

ZAWHNA LEH BIBLE CHÂNG HMAN TÛRTE

1. Genesis 3:1 chhiar rawh. Setana khân Evi hnênah eng zawhna nge 
a zawh?

Genesis 3:1 - Tin, Lalpa Pathianin ramsa a siam zawng zawngah 
chuan rûl a fing vervêk ber a. Tichuan, ani chuan hmeichhe hnênah 
chuan, “Pathianin, ‘Huana thing rah rêng rêng hi in ei tûr a ni lo,’ 
a ti elo maw?” a ti a

2. Genesis 2:17 leh 3:3 chhiar rawh. Pathianin Adama hnêna thu a 
sawi bâk eng thu nge Evi khân a phuah belh?

Genesis 2:17 – a chhia leh a ṭha hriatna thing rah erawh hi chu i ei 
tûr a ni lo, i ei chuan i ei ni la lain i thi ngei tûr a ni,” tiin thu a pe a.

Genesis 3:3 - huan lai taka thing awm rah erawh chu Pathianin, 
‘In ei tûr a ni lo, tawh pawh in tawk tûr a ni lo; chuti lo chuan, in 
thi ang,’ a ti a ni,” a ti a.

3. Genesis 3:6 chhiar rawh. He lai chângah hian, Setana’n Evi 
thinlunga rinhlelhna a tuh hlawhtlin hnu khân, Evi khân eng thil 
nge a tih tak?

Genesis 3:6 – Tichuan, hmeichhia chuan thing rah chu ei mi a ni 
tih leh, mit la tak a ni tih leh, mi tifing tûrin thing rah îtawm tak a ni 
tih a hriat chuan, a rah ṭhenkhat chu a lo va, a ei ta a; tin, a pasal 
a pe ve a, ani pawhin a ei ve ta a.

4. Genesis 3:9-10 chhiar rawh. Adama leh Evi te’n an bawhchhiat hnu 
khân, Pathian khân anmahni la biak pawh leh inlaichînna la neihpui 
a tum em? 

Genesis 3:9-10 – Tin, Lalpa Pathian chuan Adama chu a ko va, 
a hnênah, “Khawiah nge i awm?” a ti a. [10] Tin, ani chuan, 

“Huana i thâwm ka hria a, saruaka awm ka nih avângin ka hlau ta 
a; tichuan, ka biru ta a ni,” a ti a.

5. Genesis 3:22-24 chhiar rawh. Eng vângin nge Pathianin Adama leh 
Evi kha huan aṭanga a hnawh chhuah?

Genesis 3:22-24 - Tin, Lalpa Pathian chuan, “Ngai teh u, mihring 
chu a chhia leh a ṭha hriain keimahni ang a lo ni ta; tûnah chuan a 
kuta banin, nunna thing rah chu lova eiin, kumkhuain a nung dah 
ang e,” a ti a; [23] chuvângin, Lalpa Pathian chuan amah a lâk 
chhuahna lei chu let tûrin Eden huan ata chu a tîr chhuak ta a. [24] 
Chutichuan, mihring chu a hnawt chhuak ta a; tin, nunna thing 
kawng chu vêng tûrin, Eden huan chhak lampangah chuan cherub-
te leh mei khandaih vir tawn zawk zawk chu a awmtîr ta bawk a.

6. Heta Pathian thiltih hi hremna ni lovin, zahngaihna thiltih a ni tih i 
hmu thiam em?

7. Rom 5:17 chhiar rawh. Pathian khawngaihna nasa tak leh felna 
thilthlâwnpêk hi engtin nge kan chan theih ang?

A. Kan lei ang

B. Kan thawk chhuak ang

C. Kan lo dawng ang

Rom 5:17 - Mi pakhat sual avânga thihnain chu mi pakhat avâng 
maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah chuan 
ro an rêl ngei ang.

8. Rom 6:23 chhiar rawh. Kan lo sual ta a nih chuan eng nge kan phû 
tâwk chu?

Rom 6:23 - Sual man chu thihna a ni si a; Pathian thilthlâwnpêk 
erawh chu, kan Lalpa Krista Isua zârah chuan chatuana nunna a ni.

9. Khawngaihna avângin, Pathianin eng nge min chantîr tâk zâwk 
kha?

10.  Rom 10:3 chhiar rawh. Pathian hmaa keimahni felna tihngheh kan 
va tum tlat hian, eng thil nge kan tih loh ni ta ang?

Rom 10:3 - Pathian felna hre lovin, anmahni felna tihngheh tumin 
Pathian felnaah an intulût si lo.

11.  1 Johana 1:9 leh Rom 4:3 chhiar rawh. Pathian laka kan fel lohna 
zawng zawng leh kan tlin lohna zawng zawngte kha, rinna kan neih 
chuan amah vêkin engtia tih nge a tum kha?

1 Johana 1:9 - Kan sualte thupha kan chawi chuan, kan sualte 
ngaidam tûr leh kan fel lohna zawng zawng tlêng fai tûrin, amah 
chu a rinawmin a fel a ni.

Rom 4:3 - Pathian Lehkhain eng nge a sawi ni? “Abrahama chuan 
Pathian a ring a; tin, chu rinna chu a felnaa ruat a ni,” tiin a sawi 
a ni.

12. Hei hian Pathian mizia chu eng nge ni tih a hrilh tak che?

ZAWHNA LEH CHHÂNNA

1. Genesis 3:1 chhiar rawh. Setana khân Evi hnênah eng zawhna nge 
a zawh?

“Pathianin, huana thing rah rêng rêng in ei tûr a ni lo, a ti elo 
maw? tih hi

2. Genesis 2:17 leh 3:3 chhiar rawh. Pathianin Adama hnêna thu a 
sawi bâk eng thu nge Evi khân a phuah belh?

A tawh pawh in tawk tûr a ni lo, tih hi

3. Genesis 3:6 chhiar rawh. He lai chângah hian, Setana’n Evi 
thinlunga rinhlelhna a tuh hlawhtlin hnu khân, Evi khân eng thil 
nge a tih tak?

Thing rah a lo va, a ei ta a ni

4. Genesis 3:9-10 chhiar rawh. Adama leh Evi te’n an bawhchhiat hnu 
khân, Pathian khân anmahni la biak pawh leh inlaichînna la neihpui 
a tum em? 

Tum e

5. Genesis 3:22-24 chhiar rawh. Eng vângin nge Pathianin Adama leh 
Evi kha huan aṭanga a hnawh chhuah?

Nunna thing rah an lo va an eia, kumkhuaa a nun lohna tûrin

6. Heta Pathian thiltih hi hremna ni lovin, zahngaihna thiltih a ni tih i 
hmu thiam em?

Hmu thiam e



3636

Pathian Nêna Inlaichînna              ZIRLAI 4-NA 
Andrew Wommack

7. Rom 5:17 chhiar rawh. Pathian khawngaihna nasa tak leh felna 
thilthlâwnpêk hi engtin nge kan chan theih ang?

C. Kan lo dawng ang

8. Rom 6:23 chhiar rawh. Kan lo sual ta a nih chuan eng nge kan phû 
tâwk chu ?

Thihna

9. Khawngaihna avângin, Pathianin eng nge min chantîr tâk zâwk 
kha?

Isuaa chantuana nunna

10. Rom 10:3 chhiar rawh. Pathian hmaa keimahni felna tihngheh kan 
va tum tlat hian, eng thil nge kan tih loh ni ta ang?

Isua felna a intukluh

11. 1 Johana 1:9 leh Rom 4:3 chhiar rawh. Pathian laka kan fel lohna 
zawng zawng leh kan tlin lohna zawng zawngte kha, rinna kan neih 
chuan amah vêkin engtia tih nge a tum kha?

Min tlen faisak a, min theihnghilhsak leh min ngaihdam

12. Hei hian Pathian mizia chu eng nge ni tih a hrilh tâk che?

Pathian chu zahngai thei tak leh hmangaihna Pathian a ni tih 
min hrilh

PATHIAN MIZIA
By Andrew Wommack

Lalpa nêna inlaichînna ṭha nei tûr chuan, a mizia leh a nungchang 
dik tak kan hriat ngei a ṭul ṭhîn. Kan sualna avânga thinrim a ni em, 
nge kan thiltih ṭhat tel miah lova ama nun leh a malsawmnate min pe 
duh khawpin zahngaihnaa khat Pathian a ni zâwk? Pathian Lehkha 
Thu hian Pathian thlîrna inang lo chi hnih min kawhhmuh a, amah alo 
danglam ta emaw, kawng dang dangin thil a tih ṭhin vâng emaw ni 
chuang lovin. Baibul a thuziak leh ṭawngkam hman dân enin, Pathian 
khân “mihringte lakah an sualnate hrem” hun lai a nei ṭhîn.

Chu chu fa enkawl seilen nên a khaikhin theih ang. Naupangtê 
an nih lai chuan, puitling anga thil hrilhfiah duak duak theih an ni 
lo a, nunphung pangngai taka nung tûr an nih chhan te, mahni hma 
chauh sial lo tûr leh an unaute thil khalh lai chhuhsak tûr an nih loh 
thu zilh fin theih an ni lo. Chuvângin nun dân tûr hrilh chawp an la 
ngaiin, an bawhchhiat chuan thunun an ngai mai ṭhîn. Chu nun dân tûr 
chu kenkawh ngaiin, Pathian leh Setana an la hriat loh pawhin emaw 
mahni hma an sial viau chuan Setana tân hmun an kian a ni tih pawh 
la hre lo mah se, chu nun dân tûr chu kenkawh tho a ngai a ni. Thil 
awmzia la hre fiah kilh kelh lo mah se, thil sual an tih leh chuan, hrem 
an tâwk dâwn tih erawh an hrethiam thei.

Chutiang deuh chu ani Thuthlung Hluia Pathian chêt dân chu. 
Mite an pianthar theih hma kha chuan, Thuthlung Thar hnuaia keini’n 
thlarau lam thil hmuh leh hriat fiah theihna kan neih ang hi an la 
neih ve tlat loh avângin, suala an tlûk luh fo loh nân Pathianin dân 

zawm tûrte pein an chungah hremna, a ṭhenah phei chuan thihna hial 
hmangin dânte chu a lek kawh ṭhîn. Setana hian sual hmanga mihringte 
a tihchhiat mêk avângin, sual lakah inkhuahkhirhnate siam leh hremna 
lek a ngaih phah ṭhîn a ni. Chu chuan kan sualte avângin Pathianin min 
hmangaih tak tak lo vang tih ngaihtuahna diklo rawn awmtîr mahse, 
chutiang chu Pathian thuin min zirtîr dân a ni hauh si lo. Rom 5:13 
chuan, “Dân awm hmain khawvêlah sual a awm tawh si a; dân a 
awm si loh chuan sual chu suala ngaih a ni lo” tiin min hrilh a. “Dân 
awm hmain” tih awmzia chu, Mosia hun laia Pathianin Juda hnam 
hnêna Thusawmpêk leh Dân Tesep a pêk hma tihna a ni. Khâng hun 
hma zawngte khân khawlohna sual chu awm reng tawh mah se, tu 
chungah mah khawlohnaa ruat a la ni lo. Heta “ruat” tih hi sumdâwnna 
khawvêla “ba neih” chungchâng ṭawngkam a ni a, entîrnân; dawrah 
thil lei tûrin i kal a, “ka ba-ah lo ziak mai rawh’ i tih ang kha a ni. Dâwr 
neitu ten an lo chhinchhiaha i hming zâwna an lo ziah thlap khân, i thil 
leite chu i ba anga ruat a lo ni ta a ni. I ba anga an lo ziak lût hmaih 
erawh anih chuan, an chhinchhiah lo tihna a ni a, an rawn ṭhing thei 
lo che tihna.

He Rom bung leh chângin a sawi awmzia chu, Thusawmpêk 
a lo awm hma zawng kha chuan, mîte khawlohna kha an chungah 
khawlohnaa ruat a ni ngai lo. Chu thu chu avan ropui tak êm! Genesis 
bung 3 leh 4 hi han en teh. Adama leh Evi’n Pathian laka thil an tihsual 
khân, Pathian chu thianghlim a nih tlat avâng leh mihring chu sual a lo 
nih tâk avângin, Pathian khân mihringte nên inlaichînna rêng rêng a nei 
thei tawh lo tih ngaihdân mi tam takin an nei ṭhîn. Pathian thianghlim 
chuan mi bawlhlawh mihringte nên chuan inlaichînna engmah a neih 
theih tawh loh avângin, a hnên ata lâk sawn an nihna tûrin Pathian 
chuan mihringte chu Eden huan aṭangin a hnawtchhuak angin an 
ngai. Chu mai ni lovin, thil ṭha tiha mihringin a nungchang a siam 
ṭhat phawt loh chuan, Pathianin amah nêna inlaichînna rêng rêng nei 
thei lovah an ngai zui deuh deuh ṭhîn. Chu chu Lal Isua thuchah rawn 
ken nên chuan thil inpersan hlauh a ni si a. Rom 5:8 chuan, Pathian 
chuan a mi hmangaihna chu fak tlâkin i chungah a lantîr a, mi sual i 

nih reng laiin Krista i tân a thi tiin a sawi a; chutiang chuan Thuthlung 
Thar chuan kan thiltih sualte aṭanga kan insiamṭhat hnuah ni lo, suala 
kan la nun reng laiin Pathianin kan hnênah a hmangaihna a lantîr thu 
min hrilh zâwk a lo ni. Chanchin Ṭha thuchah laimu, a thutak ropui 
tak zînga mi, i nun thlâk danglam thawk tûr chu, Pathianin i nihna 
ang angin a hmangaih che tih i hriat thiamna hi. A hmangaihna che 
a nasat êm avângin, Amah i lo neih phawt chuan, i nihna ngai ang 
renga nun kha i duh tawh ngai lo vang. I lo danglam tawh zâwk ang a, 
mahse i danglamna chu Pathian hmangaihna i hriatna aṭangin a ni ang, 
a hmangaihna dawn tum vâng ni lovin.

Genesis bung 4 kan en chuan, Pathian khân mihring nêna inlaichînna 
a la nei zui reng a, Adama leh Evi te tlûk hnuah pawh a la be zui zêl 
a ni. Kaina leh Abela pawh la be pawp rengin, A hnênah inthawinate 
an rawn hlan dâwn pawh khân, benga hriat theihin an hnênah thu a 
la sawi a nih kha. An awm dân aṭang khân Pathian âw an hre fovin 
an hlau lem lo tih chiang takin kan hmu thei a nih kha. Kaina’n a nau 
Abela a thah a, he khawvêla tualthattu hmasa ber a lo nih tâk hnu pawh 
khân, vân aṭangin Pathian âw a lo ri a, “Khawiah nge i unaupa Abela 
hi?” tiin a rawn zâwt a nih kha. Kaina khân inchhirna leh pawitihna nei 
miah lo ang maiin Pathian hnênah dâwt a sawi a nih kha. Chutianga 
sawi ngam tûr chuan, miin Pathian âw a hre zingin ngaiah a nei tawh 
a, hlauh pawh a hlau tawh lo hial tihna a ni. Hêng zawng zawngin 
min hrilh a chu, pawmdân tlânglâwn taka miin an neih ang lo takin, 
Pathian khân mihringte kha a la pâwl zui reng ṭhînin, an inzawmna a 
la chhu chat lo tih hi a ni,. Mihring bawhchhiatnate chu bawhchiatnaah 
a ruatsak lo tihna a ni bawk. A nih si chuan an sualna kha a haider 
emaw, mihringte khân thiam lohna an nei lo tihna em ni ta ang? Ni lo, 
chuvâng tak chuan Dân an hnênah a pêk phah ta zâwk a lo ni. Pathian 
duh dân leh a kalhmanga mihringte an lo awm leh theihna tûrin an 
hnênah Dân pêk a lo ngai ta zâwk a ni. Pathian chuan mihringte hnênah 
Chhandamtu an mamawh tih a hriattîr a duh mai bâkah inngaitlâwm 
takin ngaihdamna chu thilthlâwnpêk anga lo dawngsawng tûr an ni 
tih kawhhmuh a duh bawk. Pawi deuh erawh chu, sakhuana chuan 

hêng thute hi thiam taka la kawiin Dân pêk a nihna chhan chu i zawh 
famkim a, chutaṭanga Pathian ngaihdamna leh Ama lawmtlâk ilo nih 
theihna tûrin tih zirtîrna chu an duhdânin an kalpui ta thung. Chu chu 
a dik lo! Thuthlung Hlui Dân lo awmchhan chu, i sualna chu nasa tak 
a nihzia i hmuh fiah theih nân, mahni leh mahni inchhanhim i tumnain 
awmzia rêng a neih lohzia i in hriat aṭanga, “Lalpa, i thianghlimnain 
a phût chin heti a nih si chuan, ka tân tih theih rual a ni love. Min 
ngaidam la, ka chungah zahngaihna lantîr rawh” i tih theih nân a lo ni 
zâwk. A pumpuia en chuan Pathian mizia chu hmangaihna a ni reng.

ZAWHNA LEH BAIBUL CHÂNG HMAN TÛRTE

1. Rom 5:13 chhiar rawh. Heta ‘suala ngaih a ni lo’ a tih hi a awmzia 
eng nge?

Rom 5:13 - Dân awm hmain khawvêlah sual a awm tawh si a; dân 
a awm si loh chuan sual chu suala ngaih a ni lo.

2. Rom 7:7 chhiar rawh. Dân lo awmchhan kha eng nge?  

Rom 7:7 – Eng nge kan sawi tâk ang le? Dân chu sual em ni? Hnai 
lo ve. Nimahsela, Dân avânga hriat ni suh sela chu sual ka hre lo 
tûr; Dân chuan, “Awt suh,” ti suh sela chu awh hi ka hre lo tûr a ni.

3. Galatia 3:24 chhiar rawh. He baibul châng ang hian, dân lo 
awmchhan kha eng nge?

Galatia 3:24 – Chutichuan, rinna avânga thiam kan chan theihna 
tûrin, Dân chu Krista hnên lama min kaihruaitu a lo ni a.

4. Johana 8:1-11 chhiar rawh. Lal Isua khân engtin nge uirênu an man 
kha a buaipui dân?

Johana 8:1-11 - Isua erawh chu Olive tlângah a kal ta zâwk a. 
[2] Tin, zîngah Pathian biak inah a lût leh a, mi zawng zawng a 
hnênah an lo kal a; tin, ani chu a ṭhu a, anmahni a zirtîr a. [3] 
Tin, lehkhaziaktute leh Pharisaiten hmeichhe pakhat a uire lai an 
man an rawn hruai a; tin, a laiah an dintîr a, [4] Isua hnênah, 
“Zirtîrtu, he hmeichhia hi a uire lai an man a ni, a uire lai takin. 
[5] Dân lehkhabuah Mosian hetiang mi hi lunga den hlum thu min 
pe a; nangin engtin nge i ngaih?” an ti a. [6] Chu thu chu amah 
fiah nân an ti a, a hêkna tûr an hmuh theih nân. Chutichuan, Isua a 
kûn a, a kutzungin leiah a ziak a. [7] Tin, an zawh sek sek avângin 
ani chu a tho va, an hnênah, “In zînga sual nei lo apiangin amah 
chu lungin deng hmasa rawh se,” a ti a. [8] Tin, a kûn leh a, a 
kutzungin leiah a ziak leh a. [9] Tin, anni chuan a thusawi chu an 

hriatin, upa berin a ṭan a, a tâwp thlengin, pakhat khatin an relh 
chhuak ta zêl a; chutichuan, Isua chauh a awm ta a, hmeichhia, 
a laia a awmna ngaia awm nên khân. [10] Tin, Isua chu a tho va, 
a hnênah, “Hmeichhia, khawiah nge an awm tâk? Tu mân thiam 
loh an chantîr na che nge?” a ti a. [11] Tin, ani chuan, “Lalpa, tu 
mân mi chantîr lo ve,” a ti a. Tin, Isuan, “Kei pawhin thiam loh ka 
chantîr lo va che; kal la, tûn hnuah tisual leh tawh suh,” a ti a.

5. Isua thu sawite leh thiltihte khân Pathian mize dik tak an lantîr em? 
Johana 3:34 en rawh. 

Johana 3:34 - Pathian tirh chuan Pathian thu a sawi ṭhîn; ani 
chuan teh kherin Thlarau a pe si lo.

6. 1 Johana 4:8 chhiar rawh. He baibul châng ang hian, Pathian mize 
dik tak chu eng nge ni? 

1 Johana 4:8 - Hmangaihna nei lo chuan Pathian a hre lo; Pathian 
chu hmangaihna a ni si a.

7. Rom 5:6 chhiar rawh. Eng kan la nih lai khân nge Pathian 
hmangaihna chuan kan lam a hawi? 

Rom 5:6 - Kan la chak loh lai khân a hun têin Krista chu mi sualte 
ai chuan a lo thi ta si.

8. Rom 5:8 chhiar rawh. Eng ang dinhmuna kan din lai khân nge 
Pathianin min hmangaih? 

Rom 5:8 – Nimahsela, Pathian chuan a mi hmangaihna chu fak 
tlâkin a lantîr a, mi sualte kan la nih laia Krista kan aia a thih 
avâng khân.

9. Rom 5:10 chhiar rawh. Eng ang dinhmuna kan din lai khân nge 
Pathianin min hmangaih?

Rom 5:10 - Hmêlma kan nih lai maha a Fapa thihna avânga 
Pathian nêna lo inrem tawh kan nih si chuan, inrema kan awm tawh 
hnu hian a nunna avângin chhandamin kan awm ngei ang.

10. Isua Krista hnênah ngaihdam i dîla, i Lal leh i Chhandamtu ni tûra 
i sawm a, Isua’n ama nun ngei i sual tlan nân a hlân tih i rin bawk 
chuan, Pathian chuan a zahngaihna leh khawngaihna ze dik tak chu 
a entîr ngei ang che em? 

ZAWHNA LEH CHHÂNNA

1. Rom 5:13 chhiar rawh. Heta ‘suala ngaih a ni lo’ a tih hi a awmzia 
eng nge?

Thilman kan bat a, kan ba buah ziah luh a ni lo tih ṭawngkam a 
ni

2. Rom 7:7 chhiar rawh. Dân lo awmchhan kha eng nge? 

Sual kan hriat nâna lo awm a ni

3. Galatia 3:24 chhiar rawh. He baibul châng ang hian, dân lo 
awmchhan kha eng nge? 

Mihring hnênah Isua Krista, chhandamtu a mamawh tih a hriat 
chhuah theih nâna lo awm a ni

4. Johana 8:1-11 chhiar rawh. Lal Isua khân engtin nge uirênu an man 
kha a buaipui dân?

Zahngaihna leh khawngaihna in

5. Isua thu sawite leh thiltihte khân Pathian mize dik tak an lantîr em? 
Johana 3:34 en rawh.

Aw, lantîr e

6. 1 Johana 4:8 chhiar rawh. He baibul châng ang hian, Pathian mize 
dik tak chu eng nge ni? 

Hmangaihna

7. Rom 5:6 chhiar rawh. Eng kan la nih lai khân nge Pathian 
hmangaihna chuan kan lam a hawi? 

Chakna rêng kan la neih loh lai, ṭanpui ngaih lai leh Pathian 
hriat loh laiin

8. Rom 5:8 chhiar rawh. Eng ang dinhmuna kan din lai khân nge 
Pathianin min hmangaih? 

Mi sualte kan nih laiin

9. Rom 5:10 chhiar rawh. Eng ang dinhmuna kan din lai khân nge 
Pathianin min hmangaih?

Hmêlmate kan nih laiin

10. Isua Krista hnênah ngaihdam i dîla, i Lal leh i Chhandamtu ni tûra 
i sâwm a, Isua’n ama nun ngei i sual tlan nân a hlân tih i rin bawk 
chuan, Pathian chuan a zahngaihna leh khawngaihna ze dik tak chu 
a entîr ngei ang che em? 

Aw, entîr ngei ang

SIMNA (INLAMLÊTNA)
By Don Krow

Mi ṭhenkhat chuan simna (inlamlêtna) chungchâng thuah hriat 
thiam loh an nei ṭhîn. Simna hi fel famkimna ni lovin, kawng zawh 
ṭhin thlâk danglamna a ni. Fapa tlânbo tehkhinthu chungchâng kha kan 
thlîrho dâwn a. Isua khân tehkhin thu hmangin, mimalin simna nun a 
neih dân chanchin fiah takin min hrilh a nih kha. Luka 15:11-12 kan en 
chuan, “Tin, mi tuin emaw fapa pahnih a nei a; tin, a naupang zâwk 
chuan a pa hnênah, ‘Ka pa, ro ka chan ai mi pe rawh,’ a ti a. Tichuan, 
a sum chu an hnênah a sem ta a” tih kan hmu a.

A fapa naupang zâwk hian a pa boral hma hauhin, a ro chan ai 
neih a duh a. Chu chu kalphung pangngai ang zawng a ni lo, mahse 
a pa chuan a thil ngen chu tihhlawhtlinsakin, a fapate pahnih chu an 
ro chanai a sem ta a. Châng13-na chuan, “Tin, ni rei lo tê chinah a 
fapa naupang zâwk chuan a chan ai zawng zawng chu a la khâwm vek 
a, khaw lamhla takah a kal ta a, chutah chuan nuam lutukin a awm 
a, a sum chu a khawhral ta mai mai a” a ti a. A fapa naupang zâwk 
chuan a ro chan ai zawng zawng chu lain, ram hla takah a kal ta vang 
vang a. Chutah chuan a hausakna chu a chênral ta huau huau mai a 
ni. Baibul lehlin pakhat chuan, “Hlimhlawp bâwlin, a sum neihte chu 
nawhchizuarte hnênah a khawhral” tiin a ziak.

Châng 14-15-nate chuan, “Tin, a deh ral zawh veleh, chu khaw 
lamah chuan ṭâm nasa tak mai a lo tla a; ei tûr a lo tlachham ta a. 
Tichuan, chumi khaw lam mi, mi pakhat a va bêl a; chu mi chuan vawk 
chaw pe tûrin a lo lamah a tîr a.” a ti phawt a. Chu khuaa mi pakhat 

hnênah hna a va hmu a, vawk chaw pe tûrin a lo tîr ta a ni. Châng 16-
na kan en chuan, “Vawk chaw hmangte chuan intihpuar a duh êm êm 
a; tuma’n engmah an pe si lo” tih kan hmu leh a. Rilṭam êm êm, chaw 
nghei tûr ang hialin a lo awm tâkah chuan, “Vawk chaw kha min han 
pe mai r’u – eng thil pawh” a ti chungin, tu mahin ei tûr an pe si lo. A 
ro chanai zawng zawng lah a chênral vek tawh bawk si. Châng 17-na 
chuan, “Tin, a inhriat chhuah veleh, ‘Ka pa hnêna inhlawhfate chaw 
ei sên lohva nei an tam vei nên, kei lah chu hetah rilṭâmin ka thi dâwn 
si a!” a ti ta a. Baibul lehlin pakhat leh chuan, “A inngaihtuah harh 
Veleh” tiin a letling thung”. A awmzia chu, a pa chhiahhlawhte mai 
mai pawhin amah aiin ei tûr an ngah zâwkin, amah chu rilṭamin a thi 
ruai a ni si a, tihna tluk a ni.

Tichuan, thutlûkna a siam ta a – a inlamlêt (sim) ta a ni. Simna kan 
tih hi rilru thlâk danglamna, thinlung inthlâk danglamnain mihring chu 
inlamlêta, kawng thar zawh tûra siam danglamtu a ni. Châng 18-19-
naah chuan heti hian a ti ta a nih kha, “Ka tho vang a, ka pa hnênah ka 
kal ang a, a hnênah, ‘Ka pa, vâna mi chungah leh nangma mithmuhin 
thil ka tisual e; i fapaa vuah tlâk ka ni ta lo ve; i hnêna inhlawhfa 
pakhat angin mi siam ve rawh, ka ti ang,’ a ti a.” “Ka pa, i bawihah 
min siam rawh, i chungah thil ka lo tisual tain i sum ka khawhral ta 
vek a, Pathian lakah pawi ka khawih ta a ni. Chuvângin, i duh ang 
anga i chhawr tûr chhiahhlawhah min siam rawh, a tihna tluk a ni.” 
Tichuan, a thova a pa hnên lam chu a pan ta a ni. Simna hi ngaihdân tih 
danglama, rilru thlâk danglamna leh thinlung thlâkthlengna ringawt 
a ni lova; rin dân thar a lo neih avângin, a hawi kîra kawng thar lam 
panin mi a chêt chhuahtîr ṭhîn a lo ni zâwk. Kan zavaiin Pa Pathian leh 
vânram, kan in ata kan pêng bo vek tawh a. Baibul chuan Isaia 53:6-
ah, “Kan za hian berâm angin kan vâk bo va, mahni kawng kawngah 
kan pêng ṭheuh va” tia a lo sawi tawh ang khân. Mahse, Pathian chuan 
kan sualnate chu min lâk bosakin, Isua chungah a nghat ta vek a lo ni.

Tehkhin thu kha châng 20-24-ah heti hian chhunzawm a nih kha, 
“Tichuan, a tho va, a pa hnênah a kal ta a. Chuti chuan, hla taka a 
la awm laiin a pain a lo hmu a, a khawngaih êm êm a, a tlân a, a ir a 

chuktuah a, a fawp ngawih ngawih a. Tin, a hnênah a fapain, ‘Ka pa, 
vâna mi chungah leh nangma mithmuhin thil ka tisual e; i fapaa vuah 
tlâk ka ni ta lo ve,’ a ti a. Nimahsela a pa chuan a bawihte hnênah, 
‘Puan ṭha ber kha han la thuai ula, han sintîr rawh u; a kutah zungbun 
te, a kehphahah pheikhawk te buntîr rawh u; sebawng no thau tak kha 
han la ula, talh rawh u, hlim takin i ei ang u; he ka fapa hi a thi a, a lo 
nung leh ta a nih hi; a bo va, kan hmu leh ta a nih hi,’ a ti a. Tichuan 
hlim takin an awm ṭan ta a” tiin. Inpâwl khawmna hun hlimawm an 
nei chho leh thei ta a ni.

He tehkhin thu hi mi pakhat hnênah ka hrilh ṭumin, ani chuan, 
“Isua thu sawi awmzia hi ka man thiam e. Kan Pa vâna mi lam hawia, 
zahngaihna dîla, ‘Ka Pa, i chungah thil ka lo tisual ta a, i fa-a vuah tlâk 
pawh ka ni ta lo’ ka tih chuan, Ani’n a fa-ah min lo pawm mai dâwn a 
ni” a ti. Vâna kan Pa hian lainatna a ngah a, a bawihah a lo siam hauh 
lo vang che. A fapa i nihna dik takah a lo dah leh zâwk dâwn che a lo 
ni. Chuvângin Pathianin a nghâk reng che a ni. I lo vâk bo tawh ṭhîn 
em? Tûn hunah ngei hian Pathian, vâna i Pa leh vânram, i in lamah kîr 
leh ta che!

ZAWHNA LEH BAIBUL CHÂNG HMAN TÛRTE

1. Simna awmzia han sawi teh.

2. Luka 3:1-5 chhiar rawh. Miin a boral lohna tûrin eng thil nge a tih 
ang?

Luka 3:1-5 - Tin, Tiberia Kaisara a lal achin kum sâwm leh kum 
nga kumah (Pontia Pilata chu Judai ram awptu a ni a. Heroda chu 
Galili ram lal a ni a, a unau Philipa chu Iturea leh Trakonitis ram 
lal a ni a, Lusania chu Abilene ram lal a ni a, [2] Ana leh Kaiapha 
chu puithiam lalberte an ni a), thlalêrah Zakaria fapa Johana 
hnênah chuan Pathian thu a lo thleng a. [3] Tin, ani chu Jordan 
lui kam vêl ram tinah a kal a, thil tihsual ngaihdam nân simna 
baptisma thu a hril zêl a; [4] Zâwlnei Isaia thu buah: “Thlalêra mi 
au râwl chuan, ‘Lalpa lamlian sial ula, A kawngte tingîl rawh u, 
[5] Kawr tin chhûn khah a ni vek ang a, Tlâng tin mual tin tihhniam 
a ni bawk ang; Kawng kawite a lo ngîl ang a, Kawng bumbohte a 
lo rual bawk ang;

3. 2 Petera 3:9 chhiar rawh. Mi zawng zawng tâna Pathian duh zâwng 
hi eng nge ni?

2 Petera 3:9 - Mi ṭhenkhatin muanga an ruat angin Lalpa chu a 
thutiam kawngah chuan a muang lo ve; tu ma boral duh lova, mi 
zawng zawng lo sim duhin, nangmahni lamah a dawhthei a ni zâwk e.

4. Luka 16:19-31 chhiar rawh. Luka 16:28 kan en chuan, Eng vângin 
nge mi hausa pa khân mitthi zînga mi ngei lo tho lehin, a unaupate 
hnêna thu zuk sawi tûra a duh?

Luka 16:19-31 - “Tin, mi hausa tu emaw a awm a, puan senduk leh 
puan zai sîn tak a sin a, ni tin nuamsa takin a awm ṭhîn; [20] tin, a 
hming Lazara, kutdawh pakhat, pân bawm khah lûk, a kawngkhâr 
bulah an muttîr ṭhîn a, [21] mi hausa dawhkâna ei nawi tla chu ei a 
duh a; uite lah chuan a pânte an lo liahsak ṭhîn a. [22] Tin, heti hi 

a ni a, kutdawh chu a thi a, vântirhkohten an kalpui a, Abrahama 
ângchhûngah an dah a. Mi hausa pawh chu a thi a, phûmin a awm 
ta a. [23] Tin, mitthi khuaah chuan na tak tuar rêng rêngin a awm a, 
a han vanvadâk a, hla taka Abrahama, a ângchhûnga Lazara awm 
nên a hmu ta a. [24] Tin, a au va, ‘Ka pa Abraham, mi khawngaih 
la, Lazara kha han tîr rawh, a kutzung hmâwr tuiah chiah sela, ka 
lei tihdaihna tûrin; he meialhah hian ka na êm êm a ni,’ a ti a. [25] 
“Nimahsela, Abrahama chuan, ‘Ka fapa, nangin i dam lai khân 
thil ṭha i chang a, chutiang bawkin Lazaran thil ṭha lo a chan kha 
hre ta che; nimahsela, tûnah ani zawng hetah thlamuang takin a 
awm a, nang zawng i nâ a nih kha. [26] Chu lo rêngah pawh, heta 
ṭanga nangni hnêna kal tumte chu an kal theih lohna tûr leh, tu 
mah khata ṭanga keini hnêna an lo kai theih lohna tûrin, keini leh 
nangni inkârah hian leikak nasa tak an siam tlat a ni,’ a ti a. [27] 
“Tin, ani chuan, ‘A nih leh ka pa, ani chu ka pa ina kaltîr tûr talin 
ka ngên a che; [28] pianpui mipa panga ka nei si a; he ka awmnaah 
hian an lo kal ve dah ang e, ṭhahnemngai takin hrilh teh se,’ a ti a. 
[29] Abrahama erawh chuan, ‘Mosia leh zâwlneite an nei alâwm; 
chu mite thu chu ngai rawh se,’ a ti a. [30] Tin, ani chuan, ‘Ka 
pa Abraham, ni lo ve; mitthi zînga mi meuh an hnênah kal zâwk 
sela an sim ang,’ a ti a. [31] Tin, ani chuan a hnênah, ‘Mosia leh 
zâwlneite thu an ngaih loh chuan, mitthi zînga mi tholeh mah sela 
an awih chuang lo vang,’ a ti a,” a ti a.

5. Luka 16:30 chhiar rawh. Hênga unau pate hian he nâ tawrhna hmun 
(Hremhmun) pumpelh tûr hian eng nge an tih ngai ang

6. Tirhkohte 26:18 chhiar rawh. Chiangkuang tak chuan sawi lo mah 
se, he lai bung leh châng hian simna chungchâng thu a sawi a. 
Simna nun neitute hnênah eng nge lo thleng ang?

Tirhkohte 26:18 – Chutichuan, thim chu êng lamah an hawisan 
ang a, Setana thuneihna chu Pathian lamah an hawisan ang, sual 
ngaihhnathiamna an hmuh nan leh, min rin avânga thianghlim 
tawhte zînga ro chan an neih nân, a ti a.

7. Tirhkohte 26:20 chhiar rawh. He lai châng tâwp lamah hian Jentail-
te tâna thil tih tûr pathum târ lan a ni a. Chûng thil pathumte chu eng 
nge an nih?

Tirhkohte 26:20 – A tîrin Damaska khuaa mite hnênah, chumi 
hnuah chuan Jerusalem khuaa mite hnênah te, Judai ram tina mite 
hnênah te, Jentailte hnênah te pawh, sim hming pu tlâka thil tia, 
sima Pathian lam an hawina tûrin ka hril zâwk ṭhîn a ni.

8. Matthaia 7:21-23 chhiar rawh. Isua khân hêng mite hian Pathian 
duh zâwng ni lo eng thilte nge an tih ṭhin kha?

Matthaia 7:21-23 - ‘Lalpa, Lalpa’ mi ti nazawng chu vânramah an 
lût lo vang a; ka Pa vâna mi duh zâwng titu erawh chu an lût ang. 
[22] Chumi niah chuan mi tam takin, ‘Lalpa, Lalpa, i hmingin thute 
kan sawiin, i hmingin ramhuaite kan hnawt chhuakin, i hmingin thil 
mak tam takte kan ti ṭhîn lo vem ni,’ an la ti ang. [23] Chumi hunah 
chuan, ‘Nangni thil sual tite u, ka hre ngai lo va che u, ka hnên ata 
kal bo rawh u,’ tiin anni chu ka la hrilh ang.

9. He thu hian ṭawngkam ringawt nilova Pathian laka simna dik tak 
pawimawhna eng tiang takin nge a lantîr?

10. Isaia 55:7 chhiar rawh. Mi suaksualte chuan eng eng an tih tûr?

Isaia 55:7 - Mi suaksual chuan a awm dân chu bânsan sela, mi fel 
lo chuan a ngaihtuahte chu bânsan bawk rawh se; Lalpa hnênah 
kîr leh rawh se; tichuan, anin a lo khawngaih ang; kan Pathian 
hnênah kîr leh rawh se, anin a ngaidam nasa khawp dâwn si a.

11. Mi fel lote chuan eng thil pahnih nge an tih tûr?

12. Chung thil pahnih titute chungah Lalpa’n eng thil nge a tih ve ang?

13. Luka 15:7 chhiar rawh. Mi sual, sual simte engtin nge Vânramin 
a lo dawnsawn?

Luka 15:7 - Ka hrilh a che u, chutiang bawkin mi fel sawmkua leh 
pakua sim chuan tûr nei lote ai chuan mi sual pakhat sim chungah 
hian vâna mi an lâwm zâwk ang.

14. Tirhkohte 3:19 chhiar rawh. I sual i sima i lo pianthar hian, i 
sualte chungah eng nge lo thleng ang?

Tirhkohte 3:19 – Chuvângin, in sualte thai bo a nih theih nân sim 
ula, hawi kîr leh rawh u, chutichuan, Lalpa hnên ata harh hunte a 
lo la thleng thei ang a.

ZAWHNA LEH CHHÂNNA

1. Simna awmzia han sawi teh.

A. “Hawi kîr” tûra thuthlûkna thar siam

B. Rilru inthlâkthlengna

C. Thinlung lo danglamna aṭanga Pathian lam hawina, mahni 
tih ṭhin dân aṭanga Pathian tih dân a lêt 

D. Kawng zawh ṭhin thlâk danglamna, famkimna ni lovin

E. Mimal nun kawng zawh lai thlâk pumhlum tûra thutlûkna 
siamna

F. Hnung lama thil awmte kalsana, Pathian leh a duh dâna nung 
tûra inpumpêkna

G. Isua Krista kaltlanga mimal hnênah emaw Pathian hnêna 
hawikîrna

2. Luka 3:1-5 chhiar rawh. Miin a boral lohna tûrin eng thil nge a tih 
ang?

Sima inlamlêt

3. 2 Petera 3:9 chhiar rawh. Mi zawng zawng tâna Pathian duh zâwng 
hi eng nge ni?

Mi zawng zawng sima awmah a duh

4. Luka 16:19-31 chhiar rawh. Luke 16:28 kan enin, eng vângin nge 
mi hausa pa khân mitthi zînga mi ngei lo tho lehin, a unaupate 
hnênah eng thu nge zuk sawi tûra a duh?

He hremhmun an pumpelh theihna tûrin

5. Luka 16:30 chhiar rawh. Hênga unau pate hian he nâ tawrhna hmun 
(Hremhmun) pumpelh tûr hian eng nge an tih ngai ang?

An sima an inlamlêt ngei a ngai

6. Tirhkohte 26:18 chhiar rawh. Chiangkuang tak chuan sawi lo mah 
se, he lai bung leh châng hian simna chungchâng thu a sawi a. 
Simna nun neitute hnênah eng nge lo thleng ang?

A. An mit a lo var ang

B. Thim ata êngah an lût ang

C. Setana thuneihna hawisanin Pathian thiltihtheihnaah an 
intulût ang

D. An sualte ngaihhnathiamna an hmu ang

E. Ro chan an nei ang

7. Tirhkohte 26:20 chhiar rawh. He lai châng tâwp lamah hian Jentail-
te tâna thil tih tûr pathum târ lan a ni a. Chung thil pathumte chu eng 
nge an nih?

A. Simna

B. Pathian lam hawi

C. Sim hming pu tlâka thil tih

8. Matthaia 7:21-23 chhiar rawh. Isua khân hêng mite hian Pathian 
duh zâwng ni lo eng thilte nge an tih ṭhin kha?

Khawlohna leh dân bawhchhiatna te

9. He thu hian ṭawngkam ringawt nilova Pathian laka simna dik tak 
pawimawhna eng tiang takin nge a lantîr?

Chhandamna chu thinlung aṭanga lo chhuak, ṭawngkam ringawt 
nilovin

10. Isaia 55:7 chhiar rawh. Mi suaksualte chuan eng nge an tih tûr?

An awm dân ṭha lo bansan

11. Mi fel lote chuan eng thil pahnih nge an tih tûr?

An ngaihtuahna sualte bansana Lalpa hnêna kîr leh

12. Chung thil pahnih titute chungah Lalpa’n eng thil nge a tih ve ang?

An chungah zahngaihna lantîrin khawngaihna nasa tak a 
hmuhtîr ang

13. Luka 15:7 chhiar rawh. Mi sual, sual simte engtin nge vânramin a 
lo dawnsawn?

Vânramah chuan lawmna nasa tak a thleng

14. Tirhkohte 3:19 chhiar rawh. I sual i sima, i lo pianthar hian, i sualte 
chungah eng nge lo thleng ang?

Ka sualte thai bo a ni ang

Luka 14:25-26 – Tin, mipui tam tak a hnênah an kal ve a; 
tichuan, ani chu a hawi a, an hnênah, “Tu pawh ka hnêna lo kal 
chuan, a pa te, a nu te, a nupui te, a fa te, a unau te, a farnu te, 
ama nun nên lam pawh a huat loh chuan ka zirtîr a ni thei lo vang.

“Isua hnênah mipui tam tak an kal ve a, an hnên lam chu a hawi a, 
an hnênah” (Luka 14:25) tih kan hmu a. Isua rawngbâwl hunlai hian, 
amah zuitu mipui tam tak an awm a. Mizo ṭawng hian a sawitum tak a 
phawk chhuak zo lo, mahse Greek ṭawng chuan, he châng hi imperfect 
tense (thil thleng tawh rawn thleng nawn leh sawina) a ni tih kan hmu 
thei thung. Chumi awmzia chu, hetih hun lai hian, mipui tam takte 
chuan Isua kha chhum lo chat lovin a hnung an zui reng tihna a ni. 
Thilmak a tihte vâng emaw, mite a hrai vâng pawh a ni thei, a chhan 
chiah zuk hre lo mah ila, mipui sâng tam tak khân amah an zui reng 
a ni. Chutih hun lai tak chuan a ni, Isua khân mipui lamte hawiin, mi 
tam takin amah an hawisana, a hnungzui an bânsan phah theihna tûr ni 
ngeia lang thu kha a sawi chhua luih tâk ni. 

“Tu pawh ka hnêna lo kal lo chuan [ka ruala kal a duh chuan, ka 
kiangah a kal duh chuan, mi zui a duh chuan tihna a ni], a pa te, a nu 
te, a nupui te, a fa te, a unau te, a farnu te, ama nun nên lam pawh 
a huat loh chuan ka zirtîr a ni thei lo vang” tiin Luka 14:26 chuan a 
ziak a. He Pathian thu ka han en hian, ‘Lalpa, chutiangin i ti tak tak 
lo vang. Heta “huat” tih ṭawngkam hi eng nge a awmzia le? Tlêma 
hmangaih lo deuh tihna lampang a ni ang em’ tiin ka inngaihtuah a. 

Mahse, ka han zir chian deuh tâkah chuan, “hua” tih ṭawngkam chu a 
lo ni ngei tih ka zuk hmu chhuak ta a ni.

Isua hian a thu sawi tihfiah nân, ṭawngkam uar thei ang ber a hmang 
a lo ni. I pa emaw, i nu emaw, i nupui emaw, i fate emaw, i unaute 
emaw i nun ngei pawh i huat loh chuan, a hnungzuitu i ni thei lo vang, 
tiin a sawi a ni. Ka zawh duh che chu: He khawvêlah hian tu nên nge 
inlaichînna thûk ber i neihpui theiha i rin? I nu leh pa, i nupui leh i fate 
emaw pawh an ni thei e. A nih leh i nupui chuan haw ta che se la, ṭhen 
hial che lo duh ta se la, emaw i nu leh pa lo thi ta ang se la? Chutih 
hunah chuan tu nge i kiangah ding tlat ang? I unaupa leh unaunu 
te an ni ngei ang. Isua erawhin, anmahni chu i huat si loh chuan, a 
hnungzuitu i ni thei lo vang a ti si a. Eng chungchâng nge a sawi tak?

Isua hian inlaichînna thûk ber kan neihpui theih chungchâng thu a 
ni a sawi. I lak aṭangin inpumpêkna a phût a, chu inpumpêknaah chuan 
amah chu a pawimawh lawr lak tûr a ni. I nunah mi pawimawh ber 
nih a duh. He khawvêla inlaichînna thûk ber i neih leh amah nêna in 
inlaichînna chungchâng nên a khaikhin ṭhîn dâwn tihna a ni. “Huat” 
tih chu tehkhinna ṭawngkam, khaikhinna thu a ni a, Isua chuan, “Nang 
nêna kan inlaichînna hi a pawimawh êm avângin, khawvêl thil zawng 
zawngte aiin kan inlaichînna hi a sâng ber chungchuang tûr a ni” a 
tihna a ni. I nupui te, i fa te, i nu leh pa leh i unau te ai pawha hmangaih 
zâwk mi pakhat i nei a. Chu mi chu tu nge a nih i hria em? Pathian a ni 
lo ania… nangmah ngei kha a ni. I laichîn hnai berte ai pawhin mahni 
i inhmangaih zâwk ṭhîn.

Eng vângin nge chhûngkua a keh chhiat a, nupui pasal an inṭhen 
ṭhin? An kawppuite aia mahni an inhmangaih zâwk ṭhin vâng a ni. “Ka 
duh dân ang zêla thil i tih loh chuan, ka tân tangkaina i nei lo” an tih 
ṭhin vâng a ni.

Isua chuan inlaichînna, mahni hma i sialna nun ai pawha ka 
pawimawh zâwkna chu ka hauh a ni, a ti. Chu chu a zirtîr nihna dik tak 

chu a lo ni. Chân nei lova Ama hnungzui lam a sawi lo. Amah zui tûrin 
min sawm mai a ni. Kan nunah hian mi pawimawh ber nih a duh a ni. 

ZAWHNA LEH BAIBUL CHÂNG HMAN TÛRTE

1. Luka 9:57-62 chhiar rawh. He lai Baibul châng hian, Krista hnung 
kan zuina kawnga kan inpumpêkna thûk zâwng tûr eng nge min 
zirtîr?

Luka 9:57-62 - Tin, kalkawnga an kal laiin tuin emaw a hnênah, “I 
kalna apiangah ka zui ang che,” a ti a. [58] Tin, Isuan a hnênah, 
“Sihalten kua an nei a, chunglêng savate pawhin bu an nei a, 
Mihring Fapa erawh hi chuan a lu nghahna a nei lo,” a ti a. [59] 
Tin, mi dang hnênah, “Mi zui rawh,” a ti a. Nimahsela, ani chuan, 
“Lalpa, ka pa mi vuitîr zet rawh,” a ti a. [60] Isua erawh chuan 
a hnênah, “Mitthiin anmahni mitthi chu vui rawh se; nang chuan 
Pathian ram thu va hril darh zâwk rawh,” a ti a. [61] Tin, mi dang 
pawhin, “Lalpa, ka zui ang che; amaherawhchu, ka ina mite ṭawng 
ṭhain mi thlahtîr zet rawh,” a ti a. [62] Tin, Isuan a hnênah, “Tu 
pawh leilehnaa kut nghata hnung lam en chu, Pathian ram mi ni 
tlâk a ni lo ve,” a ti a.

2. Luka 8:13-14 chhiar rawh. Eng vângin nge mi ṭhenkhatte Kristian 
rinna an tlûksana, an hnungtawlh ṭhin?

Luka 8:13-14 - Tin, pialtlêp chunga mi chu hêng mi hi an ni: an 
hriat veleh thu chu lâwm taka pawmte hi; nimahsela zung rêng an 
nei lo – rei lo tê chauh an awih a, thlêm an nih hunin an bânsan leh 
ṭhîn. [14] Tin, hnimhlîngnei zînga tla chu hêng mi hi an ni; an hriat 
hnuin an kal a, dam chhûng khawsak lungkhamnate, hausaknate, 
nawmsaknate chuan a dîp a, an rah puitling ṭhîn lo a ni.

3. Ezekiela 16:8 chhiar rawh. Pathianin a mite nêna an inlaichînna kha 
nupui pasal inneihna nen a hrilh fiah a. He inlaichînnaah hian tu ta 
nge kan nih?

Ezekiela 16:8 - Tin, i kianga ka lo kala ka en chein, ngaih la tham 
i lo ni ta a, ka puan ka zâwn chia, i saruak chu ka khuh tawh a che. 

A ni, i hnênah chhia ka chham a, thuthlungah ka luh pui ta chia, ka 
ta i ni ta e, tih hi Lalpa PATHIAN thu chhuak a ni.

4. 1 Korinth 6:19 chhiar rawh. Tu ta nge i nih?

1 Korinth 6-19-20 - A nih leh, in taksa chu, in chhûnga awm 
Pathian hnên aṭanga in hmuh, Thlarau Thianghlim in a ni tih in 
hre lo em ni le? Mahni ta pawh in ni lo va, [20] mana lei in ni tawh 
asin; chuvângin, in taksaah chuan Pathian chawimawi rawh u.

5. 1 Korinth 6:20 chhiar rawh. I taksa leh thlarau kha tu ta nge?

6. Jakoba 4:4 chhiar rawh. Pathian hi thlarauin i uirêsan thei em?

Jakoba 4:4 - Nangni uirete u, khawvêl ṭhian nihna hi Pathian 
hmêlma nihna a ni tih in hre lo vem ni? Chutichuan, tu pawh 
khawvêl ṭhian nih duh apiang Pathian hmêlmaah a insiam ṭhîn a ni.

7. Engte nge Pathian mithmuha thlarau uirêna? Rom 1:25 chhiar rawh.

Rom 1:25 - Pathian thutak chu dâwta chantîrin, a Siamtu biak aiin 
a siama chu biain a rawng an bâwl ta zâwk si a. A Siamtu chu 
chatuana fak tlâk a ni. Amen.

8. Johana 2:23-25 chhiar rawh. Hêngbung leh châng aṭangte hian, eng 
ang inpumpêkna leh eng ang rinna nge kan zir chhuah theih ang?

Johana 2:23-25 - Tin, kalhlên kûta Jerusalem khuaa a awm lai 
chuan a thil mak tihte an hmu a, mi tam takin a hming an ring ta a. 
[24] Nimahsela, Isua chu an lakah a ngampa lo, mi zawng zawng 
a hriata, mihring thu tu ma hrilh fiah a ngaih loh avângin; amahin 
[25] mihring chhûnga awm apiang chu a hre si a.

9. Luka 14:28-30 chhiar rawh. Isua zui man tamzia i chhut tawh ngai 
em? A hnungzui i duh takzet em?

Luka 14:28-30 - Chuti lo chuan, lung phûm tawh zeta a sak zawh 
theih loh chuan, a en apiangin, ‘He mi hian in a rel ting a, a sa zo 
thei si lo,’ tiin an nuihsan dah ang e. “Nangni zîngah tu pawhin 
in sâng sak tum ula, a tîrah ṭhuin, sak zawhna khawp sum in neih 
leh neih loh hre tûrin, a man tûr chin tu nge chhût lo vang che 
u?[29,30] Chuti lo chuan, lung phûm tawh zeta a sak zawh theih 
loh chuan, a en apiangin, ‘He mi hian in a rel ting a, a sa zo thei si 
lo,’ tiin an nuihsan dah ang e.

ZAWHNA LEH CHHÂNNA

1. Luka 9:57-62 chhiar rawh. He lai Baibul châng hian, Krista hnung 
kan zuina kawnga kan inpumpêkna thûk zâwng tûr eng nge min 
zirtîr?

Inpumpêkna pumhlum

2. Luka 8:13-14 chhiar rawh. Eng vângin nge mi ṭhenkhatte Kristian 
rinna an tlûksana, an hnungtawlh ṭhin?

Pathian thuah nghet takin zung an kaih lova. He khawvêl 
nawmsakna, hausakna leh nawmchenna te’n anmahni an hruai 
bo ṭhîn

3. Ezekiela 16:8 chhiar rawh. Pathianin a mite nêna an inlaichînna hrilh 
fiah nân nupui pasal inneihna entîrnân a hmang. He inlaichînnaah 
hian tu ta nge kan lo nih? 

Lalpa Pathian 

4. 1 Korinth 6:19 chhiar rawh. Tu ta nge i nih?

Pathian

5. 1 Korinth 6:20 chhiar rawh. I taksa leh thlarau kha tu ta nge?

Pathian

6. Jakoba 4:4 chhiar rawh. Pathian hi thlarauin i uirêsan thei em?

Aw

7. Engte nge Pathian mithmuha thlarau uirêna?

A laka thinlung hêla, a thilsiamte chibai bûknaah (Pathian aia i 
nuna i ngaih pawimawh zâwkte chu)

 Rom 1:25 chhiar rawh.

8. Johana 2:23-25 chhiar rawh. Hêngbung leh châng aṭangte hian, eng 
ang inpumpêkna leh eng ang rinna nge kan zir chhuah theih ang?

Isua chuan kan thinlung zawng zawng a duh a ni (inpumpêkna 
nun chu)

9. Luka 14:28-30 chhiar rawh. Isua zui man tamzia i chhut tawh ngai 
em? 

 A hnungzui i duh takzet em?

Zawhna: “Vânrama kai tûr hian baptisma ka chan kher a ngai 
em tih hi hriat ka duh a ni. Pathian ka hmangaihin, kum 7 mi ka nihin 
baptisma ka chang tawh a. Tûnah chuan kum 18 ka lo ni ve ta a, 
kohhran thurin bîk nei lova lawi mi pakhatin, naupangte nih laiin 
chhandamna chan leh baptisma chan a nih theih loh, tiin min hrilh a. 
Anmahni bawk hian vânram kai tûr chuan baptisma chan ngei a ngai 
an tih laiin, ka lawina Baptist chhûngkua erawh chuan, a ngai hran lo 
an ti thung a. Vânram kai hi ka duh ber a ni. Pathian tân ka phâk ang 
tâwk zêlin ka nun ka hmang ṭhîn, mahse baptisma ka chan nawn leh a 
ngai em tih hi hriat ka mamawh takzet a ni, hetia kum lama chang thei 
rual an tih ka lo nih tâkah chuan. A rang lama min puih theih chuan 
ka lawm hlê ang. Lalpa’n malsawm che u rawh se”

Chhânna: Chhandamna leh sual ngaihdamna te hi a thlâwn liau 
liaua, Isua Krista kan rinna kaltlanga kan chan a ni a. Tirhkohte 10:43 
chuan heti hian a ti a, “Tu pawh amah chu ring apiang, a hming 
avângin sualte ngaihhnathiamin an awm ang tih, hêng a chanchin 
hi zâwlnei zawng zawngin an hriattîr ṭhin kha,” tiin. Chhandamna 
chu rinna kaltlanga lo awm niin; Isua rinna leh innghahna, leh kan 
tâna a thisen a luanna chuan Pathian hmaah thiamchangin min dintîr 
ta a. Tirhkohte 10:44-48-ah ringtute chuan baptisma an chan hma in 
Thlarau Thlianghlim an dawng tih kan hmu a, chu chuan a finfiah chu 
baptisma chan hma in chhandam an ni tih hi.

Hei hi thu dik ni mah se, hmun dangah baptisma an chan laia sual 
ngaihdamna thleng angin a lang bawk sia (Tihkohte 2:38). Hei hi a 
chhan leh vâng chu baptisma hi miin a rinna a lantîrna emaw rinna 
avânga a thiltih a ni, simna leh rinna nêna Isua lam a hawi lai a thil tih 
a ni. (Marka 16:16 chuan, “A ringa baptisma chang chu chhandamin 
an awm ang a; a ring lo erawh chu thiam loh changin an awm ang” a 
ti rêng a). Tin, Pathian hming kan lamna aṭanga chhia leh ṭha hriatna 
thiang kan neihna a ni. (Tirhkohte 22:15 leh 1 Petera 3:21)

Naupang kum 7 mi i niha, thinlung leh tih takzeta Isua lam i hawia, 
baptisma i chang anih chuan, Pathian chuan rinna mawlmang tak i neih 
kha a lo pawm êm êm a ni. Baptisma chan hmain thil pawimawh hriat 
ngei ngei tûr erawh a awm. Pakhat chu simna a ni. Thinlung leh rilru 
inthlâk danglamna i neih avânga i sualna aṭanga Isua lam hawitîrna 
che leh a ngaihdamna i chang em? (Tirhkohte 2:38, 20:21 leh 17:30) 
Isua chu i Lal leh Chhandamtu a ni tih, rinnain i pawm em? (Marka 
16:16, Johana 3:16 leh Rom 10:9-10)? I la pawm lo a nih chuan, 
tûnah khân Isua hnên pan la, sual thupha chawiin, a khawngaihnaah 
chuan ngaihdamna chang tûrin a hnên pan la, tichuan, a hnungzui tûra 
thutlûkna i siamna chu tui baptisma hmangin nemnghet ang che. 

Baptisma hi miin Isua an rinna an lan chhuahtîrna a ni a. Chu 
mi rinna tel lo chuan, a baptisma chan chu engmah lo mai a ni. Isua 
hnên pana, Lal leh Chhandamtua pawmtute chuan mi zawng zawng 
hriatah chu an rinna chu an lan chhuahtîr ngam a, zep nei miah lovin 
Isua an thlang tih an lantîr ngam bawk. Isua thupêk hnialtute chuan, 
eng emaw chenah rinna thi an lantîr tihna a ni. Rinna chu miin a 
lan chhuahtîr duh loh chuan thi a ni ṭhîn (Jakoba 2:18-19). I rin 
chauhvin chhandamna i chang thei, mahse chu rinna chu amah maiin 
a awm ngai ngai lo. Rinna chuan in lan chhuahtîr a duh reng ṭhîn. 
Baptisma chan hi chu rinna lan chhuahtîrna a lo ni. Baptisma chan 
erawhin min chhandam lo, Isua zâwkin min chhandam a ni. Tuiin 
kan sualte a tlêng fai lova, Isua thisenin a tlêng fai zâwk a ni. Rinna 
hmangin a thisen chuan alo tlêng fai che a, chu rinna chu miin baptisma 
a chan laiin a lanchhuah tîr ṭhîn a ni. (Tirhkohte 22:16) Zawhna lo 

awm ta chu, tûnah khân simin i inlamlêt tawh em? Amah (Isua) chu i 
ring em? A nih si chuan muangchâng lovin, tho la, baptisma chu chang 
rawh le.



6767

Tui Baptisma                     ZIRLAI 8-NA
Don Krow

ZAWHNA LEH BAIBUL CHÂNG HMAN TÛRTE

1. He tleirawl hian eng zawhna nge a zawh kha?

2. Tirhkohte 10:43 sawi angin, engtin nge kan hnênah chhandamna a 
rawn thlen dân?

Tirhkohte 10:43 – Tu pawh amah chu ring apiang, a hming 
avângin sualte ngaihhnathiamin an awm ang tih, hêng a chanchin 
hi zâwlnei zawng zawngin an hriattîr ṭhin kha.

3. Baptisma chu rinna kan puanchhuahna a ni a, chhandamna a lo 
thlen laia kan tih ṭhin a ni. Engtin nge Tirhkohte 2:38 hian he thutak 
hi a puanzâr?

Tirhkohte 2:38 - Tin, Petera chuan an hnênah, “Sim ula, in sual 
ngaihdam nân Isua Krista hmingin baptisma chang ṭheuh rawh u; 
tichuan, Thlarau Thianghlim pêk hi in hmu ang.

4. Marka 16:16 hian engtin nge he thutak hi a puanzâr?

Marka 16:16 - A ringa baptisma chang chu chhandamin an awm 
ang a; a ring lo erawh chu thiam loh changin an awm ang

5. Baptisma hi Lalpa hming lamna kawng pakhat a ni a. Chu chu 
Tirhkohte 22:16 hian engtin nge he thutak hi a sawi fiah?

Tirhkohte 22:16 - Tin, engati nge i la awm reng le? Tho la, ama 
hming lam chungin baptisma chang la, i sualte tlêng fai ta che, mi 
ti a.

6. Baptisma hi Pathian hming kan lamna aṭanga chhia leh ṭha hriatna 
thiang kan neihna a ni. 1 Petera 3:21 hian chu chu a nemnghet em? 

1 Petera 3:21 - Chumi anpui (baptisma) chuan Isua Krista 
thawhlehna avângin tûnah a chhandam che u a ni (tisa bawlhhlawh 

tihfai mai ni lovin, chhia leh ṭha hriatna thianga Pathian lamna hi 
a ni zâwk e

7. Tirhkohte 3:28 enin, Baptisma chang tûrin eng nge ngai?

8. Marka 16:16 enin, Baptisma chang tûrin eng nge ngai?

9. Nausên hian a sual a sim thei em?

10. Nausên hian a ring thei em?

11. Tirhkohte 10:43-48 chhiar rawh. Krista a rin hnu hian, ringtu chuan 
eng kawng nge a zawh leh tûr?

Tirhkohte 10:43-48 – Tu pawh amah chu ring apiang, a hming 
avângin sualte ngaihhnathiamin an awm ang tih, hêng a chanchin 
hi zâwlnei zawng zawngin an hriattîr ṭhin kha,” a ti a. [44] Tin, 
Peteran chûng thu a sawi lai tak chuan, thuhretu zawng zawng 
chungah chuan Thlarau Thianghlim a lo thleng ta a. [45] Tin, 
serh tanho zînga ringtute, Petera rawn zui apiang chuan, Thlarau 
Thianghlim pêk chu Jentailte chungah pawh leih a nih avângin mak 
an ti hle a; [46] ṭawng hriat lohtea thu sawiin Pathian fakin an 
hre si a. Tin, Peteran a bia a, [47] “Hêng mite, keimahni anga 
Thlarau Thianghlim hmu ve hi, baptisma an chan loh nân miin tui 
hman an khap thei em ni?” a ti a. [48] Tichuan, Isua Krista hminga 
baptisma chan tûr thu a pe a. Chûng zawhah chuan ni eng emaw 
zât châmah an ngên a.

ZAWHNA LEH CHHÂNNA

1. He tleirawl hian eng zawhna nge a zawh kha?

Vânram lai tûrin Baptisma chan a ngaih leh ngaih loh a zawt

2. Tirhkohte 10:43 sawi angin, engtin nge kan hnênah chhandamna a 
rawn thlen dân?

A thlâwnin, Isua Krista rinna kaltlanga thilthlâwnpêk angin

3. Baptisma chu rinna kan puanchhuahna a ni a, chhandamna a lo 
thlen laia kan tih ṭhin a ni. Engtin nge Tirhkohte 2:38 hian he thutak 
hi a puanzâr?

Petera chuan an hnênah, “Sim ula, Baptisma chang rawh u” a 
ti a

4. Marka 16:16 hian engtin nge he thutak hi a puanzâr?

Isua’n, “A ringa baptisma chang chu chhandamin an awm ang” 
a tih ang hian, chhandamna leh Baptisma hi a thleng hun a 
inrual chiah thei a ni 

5. Baptisma hi Lalpa hming lamna kawng pakhat a ni a. Chu chu 
Tirhkohte 22:16 hian engtin nge he thutak hi a sawi fiah?

Baibul chuan miin Lalpa hming an lam chuan, an sualte tlen 
faisakin a awm ang a ti a. A lan danah chuan Lalpa hming lam hi 
ṭawngkama sawi chhuahna a ni. (Luka 18:13) A nih loh pawhin 
Baibula a lan dân ang thovin, Baptisma channa hi a ni bawk 

6. Baptisma hi Pathian hming kan lamna aṭanga chhia leh ṭha hriatna 
thiang kan neihna a ni. 1 Petera 3:21 hian chu chu a nemnghet em? 

Aw 

7. Tirhkohte 3:28 enin, Baptisma chang tûrin eng nge ngai?

Sual Simna

8. Marka 16:16 enin, Baptisma chang tûrin eng nge ngai?

Miin rinna a nei tûr a ni 

9. Nausên hian a sual a sim thei em?

Thei lo

10. A nih Nausên hian a ring thei em?

Thei lo

11. Tirhkohte 10:43-48 chhiar rawh. Krista a rin hnu hian, ringtu chuan 
eng kawng nge a zawh leh tûr? 

Tui Baptisma

2 Korinth 5:17 thu chuan, “Chumi avâng chuan tu pawh Kristaa 
awm chuan thil siam thar a lo ni a; thil hluite chu a ral ta a; ngai 
teh u, a lo thar ta” tiin a sawi a. He thu, “Kristaa awm chuan” tih 
hi Thuthlung Tharah hian vawi 300 chuang hman a ni a, a zavaiin 
Pathian nena inzawmna, inpumkhatna pawimawhzia sawina vek a ni. 
Chu chu i chunga a lo thlen tikah chuan, thil nung thar i lo ni tawh 
tihna a ni. Lehlin ṭhenkhat chuan, ‘Thil siam thar’ an ti bawk. 

Kristaa i nihna thar hriat thiam ngei ngeina tûr atâna ka ngaih, thupui 
pawimawh deuh endik ngai lo awmtîr ta chu: Kristaa i nihna thar chu 
i hmuh leh khawihtheih tisa huam chhûnga thleng a ni lo tih hi a ni. I 
taksa ruangâm chungchâng a sawina a ni lova, i hmêl leh pianphung 
zawng zawng a lo danglam ta a tihna a ni bawk hek lo. Chhandam 
nih hmaa mi thau tak kha, chhandam a nih hnuah pawh ei leh ina a 
insûm a nih si loh chuan, a thau dân a pangngai reng ang. A dawt lehah 
chuan rilru emaw thinlung dinhmun – mi tam takin anmahni mihring 
ze nihna bera an ngaih a sawina pawh a ni lo. Chhandam i nih hmaa 
mi vengva tak i nih loh chuan, chhandam i nih hnuah mi vengva tak i 
ni kher lo vang, mahse a hmaa i thil hriat dân leh ngaihtuah dân tam 
takte chu ila vawng tho ang. 

A pathumna ala awm leh bawk. A ni lo pahnih kan hriat tawhna 
aṭangin leh, Baibul thuiin min khawhmuh angin keimahnia thil thar 
lo thlenna chu kan thlarauvah a ni. Chumi rawn nemnghettu chu 1 
Thessalonika 5:23-a Paula’n Thessalonika mite tâna a ṭawngṭaina, 

“Remna Pathian ngei chuan in pumin tithianghlim che u rawh se; tin, 
in thlarau leh, in rilru leh, in taksa chu kan Lalpa Isua Krista lo kal 
hunah chuan sawiselbovin a puma humhimin awm rawh se” a tih hi 
a lo ni ta a. He Baibul chângin chiang taka min târlan sak chu, taksa, 
rilru leh thlarau nei kan nihna hi a ni. Taksa lai hi chu a chiang viau 
a. Chu chu keimahnia hmuh thei lai, kan pâwn lam nihna sawina a ni. 
Chu mi piahah chuan kan thinlung dinhmun, kan rilru ngaihtuahna a 
awm tih kan hre ṭheuh ang chu. Baibul-in chu chu kan rilru a tih chu a 
ni. Miin a kutin khawih kher che lo mah se, a thu sawi kaltlangin, a ṭha 
zâwng emaw a chhe zâwngin emaw nangmahah nghawng a nei thei 
che tih kan hria. Mi tam zâwkte hi chu an taksa, an rilru leh thinlunga 
an hriatthiam dân ang zulzui chauhvin an awm a, mahse Pathian Thu 
chuan chumilo dang, thlarau a awm a ti bawk. 

Chumi thlarau chu a ni chhandam kan nih hnua siam thar leh tih 
danglama lo awm ta chu. Nunna min pe tu ber zâwk lo niin. Jakoba 
2:26 chuan, “Thlarau tel lovin taksa chu thi a ni, chutiang bawkin 
thiltihte tel lovin rinna pawh chu thi a ni” tiin a sawi rêng a ni. He 
thu hian kan taksatea nunna thaw luttu chu thlarau a nihzia a târlang. 
Kan nunna lo chhuahna bul pawh a ni rêng a. Genesis 2-a Pathianin 
Adama leh Evi a siam khân, Adama ruangam chu siam fel vek ni 
tawh mah se Pathianin amahah chuan nunna thaw a thaw lût ta a nih 
kha. Thuthlung Hlui Hebrai ṭawng chuan heta “thaw” tih thumal hi, 
thâwkna tih thumal kan hman na nen inang chiahin, hmun ṭhenkhatah 
chuan “thlarau” tiin lehlin a ni bawk. Pathian khân Adama taksa a siam 
rual khân, a thinlung leh rilru mizia a siam tel bawk, mahse Pathian 
chuan Adamaah nunna thaw a thaw lût a, mi nung a lo ni ta a nih kha. 
Chu thlarau ngeia chu a ni, keimahnia nunna rawn siamtu chu.

Chhandam an nih hma, miin an nun pumpui hlanna an neih avânga 
Pathian anmahni chhûnga a lo chên hma khân, anmahnia thlarau 
awm kha thi sa a ni a. Ephesi 2:1-in, “Nangni pawh in bawhchhiat 
leh insualte vanga thi in nih lai khân a tinung che u a ni” a lo tih 
ang khân. Kan pianthar hma pawhin, mihring takin kan nung ngei tih 
zawng kan hre chiang a. Mahse, heta “thi” tih hi chu thlaurauva thi tih 

a sawina a ni. Baibul-a thihna a tih hi, tûnlai mi tam takin awm loh 
hlennaa an ngaih ang hi a ni lo. A awmzia tak chu, “tihhranna emaw 
lâkhranna” tihna mai a ni. Mihring lei taksa a lo thih hian, an awm lo 
hlen ta tihna a ni lo. Baibul chuan Pathian hmaah an awm nghâl anih 
loh chuan, hremhmunah an awm nghâl tiin min zirtîr zâwk a ni. Rilru 
leh thlarau chu a la nung zui reng a, mahse taksa ṭawih leh thi ta lak 
aṭangin lâkhranin an awm zâwk a lo ni.

Genesis 2:17-in, “In ei chuan in ei ni lâ lâin in thi ngei tûr a ni” 
a tih khân, an taksa thihna a sawi lo va, an thlarau zâwk chu Pathian 
hnên aṭanga tihhranin a lo awm ta, a tihna a ni. Kha thlarau, Pathianin 
keimahnia a thâwk luh nunna leh nun awmzia neihtîrtu ber kha, 
Pathian aṭanga chhuak nunna ropui leh mak tak aṭanga tihhranin a 
awm ta…A thianghlimna leh a famkimna…Baibul-in nun tam a tih, 
tawpchin nei lo leh tehkhin rual loh, hnianghnârna a tih nun ata chu. 
Tichuan, mihring chuan tlâkchhiat lam a pan ta a. Khawsa theiin la 
nung reng mah se, Pathian laka lâk hran leh tihhrana awmin a khawsa 
tawh zâwk a lo ni. Chu chu hringnunna kan buaina bul ber…thinlung 
leh rilru chauhna nun kan neih phahna chu a lo ni ta a ni. 

Pathian hnêna mihring a lo kîr leh hian, thlarau thar pêka awmin, 
mi piang thar a lo ni ta a, chu ṭawngkam chu Isua’n Johana 3:5-a a 
hman ngei kha a ni. Mihring a lo pian chhuaha taksa, rilru leh thlarau 
a rawn nei ang bawkin, a han pianthar pawh khân Krista thlarau pêkin 
a awm ta a ni. Galatia 4:6 chuan, “Tin, fa in nih avângin Pathianin a 
Fapa Thlarau chu, “Abba! (Ka pa!)” tia auvin kan thinlungah a rawn 
tîr a” tiin a lo sawi ta a nih kha. Pathianin keimahniah a thlarau chu 
rawn dah tharin, nun thar duhawm leh nihna thar diai, thlarauva mi 
thar hlak nihna nei kan lo ni ta a ni.

Chuta china Kristian nun pumpui chu, a thlarauva thil thleng apiang, 
a thinlung leh a rilru ngaituahna hmanga inzir thar zêlna a lo ni tawh 
ang. Dik tak chuan, Isua Krista i Lalpaa i thlan khân, i chhandamna 
kha hmun thuma ṭhena hmun khat chu tihzawhin a awm tawh. I thlarau 
chu thlâk danglam hlakin a awm a. Chatuana i thlarau neih reng tawh 

tûr nên a danglam lo. Chu thlarau chuan hmangaihna, hlimna, remna 
a nei sa diam tawh a, Pathian awmpuina zawng zawng pawh a chang 
tawh tihna a ni. I thlarau tharah chuan tlâkchhamna leh mamawh 
neihna rêng rêng a awm tawh lova, mahse i hmuh thiam ve a ngai a, 
chuvângin a ni Pathian Thu zir hi Kristian nun atân a pawimawh êm 
êm ni. Mi thar hlak ni tawh mah la, Pathian Thu hriatna i neih zet loh 
chuan, i nun a danglam mai lo vang. Kristian nuna hnehna kan neih 
theihna chu Pathian Thu hi Thlarau a ni a, nunna pawh a ni tih i hmuh 
fiahna aṭangte, tu nge i nih tih i inhriat aṭanga leh, Pathian thil tih i 
hriat thiama i lo rin aṭangin a ni.

ZAWHNA LEH BAIBUL CHÂNG HMAN TÛRTE

1. 2 Korinth 5:17 chhiar rawh. Tu pawh Krista-a a awm chuan, eng 
nge an nih kha?

2 Korinth 5:17 - Chumi avâng chuan tûn achinah hian keini 
zawngin tisa lamah chuan tu mah kan hre tawh lo vang; tisa lamah 
Krista chu lo hre tawh mah ila, tûnah zawng kan hre leh tawh lo ve

2. 2 Korinth 5:17 chhiar rawh. Thil hlui a tihte chungah eng nge lo 
thleng?

3. 2 Korinth 5:17 chhiar rawh. Eng thilte nge siam thara awm chu?

4. Ephesi 2:1 chhiar rawh. I pianthar hmaa i dinhmun kha eng nge?

Ephesi 2:1-5 – Nangni pawh in bawhchhiat leh in sualte avânga 
thi in nih lai khân a tinung che u a ni; [2] chûngahte chuan hmânah 
khân he khawvêl dân anga in awm kha, boruaka thuneihna lal, tûna 
awih lo fate chhûnga thâwk mêktu thlarau dân ang hian. [3] Chûng 
awih lo fate zîngah chuan keini pawh hmânah chuan tisa leh rilru 
duh zâwng tiin, kan tisa châknate angin kan awm vek a, mi dangte 
ang bawkin thinurna faa piang rêng kan nih kha; [4] nimahsela, 
Pathian chuan khawngaihna a ngahin, a mi hmangaihna nasa tak 
avâng khân, [5] kan bawhchhiatnate avânga thi kan nih lai meuh 
pawhin Krista rualin min tinung ve a (khawngaihnaa chhandam in 
ni ta e),

5. Ephesi 2:2 chhiar rawh. Ringlo mi i nih lai khân, engtin nge i 
khawsaka i nun i hman ṭhin?

6. Ephesi 2:3-5 chhiar rawh. Pathian chuan eng nge a ngah?

7. Ephesi 2:4 chhiar rawh. Engati nge Pathianin khawngaihna a ngah 
êm êm? 

8. Ephesi 2:5 chhiar rawh. Kan sualte leh bawhchhiatnate avânga thi 
kan nih lai khân, Pathianin kan chungah eng nge a tih?

9. Ephesi 2:5 chhiar rawh. Engtin nge Pathianin min chhandam?

10. 1 Korinth 6:9-10 chhiar rawh. Mi chi hrang hrang a târlante ang hi 
ni ṭhinin i in hria em?

1 Korinth 6:9-11 - A nih leh, mi fel lote chuan Pathian ram an 
luah lo vang tih in hre lo vem ni le? Bumin awm suh u; inngaih 
hmangte emaw, milem betute emaw, uirête emaw, mi hurte emaw, 
mawngkawhurte emaw, [10] rûk hmangte emaw, mi duhâmte emaw, 
zu ruih hmangte emaw, mi hau hmangte emaw, hlêprute emawin 
Pathian ram an luah lo vang. [11] Tin, nangni ṭhenkhat chutiang 
mi in nih ṭhin kha; nimahsela, Lalpa Isua Krista hmingah leh kan 
Pathian Thlarauvah tlen fai in ni tawh a, tihthianghlim in ni tawh 
a, thiam chang in ni tawh.

11. 1 Korinth 6:11 chhiar rawh. ‘In nih ṭhin’ a tih hi hun kal taa mi nge, 
tûn hun ami nge, hun lo la awm tûr ami?

12. 1 Korinth 6:11 chhiar rawh. I lo ‘pianthar’ khân, thil pathum i 
chungah eng nge lo thleng?

13. 1 Korinth 6:11 chhiar rawh. Heta kan thlarau dinhmun a sawi hi 
hun kal ta ami nge, tûn hun ami nge, hun lo la awm tûr ami?

14. 1 Korinth 6:17 chhiar rawh. “Lalpa zawm erawh chu amah nên 
______ _______ an ni”

1 Korinth 6:17 – Lalpa zawm erawh chu amah nên thlarau 
pumpkhat an ni.

ZAWHNA LEH CHHÂNNA

1. 2 Korinth 5:17 chhiar rawh. Tu pawh Krista-a a awm chuan, eng 
nge an nih kha?

Thil siam thar

2. 2 Korinth 5:17 chhiar rawh. Thil hlui a tihte chungah eng nge lo 
thleng?

A ral vek

3. 2 Korinth 5:17 chhiar rawh. Eng thilte nge siam thara awm chu?

Thil engkim 

4. Ephesi 2:1 chhiar rawh. I pianthar hmaa i dinhmun kha eng nge?

Ka bawhchhiat leh sualte avângin thi ka ni

5. Ephesi 2:2 chhiar rawh. Ringlo mi i nih lai khân, engtin nge i 
khawsaka i nun i hman ṭhin?

He khawvêl dân angin ka nung a, Setana (boruaka thuneihna 
lal) thu ka awih a, thu awih lo fate chhûnga thlarau dân angin 
ka awm bawk

6. Ephesi 2:3-5 chhiar rawh. Pathian chuan eng nge a ngah?

Khawngaihna

7. Ephesi 2:4 chhiar rawh. Engati nge Pathian in khawngaihna a ngah 
êm êm?

A mi hmangaihna nasa tak avâng khân

8. Ephesi 2:5 chhiar rawh. Kan sualte leh bawhchhiatnate avânga thi 
kan nih lai khân, Pathianin kan chungah eng nge a tih?

Krista rualin min tinung

9. Ephesi 2:5 chhiar rawh. Engtin nge Pathianin min chhandam?

A khawngaihna in

10. 1 Korinth 6:9-10 chhiar rawh. Mi chi hrang hrang a târlante ang hi 
ni ṭhinin i in hria em?

Aw

11. 1 Korinth 6:11 chhiar rawh. ‘In nih ṭhin’ a tih hi hun kal taa mi nge, 
tûn hun ami nge, hun lo la awm tûr ami?

Hun kalta a mi

12. 1 Korinth 6:11 chhiar rawh. I lo ‘pianthar’ khân, thil pathum i 
chungah eng nge lo thleng? 

Pathian hmaah silfaina, tihthianghlimna leh thiamchantîrin ka 
awm

13. 1 Korinth 6:11 chhiar rawh. Heta kan thlarau dinhmun a sawi hi 
hun kal ta ami nge, tûn hun ami nge, hun lo la awm tûr ami?

Tûn hun ami

14. 1 Korinth 6:17 chhiar rawh. “Lalpa zawm erawh chu amah nên 
______ _______ an ni”

Thlarau pumkhat

Kan zirlai hnuhnung berah khân piantharna chungchâng thu kan 
zirhovin, thlarauvah kan thinlung thlâk danglam a nih dân kan zir tawh 
a. 2 Korinth 5:17-in, “Tu pawh Kristaa awm chu thil siam thar a lo ni 
ta. Thil hluite chu an lo ral ta a, ngai teh u, thil thar an lo ni ta” tih 
thu kan hmang a nih kha. Kan lo pianthar hian, kan thlarauvah a puma 
inthlâk danglamna rawn thlengin, kan thlarauva danglamna rawn 
thleng kan hriat theihna awmchhun chu Pathian thu aṭang a ni. Pâwn 
lam thil aṭangin kan zu hre thei lova, kan rilru ngaihtuahna dinhmun 
aṭangin kan hmu fiah thei bawk hek lo, a chhan chu kan rilru dinhmun 
te hi kan rilru suangtuahna huang chhûng ami anih vâng a ni. Mahse, 
keimahnia thlarauvah chuan, a puma inthlâk danglamna a awm.

Miin a nuna Isua Krista a lo pawm hnua thil lo thlengte chanchin 
Baibula thu kaltlangin ka han târlang ang e. Ephesi 4:24 chuan, 
“Mihring thar, thutak felna leh thianghlimnaa Pathian anga siam 
khân, inthuam bawk ula” tiin a sawi a nih kha. Mi an lo pianthar hian, 
an thlarau chu Pathian anga thutak felna leh thianghlimah a lo chang. 
Baibul chuan felna hi chi hnihin minlo zirtîr reng a. I thil tih avânga 
nangmah aṭanga chhuak felna a awm a, midangte nêna in inlaichînna 
kawngah chutiang felna chu i neih reng a ngai. Dik taka i nun lohva, 
dik taka i tih loh chuan i hnathawhnaa i hotuin a bân thei chein, i 
kawppui pawhin a ṭhen thei che a ni; chuvângin mahni felna i neih a 
ngai. Mahse, Pathian erawh chuan i pâwnlâng felna vângin a lo pawm 
mai lo che a. Pathianin a ngial a nganin Ama felna chu a pe ta zâwk 
che a ni. 

2 Korinth 5:21-in a sawi chu Pathianin a fapa kha sualah a siamna 
chhan chu keimahni tân, Amaha Pathian felnaa siam kan lo nih theihna 
tûrin a ni. Chuvângin kan pâwnlâng felna aia ril leh thûk zâwk daih 
felna a awm a, chu chu Pathian min tihsakna aṭangin a ni. Krista kan 
rin avângin a ngial a nganin Pathian felna chu kan dawng. Thutak 
felna leh thianghlimnaa Pathian anga siam kan ni. Chu felnaah chuan 
kan ṭhang puitling dâwn tihna a ni lova; kan fel sa tawh reng ani. A 
sawi fiah dân awlsam ber chu, Pathian hmaah fel famkimin kan ding 
reng tawh tihna a ni. 

Pathian kan chunga a lungawina chhan chu Isua vâng a ni, engdang 
vâng a ni lo. Danglamna thlenna tak chu kan thlarauvah a lo ni. Thutak 
felna leh thianghlimnaa Pathian anga siam kan nih tawh bâkah thil 
siam thar sar kan ni bawk. Ephesi 2:10 pawhin, “Thil ṭha ti atân Krista 
Isuaah chuan siamin kan awm” a lo tih phah ta a ni. Kan thlarauvah 
chuan famkim leh thianghlim kan ni. Sual leh tlâkchhamna rêng rêng a 
awm lo. Ephesi 1:13 (Mizo-English Parallel) chuan, “in lo ring ve ta a, 
amah in rin avângin, Thlarau Thianghlim pêk tiamnain, (charhphuia) 
chhinchhiah in ni tawh a”(bracket a inziak hi ka belh) min ti ta zâwk 
a lo ni. 

Mi ṭhenkhat chuan, ‘Ka pianthar tirh khân, kawng engkimah 
ngaihdam leh silfai ka ni tih ka ring ngei alâwm, engah mah buaina 
a awm lo. Mahse, khami hnu khân thil ka ti sual leh tawh, Pathian 
mithmuhah ka tling zo ta lo’ tiin kan in ngaihtuah a ni mai thei. I tisual 
ngei anih pawhin, i tlin lohna chu i thiltihahte, i rilru leh i ngaihtuahna 
lamah a ni ang, i thlarau erawh a tisual ve lo. I thlarau chu phui taka 
charhphuia chhinchhiah a ni, hmeichhiain bêlah thei a dah a, thil 
chhinchhiahna hriak khal (seal wax) hmanga boruak leh bawlhhlawh 
rêng rêng a luh theih loh nâna a charhphui tlat ang hi a ni a. Pathianin 
a chârhphui (sealed, chhinchhiah) tlat che avângin, i lo pianthar khân, 
thlarau thar i dawng a, sual chuan i thlarau chu a chhuntlang thei tawh 
lo. Nihna thar i nei tawh. Pathian nêna inlaichînna nei tûr chuan, amah 
chu i thlarau nihna thar aṭangin inpâwlna leh chibai bûkna i neihpui 
ang, i mihring tisa nihna aṭang ni lovin.

Hei hi a ni Kristian nuna inthlâk danglamna ropui tak, miin an 
nihna diktak zâwka an in thlâk ngaihna chu. Pathian i va bêl dâwn 
chuan, hmuh leh khawihtheih huang chhûnga i thil tih aṭang ni lo, i 
rilru chhûnga i ngaihtuahna aṭang ni lo, Amân alo tihsak tawhna che 
avânga thlarauva i nihna aṭang chauhvin i bêl ang. Famkim taka a 
thawh zawh sak tawhna che a ni, danglam ve mai mai tawh lo thil a ni. 
Thutak felna leh thianghlimnaa Pathian anga siam i ni tawh. Chu chu 
nangmaha thlarau kha a ni, chuvângin Pathian nêna in pâwl tûr chuan, 
thlarau leh thutak (felna leh thianghlimna) in chibai i bûk tûr a ni. He 
Kristaa i nihna tharah hian i ding nghet tlat tûr a ni.

ZAWHNA LEH BAIBUL CHÂNG HMAN TÛRTE

1. 1 Korinth 6:17 chhiar rawh. Kan thlarauvah siam thar hlakna a 
thleng tih hi Pathian thu aṭang chauhvin kan hre thei a. He Baibul 
châng hian kan chungah eng nge thlenga a sawi kha?

1 Korinth 6:17 – Lalpa zawm erawh chu amah nên thlarau 
pumkhat an ni.

2. Efesi 3:17 (MCL) chhiar rawh. Krista hi tûnah khawiah nge a chên?

Efesi 3:17 (MCL) – Rinna avângin Krista chu in thinlungah chêng 
sela, hmangaihnaah zung kaiin phun ngheh in ni dâwn nia.

3. Efesi 3:17 (MCL) chhiar rawh. Engtin nge chu chu a lo thlen theih? 

4. 1 Johana 5:12 chhiar rawh. Chhandamna chang thei tûrin eng nge 
kan neih ngai?

1 Johana 5:12 – Fapa neitu chuan nunna chu a nei; Pathian Fapa 
nei lotu chuan nunna chu a nei lo.

5. Kolossa 1:26-27 chhiar rawh. Kumkhua leh chhuan zawng zawng 
laka thuhrûk inthup, mahse lantîra lo awm ta chu eng nge ni?

Kolossa 1:26-27 – Chu Pathian thu chu kumkhua leh chhuan 
zawng zawng laka thurûk inthup kha a ni a; tûnah erawh chuan a 
mi thianghlimte hnênah lantîrin a awm ta.[27] Chûng mite hnênah 
chuan hnam tin tâna a thurûk ropui leh hlu tak chu Pathianin 
hriattîr a duh rêng a ni; chu thurûk chu Krista, nangmahnia awm 
ropuina beisei chhan chu a ni

6. Ephesi 4:23-24 chhiar rawh. Eng chu nge thutak felna leh 
thianghlimnaa siam chu?

Ephesi 4:23-24 – In rilru thlarauvah chuan a tharin lo awm ula, 
[24] mihring thar, thutak felna leh thianghlimnaa Pathian anga 
siam khân inthuam bawk ula.

7. 2 Korinth 5:21 chhiar rawh. Tu felna nge kan neih tâk? 

2 Korinth 5:21 – Amahah chuan Pathian felna kan lo nih theihna 
tûrin, sual rêng rêng hre lo chu Pathianin keimahni avângin sualah 
a siam a.

8. Ephesi 1:4 chhiar rawh. Pathian hmaa ringtute nihna kha eng nge ni?

Ephesi 1:4 – Hmangaihnaa thianghlim leh sawisêl bovin ama 
hmaah kan awm theihna tûrin, leilung pian hmain Kristaa min 
thlan ang khân.

9. Efesi (MCL) 1:6 chhiar rawh. Engtin nge thlan kan nih?

Efesi 1:6 (MCL) – Duh taka zâra a khawngaihna thil thlâwnpêk 
ropui tak min pêk avângin i fak ang u.

ZAWHNA LEH CHHÂNNA

1. 1 Korinth 6:17 chhiar rawh. Kan thlarauvah siam thar hlakna a 
thleng tih hi Pathian thu aṭang chauhvin kan hre thei a. He Baibul 
châng hian kan chungah eng nge thlenga a sawi kha?

Kan thlarau chu Lalpa nen inzawmin pumkhat alo ni

2. Efesi 3:17 (MCL) chhiar rawh. Krista hi tûnah khawiah nge a chên?

Kan thinlungah

3. Efesi 3:17 (MCL) chhiar rawh. Engtin nge chu chu a lo thlen theih? 

Rinna chauhvin

4. 1 Johana 5:12 chhiar rawh. Chhandamna chang thei tûrin eng nge 
kan neih ngai?

Fapa (Isua Krista)

5. Kolossa 1:26-27 chhiar rawh. Kumkhua leh chhuan zawng zawng 
laka thurûk inthup, mahse lantîra lo awm ta chu eng nge ni?

Keimahnia awm Krista, ropuina beiseina chhan chu

6. Ephesi 4:23-24 chhiar rawh. Eng chu nge thutak felna leh 
thianghlimnaa siam chu?

Keimahnia mihring thar (kan thlarau rawn piangthar ta chu)

7. 2 Korinth 5:21 chhiar rawh. Tu felna nge kan neih tâk?

Pathian felna, Kristaa kan neih

8. Ephesi 1:4 chhiar rawh. Pathian hmaa ringtute nihna kha eng nge ni?

Thianghlim leh sawisel bo

9. Efesi (MCL) 1:6 chhiar rawh. Engtin nge thlan kan nih? 

Duh taka (Isua Krista) zârah 

RINGTUIN THIL A TIHSUAL HIAN 
ENG NGE LO THLENG?

By Don Krow

Vawiinah chuan “Ringtuin thil a tihsualin eng nge lo thleng?” tih 
thupui kan enho dâwn a. 1 Johana 1:8-9 chuan, “Sual ka nei lo, kan tih 
chuan mahni leh mahni kan inbum a, thutak chu keimahniah a awm 
lo a ni. Kan sualte thupha kan chawi chuan kan sualte ngaidam tûr 
leh kan fel lohna zawng zawng tlêngfai tûrin amah chu a rinawmin a 
fel a ni” tiin min hrilh a. Kristian kan nihnaah hian, eng hunah emaw 
chuan sual kan tih hun leh kan hnungtawlh hun a lo thleng ngei ṭhîn 
a. Kristian kan nih hma aia kan danglam tawh zâwkna erawh chu nun 
ze thar kan neihna hi a ni. Kan sual hian kan lungngai tawh ṭhîn a. 
Suala nun kan duh lo; fel taka nun kan duh. Mahse, suala kan tlûk luh 
leh hian eng thil nge lo thleng ṭhîn? Chhandamna kan chan nawn leh 
a ngai tihna em ni? Chu chu em ni Biabul in a zirtîr? Chutiang anih 
chuan, innghahna rêng kan nei lo, engemaw zâwng tak phei chuan, 
khawvêl mite ai pawhin kan dinhmun a chhe zâwk. Khawvêl mite chu 
suala inhriatna avânga tihhreawmin an awm ve tlat lova. Ringtu kan 
nihnaah hian, sual hi kan thinlung luahtu a ni tûr a ni lova. Hebrai 10:2 
chuan, Isua taksa hlan anih tawh avângin, ringtu chuan suala inhriatna 
a nei tawh tûr a ni lo a ti. Ti zâwng hian sawi ta ila, sual hi kan nuna 
kan ngaihven ber tûr a ni lo kan ti thei ang. Pathian zâwk a ni tûr a ni.

Rom 4:2 chuan, “Abrahaman thiltih avânga thiam [fela ngaih] a 
chan si chuan chhuan tûr a nei a ni; Pathian lamah erawh chuan a nei 
lo ve” tiin a sawi a. Chhandamna hi kan phû vâng emaw, kan thiltih 

vâng lo ni ta se, kan chapo phah ngei ang. “Lalpa, kraws-a thil min 
tihsak avâng khân ka lawm a, mahse keiina ka thil lo tih vete kha hre 
reng ang che” kan ti thei tlat a ni. Chutiang a lo nih si chuan, chatuanin 
kan thiltihte avângin Isua kan fak rualin keimahni pawh kan infak tel 
ve zêl dâwn tihna a lo ni. Mahse chutiang chu a ni dâwn lo! Pathianin 
chhandamna a duan dânah hian, mihring aṭangin chhuan tûr emaw 
ropuina chan tûr engmah a awm dâwn lo. Ropui tûr leh chhuan tûr 
awmchhun chu Lalpa Isua Krista chauh hi a ni. (Rom 3:27) Chatuana 
nunna thilthlâwnpêk chu a thlâwn liau liau anih angin thawh chhuah 
theih a ni lo. (Rom 6:23)

Rom 4:2 pawhin Abrahama khân thiltih avângin thiam lo chang 
ta se, chhuan tûr a nei ve tihna a lo ni ang, mahse chu chu a ni si 
lo. Pathian thuin engtin nge mihring chu chhandama a awm tih min 
hrilh? A thiltih ṭhat vâng em ni? A thawhrah liau liau em ni zâwk? 
Thil tam tak a tihte vâng em ni? Engtin nge Abrahama kha thiamchang 
leh fela ngaih a lo nih dân? A thil tih vâng emaw, tih loh vâng em ni, 
nge mawlmang taka rinna in Pathianah a innghat zâwk? Baibulin Rom 
4:3-ah chuan, “Abrahama chuan Pathian a ring a, chu rinna chu a 
felnaa ruat a ni” tiin min hrilh zâwk a nih kha.

Tlinglo leh suala tlûk châng nei ṭhîn mah ila, dinhmun chhe zâwka 
ka din loh chhan leh ka boral loh chhan chu eng nge lo ni ta ang? 
Isua’n kraws-a ka sual zawng zawng a phurh tawhna leh, amah chu ka 
rin avângin (mahni thawh chhuah ni lovin), thiamchangin ka lo awm 
tak zâwkna chu a ni. (Pathian hmaah mi fel ka lo ni ta) 

Rom 4:6 chuan, “Mi, a thiltih ngaihtuah lova Pathianin fela a ruata 
chu mal a sawmsak thu Davida’n a sawi” tiin min hrilh a. Thuthlung 
Hluia Davida khân engtik niah emaw chuan Pathianin thuthlung thar 
hmangin, mihringin a thawh chhuah vâng ni lova Pathianin mi fela a 
ruat a, Ama hmaa thiam changa an din tûr thu a sawi a. Châng 7-naah 
“An bawhchhiatnate ngaihdama awm leh, an sualte khuha awm chu 
an eng a thawl e” tiin a sawi leh. He thu hian a nemnghet: “Lalpa’n 
khawlohna neia a ruat loh chu a eng a thawl e,” (Rom 4:8). Lalpa’n 

a ruat leh maithei, a chângin a ruat a, a chângin a ruat lo vang tih thu 
rêng rêng a sawi lo. 

“Lalpa’n khawlohna neia a ruat loh chu a eng a thawl e” a ti mai 
a ni zâwk. Hei hi a Greek ṭawng chuan engmah lo sawi uarna a ni. 
Engtikah mah Pathianin kan sualnaah a ruat ngai dâwn lo, tihna a ni. 
Hei tak hi Thuthlung Thar Chanchin Ṭha chu a lo ni. Hebrai 10:16 
chuan, “An thinlungh ka thupêkte ka dah ang a, an rilruah ka ziak 
bawk ang,” tiin a sawi a, chu intiamkamna zînga tel ve chu Pathian 
chuan châng 17-ah, “An sualte leh an bawhchhiatnate ka hre reng 
tawh lo vang” a lo ti bawk a ni.

Sualah ilo tlûka, chu sual thupha chawina hun ilo neih hman loh 
pawhin, engin nge i felna leh Pathian hmaa thiam changa dintîr ṭhîn 
che? Isua Krista i rinnain a ni. A hming chu Isua niin, a mite an thil 
tihsual lakah a chhandam ṭhîn (Matthaia 1:21).

ZAWHNA LEH BAIBUL CHÂNG HMAN TÛRTE

1. Rom 4:5 chhiar rawh. Pathianin thiam changa (mi fel a) a ruatte chu 
_________

Rom 4:5-6 – Amaherawhchu, hna thawk lova, Pathian ngaihsak 
lo, thiam chantîrtu ring zâwka rinna chu, ama felnaa ruat a ni. 
[6] Mi, a thiltih ngaihtuah lova Pathianin fela a ruata chu mal a 
sâwmsak thu Davida pawhin a sawi…

2. Rom 4:2-3 chhiar rawh. Pathianin Abrahama nunah (rinna a lo neih 
khân) tûn hmaa a la neih ngai loh kha a dah a. Chu chu eng nge ni?

Rom 4:2-3 – Abrahaman thiltih avânga thiam a chan si chuan 
chhuan tûr a nei a ni; Pathian lamah erawh chuan a nei lo ve. [3] 
Pathian Lehkhain eng nge a sawi ni? “Abrahama chuan Pathian a 
ring a; tin, chu rinna chu a felnaa ruat a ni,” tiin a sawi a ni.

3. Rom 4:22-24 chhiar rawh. Abrahama anga rinna kan lo neih chuan, 
Pathianin kan chungah eng nge a tih ang?

Rom 4:22-24 - Chuvângin, a rinna chu a felnaa ruat a lo ni tawh. 
[23] Chutichuan, a rinna chu a felnaa ruat a ni tih hi amah vâng 
chauhva ziak a ni lo va, [24] keimahni vâng pawhin a ni. Isua kan 
Lalpa mitthi zîng ata kaithotu chu ringtu kan ni a, kan rinna chu 
felnaa ruat a ni dâwn.

4. Rom 4:6 (MCL) chhiar rawh. Pathianin mihringah felna (thiamchana 
dinna) a dah dân chu:

A. An thiltih ang zêlin.

B. An thiltih tel miah lovin.

C. An felzia ang zêlin.

5. Hebrai 10:14 chhiar rawh. Pathian hmaah eng chena rei nge ringtute 
tihfamkim an nih?

Hebrai 10:14 - Thilhlan pakhat chauhvin tihthianghlim tawhte chu 
chatuan atân a tifamkim tawh si a.

6. Rom 5:17 chhiar rawh. Thiamchantîrna hmuh dân chu:

A. A hlawha hlawh chhuah.

B. Thilthlâwnpêk anga dawnin

C. A thawha thawh chhuah. 

Rom 5:17 – Mi pakhat sual avânga thihnain chu mi pakhat avâng 
maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah chuan 
ro an rêl ngei ang.

7. ‘Thilthlâwnpêk’ tih thumalin a kawh awmzia eng nge?

8.. I mimal chhandamtua Isua i rin dâwn chuan, ________ thlenga 
hruai tûr chein Amah chu i rin tlat a ngai.

A. Kohhran

B. Vânram

C. Russia

ZAWHNA LEH CHHÂNNA

1. Rom 4:5 chhiar rawh. Pathianin thiam changa (mi fel a) a ruatte chu 
_________

Pathian ngaihsak lo ho

2. Rom 4:2-3 chhiar rawh. Pathianin Abrahama nunah (rinna a lo neih 
khân) tûn hmaa a la neih ngai loh kha a dah a. Chu chu eng nge ni?

Felnaa ruat, Pathian hmaa thiam changa dinna

3. Rom 4:22-24 chhiar rawh. Abrahama anga rinna kan lo neih chuan, 
Pathianin kan chungah eng nge a tih ang?

Felnaa ruat, Pathian hmaa thiam changa dinna

4. Rom 4:6 chhiar rawh. Pathianin mihringah felna (thiam changa 
dinna) a dah dân chu:

B. An thiltih tel miah lovin

5. Hebrai 10:14 chhiar rawh. Pathian hmaah eng chena rei nge ringtute 
tihfamkim an nih?

Chatuanin

6. Rom 5:17 chhiar rawh. Thiamchantîrna hmuh dân chu:

B. Thilthlâwnpêk anga dawnin 

7. ‘Thilthlâwnpêk’ tih thumalin a kawh awmzia eng nge?

Thil a thlâwna pêk, a dawngtû tâna man awm miah lova a dawn

8. I mimal chhandamtua Isua i rin dâwn chuan, ________ thlenga 
hruai tûr chein Amah chu i rin tlat a ngai.

B. Vânram 

PATHIAN THU DIK FAMKIMNA
By Andrew Wommack

Marka bung 4-na thute hi Pathian thu dik famkimna – a thu 
thiltihtheihna, nihphung leh a rintlâkna nasa tak târlanna a ni a. Ni 
khat chhûngin tehkhin thu 10 tal a zirtîr hman ang. Chumi zuk hre tûr 
chuan Marka bung 4-na hi Matthaia bung 13 leh Luka bung 8-na nen 
i khaikhin a ngai a. Tehkhin thu tam tak a awm a, a zînga pakhat chu 
buh chi tehkhin thu kha a ni. Marka 4:26 chuan, ‘Tin, amah vêkin, 
“Pathian ram chu hetiang hi a ni: miin leiah hian chi theh sela” tiin a 
ziak a. Châng 14-na in chi a tih kha Pathian thu a ni. Pathianin loneitu 
nih dân a zirtîr che tihna a ni chiah lova, mahse khawvêl thilte hmangin 
thlarau thutak hriat fiahtîr che a tum zâwk a ni. Châng 27-ah chuan, 
“zânah muhîlin chhûnah tho ṭhîn sela, chi chu, a zia a hriat lohvin lo 
ṭiakin lo ṭhang sela; chutiang chu a ni.” tiin min hrilh leh a. Hei hi a 
pawimawh hlein ka hria. He pa hian a hrethiam miah lo a ti. Engtin 
nge chi a lo ṭiah dân a hre lo.

Mi ṭhenkhatte pawhin, “I thu sawi awmzia ka hrethiam lo rêng 
rêng. Engtin nge Pathian thu chhiarin min tih danglam tak tak theih 
a, Pathian aṭanga chhuak nunna chu engtin nge keimahah awmzia leh 
thiltheihna a rawn neih theih ang?” tiin an zâwt ṭhîn. Hrethiam vek lo 
mah ila, mahse a theih tih ka hria. Engtin nge leiah thlai chi te tak tê i 
theh a, buh vui kûng tam takah an lo chana, a let za tam tak thar tûr an 
lo awm theih dân hi ka hrethiam bîk hauh lo. Tumahin an hre famkim 
lo, mahse a theih tlat, a theih ngei tih ka hrilh a che u. Pathian thu i 
chhiarna te, a thutea i in chiahzawptîrna chuan i ngaihdân, i hriatfiahna 
leh i thil thlîr dân a thlâk danglam ṭhîn. 

Châng 28-naah chuan, “Lei hian amahin rah a chhuah ṭhîn” a ti a. 
Lei hi chi lo vawng leh ṭiahtîr tûra siam anih bâkah nunna lo awm thar 
chhuahtîr tura siam a ni. I thinlung kha Pathian Thu atâna siam a ni - a 
ni takzet. Pathian Thu hi i thinlunga i vawn tûra siam a ni a. Baibul 
zakzeh a pawm emaw, thingpui inna dawhkâna dah emaw, i iptea i ah 
ringawt khân hlutna a nei hauh lo. I nunah thiltihtheihna a pe chhuak 
lo. Pathian Thu chu i la ang a, chi angah i ngai anga, i thinlunga i tuh 
ang. Chutianga i tih chuan, i thinlung chu amaha rah rawn chhuah 
thei tûra siam a ni. I nun kalphung pawh harsatna awm lovin a thlâk 
danglam ngei ang. Baibul châng chuan heti hian a sawi chhunzawm leh 
a, “A tîr berah a kûng, chu mi hnuah chuan a vui; chu mi hnu lehah a 
vuiah chuan buh fang pum chu” tiin. Hei hian a sawi tum chu puitlinna 
leh ṭhanlennaah hian rahbi emaw kawng bituk chin zêl a awm tih min 
hriattîr a ni. Mite hi ka hnênah lo kal fovin, Pathianin aṭangin thil ṭha 
tak, thianghlim leh ka rîlrem zâwng tak, beisei an neih thu an rawn 
sawi ṭhîn. Mahse, engmah hmalâkna anla neih si loh emaw, Pathian 
hnênah thlarau bo pakhat pawh an la hruai kîr si loh chuan, kar hnih 
khat chhûngin TV leh Radio rawngbâwlna hlawhtling an nei dâwn lo 
tih hi ka sawi ngam. 

Pên khat te te a thil i tih a ngai. Pathian aṭanga kan thil dawn pawh 
a in dawt chhoh dân a awm, chu chu he tehkhin thuin min hmuh fiahtîr 
a tum chu a ni. A hmasa berah chuan bul i ṭan angai, a dawtah beiseina 
a rawn lang ang, rinnain a zui leh anga, a tawpah rah a rawn chhuah 
ṭhîn.. Hlawhtlinna awm tûr hian hmabâk hlen chin zêl tûr a awm a. 
Mi tumah hi darkâr khatah mel khat aṭanga mel sang khata chakin 
a tlan thut thei ngai lo. Chu chu Pathian lam kawnga duh dân ṭha 
leh thianglim a ni thei e, mahse chuti ringawtin a rawn thleng hauh 
lo vang. He Pathian Thu hian Pathian ram chu chi nên a tehkhin a. 
Pathian Thu chu i thinlung leiah i zuk tuh a ngai a, tichuan kui ṭiaha 
awmin, a nih dân tûr ang taka a indawtin a lo ṭhang lian ang; a tîr berah 
a kung, a dawtah a vui, a dawt lehah buh fang pum a lo ni tawh ang. 
A châng dawt leh chiah chuan, “Nimahsela, rah chu a lo hmin hunin, 
buh lâk a lo hun tâk avângin, favah chu a phawrh nghâl ṭhîn” tiin a 

sawi a. Hmasawnna rahbite awm bawk mah se, rah ṭha a chhuah hun 
leh puitlin hun a lo thleng ngei ṭhîn a ni. 

Chu chu châng 35-na hian a rawn sawi chiang, “Tin, chumi ni vêkah 
chuan khua a lo tlai lamin, ani chuan an hnênah, ‘Râl lehlamah sâwn 
i kai ang u,’ a ti a.” Isua khân nilengin Pathian thu thiltihtheihna te, 
Pathian thu chu chi ang a nih dân leh, chu chi chuan engtin nge Pathian 
aṭanga chhuak nunna chu anmahniah a rawn thlentîr dân tûrte a zirtîr a. 
Chu chu tehkhin thu sawm lai hmanga a zirtîr hnuah, tihian an hnênah 
fiahna a pe ta a. An hnênah chuan, “Aw le, Pathian aṭanga thuchhuak 
chu hei hi a ni e – lui râl lehlamah sâwn i kai ang u” tiin thu a hrilh ta 
a. “Lawngah lût ila, dîl chanve va thlengin, chutah chuan va tlahlum 
ang u” tiin an hnênah a sawi lo, “Ral leh lamah i kai ang u” tiin a hrilh 
zâwk a nih kha. Tichuan, lawngah a lût a, a muhil zui ta a. Kan chhiar 
zui zêl chuan thli a lo tleh a, lawngah chuan tui a lo khat dâwn ta mai 
a. I hriat reng tûr chu an chuanna lawng hi, mahni ṭheuha awm hran 
theihna, a chhâwng nei chi, Isua tui taka a muthilha thli tleh rêng rêng 
a hriat theih lohna lawng ang chi a ni lo tih hi. Lawng chung khuh nei 
lo niin, Isua kha lawnga tui lo lût inhlap kârah a lo muhil a ni. Hemi 
hriatthiam a pawimawh êm êm nachhan chu, Isua khân thil thleng kha 
a hre reng, mahse muthilh ala tum lui tlat. Tichuan, a zirtîrte chu an 
mangang leh thinrimin a hnênah, “Zirtîrtu, kan boral hi i pawi ti lo em 
ni?” tiin an zawt ta a nih kha. “Han che vat teh khai! ! Balṭin te kha la 
la, lawnga tui tling te hi paih chhuak ve rawh! Lawngte kha lo karin, 
che thuai rawh! I chanpual hna hi thawk ve ta che !” tiin an sawi pawh 
kan ti thei ang chu!

Tûnah pawh mi tam takte chuan hetiang hian Pathian an ti fo, 
“Lalpa, eng vângin nge engmah ila tih loh?” tiin an vui ṭhîn. Pathian 
chuan thil a ti ngei alâwm. Lal Isua’n inremna min siamsak tawhna 
kaltlangin kan mamawh tinrêng min phuhrûksak vek tawh zâwk a ni. 
A Thu chu a rahchhuah tîr tawh a, chi tinrêng pawh min pe tawh bawk 
a. Hêng chite hi kan thinlung leia lo tuh hi kan tih ve tûr a lo ni ta 
a ni. Pathian chuan a thu min pe a, kan tih vê tûr chu a chi lo lâk a, 
kan thinlunga zuk phun a, thiltihtheihna nung a neih hma loh chu kan 

ngaihtuahnaah a awm reng tûr a ni. Mahse, zirtîrte kha chuan Isua 
kha kaihthawh a, “Thil eng emaw han ti ta che” tih kha an thlang ta 
zâwk a nih kha. Tin, ani chu a lo harh a, thli chu a hau a, dîl hnênah 
pawh chuan ngawi hle hle tûrin a ti a, a lo reh ta ṭhuap a. A zirtîrte 
lam chu hawiin, “Engati nge chuti taka in hlauh? Rinna rêng in la 
nei lo a ni maw?” a ti ta a. “E khai, ka tih palh a ni e. Eng emaw ka 
han ti tûr a nia” a ti hauh lo. A mawhphurhna chu anmahni hnêna 
Pathian Thu zirtîr leh a thutiamte pêkte niin, a zirtîrte mawhphurhna 
chu Pathian Thu chu lo lâka, a thutiamte rin mai kha a ni. Pathian hian 
Isua khawvêla a rawn kal tawh avângin kan mamawh engkim min pe 
tawh a. Kawngtin rênga ilo hlawhtlin theihna tûrin Pathian Thuah i 
mamawh engkim chu chi angin a pe tawh che. Nang pawhin i tih tûr 
zawng chu Pathian Thu aṭanga chi lo awmte chu lain, a Thute i chhiar 
aṭangte, urhsun taka ilo dawnsawnna leh ilo ngaihtuahnate aṭangin i 
thinlung chhûngah i tuh ang a, tichuan nangmahah i kui ṭiahtîr mai 
ang. Chutianga i tih zawngin, i nuna thlipui tlehte chu hmachhawnin i 
tireh vek thei zâwk dâwn a lo ni

Pathianin khâng a zirtîrte tâna a duhthusâm bera a ruat nia ka rin 
chu khami nia Isua’n a thu zirtîr te kha lo awiha, “Ni e, râl lehlamah 
sâwn i kai ang u” an lo tih ve mai kha. “Vawiina min zirtîr zawng 
zawng tâk ang khân, he thu hi thutiam nei a ni tlat” te han ti zâwk se. 
Amah chu lei leh vân siamtu, râl lehlamah i kai ang u ti tu kha a ni, dîl 
chanve chauh zawhin i tlahlum ang u titu a ni si lova. Isua thu sawi kha 
ngaithlain, rinna nêna thli tleh leh tuifâwn kha hau reh thei tûr an ni. 
Chu chiah chu Isua’n an hnêna a sawi pawh kha a ni, “Aw nangni rin 
tlêm te u, engah nge in rinhlelh ni?” a tih kha. Chuvângin, Pathian thu 
hi awih mai kan mamawh, chumi zawhah chêt chhuahpui.

ZAWHNA LEH BAIBUL CHÂNG HMAN TÛRTE

1. Matthaia 13:19 chhiar rawh. Pathian thute hi kan thinlungah chi 
anga kan tuh loh chuan, eng thil nge lo thleng ang?

Matthaia 13:19 – Tu pawhin ram thu chu benga a lo hriata, a 
ngaihna a hriat si lo chuanin, mi sual chu a lo kal a, a thinlunga 
theh sa chu a chhuhsak ṭhîn. Chu mi chu kawngdunga theh chu a ni.

2. Josua 1:8 chhiar rawh. Eng hunah nge Pathian thute kan ngaihtuah 
ṭhin ang?

Josua 1:8 - He dân bu hian i kâ chu chhuahsan hlek suh se; chumi 
thuziak zawng zawng chu i zawm tlat theih nân chhûn leh zân i 
ngaihtuah zâwk tûr a ni: tichuan, i kawngte chu i lo titluang zêl ang 
a, i lo hmuingîl zêl dâwn nia.

3. Johana 6:63 chhiar rawh. He châng ang hian Pathian thu chu 
___________

Johana 6:63 - Tinungtu chu thlarau a ni, tisa chu eng mahah a 
tlâktlai lo; in hnêna thu ka sawite hi thlarau a ni, nunna pawh a ni.

4. Matthaia 13:19 chhiar rawh. Pathian thute hi kan thinlungah chi 
anga kan tuh loh chuan loh chuan, eng thil nge lo thleng ang 
___________

Matthaia 4:4 – Nimahsela, ani chuan, “‘Mihring hi chhang 
chauhvin an nung lo vang a, Pathian kaa thu tin chhuakin an nung 
zâwk ang,’tih ziak a ni.” tiin a chhâng a.

5. Ephesi 6:17 chhiar rawh. Pathian thute hi eng ang râlthuam nge a 
nih kha?

Ephesi 6:17 – Tin, Chhandamna lukhum leh Thlarau ngûnhnâm, 
(Pathian Thu chu) la ula.

6. Ngûnhnâm hian hmelma a tichhe thei em?

7. Rom 8:6 chhiar rawh. Kan nunah Pathian thu atâna hmun ṭhatak 
kan siam chuan, __________ kan nei ang.

Rom 8:6 - Tisa lam thilte duh chu thihna a ni si a, Thlarau lam thil 
duh erawh chu nunna leh thlamuanna a ni

8. 2 Korinth 3:18 chhiar rawh. Kan rilru kan pêkna zêlteah kan lo 
khatliam ṭhîn. Eng thilah nge kan rilru kan pêk ang.

2 Korinth 3:18 - Chutichuan, keini chu kan zain hmai khuh lovin, 
dârthlalang anga Lalpa chhun ênin, ropuina aṭanga ropui zêlin, 
chumi anpui ngeia awm tûrin tihdanglamin kan awm ṭhîn, Lalpa 
(Thlarau) ata chu kan hmuh ang zêlin.

ZAWHNA LEH CHHÂNNA

1. Matthaia 13:19 chhiar rawh. Pathian thute hi kan thinlungah chi 
anga kan tuh loh chuan, eng thil nge lo thleng ang?

Mi sual chu alo kal anga a, kan thinlunga Pathian thu theh sa 
chu min chhuhsak anga, kan nunah rah a chhuah thei lo vang

2. Josua 1:8 chhiar rawh. Eng hunah nge Pathian thute kan ngaihtuah 
ṭhin ang?

A chhun a zanin 

3. Johana 6:63 chhiar rawh. He châng ang hian Pathian thu chu 
___________

Thlarau leh nunna

4. Matthaia 4:4 chhiar rawh. Mihring hi hmuh theih chhang chauh 
ringin an nung lova ________

Pathian kâ aṭanga chhuak thu tinrêngin an nung zâwk ang

5. Ephesi 6:17 chhiar rawh. Pathian thute hi eng ang râlthuam nge a 
nih kha?

Ngûnhnâm ang

6. Ngûnhnâm hian hmelma a tichhe thei em?

Thei e

7. Rom 8:6 chhiar rawh. Kan nuna Pathian thu atâna hmun ṭhatak kan 
siam chuan, _________ kan nei ang.

Nunna leh thlamuanna

8. 2 Korinth 3:18 chhiar rawh. Kan rilru kan pêkna zêlteah kan lo 
khatliam ṭhîn. Eng thilah nge kan rilru kan pêk ang. 

Lalpa leh A ropuina lamah



101

ZIRLAI 13-NA

PATHIAN TIH A NI LO 
By Andrew Wommack

Vawiin hian Pathianin ka nuna thil min tihsak pawimawh berte 
zînga mi chungchâng han thlîrpui che u ka duh a. Mi hian an chunga 
thil thleng zawng zawng hi Pathian aṭanga chhuak angin an ngai nghâl 
thuai zêl a, thil engkim a thunun vekah an ngai ṭhîn. Hei hi a chhan chu 
Pathian hi chungnung ber leh thiltithei ber tia an hriat avâng leh, an 
nuna thil thleng rêng rêng Ama thua lo thleng vek anga an ngaih vâng 
a ni. Ringlo mi kan tihte pawh hian chutiang ngaihdân tho chu zuk nei 
a! Kristian tam takin he thurin hi chawisângin, an nunah nghet taka 
tuhin a awm ṭhîn. Hetiang thurin hi Pathian Thuina min zirtîr dân nên 
a in kalhin ka hria a, chuvângin he zirlai i zirchian hi thil pawimawh 
tak a ni. Jakoba 1:13-17 kan en chuan, “Tu mân thlêmna an tawh laiin, 
“Pathian thlêm ka ni,” ti suh se; Pathian chu sual thlêm rual a ni lo, 
amah pawhin tu mah a thlêm ngai lo. Mi tin mahni châknaa hruai 
bo leh hîpa an awm chuan thlêmna an tâwk a ni zâwk e. Tin, châkna 
chuan no a pai a, sual a hring ṭhîn a; tin, sual chuan a lo puitlinin 
thihna a hring ṭhîn. Ka unau duh takte u, bumin awm suh u. Thilpêk 
ṭha leh thilpêk famkim zawng zawng chu, chung lam aṭangin êngte Pa 
hnên ata a lo chhuk ṭhîn a ni, amahah chuan danglamna leh herna 
hlim rêng rêng a awm thei lo.” tih a ni si a.

Hêng Baibul chângte’n chiang taka an târlan chu Pathian hi thil ṭha 
tinrêng thlentîrtu a ni tih hi. Johana 10:10-ah khân Isua’n, “Rûk hmang 
chu ru tûr leh tihlum tûr leh tichhe tûr lo chuan a lo kal lo. Kei zawng 
nun an neih nân, tam taka an neih nâna lo kal ka ni zâwk e” tiin a 
sawi. Thi ṭha anih chuan, Pathian tih; thil chhia anih chuan, Diabola 

tih. Chu chu Pathian thu hriathiam awlsam tak a ni. He mi hriatthiam 
pawimawh êm êm na chhan chu Jakoba 4:7 (Mizo Common Language) 
khân “Chuvângin Pathian hnênah intulût ula, Diabola erawh chu 
dodâl rawh u; tichuan, a tlânsan ang che u” tia a sawi vâng a ni. He 
chângin a sawi awmzia chu Pathian hnênah kan intulûtin, Ama duha 
min tih theih tûrin kan awm ang a, chuan Diabola chu kan dodâl ang. 
Heta ‘dodâl’ tih awmzia chu ṭhahnem ngâi taka lo do lêt sawina a ni. 

Mite’n an nuna thil thleng zawng zawng - entîrnân, damlohna, 
sumdâwnna kawnga hlawhchhamna, eizawnna hloh, fa sual neih, nupa 
inṭhennate - hi Pathian thlentîr vek anga an rin hian, engmah ti ve thei 
lo dinhmunah an in dah tihna a ni. Pathian hi harsatna thlentû a ni tih 
an rin takzet a, anmahni hrem nân emaw siam ṭhat nân chu harsatna 
chu Pathianin a hmang tih ring chunga an harsatnate pumpelh tuma 
hma an lo lâka, an harsatnate an lo dodâl chuan Pathian an bei lêt tihna 
a ni daih ang. Jakoba 4:7 erawhin Diabola chu dodâl ula tichuan a 
tlânsan ang che u ati a. Pathian hnênah i intûkluh a ngai tak meuh a ni. 
Hei hian a lantîr chu thil ṭhenkhat hi Pathian aṭanga chhuak a ni a, thil 
ṭhenkhat hi Diabola aṭangin. He khawvêlah hian thlarau sual an awm 
a, chuvângin i nuna thil thleng nazawng hi Pathian aṭanga chhuak an 
ni lo. Chu chu i hriat thiam loh chuan, Diabola kuta tlûk luh hun a lo 
thleng ang a, Setana chu thuneihna i lo pêk phah zâwk ṭhîn.

Rom lehkhathawna mi miin an hman sual fo han sawi fiah ka duh a. 
Mithi vuina hmun ṭhenkhat ka kal tawh naah chuan Pathian chungchâng 
an hre miah lo, biak inah pawh an inkhâwm ngai lo, tin Pathian thu 
hriat alawi pawh an neilo, mahse heti lai bung leh châng hi an hre 
tlat. Rom 8:28-ah (paraphrase) chuan, “Tin, Pathian hmangaihtu, ama 
ruat anga a kohvate tân chuan, thil engkim hi an ṭhatna tûrin a rawn 
thleng ṭhîn tih kan hria” a ti a. He châng an hrilh fiah ṭhin dân chu - 
eng pawh i nunah lo thleng se, Pathian thlentîr a ni a, engtin emaw taka 
thil ṭha alo chhuahna tûrin Amân a thawhsak ang che, tih hi. Ṭum khat 
chu nula leh tlangval naupang tê, zu leh damdawi ruih pâwlh chunga 
lirthei chak taka an khalh avânga tawhsual tâwk, boral tâte vuinaah ka 
kal ve hlauh mai a. Kawng nâl takah an tlân chak luat avângin kawng 

kual lai takah thîrban an su a, an boral phah ta a. A vûinaa thusawi tupa 
chuan “thil engkim hi kan ṭhatna tûrin a thleng tih kan hria” tih Baibul 
châng rawn la chhuakin, Pathianin he thil a thlentîr naah hian thlentîr 
chhan ṭha tak a nei ngei ang tiin thuchah a sawi a. Khâng tleirawlte kha 
Pathian tihboral an ni rêng rêng lo, anihna taka chuan Diabola tih a ni 
kan tithei ngawt bîk lo. Anmahni leh anmahni an intihlum a ni zâwk. 
An nu leh pa enkawl dân leh midang te zirtîrna hnâwl tûrin Diabola’n 
a thlêm ngei ang tih ring mah ila, a tâwpah chuan an duhthlanna liau 
liau vâng zâwk a ni. Anmahni zâwk kha ruihhlo dang leh zu ti tu an ni 
a, anmahni vêkin thîrban an su a ni zâwk. Chu chu thil thlen dân rêng 
niin, Pathian tih a ni lo. 

“Thil engkim hi an ṭhatna tûrin a rawn thleng ṭhîn tih kan hria” tih 
thu awmzia hi eng nge ni ta ang? A hmasa berin, engkim hi Pathian 
aṭanga chhuak niin engkim hi ka ṭhatna tûrin a thlentîr ṭhîn tiin a sawi 
lo. A sawi awmzia tak chu thil engkim hi mi zawng zawng ṭhatna tûrin 
a thleng a ti lova, mahse “Pathian hmangaihtûte tân” erawh engkim 
an ṭhatna tûrin a thleng a ti zâwk a ni. He Pathian thu hi Pathian 
hmangaihlo tûte tân awmzia a nei ve tlat lo. Chu chu sawi kher ngai 
lovin a chian sa vei nên, mahse Pathian leh a thupêkte laka hel ṭhalai 
ruihlo leh zu ngâi thînte hnênah he Pathian thu hi hmehbel an tum ṭalh 
ṭhîn hi a mak takzet a ni. Hemiin a sawi tum chu Pathian hmangaihtute 
leh ama ruat anga a kohvate tân chauh engkim hi an ṭhatna tûrin a 
thleng ṭhîn.

1 Johana 3:8-ah khân, “Pathian Fapa lo lan chhan ber chu Diabola 
hnathawhte a tihboral theih nân a ni” tiin a sawi a. Pathian chuan 
Setana hnathawh a tihboral nân amah leh amah a inlantîr a ni si a. 
Chu chu alo kal chhan ber ber niin, chumi tihpuitlinna erawh amah 
hmangaihtute leh ama ruat anga a kohvate hnênah chauh a ni; chu 
mite chu, he a kohna chhângtute, sual ngamthlemna dotute leh sual 
hnathawh tiboral tûra thawk chhuak tute an ni. Pathian tâna nunga, 
sual dodâl tlat tute chuan eng ang pawhin Diabola’n an nunah thil 
thlentîr mah se, Pathianin a her rem sakin an tana ṭha tûrin a hmansak 
thei a ni tih an sawi thei tlat.

Chuvângin kan nuna thil thleng zawng zawng hi Pathian thlentîr a 
ni vek lo tih hi kan man fiah a hun. Ru tûr, tihlum tûr leh tichhe tûr a lo 
kal hmelma kan nei tih hi hria ang u, Isua erawh a rawn kal chhan chu 
nun kan neih nâna lo kal a ni. Chu nun chu kan thlan a ngai a chumi 
rual chuan kan nuna thil thleng zawng zawng te hi Pathian tih a ni vek 
lo tih hi kan pawm luih ve a ngai.

Pathian hi mihring, ruangam nei, lo ni ta se, mihringte chunga cancer 
natna, piansualna, thinlung nguina, lungchhiatna leh hrehawmna 
thlentîrtua kan puh ang hi a tih lo ni tak tak ta se, khawvêla sorkar 
zawng zawng hian Amah chu man an tum anga, tân ina khung emaw 
a thil tihte tih tâwp tîr an tum ngei ang tih hi ka sawi ngam. Chuti 
chung chuan, kan nuna kan mihring pui emaw mi kan ngaihtuah phâk 
china zahngai thei berte ai pawha zahngai thei, Pathian hi mi zînga 
kala anmahni tina tûr leh hêng thil ṭhalo thlentîrtuah kan ngai leh si 
ṭhîn. Kan chunga thil thleng zîngah sualin min beihna a awm a, leilung 
kalhmang anga lo thleng a awm bawk, chhiatna kan tawh nazawng hi 
Pathian tih a ni lo. Rikrum thila invenna tûra pawisa dahkhamna pâwl 
Insurance company te chuan an thupui (policies) inziakahte chuan 
“lirnghing leh hrilêng Pathian thil tihte” tih ziak an telh. Hei hi a dik 
lo, hêng zawng zawng thlentîrtu hi Pathian a ni lo. 

ZAWHNA LEH BAIBUL CHÂNG HMAN TÛRTE

1. Jakoba 1:13 chhiar rawh. Pathianin mihringte hi sual tûra thlêmnaah 
a hruai lût ngai em? 

Jakoba 1:13 – Tu mân thlêmna an tawh laiin, “Pathian thlêm ka 
ni,” ti suh se; Pathian chu sual thlêm rual a ni lo, amah pawhin 
tumah a thlêm ngai lo.

2. Jakoba 1:17 chhiar rawh. Thilpêk ṭha leh famkim zawng zawng chu 
khawi aṭanga lo chhuak nge?

Jakoba 1:17 - Thilpêk ṭha leh thilpêk famkim zawng zawng chu 
chung lam aṭangin êngte Pa hnên ata a lo chhuk ṭhîn a ni, amahah 
chuan danglamna leh herna hlim rêng rêng a awm thei lo.

3. Johana 10:10 chhiar rawh. Tu nge rûkru chu?

Johana 10:10 - Rûk hmang chu ru tûr leh tihlum tûr leh tichhe tûr 
lo chuan a lo kal lo; kei zawng nun an neih nân, tam taka an neih 
nân lo kal ka ni.

4. Johana 10:10 chhiar rawh. Eng nge a lo kal chhante kha?

5. Johana 10:10 chhiar rawh. Isua lo kal chhan ve thung kha eng nge?

6. Jakoba 4:7 chhiar rawh. Pathiana kan intûkluha Setana kan dodâl 
hian eng thil nge lo thleng ṭhîn?

Jakoba 4:7 - Diabola chu dodâl rawh u; tichuan, a tlân bosan ang 
che u.

7. Rom 8:28 chhiar rawh. He Baibul châng hian thil zawng zawng hi 
Pathian aṭanga lo kal a ni tih a sawi em?

Rom 8:28 (Paraphrase)- Tin, Pathian hmangaihtu, ama ruat anga 
a kohvate tân chuan, thil engkim hi an ṭhatna tûrin a rawn thleng 
ṭhîn tih kan hria

8. Tirhkohte 10:38 chhiar rawh. Natnate hi Pathian aṭanga rawn kal 
em ni?

Tirhkohte 10:38 - Nazareth Isua chungchâng thu kha, khatia 
Pathianin ani chu Thlarau Thianghlim leh thiltihtheihnaa a vûrzia 
kha; ani chuan mi chunga tiṭha leh, Diabola tihduhdah zawng 
zawng tidamin a fang vêl ṭhîn a, a hnênah Pathian a awm avângin.

9. 1 Johana 3:8 chhiar rawh. Pathian Fapa lo lan chhan ber kha eng 
nge?

1 Johana 3:8 - Thil tisualtu chu Diabola aṭanga chhuak a ni; 
Diabola chuan a tîr ata thil a tisual si a. Pathian Fapa lo lan chhan 
ber chu Diabola hnathawhte a tihboral theih nân a ni.

ZAWHNA LEH CHHÂNNA

1. Jakoba 1:13 chhiar rawh. Pathianin mihringte hi sual tûra thlêmnaah 
a hruai lût ngai em? 

Ngai lo

2. Jakoba 1:17 chhiar rawh. Thilpêk ṭha leh famkim zawng zawng chu 
khawi aṭanga lo chhuak nge?

Êngte Pathian aṭanga lo chhuak an ni

3. Johana 10:10 chhiar rawh. Tu nge rûkru chu?

Setana/Diabola

4. Johana 10:10 chhiar rawh. Eng nge a lo kal chhante kha?

Ru tûr leh tihlum tûr leh tiboral tûrin a lo kal

5. Johana 10:10 chhiar rawh. Isua lo kal chhan ve thung kha eng nge?

Nun tam tak min pe tûrin

6. Jakoba 4:7 chhiar rawh. Pathian a kan intûkluha Setana kan dodâl 
hian eng thil nge lo thleng ṭhîn?

Sualin min tlanchhiatsan ṭhîn

7. Rom 8:28 chhiar rawh. He Baibul châng hian thil zawng zawng hi 
Pathian aṭanga lo kal a ni tih a sawi em?

Sawi lo

8. Tirhkohte 10:38 chhiar rawh. Natnate hi Pathian aṭanga rawn kal 
em ni?

Ni lo

9. 1 Johana 3:8 chhiar rawh. Pathian Fapa lo lan chhan ber kha eng 
nge?

Setana hnathawhte tiboral tûrin

ZIRLAI 14-NA

THLARAUVA KHAT NUN 
THILTIHTHEIHNA

By Don Krow

Marka 16:15-16 hi Thupêk Ropui tia hriat a ni ṭhîn. Isua khân a 
zirtîrte hnênah, “Khawvêl zawng zawngah kal ula, thil siam zawng 
zawng hnênah chuan Chanchin Ṭha hi hril rawh u. A ringa baptisma 
chang chu chhandamin an awm ang a; a ring lo erawh chu thiam 
loh changin an awm ang” tiin a sawi a. Tirhkohte 8:5 leh 12 kan en 
chuan, Samari khuaah tirhkoh Philip-a thu hril kaltlanga he thupêk 
ropui tihhlawhtlina a awm dân kan hmu a. “Tin, Philipa chu Samari 
khuaah a zuk kal a, an hnênah Krista thu a tlangaupui a…Nimahsela 
anni chuan Pathian ram chanchin ṭha leh Isua Krista hming chanchin 
ṭha Philipa hrilh chu an awih veleh ahmei apain baptisma an chang 
ta“ tiin.

Zawhna lo awm ta chu, Marka 16:15-16 thute ang hian hêng Samari 
mite hi Kristian an lo ni ta em ni? A chhânna chu, aw lo ni ta, tih hi a 
ni. Philip-a kha Samari khawpuiahte kalin Isua Krista chanchin a hril 
a, an zînga hmeichhia leh mipa te chuan Isua Krista an rinna kaltlangin 
baptisma an chang ta a nih kha. Isua Thupêk Ropui thu ang ngeiin, 
Samari mite kha chhandam an ni ta a. A nih leh Thlarau Thianghlim 
baptisma an chang tel em? 

Baibul chuan Johana’n tui hmanga Baptisma a chantîr ṭhîn thu 
a sawi laiin, Isua Krista chauhvin Thlarau Thianghlim baptisma a 
chantîr theih thu a sawi a nih kha. Pathian thu kan en chuan, miin 

rinna an neih chuan chhandamin an awm a, tui hmangin baptisma an 
chang ṭhîn, mahse Thlarau Thianghlim baptisma erawh an la chang lo 
a nih kha. Tirhkohte 8:14-17 chuan, “Tin, Jerusalem khuaa tirhkoh 
awmte khân, Samari khuaa miten Pathian thu an awih tih an hriatin, 
an hnênah Petera leh Johana chu an tîr a; chu mite chu an zuk thlen 
chuan Thlarau Thianghlim an hmuh theih nân an ṭawngṭaisak a. 
Chumi hma chuan an zîngah tu ma chungah a la thleng lo; Lal Isua 
hmingin baptisma an chang chauh a la ni. Tin, tirhkohte chuan an 
chungah an kut an nghat a, Thlarau Thianghlim an chang ta a.” tih 
thu kan hmu a.

Pathian thu aṭanga thil chiang tak kan hmuh theih chu, mi an lo 
pianthara, tuia baptisma an chana, chhandam an lo nih vâng ringawtin 
Thlarau Thianghlim baptisma an chang tel nghâl kher tihna a ni lo. 
Thlarau Thianghlim chu an mahniah a rawn thleng ngei a - Johana 
20:22 kan en chuan Thlarau Thianghlimin zirtîrte kha a rawn siam 
thar tih kan hmu a - mahse Penticost niah chauh a nih kha Thlarau 
Thianghlim baptisma an chana, Pathianin thiltihtheihnaa thuam an nih 
tâk kha. Kan pianthar ṭuma Thlarau Thianghliminin min siam tharna 
kan chan leh, a mimala kan chunga a rawn thlen avânga Thlarau 
Thianghlim baptisma kan chan hi inan lohna a awm. Mimal chunga 
Thlarau Thianghlim a lo kal hian Thlarau Thianghlimah inhnim 
phûmna (baptis) alo awm tihna a ni, chu chuan thiltihtheihna a pe ṭhîn. 
Miin chhandamna lo chang tawh mah se, Thlarau Thianghlima baptis-
in a awm tel nghâl tihna a ni kher lo.

Tirhkohte 19:1-2 thu chuan, “Tin, Paula chuan khawchhak bial a 
fang chhuak zet a, Apollova Korinth khuaa a awm hlân khân Ephesi 
khua chu a thleng a, zirtîrho tute emaw a hmu a; tin, ani chuan an 
hnênah, “In rin tirh lai khân Thlarau Thianghlim in chang em?” a ti 
a. Tin, anni chuan a hnênah, “Chang lo, Thlarau Thianghlim a awm 
tih rêng hriat pawh kan hre lo,” an ti a.” tih thu a târlang a. Paula 
chuan, “Ringtu in lo nih hnuin Thlarau Thianghlim in nei tawh em?” 
tiin a zâwt a. Anni chuan, “Thlarau Thianghlim a awm tih rêng hriat 
pawh kan hre lo” tiin an chhâng a. Paula vêkin, “Thlarau Thianghlim 

baptisma in chan si loh chuan, eng baptisma-ah nge in chan le?” 
tiin a zawt leh a. Anni chuan, “Johana baptisma kan chang” tiin an 
chhâng ta a nih kha. Tirhkoh Paula hian Isua chu Krista a nihzia fiah 
takin an hnênah a hrilh a, anni pawh Isua an rinna chu tuia baptisma 
kaltlangin an lantîr a nih a rinawm. Châng 6 leh 7-na chuan, “Paula’n 
an chungah a kut a nghat a, Thlarau Thianghlim chu an chungah a 
lo thleng ta a; tichuan ṭawng hriat lohtein thu an sawi a, Pathian thu 
pawh an hril ta a. An za chuan patling sâwm leh pahnih lai an ni” tiin 
min hrilh rêng a ni. 

Hêng mite hian Messia lo kal tûr chu ringin Isua hnungzuitu an ni 
nain, Thlarau Thianghlim baptisma erawh an la chang ve lova. Thlarau 
Thianghlim baptisma chang kher lo pawhin, mi hi an piangtharin 
tuia baptisma pawh an chang thei. Chuvângin Thlarau Thianghlima 
baptisma channa hi piantharna nên thil hrang leh tawnhriat dang daih 
a lo ni. 

Tui hmangin mi baptisma ka chantîr thei teh meuh mai, mahse 
Thlarau Thianghlima baptisma erawh ka chantîr theih a ni hauh lo. 
Isua chauhvin a tih theih a ni. Lal Isua hnênah Thlarau Thianghlim 
baptisma chan i la dîl ngai lo a nih chuan, tûnah hian i dîl duh em? 
Luka 11:13 chuan, “Chutichuan, nangni mi sual mahin in fate thil ṭha 
pêk nachâng in hriat chuan, in Pa vâna mi chuan a dîltute chu Thlarau 
Thianghlim a va pe dâwn em!” tiin min hrilh a nih kha. Vawiin hian 
Amah chu dîl rawh!

ZAWHNA LEH BAIBUL CHÂNG HMAN TÛRTE

1. Marka 16:16 chhiar rawh. Tirhkohte 8:5 leh 12 chhiar bawk la. 
Tirhkohte 8:12 in a sawi mite hi Kristian an lo ni ta em?

Marka 16:16 - A ringa baptisma chang chu chhandamin an awm 
ang a; a ring lo erawh chu thiam loh changin an awm ang

Tirhkohte 8:5 – Tin, Philipa chu Samari khuaah a zuk kal a, an 
hnênah Krista thu a tlângaupui a.

Tirhkohte 8:12 – Nimahsela, anni chuan Pathian ram Chanchin 
Ṭha leh Isua Krista hminga Chanchin Ṭha Philipa hril chu an awih 
veleh a hmei a pain baptisma an chang ta a.

2. Tirhkohte 8:14-16 chhiar rawh. Hêngmite hian Thlarau Thianghlim 
baptisma an chang ta em? 

Tirhkohte 8:14-16 - Tin, Jerusalem khuaa tirhkoh awmte khân, 
Samari khuaa miten Pathian thu an awih tih an hriatin, an hnênah 
Petera leh Johana chu an tîr a; [15] chu mite chu an zuk thlen 
chuan Thlarau Thianghlim an hmuh theih nân an ṭawngṭaisak a. 
[16] Chumi hma chuan an zîngah tu ma chungah a la thleng lo; Lal 
Isua hmingin baptisma an chang chauh a la ni.

3. Tirhkohte 19:1-5 chhiar rawh. Hêng mîte hi ringtute an ni em?

Tirhkohte 19:1-5 - Tin, Paula chuan khawchhak bial a fang 
chhuak zet a, Apollova Korinth khuaa a awm hlân khân Ephesi 
khua chu a thleng a, zirtîrho tute emaw a hmu a; [2] tin, ani chuan 
an hnênah, “In rin tirh lai khân Thlarau Thianghlim in chang em?” 
a ti a. Tin, anni chuan a hnênah, “Chang lo, Thlarau Thianghlim 
a awm tih rêng hriat pawh kan hre lo,” an ti a. [3] Tin, ani chuan, 
“Eng baptisma-ah nge in chan le?” a ti a. Anni chuan, “Johana 
baptisma-ah,” an ti a. [4] Tin, Paula chuan, “Johana kha chuan mi 
hnênah, ‘Mi rawn zuitu tûr (Isua) chu in la ring tûr a ni,’ tiin simna 

baptisma-in a baptis ṭhîn a nih kha,” a ti a. [5] Tin, chu thu chu an 
hriat veleh Lalpa Isua hmingin baptisma an chang ta a.

4. Tirhkohte 19:6-7 chhiar rawh. Thlarau Thianghlim baptisma kha an 
chang tawh em?

Tirhkohte 19:6-7 - Tin, Paulan an chungah a kut a nghat a, Thlarau 
Thianghlim chu an chungah a lo thleng ta a; tichuan, ṭawng hriat 
lohtein thu an sawi a, Pathian thu pawh an hril ta a. [7] An za 
chuan patling sâwm leh pahnih lai an ni.

5. Luka 11:13 chhiar rawh. Engtin nge Luka 11:13-ah hian Thlarau 
Thianghlim kan chan theih dân tûr a sawi? 

Luka 11:13 - Chutichuan, nangni mi sual mahin in fate thil ṭha pêk 
nachâng in hriat chuan, in Pa vâna mi chuan a dîltute chu Thlarau 
Thianghlim a va pe dâwn êm.

6. 1 Korinth 14:2 chhiar rawh. Miin ṭawng hriat lohva an ṭawng hian, 
eng nge an tih?

1 Korinth 14:2 - Ṭawng hriat lohva thu sawi chuan mihring hnêna 
sawi ni lovin, Pathian hnêna sawi a ni zâwk si a, tu mân a thusawi 
chu an hre si lo; nimahsela, thlarauvah chuan thurûk a sawi a ni.

7. 1 Korinth 14:14 chhiar rawh. Miin ṭawng hriat lohva thu an sawi 
hian, eng nge an tih?

1 Korinth 14:4 - Ṭawng hriat lohva ka ṭawngṭai chuan, ka thlarau 
zawng a ṭawngṭai ngei a, ka hriatna erawh chu a hlâwk chuang lo.

8. 1 Korinth 14:16-17 chhiar rawh. Miin ṭawng hriat lohva thu an sawi 
hian, eng nge an tih?

1 Korinth 14:16-17 - Chuti lo chuan, thlarauvin malsâwmsak mah 
la, la hre lote awmnaa awm chuan i lâwm thu sawiah chuan engtin 

nge “Amen” a tih theih ang, i thusawi chu hre thei lo puiin? [17] 
Nang zawngin lâwm thu i sawi ṭha zet tak a, mi dang erawh chu a 
siam ṭha chuang si lo.

9. Tirhkohte 2:4 chhiar rawh. Miin ṭawng hriat loh a hman hian, 
Thlarau Thianghlimin nge mihring zâwkin thu sawi? 

Tirhkohte 2:4 - An zain Thlarau Thianghlimin an khat ta vek a, 
Thlarauvin a ṭawngtîr ang zêlin ṭawng dangin an lo ṭawng ta a.

10. Tirhkohte 2:4 chhiar rawh. Mihring hnênah tuin nge ṭawng hriat 
lohva ṭawng theihna pe?

ZAWHNA LEH CHHÂNNA

1. Marka 16:16 chhiar rawh. Tirhkohte 8:5 leh 8:12 chhiar bawk la. 
Tirhkohte 8:12 in a sawi mite hi Kristian an lo ni ta em?

Aw, lo ni ta

2. Tirhkohte 8:14-16 chhiar rawh. Hêngmite hian Thlarau Thianghlim 
baptisma an chang ta em? 

Chang lo

3. Tirhkohte 19:1-5 chhiar rawh. Hêngmite hi ringtute an ni em?

Aw

4. Tirhkohte 19:6-7 chhiar rawh. Thlarau Thianghlim baptisma kha an 
chang tawh em?

Chang lo 

 Tihian piantharna nên a hrang hlak tih a lang.

5. Luka 11:13 chhiar rawh. Engtin nge Luka 11:13 hian Thlarau 
Thianghlim kan chan theih dân tûr a sawi? 

Dîl tûrin min ti 

6. 1 Korinth 14:2 chhiar rawh. Miin ṭawng hriat lohva an ṭawng hian, 
eng nge an tih?

Pathian hnênah thu sawiin thlarauvah chuan thurûk a sawi a ni

7. 1 Korinth 14:14 chhiar rawh. Miin ṭawng hriat lohva thu an sawi 
hian, eng nge an tih?

An thlarau chu Pathian hnênah a ṭawngṭai ṭhîn

8. 1 Korinth 14:16-17 chhiar rawh. Miin ṭawng hriat lohva thu an sawi 
hian, eng nge an tih?

An thlarau kaltlangin Pathian an chawimawi a, lawmthu sawiin 
amah an fak ṭhîn

9. Tirhkohte 2:4 chhiar rawh. Miin ṭawng hriat loh a hman hian, 
Thlarau Thianghlimin nge mihring zâwkin thu sawi?

Mihringin thu a sawi

10. Tirhkohte 2:4 chhiar rawh. Mihring hnênah tuin nge ṭawng hriat 
lohva ṭawng theihna pe?

Thlarau Thianghlimin

THEIH DÂN

By Don Krow

Vawiin lamah chuan Thlarau Thianghlim dawn theih dân kan 
sawiho dâwn a. Tirhkohte 10:1-ah chuan, “Tin, Kaisari khuaah a 
hming Kornelia mi pakhat a awm a, Itali pâwl an tih, chumi pâwla 
sipai za hotu a ni a” tih thu kan hmu a. Sipai nihna sawina niin, sipai 
pâwla hotu pakhat chanchin a ni. Châng 2-naah chuan, “Pathian 
ngaihsak mi a ni a, a chhûngte zawng zawng nên Pathian an ṭih ṭhîn a, 
mite hnênah thil tam tak a pe ṭhîn a, Pathian hnênah pawh a ṭawngṭai 
fo va.” tih kan hmu chhunzawm leh a. He sipai hotu hi mi fel, dik taka 
thil ti ṭhin, Pathian ṭih mi, mamawhtute hnêna pawisa pe ṭhin niin, 
Baibul chuan Pathian hnêna ṭawngṭai reng ṭhin a nih thu a sawi a ni. 
Nimahsela, thil ṭha ti ṭhin leh Pathian ṭih mi, ṭawngṭai nun nei mi ni 
reng chung siin, Isua Krista kaltlanga Pathian nêna inlaichînna a nei lo 
tih ngaihnawm tak kan hre fiah dâwn a ni. 

Châng 3-6-ah chuan, “Ni khat chu tlai dâr thum vêlah fiah takin 
inlârna a hmu a. Pathian tirh Vântirhkoh pakhat a hnênah a lo lût a, 
“Korneli,” a rawn ti a. Kornelia chuan ani chu a en reng a, a hlau va, 
“Lalpa, eng nge ni?” a ti a. Vântirhkoh chuan, ‘I ṭawngṭaina leh i thil 
pêkte kha Pathianin a hre reng a. Tûnah hian Joppa-ah mi tîr la, mi 
pakhat, Simona, Petera an tih chu kohtîr rawh. Tuipui kamah, savun 
siamtu Simona inah a thleng a ni,” a ti a.” tih thu kan hmu ta a.

He pa, Pathian ṭih mi, thil ṭha tih kawngah sawiselbo, Pathian 
hmaah ṭawngṭaina nun nei reng si kha, a hnênah vantirhkoh chu tirh 
niin, Simon Petera va lam tûr leh ani’n tihtûr alo hrilh tûr thute chu 
vantirhkoh chuan a hriattîra. Tirhkohte 10:43-ah khân Petera’n a 
hnêna a sawi tûr tak chu kan lo hmu ta a ni. “Tu pawh amah chu ring 
apiang, a hming [Lal Isua Krista] avângin sualte ngaihhnathiamin an 
awm ang tih, hêng a chanchin hi zâwlnei zawng zawngin an hriattîr 
ṭhin kha,” tiin. A ropui hle mai ti raw? He pa, a nuna thil ṭha tam tak 
tih chhuan tûr nei si hian, a mimal takin Isua Krista kaltlanga Pathian 
nêna inlaichînna ṭha alo Nei hauh lo. Pathian chuan, “I thiltih ṭhin 
zawng zawngte kha an ṭha vek e, thiltih duhawm takte niin, ka hmaah 
hriat reng tlâk an ni bawk, mahse ka thiltih tum kan hrilh ang che. I 
hnêna vantirhkoh rawn inlâr kha ka rawn tirh niin, ani chuan mi pakhat 
Petera va lamtîr tûr chein leh, chu mi chuan i tih ngei ngei tûr hrilh tûr 
chein thu ka pe a ni” tiin a hnênah a sawi ta a. Tirhkohte 10:43-a kan 
hmuh angin, Kornelia inah Petera chu lutin a hnênah, “Mi tu pawhin 
Lalpa Isua Krista a rin chuan, a sualnate ngaihdamna a hmu ang” tiin 
a hrilh ta a nih kha. 

Eng nge lo thleng i han thlîr teh ang. “Petera’n chung thu chu a 
sawi lai tak chuan, thuhretu zawng zawng chungah chuan, Thlarau 
Thianghlim a lo thleng ta a” tih kan hmu ta a nih kha (Tirhkohte 
10:44). Kornelia-a chuan, khatia Krista-a rinna nghah chanchin a hriat 
khân alo dawngsawng ṭha hle a, a sualnate ngaihdamna tûrin Krista-ah 
chuan a rinna a nghat nghâl ta a. Chutia a tih veleh chuan, amah leh a 
in chhûnga chêngte zawng zawng chungah Thlarau Thianghlim a rawn 
thleng chawpchilh ta nghâl a ni. A châng 45-naah khân “Serhtanho 
zînga ringtute Petera rawn zui apiang chuan, Thlarau Thianghlim pêk 
chu Jentailte chungah pawh leih a nih avângin mak an ti hle a.” Chu 
chu engtin nge an hriat theih? “ṭawng hriat lohtea thu sawiin Pathian 
fakin an hre si a” tiin, châng 46-ah ka hmu. 

Thuthlung Thar-a mimal hnêna Thlarau Thianghlim a lo thlen rêng 
rêngin, Thlarau thilpêk lo langin, Thlarau chhûnkhahna an chang ngei 
tih hmuh theihin a lo awm ziah ṭhîn a ni. Thuthlung Thar-ah chuan 

ṭawng hriat lohva an ṭawng loh leh thil hril lâwkna thu an sawichhuak 
tlângpui. 

Tlai khat chu Texas rama Dallas khawpuia infiamna mualah 
ṭhingṭhiin, “Lalpa, mite’n Thlarau Thianghlim baptisma chungchâng 
leh ṭawng hriat lohva an ṭawng an sawite hi kei chuan ka hre ve thiam 
lo, mahse nangmah ka fak theihna tûr che leh, mihring te ṭawng piah 
lama ka chawimawi zual zêl theihna tûr che kawng a awm a nih chuan, 
ka duh e” tiin ka ṭawngṭai a. Pathian chu chibai bûkin ka fak ṭan taa, 
chutia ka awm lai chuan Thlarau Thianghlimin ṭawng thar, ka la hriat 
ngai loh leh, a zir pawh ka la zir ngai loh hmangin min ṭawngtîr ta a 
ni. Tirhkohte 2:4 chuan, “An zain Thlarau Thianghlimin an khat ta 
vek a, Thlarauvin a ṭawngṭir ang zêlin ṭawng dangin an lo ṭawng ta a” 
tiin a sawi rêng a nih kha. Tute nge ṭawng hriat lohva ṭawngtute kha? 
Anmahni, tirhkohte kha. A nih leh tu nge ṭawng hriat lohva ṭawng 
theihna petu? Thlarau Thianghlim. 

Luka 11:13 chuan, “Chutichuan nangni mi sual mahin in fate thil 
ṭha pêk nachâng in hriat chuan, in Pa Vâna mi chuan a dîltute chu 
Thlarau Thianghlim a va pe dâwn em!” tiin a sawi a nih kha. Tichuan, 
nang pawhin tûna i tih tûr i hmabâk zawng chu dîlna ṭawngṭaina neih 
a, i dîl chu a pe ngei dâwn che a ni tih ring a, Pathian laka tlâwm 
chunga Lalpa chibai i bûk chuan, ani chuan amah chibai i bûkna tûrin 
ṭawng hriat loh a pe chein, ṭawng thar diaiin amah i fak ve ngei ang.

ZAWHNA LEH BAIBUL CHÂNG HMAN TÛRTE

1. Baibul-in chhandamna ṭawngkam a hman hrang hrangte kha han 
târlang teh.

Johana 3:3 – Tin, Isuan a chhâng a, a hnênah, “Tihtakmeuhvin, 
tihtakmeuhvin ka hrilh a che, mi tu pawh an pianthar loh chuan 
Pathian ram an hmu thei lo vang,” a ti a.

Tirhkohte 3:19 - Chuvângin, in sualte thai bo a nih theih nân sim 
ula, hawi kîr leh rawh u; chutichuan, Lalpa hnên ata harh hunte a 
lo la thleng thei ang a.

Marka 16:16 - A ringa baptisma chang chu chhandamin an awm 
ang a; a ring lo erawh chu thiam loh changin an awm ang.

Kolossa 2:13 – Tin, nangni in bawhchhiatnate leh in tisaa serh tan 
lohna avângin thi in lo ni a, nangmahni ngei chu amah nên a tinung 
che u a nih kha; kan bawhchhiatna zawng zawngte min ngaidam a.

Rom 8:9 – Nimahsela, Pathian Thlarau nangmahnia a awm tak 
zet chuan, tisaa awm in ni lo va, Thlarauva awm in ni zâwk e. 
Amaherawhchu, tu pawh Krista Thlarau nei lo chu ama mi a ni lo.

Matthaia 25:46 - Tin, chûng chu kumkhaw hremnaah an kal ang a; 
mi felte erawh chu kumkhaw nunnaah an kal ang.

2. Tirhkohte 11:15 chhiar rawh. He Baibul châng hian Thlarau 
Thianghlim baptisma an chana an awm dân engtin nge a sawi?

Tirhkohte 11:15 – Tin, thu ka sawi tirhin, Thlarau Thianghlim kan 
chunga a lo thlen tirh lai ang bawk khân an chungah a lo thleng ta a. 

3. Johana 20:22 thu angin Isua zirtîrte khân Thlarau thianghlim an 
chang a, mahse Tirhkohte 2:1-4 thu angin Thlarau Thianghlim 

baptisma an chan tak chu a hnu deuhah a ni. Hêngbaibul chângte hi 
han khaikhin teh.

Johana 20:22 - Tin, chûng thu chu a sawi zawhin an chungah a 
thaw a, an hnênah “Thlarau Thianghlim nei rawh u; tu sual pawh 
in ngaihdam apiang ngaihdam a ni ang.

Tirhkohte 2:1-4 - Tin, Pentikos ni a lo thlenin, an zain hmun khatah 
an awm khâwm vek a. [2] Tin, thâwklehkhatan vân ata ri, thlipui 
tleh angin a lo thleng ta phut a; tin, chu chuan an ṭhutna in chu a 
tikhat ta vek a. [3] Tin, leite amaha insem darhin, mei angin an 
hnênah a lo inlâr ta a. Tin, an chungah a chuang ṭheuh va, [4] an 
zain Thlarau Thianghlimin an khat ta vek a, Thlarauvin a ṭawngtîr 
ang zêlin ṭawng dangin an lo ṭawng ta a.

4. Tirhkohte 1:8 chhiar rawh. Thlarau Thianghlim baptisma kan chan 
chhan ber eng nge?

Tirhkohte 1:8 - Nimahsela, Thlarau Thianghlim chu in chunga a lo 
thlen hunah thiltihtheihna in la nei ang; tichuan, Jerusalem khuaah 
te, Judai leh Samari ram khaw tinah te, kâwlkil thleng pawhin ka 
thuhretute in ni ang,” a ti a.

5. Tirhkohte 2:38-39 leh 1 Korinth 1:7 chhiar rawh. Thlarau 
Thianghlim baptisma hi tûn hun atân a la ni em?

Tirhkohte 2:38-39 - Tin, Petera chuan an hnênah, “Sim ula, in 
sual ngaihdam nân Isua Krista hmingin baptisma chang ṭheuh 
rawh u; tichuan, Thlarau Thianghlim pêk hi in hmu ang. [39] A 
tiam kha nangni tân pawh, in fate tân pawh, hla taka mi zawng 
zawng tân pawh, Lalpa kan Pathianin a hnêna a koh apiangte tân 
a ni e,” a ti a.

1 Korinth 1:7 – Chutichuan, kan Lalpa Isua Krista inlârna nghâkin, 
thilpêk rêng rêngah in hlawhtling lo lo ve

6. Luka 11:13 chhiar rawh. Thlarau Thianghlim baptisma hi i la chang 
lo a nih chuan, eng nge ni i tih tûr?

Luka 11:13 – Chutichuan, nangni mi sual mahin in fate thil ṭha pêk 
nachâng in hriat chuan, in Pa vâna mi chuan a dîltute chu Thlarau 
Thianghlim a va pe dâwn êm!” a ti a.

7. Tirhkohte 2:4 chhiar rawh. Ṭawng hriat loh Pathian pêk che chu, 
Amah dîla, lo dawnga, lo ṭawnga, amah chibai bûk nân i hmang 
ang em?

Tirhkohte 2:4 - An zain Thlarau Thianghlimin an khat ta vek a, 
Thlarauvin a ṭawngṭîr ang zêlin ṭawng dangin an lo ṭawng ta.

ZAWHNA LEH CHHÂNNA

1. Baibul-in chhandamna ṭawngkam a hman hrang hrangte kha han 
târlang teh.

Piantharna (Johana 3:3) te, nun thlâk danglamna (Tirhkohte 
3:19) te, rinna leh baptisma channa (Marka 16:16) te, ngaihdam 
nihna (Kolossa 2:13) te, Krista thlarau channa (Rom 8:9) leh 
chatuan nunna (Matthaia 25:46)

2. Tirhkohte 11:15 chhiar rawh. He Baibul châng hian Thlarau 
Thianghlim baptisma an chana an awm dân engtin nge a sawi?

Mi chungah Thlarau Thianghlim a lo thleng, tiin

3. Johana 20:22 thu angin Isua zirtîrte khân Thlarau thianghlim an 
chang a, mahse Tirhkohte 2:1-4 thu angin Thlarau Thianghlim 
baptisma an chan tak chu a hnu deuhah a ni. Hêngbaibul chângte hi 
han khaikhin teh.

Johana 20:22-ah khân Isua zirtîrten Thlarau Thianghlim an 
chang a. Mahse Tirhkohte 2:1-4-ah khâng zirtîrte vêk kha 
Thlarau Thlianghlima tih khahin (chu chu chhûnglam leh 
pâwnlam hnimphûmna) an awm leh.

 Tirhkohte 1:8 en rawh.

4. Tirhkohte 1:8 chhiar rawh. Thlarau Thianghlim baptisma kan chan 
chhan ber eng nge? 

Rawngbâwltu (hriatpuitu) ni tûra thiltihtheihna a thuam

5. Tirhkohte 2:38-39 leh 1 Korinth 1:7 chhiar rawh. Thlarau 
Thianghlim baptisma hi tûn hun atân a la ni em? 

Aw, Thlarau thianghlim thilpêkte hi Krista lo kal lehna a thlen 
hma loh zawng, tihtawpin a awm lo vang

6. Luka 11:13 chhiar rawh. Thlarau Thianghlim baptisma hi i la chang 
lo a nih chuan, eng nge ni i tih tûr?

Ka dîl ang

7. Tirhkohte 2:4 chhiar rawh. Ṭawng hriat loh Pathian pêk che chu, 
Amah dîla, lo dawnga, lo ṭawnga, amah chibai bûk nân I hmang 
ang em?

Aw, ka ṭawng ang a, mahse Thlarau Thianghlimin min ṭawngtîr 
ang zêlin

ṬAWNG HRIAT LOHVA ṬAWNG 
ṬANGKAINATE
By Andrew Wommack

Thlarau Thianghlim baptisma a lo thlen hmasak ber ṭuma thil thleng 
pakhat chu, a lo thlenna hmuna mi awm zawng zawngte kha ṭawng 
hriat lohvin an ṭawng ṭheuh. Tirhkohte 2:4 chuan Pentikos ni a lo thlen 
khân, Thlarau Thianghlimin anmahni rawn luah khatin, Thlarauin a 
ṭawngtîr ang zêlin ṭawng thartein an ṭawng ta tih min hrilh a. Tirhkohte 
Thiltih bu pumpuiah khân, miin Thlarau Thianghlim luah khahna an 
chan rêng rêngin, Pathian chênchilhna a rawn lang chhuak ṭhîn a nih 
kha.

Thlarau Thianghlim chungchângah hian ṭawng hriat lohva ṭawng 
chauh loh pawh hi thil dang tamtak a awm, mahse a rawn lan chhuahna 
pawimawh tak zînga mi chu ṭawng thara ṭawng hi a ni. 1 Korinth 
14:13-ah chuan, “Chuvângin, ṭawng hriat lohva thusawi chuan 
a hrilh fiah theih nân ṭawngṭai rawh se. Ṭawng hriat lohva ka 
ṭawngṭai chuan ka thlarau zawngin a ṭawngṭai ngei a, ka hriatna 
erawh chu a hlawk chuang lo” tiin a sawi a nih kha. Ṭawng hriat 
lohva i ṭawngṭai hian, i thlarau a ṭawngṭai tihna a ni a. Ṭawng hriat 
lohva i ṭawngin, i hriat thiamnain alo hlâwkpui theihna tûrin a hrilh 
fiahna dîlin ṭawngṭai tel ṭhîn ang che.

Keima nun ngei aṭangin ka sawi thei. Thlarau Thianghlim baptisma 
ka chana, ṭawng hriat lohva ka ṭawng aṭang khân, ka nun nasa taka 
tihdanglamin a awm. Ka lo pianthar khân, Krista chuan min rawn luah 

khat nghâlin ka thil neih tûr zawng zawng a rawn dah vek tih hi ka 
pawm dân a ni a, mahse keimaha Thlarau Thianghlim a rawn thlen 
chiah khân, khâng zawng zawng kha keima tân leh midangte tân a 
rawn lang chhuak ṭan ta a ni. Thil thleng ṭhenkhat han târlang ta ila. 
Ṭawng hriat lohva ka ṭawngṭai hmasak ber kum chuan, âtthlak tihna ka 
nei nasa hle a, hun ka khawhral mai mai ni hian ka inhria. Ṭawng hriat 
lohva ṭawngṭai tûr chuan rinna ke pên chunga ka tih angai, chuvâng a 
ni Juda 20-na chuan i rinna thianghlim ber aṭangin mahni leh mahni 
i infuihin i intichak chho a tihna chhan. Khawvêl taka ngaihtuahna 
leh hriatna aṭangin hriat phâk rual lohva mak rinna khawvêlah a pên 
chhuah tîr che a lo ni.

Ṭawng hriat loh hmanga ṭawngṭaina ka neiha ka tawnhriat dang leh 
chu, kum tam tak anmahni ka ngaihtuah ngai tawh lohte hi ka rilruah 
an rawn lang ṭhîn. An tân ka ṭawngṭai nghâl a, a hnu ni hnih khat lekah 
anmahni lamin min rawn be pawpin, an chungah thilmak a lo thleng 
reng tih ka hriat phah ṭhîn. Hêng thilte hi a lo thlen zin tâk êmah chuan, 
thil awmzia ka man chho ta a, ṭawng hriat lohva ka ṭawngṭai hian, ka 
rilru in a phâk rual loh finna nên ka lo ṭawngṭai ṭhîn tih ka in hre ta a 
ni. Thil engkim hretu leh Krista rilru ṭawmpui tu ka thlarau chuan mite 
tân alo ṭawngṭai sak reng ṭhîn a lo ni a, keima hriatthiamna nêna ka tih 
theih ngai loh tûr chu.

Ni khat chu ṭawng hriat lohvin ka ṭawngṭai a - rinna ke pên 
chunga ṭawngṭai a ngai, ka tih tawh kha - chutih lai chuan ka rilruah 
“Hetiang awmze nei lova ṭawngṭai ai chuan, i hriatthiam ṭawng ngei 
khân ṭawngṭai la i tân a ṭha zâwk ang” tih ngaihtuahna a rawn lût a. 
Chûng ngaihtuahnate chu hnâwlin ka thlauhthlâ nghâl a, ka ṭawngṭai 
chhunzawm mawlh mawlh a. Kum 4 lai a hmêl ka hmuh ngai tawh loh 
mipakhat hian ka kawngka a rawn kik ta a. In chhûngah lo lutin, engmah 
sawi lovin ṭhutthlêngah chuan a ṭhu hnawk a, harsatna chi hrang hrang 
a hmachhawn mêkte avângin ṭap chungin ka hnênah chuan a thinlunga 
awm te chu a rawn phawrh chhuak ta bawrh bawrh mai a. Ngawi renga 
ka ṭhut lai chuan, “Aw! ṭawng pangngaiin lo ṭawngṭai zâwk ila” tiin 
ka in ngaihtuah a. “Kum 4 lai ka hmuh tawh loh kha engtin nge atân 

ṭawngṭai sak dân ka hriat teh lul ang?” tih ngaihtuahna ka rilruah a 
rawn lût leh nghâl bawk a. A hnu deuhah chuan, chûpa tân chuan ka 
lo ṭawngṭai sak reng a, Pathianin min lo buatsaih reng bawk a ni tih 
ka hre chhuak ta a. Ka hriat thiam theih ṭawnga ka lo ṭawngṭai sak aia 
ṭhain atân ka lo dîlsak reng chu niin. Vawilehkhatah kala hriat ngai 
miah loh thil ka rilruah a rawn lang ṭan a, “I harsatna hi eng nge a ni 
tih ka hrilh thei che” tiin a hnênah ka sawi ta a. A chanchin a sawite 
chu ka sawi chhunzawm sak a, chuan a chhânna pawh ka pe nghâl ta 
bawk a. 

I hriat thiam tûra ka duh chu hetih hunlai hian kohhran pâwl lian 
tak pakhata ka la lawi lai a ni a. Ka chunga thil thleng kha kha pa 
khân a hrethiam lova, keipawhin a awmzia ka chiang chiah bîk lo. 
Kan hlau dûn letling zâwk hle. Mahse, Pathian thiltih theih zia rawn 
lan chhuahna a ni a, mak danglam takin a rawn hmang bawk a ni. 
Chu mi awmzia chu hei hi a ni: ṭawng hriat lohva i ṭawngṭai hian, i 
thlarau zâwk kha a ṭawngṭai a lo ni. I thlarau chu siam thara a awm 
tawh avângin, Krista rilru a pu a, tih tûr dik tak pawh a ti thei ta ṭhîn 
a ni. I thlarau chuan Pathian aṭanga hriak thihna a chan tawh avângin 
i thlarau chuan engkim a hria a, i thlarauvah chuan tlâkchhamna rêng 
a awm lo. I thlarau thiltihtheihna leh hriat fiah theihna ang zêlin kal 
thei la chu, i tisa nun pawh a thlâk danglam ngei ang. Chutianga 
tih theih dân kawng pakhat chu ṭawng hriat lohva ṭawngṭai ṭan hi, 
kawng awmchhun erawh a ni lo. Chutianga i ṭawngṭai chuan, i rinna 
thianghlim ber aṭangin mahni leh mahni i infuihin i intichak chho tih 
hi lo hriain lo awih ang che, chutah chuan i thlarau chuan Pathian finna 
hriat phâk rual lohvin a ṭawngṭai a, Pathian inpuan chhuahna famkim 
chu alo thleng thuai dâwn tih hria la ring tlat bawk ang che. Tichuan, 
1 Korinth 14:13 thu angin, a hrilh fiahna i dawn theih nân ṭawngṭai 
rawh. A hrilh fiahna dawn theih nân ṭawng hriat lohva i ṭawngṭai lai tih 
tâwp khera, mahni ṭawnga ṭawngṭai tûr tihna a ni chuang lo; a awmzia 
zâwk chu hriatthiamna i lo nei anga, i hlâwkpui ang tihna mai a ni. 

Kohhran inkhawmnaah ṭawng hriat lohva thu i sawi chhuaha i 
ṭawngṭai a nih chuan, mahni ṭawngin a hrilh fiahna i sawi tel ngei tûr 

a ni ang. Mahni chauhva ka ṭawngṭai ṭhin hian, Pathianin ka hnênah 
a thu inpuanna min pêk ring chungin ṭawng hriat lohvin ka ṭawngṭai 
ṭhîn. A châng leh ka ngaihdân a rawn in thlâk ringawt a. Thu mumal 
nei tak ka dawng kher lo, mahse ka thil hmuh dânte a rawn fiah thut 
a, thlîrdân dâng ka neih phah ṭhîn a. Ṭawng hriat lohva ka ṭawngtaina 
awmze pumpui ka hriat fiah nân kar khat chhûng te a daih ṭhîn, mahse 
kan rin dânin chu chu ṭawng hriat lohva ṭawngṭaina hun ka hman leh a 
hrilh fliahna beisei chunga hun ka lo hmanna te tel vekin. 

Ṭawng hriat lohva ṭawngṭai hi a pawimawhna chhan tam tak a awm 
a, Thlarau Thianghlim i dawng ngei tawh a ni tih finfiahna ringawt 
aia pawimawhna a awm. Kan nitin nunah a bet tlat tûr a ni. I thluaka 
rinhlehna leh hlauhna zawng zawngte pehhêl chunga thinlung taka Pa 
Pathian tlang taka i biak pawhna kawng a ni. I rinna thianghlim ber 
aṭangin a fuih chein a tihchak chho che a, Pathian thufing inthup te a 
hailan sak bawk che a ni. In zavaia hetianga in kal zêl theih a, in rinna 
in lo puanchhuah theih a, ṭawng hriat loh ṭangkaina zawng zawng in 
lo chan theihna tûrin in tân ṭawngṭaina ka hlan mawlh mawlh a ni e.

ZAWHNA LEH BAIBUL CHÂNG HMAN TÛRTE

1. Juda 1:20 chhiar rawh. Thlarau Thianghlima ka ṭawngtai hian eng 
ṭangkaina nasa tak nge ka dawn?

Juda 1:20 - Nimahsela, duh takte u, nangni zawngin in rin chhan 
thianghlim ber chungah chuan nangmahni leh nangmahni inrem 
chhovin, Thlarau Thianghlimah ṭawngṭaiin.

2. Tirhkohte 2:4 chhiar rawh. Mi engzatin nge Thlarau Thianghlim 
chang?

Tirhkohte 2:4 - An zain Thlarau Thianghlimin an khat ta vek a, 
Thlarauvin a ṭawngtîr ang zêlin ṭawng dangin an lo ṭawng ta a.

3. Tirhkohte 2:4 chhiar rawh. Thlarau thianghlimin a luah khah hnu 
khân, eng nge lo thleng ta?

4. 1 Korinth 14:14 chhiar rawh. Ṭawng hriat lohva i ṭawngṭaiin, 
nangmaha khawi lai tak kha nge ṭawngṭai?

1 Korinth 14:14 - Ṭawng hriat lohva ka ṭawngṭai chuan ka thlarau 
zawng a ṭawngṭai ngei a, ka hriatna erawh chu a hlâwk chuang lo.

5. 1 Korinth 14:2 chhiar rawh. Miin ṭawng hriat lohva thu a sawi hian, 
tu hnênah nge a sawi ṭhin?

1 Korinth 14:2 - Ṭawng hriat lohva thu sawi chuan mihring hnêna 
sawi ni lovin, Pathian hnêna sawi a ni zâwk si a, tu mân a thusawi 
chu an hre si lo; nimahsela, thlarauvah chuan thurûk a sawi a ni.

6. 1 Korinth 14:2 chhiar rawh. Miin ṭawng hriat lohva a ṭawngṭai hian, 
miin a thu sawite an hrethiam em?

7. 1 Korinth 14:2 chhiar rawh. Ṭawng hriat lohva i ṭawngṭai hian, i 
thlarauin eng nge a sawi?

8. 1 Korinth 14:4 chhiar rawh. Ṭawng hriat lohva i ṭawngṭai hian, i tân 
eng nge i tih?

1 Korinth 14:4 - Ṭawng hriat lohva thusawi chuan mahni chauh a 
insiam ṭha ṭhîn, thu hriltu erawh chuan kohhranho a siam ṭha zâwk 
ṭhîn.

9. 1 Korinth 14:16 chhiar rawh. Ṭawng hriat lohva i ṭawngṭai hian, 
eng nge i tih?

1 Korinth 14:16 - Chuti lo chuan, thlarauvin malsâwmsak mah la, 
la hre lote awmnaa awm chuan i lâwm thu sawiah chuan engtin nge 
“Amen” a tih theih ang, i thusawi chu hre thei lo puiin?

ZAWHNA LEH CHHÂNNA

1. Juda 1:20 chhiar rawh. Thlarau Thianghlima ka ṭawngtai hian eng 
ṭangkaina nasa tak nge ka dawn?

Thlarau Thianghlima ka ṭawngṭaiin, ka infuihin ka intichak ṭhîn

2. Tirhkohte 2:4 chhiar rawh. Mi engzatin nge Thlarau Thianghlim 
chang?

An zavaiin

3. Tirhkohte 2:4 chhiar rawh. Thlarau thianghlimin a luah khah hnu 
khân, eng nge lo thleng ta?

An vaiin ṭawng hriat lohvin an ṭawng

4. 1 Korinth 14:14 chhiar rawh. Ṭawng hriat lohva i ṭawngṭaiin, 
nangmaha khawi lai tak kha nge ṭawngṭai?

Ka thlarau a ṭawngṭai

5. 1 Korinth 14:2 chhiar rawh. Miin ṭawng hriat lohva thu a sawi hian, 
tu hnênah nge a sawi ṭhin?

Pathian hnênah

6. 1 Korinth 14:2 chhiar rawh. Miin ṭawng hriat lohva a ṭawngṭai hian, 
miin a thu sawite an hrethiam em?

Hrethiam lo

7. 1 Korinth 14:2 chhiar rawh. Ṭawng hriat lohva i ṭawngṭai hian, i 
thlarauin eng nge a sawi?

Thurûk, thu inthupte (New Century Version), kei leh Pathian 
chauh inpâwlna (The Message)

8. 1 Korinth 14:4 chhiar rawh. Ṭawng hriat lohva i ṭawngṭai hian, i tân 
eng nge i tih?

I infuihin (i intichak)

9. 1 Korinth 14:16 chhiar rawh. Ṭawng hriat lohva i ṭawngṭai hian, 
eng nge i tih?

Pathian malsawmna leh lawmthu sawina ka nei

ZIRLAI 1-NA

MAHNI CHAUH INDAH PAWIMAWH:
Lungngaihna Zawng Zawng Hnâr

By Andrew Wommack

Mahni chauh indah pawimawhna hi a ni thil ṭhalo tamtak kan 
tawn lo chhuahna chu. Thufingte Bung 13-ah hian châng pakhat han 
enchiang tûra duh che ka nei a, achhan chu nangma Baibulah ngei i 
en loh chuan i ring lovang. Châng 10-naah chuan, “Chapona chuan 
inhauna mai a tichhuak a, thunun ṭhat mi hnênah erawh chuan finna 
a awm.” tiin a sawi a. Chu chu a tîrah chuan mi tam takin an helh 
nghâl viau thei. “Ngawiteh! Inhauna emaw inhnialna thlentu chu 
chapona chauh a ni thei lovang. Thufingte 17:14 ah pawh inhnialna 
chu insualna hnâr a ni ati a, chuvângin intihbuaina thlentu chu 
chapona chauh ni lo thil dang a awm ang. Kan chunga miin an thiltih 
vâng alâwm.” te pawh an ti thei. A ṭhen lahin “i hrethiam lo a nih kha, 
ka mizia ve rêng ania” ti te pawhin an sawi a ni maithei. Mahse a ni 
lo, Baibulin chapona chuan inhauna mai a tichhuak a ti a. A tichhuak 
tute zînga mi a ti lova, a tichhuaktu awmchhun a ni a ti. Mi ṭhenkhat 
chuan chu chu sawinawi lehin “Tlinlohna chi hrang hrang chu nei e, 
mahse chapona chu a tel lovang e a. Chapo chu sawiloh keichu ka in 
hmu hniam zâwk mah a, tumahin chapo tia min sawi ka ring lo” ti te 
pawhin an sawi pawh a ni thei.

Chapona chu eng nge a nih tih kan sawifiah ṭhat a ngai rêng 
a ni. Midâng aia chungnung zâwka inngaihna mai hi a ni lova, a 
mawlmang thei ang bera sawi chuan chapona chu thil engkima mahni 
ringawt indah pawimawhna hi a ni. Mahni chauh indah pawimawh 

hi chapona bulpui tak chu a ni. Numbers 12:2 ah khân Miriami leh 
Arona, Mosia farnu leh a unaupa chuan Mosia demin, hnamdang 
mi a neih avângin an sawisêl a. “Mosia hnênah chauh hian em ni 
LALPAN thu a sawi bîk? Keini hnênah pawh hian a sawi ve lo vem 
ni?” an ti a. Baibul chuan hemi chungchângah hian heti hian châng 
3-naah a sawi a, Mosia chu lei chunga mihring zawng zawnga mi 
inngaitlâwm ber a ni a, tiin. A unaute thusawi avânga rilru na leh 
thinrim mai lovin an tân ṭawngṭaiin ngaihdam a dîlsak a ni. 

Mosia chu lei chunga mihring zawng zawnga mi inngaitlâwm 
ber a ni a tih chu han ngaihtuah chiang teh. Khami hunlai khân 
khawvêlah mi engzât nge awm ang tih kan hre lo naa, maktaduai khat 
chu an awm ngei ang le, tichuan Mosia chu chûng mihring zawng 
zawngte zînga mi inngaitlâwm ber a ni. Helai thu hi a ropui dangdai 
êm êm na chu, amah Mosia hi a thu ziaktu a ni tih hi. Mi tamtak 
chuan mi inngaitlâwm emaw thuhnuairawlh tak mi i nih chuan i in 
hre thei lovang an ti a. Heihi mahni inchhuanna kan hmuh dân diklo 
a ni. Chapona chu midang zawng zawng aia ṭha zâwka inngaihna 
mai hi a ni lova - mahni ringawt lo in indah pawimawh zâwk hi a ni. 
Tiang hmâwr lehlama mahni inchhuanna, a hmâwr lehlama mahni 
indah hniamna ang hi a ni. Hêng te hi an lanchhuah dân in anglo, 
mahse tiang pakhat – mahni indah pawimawhna tiang ami tho an ni 
a. Midangte aia ṭha bîka emaw ṭhalo bîka ang ilo inngaih lam a ni 
lo, mahni chauh lo indah pawimawh mi i ni tihna a ni mai. Chumi 
aṭanga teh vek chu a ni. Mi zakzum, mi dawih deuhte hi an chapovin 
an indah pawimawh hle, mahni chauh an inngaihtuah.

Ka sawi tum tak chu mahni chauh indah pawimawhna hi chapona 
tinrêng zung chu a ni a, Thufingte 13:10-a “Chapona chuan inhauna 
mai a tichhuak a ni” tih nên i han en kawp chuan midangten kan 
chunga an thiltih vâng ni lovin, mahni kan lo indah pawimawhna 
chu min ti thinurtu a ni. Miten kan chunga an thil tih kan chhân lêtna 
chhan pawh mahni kan lo indah pawimawh vâng a ni. A ngeiawm 
zâwnga miten i chunga an rawn tihna che chu i dang thei ngai lovang; 
a theih loh.  Rinna kan tih pawh hi midangte thunun tum lam a ni 

lova, nangmah zâwk in chingfel emaw nangma chhûnga thil awmte 
chinfel lam zâwk a ni. Chuvângin miten i chunga an thil tih leh tih loh 
lam kha a pawimawh lo.

Isua khenbeha a awm lai khân, amah khêngbettute ngei lam kha 
hawiin, “Ka Pa, anni hi ngaidam rawh. An thlitihsual an hrelo a ni.” 
a ti thei a ni. Khâng mite kha a thunun lova, amah zâwk a in thunun 
thei a ni. Mahni chauh kan indah pawimawhna hian a ni min tithinrim 
ṭhîntu chu. Ama duhzâwng ti tûrin Isua a rawn kal lova, khawvêl a 
hmangaih êm êm avângin kan tân a rawn kal a ni. Kraws-a khai kâna 
a awm lai pawh khân a nu a ngaihtuah asin. A zirtîr pakhat hnênah 
khân lo enkawl tûrin a chah a nih kha. Isuan hrehawmna nasa tak a 
tuara, diklo taka ro an rêlsakna leh a chunga an tih zawng zawng laia 
anmahni a hmangaih a, a ngaihdam theihna chhan chu mahni chauh 
inngaihtuah mi a nih loh vâng a ni.

Nangma hmasialna ngei khân a ni ti thinrim ṭhintu che chu, 
Baibul erawhin i tisa nihna chu i thihsan tûr a ni a ti che a. Ka hmaah 
hian ruang lo awm ta se, ka hauvin, ka pêtin, chil ka chhâk khum 
thei a, ka ngaihsak miahlo thei bawk. Ruang, thi tawh ngei anih 
chuan engtin mah min rawn ti lêtin min rawn chhâng lêt lovâng. I 
laka thil thleng ṭhîn a ngaitea ilo chhân lêt fona chhan chu khâng 
pâwnlam thilte vâng nilovin i chhûngrila awm thil vâng zâwk a ni. 
Harsatna zawng zawng la kiang thei khawp leh engkima rawn nêktu 
tibo vek thei khawp rinna lama chak tak mi i ni thei ngai dâwn lo, 
mahse nangmah kha ilo in thunun thei. Isua hi i nuna Lalbera dahin, 
nangmah i in hmangaih aiin amah, a lalram leh midangte hmangaih 
zâwktu dinhmunah i awm thei. Chutianga i tiha, mahni ilo in thunun 
chuan, i nuna inhauna leh intihbuaina awma te chu alo reh ang.

I nuna hêng zawng zawng Pathianin a tihsak che nunpui theihna 
kawng pawimawh tak pakhat chu Pathianin mahni tân chauh a lalram 
hi a pe lo che tih hriat chian hi a ni. Hêng thilte hi i mamawh tinrêng 
lo phuhrûk nân a tih sak lo che. I zir ngai ta chu mahni inphatna leh 
chân ngamna nunah hian nun awmzia i zir ṭan dâwn chauh tihna a 

ni. Nangmah aia Pathian leh midangte i hmangaihnaah khân a ni i 
thinurna chu i tihdaih ang a, i thinlung na leh i chhûnga thildang 
awmte chu ilo tih reh dâwn ni.

Ka ṭawngṭaina chu Pathianin ka thusawi tlêmte hmangin mahni 
chauh indah pawimawhna hian mahni lungngaihna a thlen ṭhîn tih 
ilo hriat fiah theih nân i thinlung lo hawsak che rawh se. Engemaw 
mawhpuh tûr zawn ai chuan, mawhphurhna i lâk a ngai, hmachhawn 
la, Pathian hmaah inngaitlâwmin, i nunah awmze lian taka a rawn 
chêt theihna tûrin sâwm ang che. Chutiang chu ani hnehna nun kawng 
i zawh dân tûr chu.

ZAWHNA LEH BAIBUL CHÂNG HMAN TÛRTE

1. Marka 9:33-34 chhiar rawh. Eng thilah nge zirtîrte kha Kapernaum 
khaw kalkawngah an inhnial kha?

MARKA 9:33-35 – Tin, Kapernaum khua chu an lo thleng a; tin, 
in chhûngah chuan an awm laiin an hnênah, “Kawngah khân eng 
thu-ah nge in inhnial le?” tiin a zâwt a. [34] Nimahsela, kawngah 
chuan, “Kan zîngah tu nge ropui ber ang?” tia an lo inhnial tawh 
avângin an ngawi ta reng a.  [35] Tin, ani chu a ṭhu a, sâwm leh 
pahnihte chu a ko va, an hnênah, “Tu pawhin hmasa ber nih a duh 
chuan, mi zawng zawng aia hnuhnûng berah a awm tûr a ni a, mi 
zawng zawng rawngbâwltuah a awm bawk tûr a ni,” a ti a.

2. Hei hian keimahni ṭheuhva hmasialna a tilang em?

3. Marka 9:35 chhiar rawh. Helai Baibul thu aṭang hian, tupawhin 
hmasa ber nih a duh chuan, eng dinhmunah nge awm tûr a nih?

4. Luka 22:24-27-a Isua zirtîrna hi hrilhfiah rawh.

LUKA 22:24-27 – Tin, an zîngah tu ber nge ropui bera a ruat 
tih thu-ah inhnialna a lo chhuak a. [25] Tin, ani chuan an 
hnênah, “Jentailho lalte chu an chungah an lal ṭhîn a; an chunga 
thuneitute chu, ‘Nu leh pa,’ an ti ṭhîn. [26] Nimahsela, nangni 
zawng chutiang in ni lo vâng; in zînga ropui ber chu nau zâwk 
angin awm sela, lal ber chu rawngbâwltu angin awm zâwk rawh 
se. [27] Tu nge ropui zâwk, chaw kîltu nge rawngbâwltu? Chaw 
kîltu a ni lo vem ni? Nimahsela, kei zawng in zîngah rawngbâwltu 
angin ka awm hi.

5. Thufingte 13:10 chhiar rawh. Eng chauhin nge intihbuaina thlen 
ṭhîn?

6. Galatia 2:20 chhiar rawh. Engtiangin nge kan nun ang?

GALATIA 2:20 – Krista hnênah khen behin ka awm ta; 
nimahsela, ka nung a ni; keimah erawh chu ka ni tawh lo, Krista 

chu keimahah a nung zâwk a ni; tin, tûnah tisaa ka nung hi rinnaa 
nung ka ni - Pathian Fapa, mi hmangaiha ka aia inpetu rinnaah 
chuan.

7. Matṭhaia 7:12 chhiar rawh. Mahni chauh indah pawimawhna 
damdawi ṭha ber eng nge ni ang?

MATTHAIA 7:12 – “Chutichuan, thil engkim miin in chunga an 
tiha in duh tûr ang apiang chu, mi chungah pawh ti ve rawh u; chu 
chu dân thu leh zâwlneite thu a ni rêng si a.

ZAWHNA CHHÂNNATE

1. Marka 9:33-34. Eng thilah nge zirtîrte kha Kapernaum khaw 
kalkawngah an inhnial kha?
Tunge ropui ber ang tih thuah an inhnial a ni

2. Hei hian keimahni ṭheuhva hmasialna a tilang em?
 Aw tilang e

3. Marka 9:35 chhiar rawh. Helai Baibul thu aṭang hian, tupawhin 
hmasa ber nih a duh chuan, eng dinhmunah nge awm tûr a nih?
 Mi zawng zawng chhiahhlawhah

4. Luka 22:24-27-a Isua zirtîrna hi hrilhfiah rawh.
An zîngah tu nge ropui bera ngaih tûr ni ang tih inhnialna a 
lo chhuak bawk a. Ani chuan an hnênah, “Jentail-ho lalte chu 
an intilal êm êm a, an chunga thuneitute lah chuan ‘Hotuṭhaa’ 
tih hming te an invuah a. Nimahsela, nangni zîngah zawng 
chutiang tûr a ni lo ve. In zînga ropui ber chu tê ber angin awm 
sela, hotu ber chu rawngbâwltu angin awm zâwk rawh se. Tu 
nge ropui zâwk, chaw kîltu nge a rawngbâwltu? Chaw kîltu chu 
a ni lo vem ni? Nimahsela, kei zawng in zîngah rawngbâwltu 
angin ka awm hi. (Luka 22:24-27 Mizo Common Language)

5. Thufingte 13:10 chhiar rawh. Eng chauhin nge intihbuaina thlen 
ṭhîn?
Chapona

6. Galatia 2:20 chhiar rawh. Engtiangin nge kan nun ang?
Keimahni chakna emaw chaklohna en lova, Krista rinna zâwkin 
kan nung ang

7. Matṭhaia 7:12 chhiar rawh. Mahni chauh indah pawimawhna 
damdawi ṭha ber eng nge ni ang?
Pathian leh midangte dah hmasak. Kan chunga an tiha kan duh 
tûr anga midangte chunga tih ve

ZIRLAI 2-NA

PATHIAN THU VAWNG NUNG         
RENG DÂN

By Don Krow

Heta vawng nung reng tih awmzia chu “ngunthlûk taka 
ngaihtuah, fimkhur taka rilrua khel, rilrua ruahman siam emaw chhan 
nei râna ngaihtuah” tihna a ni. Greek ṭawnga a kawh tum chu “rilrua 
ngaihtuah reng” tihna a ni a, suangtuah tih te pawhin an letling.

Pathian thu vawng nung reng a ngaihna chhan pakhat chu 
“Pathian thu dik takte fimkhur taka rilrua kan lo khel theih nân, chu 
chu Baibul-in rilru tih thar tiin a sawi. A chhan dang leh chu Pathian 
Thu phêna Amah Pathian kan va pawh nân, chu chu “ṭawngṭai, fakna 
leh ngaihtuahna hmanga Pathian chungchâng ngunthlûk taka kan lo 
ngaihtuaha, fimkhur taka rilrua kan lo khelna aṭangin”.

Pathian thu vawng nung dân pakhat chu thupui zirna (topical 
study) neih aṭangin – rilrua kan khel tûr Baibul aṭanga thupui 
thlanchhuahin. Entirnân: baptisma tih thupui atân lo thlang ta ila. 
Greek leh Hebrai ṭawng emaw dictionary ṭha tak aṭangin baptisma 
thu hrilhfiahna chu zawng la. A thu lo chhuahna bul i zawng chhûak 
ang a.  Baptisma tih inziahna chângte chu enkawpin, chîk taka enin 
rilruin i khel ang a, chu chuan i zir mêk aṭangin a kaihhnawih thuzir 
tûr dangah a hruai lût ang che. Entîrnân: sual ngaihdamna (Tirhkohte 
2:38), simna (Tirhkohte 2:38), rinna chungchâng (Marka 16:16), 
chhia leh ṭha hriatna (1 Petera 3:21), Lalpa hming lam (Tirhkohte 
22:16) leh adangte.

Pathian thu aṭanga zawhna i neihte, entîrnan: Baptisma chang 
tûrin kan zawm hmasak ngai a awm em? Eng nge baptisma in a 
tum? Engtikah nge hman ṭan a nih? Eng hun chhûngin nge? tihte chu 
fimkhur takin i rilrua ilo khel a ngai.

Pathian thu vawng nung dân dang leh pakhat chu Baibula bung 
leh châng sawi fiah leh zirna (expositional study) aṭangin kan nei thei 
bawk. Chu chu Baibul lehkhabu-a a châng tin te zir a ni. A pawimawh 
lai chu a bu chhûnga thute chu rei tak i ngaihtuaha i rilruah i khel 
hnua a chhûnga bung leh chângte ilo bel thlapna hi a ni.

Thumal zîrchiana (word studies) aṭangin Pathian thu hi a 
vawng nung reng theih bawk. Thumalte chuan eng nge awmzia a 
neih? Ka ring kan tih hian eng nge awmzia? Lalpa tih thumal hi eng 
nge a awmzia? Isua tih hi eng nge a awmzia? Krista tih hi eng nge a 
awmzia? Thiam chantîr tih hian eng nge a sawitum? tih ang chi leh a 
dangte pawh a awm ang.

Baibula thu hlâwm khâwm (paragraphs) aṭangin Pathian thu a 
vawng nung leh theih. Chutiang chu ngaihtuahna hlâwm khat thuziak 
niin, thuziak engemawzât a rawn keng tel thei a ni. A ziaktuin a 
thuziak sawi lai aṭanga thudanga a pakai duh chuan, châng thar ah an 
ṭan tlângpui a ni.

Pathian thu vawng nung reng tuma i beih laiin, thuziak karthlâk 
zawhna hawrawp (question mark?) ang te hi chîk ṭhîn ang che. 
Engvângin nge he zawhna hi zawh a nih? Engtin nge a thu ken 
tlângpui nên a inlaichîn dân? tihte leh a dangte pawh.

Pathian thu vawng nung hi a thu chhiara en mai chauh nilovin, a 
thu phêna Pathian kan hmuh nân a ni.

ZAWHNA LEH BAIBUL CHÂNG HMAN TÛRTE

1. Pathian thu vawng nung reng tih hi eng nge a awmzia?

2. Pathian thu vawng nung reng ngaihna chhan pahnihte chu 
eng nge?

3. Eng nge thupui zirna (topical study) chu?

4. Eng nge Pathian thu bung leh châng sawi fiah leh zirna (expositional 
study) chu?

5. Luka 6:46 chhiar rawh. Eng nge “Lalpa” tih hi a awmzia ni a i rin?

LUKA 6:46 – Tin, nangnin eng atân nge, ka thu zâwm si lova, 
‘Lalpa, Lalpa,’ mi tih ṭhin?

6. Matthaia 1:21 chhiar rawh. Eng nge “Isua” tih hi a awmzia ni a 
i rin? 

MATTHAIA 1:21 – Fapa a hring ang a, a hmingah Isua i sa ang; 
ani chuan a mite an thil tihsual lakah a chhandam dâwn si a,” a 
ti a.

7. Luka 23:1-2 Chhiar rawh. Eng nge “Krista” tih hi a awmzia ni 
a i rin? 

LUKA 23:1-2 – Tin, pung khâwmho zawng zawng chu an tho 
va, Isua chu Pilata hnênah an hruai ta a. [2] Tin, “He mi hian 
kan chite a tikhawlo va, Kaisara hnênah chhiah chawi a khap a, 
Krista, lal, a intih kan hria e,” tiin an hêk ta a.

8. Thu hlâwm khâwm (paragraph) kan tih hi eng nge?

9. Pathian thu vawng nung hi a thu chhiara en mai chauh nilovin, 
------------------

ZAWHNA CHHÂNNATE

1. Pathian thu vawng nung reng tih hi eng nge a awmzia?
Ngunthlûk taka ngaihtuah, rilrua khel emaw i ngaihtuah 
rengna hi

2. Pathian thu vawng nung reng ngaihna chhan pahnihte chu 
eng nge?
- Pathian thu diktakte ka rilrua kan khel (rilru tih thar) theih 
nân
- Pathian Thu phêna Amah Pathian kan va pawh nân (Amah 
chungchâng ngunthlûk leh fimkhur taka rilrua kan lo khelna 
aṭangin)

3. Eng nge thupui zirna chu?
Baibul aṭanga thupui kan zir leh ngaihtuah tûr thlanchhuah

4. Eng nge Pathian thu bung leh châng sawi fiah leh zirna chu?
Baibul lehkhabu-a a châng tin te zir

5. Luka 6:46 chhiar rawh. Eng nge “Lalpa” tih hi a awmzia ni a i rin?
Tu emaw a thu kan awih (Hotu lu ber ang hi)

6. Matthaia 1:21 chhiar rawh. Eng nge “Isua” tih hi a awmzia ni a 
i rin? 
Mite an thiltihsual aṭanga Chhandamtu

7. Luka 23:1-2 Chhiar rawh. Eng nge “Krista” tih hi a awmzia ni 
a i rin? 
Lal ni tûra hriakthih

8. Thu hlâwm khâwm (paragraph) kan tih hi eng nge?
Ngaihtuahna hlâwm khat thuziak awmna

9. Pathian thu vawng nung hi a thu chhiara en mai chauh nilovin,
A thu phêna Pathian kan hmuh nân a ni 

RILRU TIHTHAR
By Don Krow

Vawiin ah chuan rilru tihthar tih kan zir ho dâwn a.  Pathian 
Thu hmun hnih aṭangin ilo chhiar ang. A hmasa zâwk chu Phillipi 
4:8 aṭangin a ni. “A tâwp berah chuan unaute u, a dik apiang te, a 
zahawm apiang te, a fel apiang te, a thianghlim apiang te, a duhawm 
apiang te, a thang mawi apiang te - ṭhatna rêng a awma, fakna rêng 
a awm awm phawt chuan - chûng chu ngaihtuah rawh u.” Tirhkoh 
Paula hian ngaihtuah tûra min duh thil a awm tih a chiang. Chumi 
awmzia chu kan ngaihtuah tûrte hi kan thlang thei tihna a ni. Rom 
Bung 7 châng 22 leh 23 han en hi chuan, Pathian thu kalh zâwngin 
rilru ngaihtuahna kan nei vek ṭhin tih a hriat theih. Keimahnia awm 
min tibuaitu Sual dân chuan kan rilru a bei ṭhin a. Mahse Baibulin 
Phillipi te hnena lehkhathawn aṭanga min zirtîr chu ngaihtuahna 
ṭhalo te keimahnia bu chhep tîr kher lovin ngaihtuah tûr tak zâwkte 
kan thlang thei tiin min hrilh. Kan Baibulin (Thufingte 23:7) “A 
suangtuah ang chiah zêlin a ni a awm ni” tiin min lo hrilh leh chiah 
bawk a. Chuvângin eng lamah nge kan ngaihtuahna kan sên tih hi a 
pawimawh takzet a ni.

Baibul chuan, Rom 12:1-2 (Mizo Common Language) ah heti 
hian a sawi a, “Chuvângin, unaute u, Pathian khawngaihna avâng 
hian, inthawina nung leh thianghlim, Pathian lawm tlâk ni tûrin, 
in taksa chu a hnêna hlân tûrin ka ngên a che u, chutiang chu in 
rawngbâwl dân tûr tak a ni e. Tûnlai khawvêl awm dân ang hi ṭâwm 
suh u; in nun phung chu, in rilru tihthara awmin, tihdanglam ni 
vek rawh se; tichuan, Pathian duhzâwng, ṭha leh lawm tlâk leh ṭhat 

famkim chu in hrethiam thei ang.” Baibul chuan kan rilru tihtharna 
hmangin kan nun phung chu tihdanglam theih a nih thu min hrilh. 
Thla lâwnna Apollo rocket vâna an kahchhuah khân, minute 10 dan 
zêlah an kal kawng an her rem a ngai tih i hria em? Thlâa an lâwnna 
kalkawng kha a kawi ve neih nuahin a ngîl purh lem lo. An han ṭum 
meuh chuan an ṭum tumna hmun mêl 500 bial chhûng kha tawng 
tlêmte chauhvin an hmaihlo a ni. Chutihrualin an thlâwkin an ṭum 
hlawhtling tho a ni. Keini pawh zinkawng mûmal tak insiam chungin 
kan taksate inthawina nunga hlânin Lal Isua Krista hnênah kan 
inpumpêk a ngai. Inthawina nung nih a buaithlâkna chu, achângin 
maichâm aṭanga vah bo mai duhna a awm ṭhîn hi a ni. Chuvângin 
kan rilru ngaihtuahnate kaltlangin kan nun kawng hi kan siamṭhat fo 
a ngai a ni. “Lalpa, ka duh che a, I duh duh dâna awm ka duh bawk,” 
tih thinlung kan neih a ngai.

Hnehtu Kristian nunin a rawn ken tel chu nun pumpui inhlanna 
kan neih mai bâkah rahbi thar kai, chu chu kan rilru tihtharna kaltlanga 
kan nun tihdanglam hi. Khawvêl mite rahchhuah anga rahchhuah loh 
kan duh chuan an ngaihtuah ang lova kan ngaihtuah a ngai. Phillipi 
4:8-a kan hmuh angin, kan ngaihtuah tûr zâwng kan thlang thei a ni. 
Ṭhatna rêng a awma, fakna rêng a awm awm phawt chuan - chûng 
chu ngaihtuah rawh u a ti. Thuthlung hluia an tih ṭhin dân chu Pathian 
thute chu an kawngka biangah leh an thawmhnaw-ah te an ziak ṭhîn 
a. An hmuh theihin a awm reng ṭhîn a ni. Pathianin a thu chu chhûn 
leh zâna ngaihtuaha sawi reng ṭhîn tûrin a chah a ni. Tin, an fate pawh 
chûng thu chu an hrilh chhâwng tûr a ni. Kan ngaihtuah zâwng thlan 
hi a pawimawh takzet a ni. Hnehna nun nei reng tûr chuan Pathian thu 
chu kan hmaah kan dah reng a pawimawh takzet. Pathian leh Thlarau 
lam thil ngaihtuahlohna chu a duhawm lo, a thangmawi lo, ṭhatna 
leh fakna rêng nilote ngaihtuah daih zâwkna hi a ni. Rom 8:6 chuan 
“Tisa lam thilte duh chu thihna a ni” a tiin a sawi a, mahse a dawt leh 
chiahah “Thlarau lam thil duh erawh chu ‘nunna leh thlamuanna a 
ni’ tiin a sawi chhunzawm. Pathian Thlarau thil ngaihtuah chu nunna 
a ni a, thlamuanna a ni bawk. Mahse uirêna te, khawvêl lam thil, 

pawisa, duhâmna leh adangte kan ngaituah chuan kan nunah eng nge 
lo thleng ang i hria em? A suangtuah ang chiah zêlin a ni a awm ni 
tih Thufingte 23:7-ah kan hmu a. Chûng suangtuah ang chuan kan 
awm ṭan dâwn tihna a ni. Chutiang ngaihtuahna ang chu kan nun 
chhuah pui ang a, chûng chuan kan nun a tichhe dâwn a ni. A nihna 
takah chuan, ringtute tâna thlarau indona chu engtiklai pawha diabola 
dodal emaw hauh reng ringawt hi a nilo, chutiang tih hun chu a awm 
teh meuh mai nachungin. Mahse thlarau indona chu eng thil nge kan 
ngaihtuah mêk tih leh eng thilin nge kan rilru luahkhat tih lam zâwk 
hi a ni.

Baibul chuan Isaia 26:3-ah Pathian chuan a chunga rilru nghattu 
chu thlamuang takin a awmtîr dâwn tiin a sawi a. Rom 12-a kan hmuh 
angin, kan zavai hian nikhatah ringawt pawh insiamṭhat fo kan ngaih 
châng a awm ang. Hetiang hian kan sawi a ngai ang, “Lalpa, khâng 
ngaihtuahna kha ngaihtuahna ṭhalo a ni a, ka in her a, ngaihtuahna a 
tharin ka thlâk danglam a, a duhawm apiang te, a thangmawi apiang 
te, ṭhatna rêng leh fakna rêng awmte ka ngaihtuah a ngai” tiin.

Chuvângin ngaihtuahna kulh nghette, saltânnate i nei a, i 
ngaituah loh tûr ngaihtuaha i inhmuh chuan i harhchhuah thuai a ngai 
a ni. Baibul chuan Pathian kan hnaih chuan ani pawhin min hnaih ang 
a ti a. Diabola kan dodal chuan min tlanbosan tûr thu min hrilh bawk 
a ni. A châng chuan ka nunah kalo inthlahdah zeuh a, lungngaihna 
kalo luh tîr te pawh a awm a ni. Chûng hunah chuan Baibul keuva, a 
thu han chhiar a, “Lalpa, heihi ka nihna i sawi chu a ni a, ka chakna i 
ni.” tihte hi alo har a. I hnehna chu chutiang khawpa awlsam a ni tih 
i hria em? Hetianga i sawi a ngai a ni: “Hmêlmapa ka in tihbuaitîrna 
hi ka dodalin ka do lêt dâwn a ni. Ka ṭhu ang a Baibul ka keu ang a, 
a phêktea thu hi ka chhiar satliah dâwn lova, a chhûng thute phêna 
Pathian hi ka be pawp dâwn a ni. Ka rilru hi a chungah ka nghat dâwn 
a ni. Tin, Lalpa, hei hi ka chungchâng i sawi chu a ni. Ngaihdam 
ka ni tawh i ti a. Tihthianghlim ka ni tawh i ti a. I hmangaihna lak 
ata chu engmahin min ṭhen theilo tiin min hrilh kha” tiin. Chutianga 

Pathianin i chunga thil ṭha a tih tawh zawng zawngte i ngaihtuah 
chuan reilotêah thil ṭhalo zawng zawng chu i theihnghilh dâwn a ni.

Entîrna han siam dâwn ila. Ṭumkhat mi pakhat thusawi ka hriat 
chu: “Minute sâwm chhûng sai sendâng ngaihtuah miah lo tûrin ka 
ti a che u”, a ti a. Eng nge thleng i hria em? Minute sâwm chhûnga 
kan tih zawng chu sai sendâng kan ngaihtuah. A hnuah, “Statue of 
Liberty hi eng rawng nge? tiin min zâwt leh a. Mi pakhatin a hring a 
rawn ti a. Anih leh, a khawi lam bân nge a phar? tiin a zâwt leh a. Tu 
emawin a dinglam a rawn ti a. Eng nge Statue of Liberty in a kutah a 
ken? tiin a zâwt leh a. Tu emawin meichher a rawn ti leh a. Tichuan 
chu pa chuan “in ngaihtuahnaa sai sendâng kha khawiah nge a awm 
tâk? tiin a zâwt leh a. An lo awm tawh lo. Chuvângin, “chutiang 
khatiang ngaihtuah suh u” tih lam a ni lo, achhan chu khâng thilte 
kha i ngaituah dâwn tih i in hria. Pathian Thu-in min hrilh dân tak chu 
khâng ngaihtuahnate kha Pathian ngaihtuah dân anga thlâk tûrin min 
ti a ni. Chûng ngaihtuahna ṭhaloten min rawn tihbuai a, ngaihtuah 
loh tûr kan ngaihtuah dâwn ni-a kan inhriat chuan, kan nihna thar 
kha kan ngaihtuah vat a ngai a ni. Lalpa lam kan hawi vat a ngai a, 
amah kan pawh a ngai, lehkha phêka thu in ziak nên chauh ni lo, 
khâng thu phêna Pathian zâwk chu pawh kan tum tûr a ni. Baibula 
Rom 8:6-a min hrilh anga kan tih chuan, Pathianina a pêk nunna leh 
thlamuannaa inthlâk danglamna chu kan hmu ang, kan rilru Pathian 
chungah leh Thlarau lam thila kan nghah avângin. Unaute u, hêng 
thilte hi ngaihtuah rawh u tichuan Krista in a leisak che u zalennaah 
chuan in lêng dâwn a ni.

ZAWHNA LEH BAIBUL CHÂNG HMAN TÛRTE

1. Rom 12:1 (Mizo Common Language) chhiar rawh. Kan taksa chu 
eng atân nge kan hman ang?

ROM 12:1-2 (Mizo Common Language) – “Chuvângin, unaute 
u, Pathian khawngaihna avâng hian, inthawina nung leh 
thianghlim, Pathian lawm tlâk ni tûrin, in taksa chu a hnêna 
hlân tûrin ka ngên a che u, chutiang chu in rawngbâwl dân tûr 
tak a ni e. [2] Tûnlai khawvêl awm dân ang hi ṭâwm suh u; 
in nun phung chu, in rilru tihthara awmin, tihdanglam ni vek 
rawh se; tichuan, Pathian duhzâwng, ṭha leh lawm tlâk leh ṭhat 
famkim chu in hrethiam thei ang.”

2. Rom 12:2 (Mizo Common Language) chhiar rawh. Helaia Pathian 
thu hian ___________ aia danglam tûrin min duh a ni.

3. Tirhkohte 17:11 chhiar rawh. Kan ngaihtuahna chu eng nên nge 
kan thlun zawm ang? 

TIRHKOHTE THILTIH 17:11 – Chuta mite chu Thessalonika 
khuaa mite ai chuan an lo ṭha zâwk a; chutichuan, rilru lâwm 
takin thu chu an pawm a, an thusawi chu a dik leh dik loh hriat 
nân ni tin Pathian Lehkhaah an zawng ṭhîn a. 

4. Rom 8:5-6 chhiar rawh. Thlarau lam thilte duh chu 
_______________________________ a ni. 

ROM 8:5-6 – Tisa dâna awmte chuan tisa lam thilte an duh ṭhîn; 
Thlarau dâna awmte erawh chuan Thlarau lam thilte an duh ṭhîn. 
[6] Tisa lam thilte duh chu thihna a ni si a, Thlarau lam thil duh 
erawh chu nunna leh thlamuanna a ni. 

5. Rom 12:1-2 (Mizo Common Language) chhiar rawh. Hêng 
chângte aṭang hian eng thil pahnih nge kan tih ngai?

6. Isaia 26:3 chhiar rawh. Engtin nge thlamuang takin kan awm ang?

ISAIA 26:3-4 – I chunga rilru nghattu chu, nangmah a rin che 
avângin thlamuang tak maia awm tûrin i vêng ang. [4] LALPA 
chu kumkhuain ring rawh u, LALPA JEHOVA-ah chuan kumkhaw 
Lungpui a awm si a.

7. Isaia 26:3 chhiar rawh. Lalpaah kan rilru kan nghah theih dân 
hrang hrang te eng nge?

ZAWHNA CHHÂNNATE

1. Rom 12:1 (Mizo Common Language) chhiar rawh. Kan taksa chu 
eng atân nge kan hman ang?
Pathian hnenah kan hlân ang

2. Rom 12:2 (Mizo Common Language) chhiar rawh. Helaia Pathian 
thu hian ___________ aia danglam tûrin min duh a ni.
Khawvêl emaw ringlomite

3. Tirhkohte 17:11 chhiar rawh. Kan ngaihtuahna chu eng nên nge 
kan thlun zawm ang?
Baibul, Pathian thu nên

4. Rom 8:5-6 chhiar rawh. Thlarau lam thilte duh chu 
_______________________________ a ni.
Nunna leh thlamuanna

5. Rom 12:1-2 (Mizo Common Language) chhiar rawh. Hêng 
chângte aṭang hian eng thil pahnih nge kan tih ngai?
Pathian hnênah inthawina nung ni tûra inhlan leh kan rilru 
tithara inthlâk danglam

6. Isaia 26:3 chhiar rawh. Engtin nge thlamuang takin kan awm ang?
Lalpa chungah rilru kan nghat ang

7. Isaia 26:3 chhiar rawh. Lalpaah kan rilru kan nghah theih dân 
hrang hrang te eng nge?
Ṭawngṭaina, fakna, Pathian thu ngaihtuahna, lâwmthu sawi leh 
adangte.  

KRISTA KOHHRAN PAWIMAWHNA
By Don Krow

Vawiin chuan Krista Kohhran pawimawhna kan sawi dâwn a. 
Hebrai 10:25 ami hi chhiar chhuah ka duh a. Heti hian a sawi a, 
“Ṭhenkhat tih dân anga kan inkhâwm te bânsan lovin, i infuih tawn 
zâwk ang u; ni chu lo hnai telh telha in hriatin infuih tawn nasa 
lehzual sauh rawh u.” Krista Kohhran pawimawhna kan zir rual hian 
zawhna ka neih chu, “Kohhran chu eng nge?” tih hi.

Hêng kan Pathian thu zir mêkte hi kan tualchhûng kohhranah ka 
zirpui a. Kohhran mite chu a hman dân kan zirtîr a, kohhran pâwnah 
kan hmang nghâl a. Hemi kohhran nên kan thawh ho kâr ruk chhûng 
hian Baibul zirna hmun sawmhnihah kan din hman a. Thla tam tak 
chûng Baibul zirnaa lo kal te nên chuan kan zir hova. Nikhat chu 
Pastor chuan min ti hrilhhai angreng deuh hian, “En teh, Baibul chuan 
a chhandam mêk apiangte chu Lalpan ni tin an hnênah a teltîr zêl ṭhîn 
a ti si a. Engati nge hêng Baibul zirnaa kal ṭhinte hi kan kohhranah 
anlo lawi loh?” a ti a.

Pâwna kan inkhawm lai khân mite chuan chhandamna an hmu 
a, rawngbawlna leh zirtîrna an dawng ṭha hle. Nimahsela, Pastorin 
a sawi tum tak chu, “Pathian niah hemi biakinah hian engati nge an 
rawn kal khawm loh?” tih hi a ni a.  Kohhran kalo hriat dân lah alo 
pelhe ve bawk nên. Pastor thusawi chuan min tibuai hle mai a, a tih 
ngaihna pawh ka hrelo. Heti hian ka ngaihtuah a, hêng kan Pathian 
thu inzirtîr hi a thawk tak tak em? Mite nun kan khawih tak tak em? 
tiin. Mi nun tamtak chu kan khawih a ni tih chu ka hria a mahse min 

ti hrilh hai tu chu Pathian ni chawhma inkhawmnaah anlo kal ngai 
miahlo chu a ni.

He thumal “Kohhran” tih hi zirchian ka tum ta a. Tûna kan zirlaia 
awm ho hi ka hmuhchhuah chu a ni. Rom 16:3, 1 Korinth 16:19, 
Kolossa 4:15, Philemona 2, Tirhkohte 5:42 leh Tirhkohte 20:20 te kan 
en chuan Baibulin Thuthlung thar kohhran hmasa te chu tute emaw 
inah an inkhâwm ṭhin thu a sawi a. Kohhran hrang hrang a awm tih 
chu ka hria. Ina inhmukhawm ṭhîn kohhran te, kohhran tê deuh leh 
kohhran lian deuh te leh, kohhran lian êm êm te an awm a. Baibula 
a inziah dân ka han en a, ka rilru khawih êm êm tu chu Thuthlung 
Thar kohhrante kha tamlo tê tê-in mi inah an inhmukhawm ṭhîn tlat 
mai kha a ni.

Lawrence O. Richards-a ziah The Expository Dictionary of 
Bible Words lehkhabu-a phêk 164 chuan “Tu pawhin ‘Kohhran’ 
awmzia a hrefiah tâwklo a nih pawhin a hriatthiamawm a ni. 
Hemi thu hi kan hmang nasa tawh êm atin ni. Building-In pakhat a 
sawina a ni thei a (Entirnân: Dawrpui vênga BiakIn), Baptist emaw 
Presbyterian Kohhran a sawina a ni thei a, tin Pathiania kan va 
inkhawmna (Entirnan: Vawiin kohhran lamah eng nge in tih han tih 
ang te). Hêng ho zawng zawng hian Baibul thua kohhran a tih hi a 
sawi fiah lo. Heti hian ka ngaihtuah ta a, Eng nge a awmzia tak ni 
ta ang? Eng nge ‘Kohhran’ tih thumal awmzia tak tak chu ni ang? 
Kan tarlang belh zêl dâwn teh ang. A sawi dânah chuan, “Mi tam 
takin Kohhran an ngaihdânah chuan Pathian fak leh chawimawi tûra 
mipui kalkhâwm ni lovin sakhuana thila in hmuhkhâwmna building-
In angah an ngai a, chutiang tia kohhran sawi chu mi a hruai sual 
thei a ni’ tiin. Greek ṭawnga “kohhran” chu ekklesia a ni a, a awmzia 
tak chu Pathian chibai bûkna, ṭawngṭaina, amah fakna emaw Pathian 
lam hawina atâna mipui kalkhawm tihna a ni. A dang pawh chhiar 
belh zêl ang. Heti hian a sawi a, “Thuthlung Thara Ekklesia chuan 
ringtu engzât pawh a huam thei ang a. Mi ina a huhova mi tlêmte 
inhmukhâwm te pawh a huam thei a (Rom 16:5). Khawpui lian taka 
ringtu zawng zawng te pawh a huam thei a (Tirhkohte 11:22), emaw 

ram bial zau tak entirnan: Asia emaw Galatia chhûngte.” Heti hian 
a sawi chhunzawm zêl a, “Inhmuhkhâwm pangngai an neih ṭhinna 
chu inah a ni a. Chûng mipuite chu an han inhmuhkhâwm chuan 
mi zawng zawngin engemaw tal fakna hla, fuihna thute, thu dawn 
thar, ṭawnghriatloh emaw a hrilhfiahna an nei vek ṭhîn” tiin (1Kor 
14:26). A ṭhenin thu an rawn hril a tichuan midangten “An thusawi 
chu fimkhur takin anlo teh ṭhîn a ni” (1Kor 14:29)… Chûng thil an 
thawhkhâwm ho chu rinna chhûngkua anga kohhran a din zêl nân 
a pawimawh êm êm a. Mitin chu thlarau thilpêk an dawnte rawn 
thawh emaw midangte rawngbâwlsak nâna hmang tûrin beisei an 
ni ṭhîn a ni.

Hebrai 10:25 chuan heti hian a sawi a, “Ṭhenkhat tih dân anga 
kan inkhâwm te bânsan lovin.” Kohhran chu Isua en tûr, Lalpa fak tûr, 
Lalpa aṭanga kaihhruaina dawng tûr leh chumi kaihhruaina bawhzui 
tûra mipui pungkhâwm a ni. Thuthlung Thar Kohhran hmasa te tum 
ber chu hmasâwn a ni. Rinnaah ṭhanglian a, an in tihchak tawn theih 
nân an in hmukhâwm ṭhîn a ni.

Kohhran hmasate kha Chanchin Ṭha hril kohhran an ni a. Mite 
chu hmun hrang hrangah an kal darh a, Isua Kristaa an rinna an puang 
ṭhîn a, chutia an tih chuan Lalpan kohhranah mi a rawn dah belh zêl 
a ni – building-ah ni lovin – an sima rinnaa an awm khân Pathianin a 
mite a rawn dah belh zêl a ni. Tichuan an kal khâwm a, intichak leh 
inthlamuan tawnin, thlarau thilpêk an dawnte hman thiam zir zêlin, 
rawng inbâwl tawnin, inkhâwmna hunte an neih theih nân chaw te 
an eiho ṭhîn a ni. An awmkhâwm chuan an intihsâwt tawn theih nân 
thlarau thilpêkte an hmang ṭhîn a. An kalchhuak a, Pathian Thu an 
hril a, tichuan an tih/kal dân pangai ang khian an kal reng mai a ni. 
Isua Krista an lo ring a, tichuan inhmukhawm tûrin an kalkhâwm zêl 
a. An kalkhâwmna hmun kha a pawimawh ber lova, tu emaw inah an 
inkhâwm mai ṭhîn a. Ina inkhâwmte chu mi tamtak emaw mi tlêmte 
emaw an ni thei a ni. Lalpa hminga an inhmuhkhâwm a, thlarau 
thilpêkte an hman a, an infuihtawn a, an inpâwl tlân a, tin, chumiin 

a hrin chhuah insiamṭhat tawn leh intihchak tawnna tûr a nih dâwn 
phawt chuan an inhmuhkhâwmna kha an ngaipawimawh lêmlo a ni.

A hmaa ka sawi tualchhûng kohhran pakhat kaltlanga tûna kan 
Pathian thu zir mêk ang kan neihpuina hmun sawmhnihte kha kohhran 
hrang ṭheuh an ni tih hi ka zirchhuak ta a ni. Tunlaia kohhran kan 
hriat ang hi a ni lova, “kohhran” kan nihna angin kan inhmukhâwm 
ṭhîn zâwk a, kar khatah ṭum sawmhnih kan inhmukhâwm, achhan 
chu Lal Isua hmingin infuihtawn tûr tein, amah Lal Isua lam hawi 
tûrin, Pathian thu aṭanga inzirtîr tawn tûr te leh thlarau thilpêk kan 
dawnte hmang tûrin kan inhmuhkhâwm ṭhîn a ni.

Khawi kohhranah pawh i kal a, kohhran pâwl nei emaw neilo 
emaw, kohhran lian tak emaw mi ina inkhâwmna emaw, Pathian thu 
chuan A lo kal lehna ni lo hnai zêla inhmuhin sual a lo pung zêl ang 
a, chutihrualin Pathian khawngaihna a pung nasa lehzual dâwn a ti a 
ni. Pathian mite inhmuhkhâwmnaah khawngaihna nasa takin a pung 
dâwn a ni. Ringtu tinin Isua Krista rawngbâwlna pêng chanvo an 
neih ṭheuhna kohhranah chuan thlarau thilpêkte hman thiam dân zir 
tlângin rawng an inbâwl tawn thei a, an infuihtawn thei bawk.

Ringtute hetianga kan inhmukhâwm ṭhîn a nih chuan kan zavaiin 
kan hlâwkpui ṭhîn dâwn a ni. Mi pahnih emaw pathum pawh nise Lal 
Isua hmingin kan inhmukhâwm ṭhîn a nih chuan, inhmuhkhâwm ngun 
kan mamawh a ni. Thlarau thilpêkte kan dawn hmang a, insiamṭha 
tawn a, infuihtawn a, Lal Isua lam thlîr hova, in ṭawngṭaipui tawn tûra 
inhmuhkhâwm ṭhin chu a ṭha êm êm a ni. Kohhran chungchângah 
sawi tûr tamtak a awm ngei ang. Kohhran upate, enkawltute, pastorte 
leh kohhran inrêlbâwlnate sawi tûr tam tak a awm a, mahse chûng 
ho chu kan zirlai a ni si lova. He kan zirlaiin a tum chu Kohhran 
lo awmchhan hriat leh khawi thliarkar emaw anga mahni chauha in 
kulh hran a ngaihlo thute a ni. Chûng anga kan awm chuan kan dam 
khawchhuak thei dâwnlo a ni. Chhandamna kan chan khân, Pathianin 
Krista taksa pêngah min dah lût a, ringtu zawng zawng taksaah chuan. 
Kan in mamawh tawn vek a, Pathian kohhran anga kan inhmuhkhâwm 

ṭhina, Pathianin min pêk thlarau thilpêkte hmanga kan infuih tawna 
rawng kan inbâwl tawn ṭhin a ngai a ni. Vawiina ka fuih duhna che 
chu Pathian mite nên lo inhmuhkhâwm ang che.

ZAWHNA LEH BAIBUL CHÂNG HMAN TÛRTE

1. Hebrai 10:25 chhiar rawh. Eng nge kan bânsan loh tûr?

HEBRAI 10:25 – Ṭhenkhat tih dân anga kan inkhâwm te bânsan 
lovin, i infuih tawn zâwk ang u; ni chu lo hnai telh telha in hriatin 
infuih tawn nasa lehzual sauh rawh u.

2. Tirhkohte 5:42 chhiar rawh. Nitin Pathian biak inah leh anmahni 
inahte, “Isua chu Krista a ni,” tiin _________ leh _______________ 
an bang chuang lo.

TIRHKOHTE 5:42 - Tin, ni tin Pathian biak inah leh anmahni 
inahte, “Isua chu Krista a ni,” tiin, zirtîr leh hril an bâng chuang lo.

3. Tirhkohte 2:42 chhiar rawh. Eng thil palite nge Kohhran hmasate 
khân an tih ṭhin?

TIRHKOHTE 2:42 – Tin, tirhkohte zirtîrin, inpâwlin, chhang 
phelin, ṭawngṭaiin ṭhahnemngai takin an awm reng a.

4. Tirhkohte 2:44-45 chhiar rawh. A dik nge diklo: Kohhran hmasate 
khân biakin-a motor park na tûrah pawisa an thawhkhâwm ṭhîn.

TIRHKOHTE 2:44-45 – Tin, a ring apiang chuan engkim an 
inṭâwm hlawm a,  [45] an rote, an sumte an hralh a, an châkkhai 
daih lek ṭheuhvin an zaa hnênah chuan an sem ṭhîn a.

5. 1 Korinth 12:28 (Mizo Common Language) chhiar rawh. Pathianin a 
kohhrante hnêna thilpêk 8 hrang hrang a pêk te kha han sawi teh le.

1 KORINTH 12:28 (Mizo Common Language) – Pathianin 
a kohhranah hêng mite hi a dah a: a pakhatnaah Tirhkohte, a 
pahnihnaah Zâwlneite, pathumnaah Zirtîrtute, a dawtah thil mak 
ti theite, a dawt lehah tihdamna thilpêk neite, mi ṭanpui peihte, 
rorêl thiamte, ṭawnghriatloh chi hrang hrang neite.

6. 1 Korinth 14:26 (Mizo Common Language) chhiar rawh. Pathian 
mite kohhran anga an inhmuhkhâwm khân thlarau thilpêk an 

dawnte hmang tûrin zalenna a awm a. An inhmuhkhâwma thil 
panga thlengte kha han sawi teh le.

1 KORINTH 14:26 (Mizo Common Language) – Unaute 
u, inkhâwmnaah hla nei te, zirtîrna nei te, thu puan tûr nei te, 
ṭawnghriatlohva ṭawng ṭûl te, hrilhfiahna nei te in awm si chuan 
engtia tih tûr nge ni ang? Kohhran siam ṭha zâwnga tih tûr a ni.

7. Tirhkohte 6:1 chhiar rawh. Thuthlung Thara kohhran hmasate 
khân _____________ mite hnênah an nitin eitûr an pe ve ṭhîn a ni.

TIRHKOHTE 6:1 – Tin, chûng laia zirtîrho an pun an pun lai 
chuan, an ni tin thil semah anmahni hmeithaite an ngaihsak 
ṭhin loh avângin Grik Juda-te chu Hebraite chungah an lo 
phunnawi ta a.

8. Jakoba 1:27 chhiar rawh. Pathianin sakhuana a ngaihpawimawh 
awmchhun chu __________________________ sakhuana a ni.

JAKOBA 1:27 – Kan Pathian leh Pa mit hmuha sakhaw biak dân 
thianghlim leh sual tel lo chu hei hi a ni, fahrah leh hmeithaite an 
hrehawm laia kan leh, khawvêl bawlhhlawh kai lova insiam ṭhin hi.

9. 1 Timothea 5:9-11 (Mizo Common Language) chhiar rawh. 
Thuthlung Thar Kohhran hmasate’n an chhawmdâwl tûr hmeithaite 
chuan eng thil nge anlo hlen hmasak ngai?

1 TIMOTHEA 5:9-11 (Mizo Common Language) – Kum sawmruk 
la tling lo chu hmeithai zîngah ziak tel suh; pasal pakhat chauh nei, 
[10] thil ṭha tih kawnga fak kai, fate lo enkawl tlei tawh, mikhual 
chunga ṭha, mi thianghlimte ke sil ṭhîn, mi mangang ṭanpui peih, 
thil ṭha tih kawnga inpe mi an ni bawk tûr a ni. 11Hmeithai la nula 
deuhte chu telh suh.

10. 1 Korinth 9:14 chhiar rawh. Kohhranin hmeithaite, fahrahte leh 
retheite a chhawmdâwl mai piah lamah tute nge a chhawmdâwl?

1 KORINTH 9:14 – Chutiang takin, Lalpa chuan Chanchin Ṭha 
hriltute chu Chanchin Ṭha chu an ei hmuh nân a ruat a ni. 

11. Matthaia 25:35-40. Engati nge miten thawhlawm bâwm leh ip 
chauha pawisa thlâk chu Pathian hnêna thilpêk pêkna awmchhun 
anga an ngaih?

MATTHAIA 25:35-40 – Ka ril a ṭâmin nangnin ei tûr mi pe a; 
ka tui a hâlin in tûr mi pe a; mikhual ka nihin mi thleng a; [36] 
saruak ka nihin puan mi sintîr a; ka damlohvin mi kan a; tân ina 
ka awmin ka hnênah in lo kal si a,’ a la ti ang. [37]“Chumi hunah 
chuan mi felte chuan, ‘Lalpa, eng tikah nge riltâmin kan hmuh 
chia, ei tûr kan pêk che? Tuihâlin kan hmuh chia, in tûr kan pêk 
che? [38] Eng tikah nge mikhuala kan hmuh chia, kan thlen che? 
Saruaka kan hmuh chia, puan kan sintîr che? [39] Eng tikah nge 
damlovin emaw, tân inah emaw kan hmuh chia, i hnêna kan lo 
kal?’ tiin an la chhâng ang. [40] Tin, Lalber chuan an hnênah, 
‘Tihtakmeuhvin ka hrilh a che u, hêng ka unau tê berte zînga mi 
pakhat chunga in tih chu ka chunga ti in ni,’ tiin a la chhâng ang.

12. Tirhkohte 4:32-35 leh Thufingte 3:9-10 chhiar rawh. Kohhran 
hmasa upate leh pastorte khân sum leh pai engtin nge an hman?

TIRHKOHTE 4:32-35 – Tin, a ringtu mipuite chu rilru hmun 
khat leh ngaihtuah hmun khatin an awm a: an zînga pakhat mahin 
an sum neih, “Ka ta bîk a ni,” an ti lo; thil zawng zawng an 
inṭâwm zâwk ṭhîn.  [33] Tin, tirhkohte chuan awihawm takin Lal 
Isua thawhleh thu an hriattîr ṭhîn a; an zaa chungah khawngaihna 
nasa tak a awm a. [34] Tin, an zîngah pawh tlachham tu mah an 
awm lo; ramte, inte nei apiangin an hralh a, an thil hralhte chu 
a man an rawn keng a, [35] tirhkohte ke bulah an dah ṭhîn a; an 
châkkhai daih tâwk ṭheuhvin an sem ṭheuh ṭhîn a.

THUFINGTE 3:9-10 – I sumin Lalpa chawimawi la, i thil lo 
pung hmasa ber zawng zawngte nên; [10] Tichuan, i buh in chu a 
lo khat liam ang a, i sâwrkhur chu uain tharin a luang liam ang.

ZAWHNA CHHÂNNATE

1. Hebrai 10:25 chhiar rawh. Eng nge kan bânsan loh tûr?
Ringtute kan nih anga kan inhmuhkhâwm ṭhinna

2. Tirhkohte 5:43 chhiar rawh. Nitin Pathian biak inah leh anmahni 
inahte, “Isua chu Krista a ni,” tiin ______ leh ____ an bang chuang lo.
Zirtîr leh hril

3. Tirhkohte 2:42 chhiar rawh. Eng thil palite nge Kohhran hmasate 
khân an tih ṭhin?
Tirhkohte zirtîrin, inpâwlin, chhang phelin, ṭawngṭaiin 
ṭhahnemngai takin an awm reng ṭhîn.

4. Tirhkohte 2:44-45 chhiar rawh. A dik nge diklo: Kohhran hmasate 
khân biakin-a motor park na tûrah pawisa an thawhkhâwm ṭhîn.
Diklo

5. 1 Korinth 12:28 chhiar rawh. Pathianin a kohhrante hnêna thilpêk 
8 hrang hrang a pêk te kha han sawi teh le.
Tirhkohte, Zâwlneite, Zirtîrtute, thil mak ti theite, tihdamna 
thilpêk neite, mi ṭanpui peihte, rorêl thiamte, ṭawnghriatloh chi 
hrang hrang neite.

6. 1 Korinth 14:26 chhiar rawh. Pathian mite kohhran anga an 
inhmuhkhâwm khân thlarau thilpêk an dawnte hmang tûrin 
zalenna a awm a. An inhmuhkhâwma thil panga thlengte kha han 
sawi teh le.
Inkhâwmnaah hla nei te, zirtîrna nei te, thu puan tûr nei te, 
ṭawnghriatlohva ṭawng ṭûl te, hrilhfiahna nei te.

7. Tirhkohte 6:1 chhiar rawh. Thuthlung Thara kohhran hmasate 
khân _________ hnênah an nitin eitûr an pe ve ṭhîn a ni.
Hmeithaite

8. Jakoba 1:27 chhiar rawh. Pathianin sakhuana a ngaihpawimawh 
awmchhun chu _____________ sakhuana a ni.
Fahrah leh hmeithaite an hrehawm laia kan

9. 1 Timothea 5:9-11 (Mizo Common Language) chhiar rawh. 
Thuthlung Thar Kohhran hmasaten an chhawmdâwl tûr hmeithaite 
chuan eng thil nge anlo hlen hmasak ngai?
Kum sawmruk la tling lo chu hmeithai zîngah ziak tel suh; 
pasal pakhat chauh nei, [10] thil ṭha tih kawnga fak kai, fate 
lo enkawl tlei tawh, mikhual chunga ṭha, mi thianghlimte ke sil 
ṭhîn, mi mangang ṭanpui peih, thil ṭha tih kawnga inpe mi an ni 
bawk tûr a ni. [11] Hmeithai la nula deuhte chu telh suh. (Mizo 
Common Language)

10. 1 Korinth 9:14 chhiar rawh. Kohhranin hmeithaite, fahrahte leh 
retheite a chhawmdâwl mai piah lamah tute nge a chhawmdâwl?
Chanchin Ṭha hriltute

11. Matthaia 25:35-40. Engati nge miten thawhlawm bâwm leh ip 
chauha pawisa thlâk chu Pathian hnêna thilpêk pêkna awmchhun 
anga an ngaih?
Achhan chu chutianga zirtîr an nih avâng a ni.

12. Tirhkohte 4:32-35 leh Thufingte 3:9-10 chhiar rawh. Kohhran 
hmasa upate leh pastorte khân sum leh pai engtin nge an hman?
Mamawh tûte hnênah an pe a, an thilpêk hmangin Lalpa an 
chawimawi

By Don Krow

Vawiin chuan ramhuai chungchâng kan sawiho dâwn a. Isua 
he leia rawng a bawl lai khân ramhuaite a hnawtchhuak a, damlote 
a tidam a, mitthite a kaithovin thilmak dangte pawh a ti a ni. A 
rawngbâwlna hmun li-a ṭhena hmun khat vêl chu mite kawchhûng ata 
thlarau bawlhhlawhte hnawhchhuah nân a hmang a ni. Baibul chuan 
heti hian Tirhkohte 10:38-ah min hrilh a “Nazaret Isua chu Pathianin 
Thlarau Thianghlim leh thiltihtheihnain a thuam a, Pathian chuan a 
awmpui reng a, thil ṭha tia zin vêlin Diabola sawisak zawng zawng 
a tidam zêl a.” (Mizo Common Language) Tin, 1 Johana 3:8 ah 
pawh heti hian a sawi a “Pathian Fapa lo lan chhan ber chu Diabola 
hnathawhte a tihboral theih nân a ni.” Ramhuai chungchâng ah hian 
ngaihdân dang daih kalo nei ṭhîn a. Ka ngaihdân chuan ramhuaite, 
thlarau sualte, ramhuai bawlhhlawhte -chûngte chu India-ah emaw 
khawvêl ram rethei deuhte, miten Pathian nung leh diktak chibai an 
bûklohnaah chauh inlâr ṭhîn tûrah ka ngai a. Alo ni lo nasa mai.

Kum engemawzât kaltaa Dallas, Texas khuaa biakin pakhata ka 
thil tawn chungchâng ka hrilh ang che. An zavaia an zai lai chuan 
thawklehkhatah hmeichhe naupang pakhat chu chhuatah a tlu tawp 
mai a. A lan dânah chuan a kaih a ang a. Chumi ṭum chuan damdawi 
lam doctor alo awm hlauh a, a hming chu Dr. Rice-a a ni. Chumi biakin 
bul lawka in nei kohhran member pakhat inah chuan chu hmeichhe 
naupang chu a endik theih nân zâwn phei tûrin a ti a. Chumi te ina 
kan hruai thlen chuan, chu hmeichhe naupang chu zawhte kawlh tak 
mai ang hian a rawn awm a! A mitmengte chu a rawn lian vek a, 

chu hmeichhe tleirawlte kg 50 pawh tlinglo aṭang chuan mipa aw 
thum tak mai hi a rawn ṭawng chhuak a. Chu veleh chu thil chuan a 
thusawi hmangin min rawn bei ta a, “NANG HI HREMHMUNAH 
I KAL DÂWN” tiin. “Ka kal dâwn bawk lo” tiin kalo chhâng a. 
Hetiang thil hi ka la hmuh ngai loh avângin ka hlau deuh a. A rawn 
ṭawng leh a, “HREMHMUNAH I KAL DÂWN CHIANG LUTUK” 
tiin. Kei chuan “Ka kal bawk dâwn lo” ka lo ti leh a. Ka chungah 
thiltihtheihna emaw thuneihna a nei a ang hle mai a. Chu hmeichhe 
naupang chhûnga mi chu engtia han tih emaw engtia han hmachhawn 
dân tûr nge pawh ka hre bawk silo.

Chutih lai chuan ka ṭhian ṭha deuh pakhat phei chu a hlau lutuk 
a, a kalsawn nghâl daih. “Engtinge maw ka tih dâwn le?”, tiin ka in 
ngaihtuah a. Chu hmeichhe naupang chu a chak rapthlâk bawk si a. A 
la thiam ngai miahloh tûr German ṭawng ang tak hian a rawn ṭawng 
chhuak a – chu hmeichhe naupangtê aṭang chuan thlarau sual a hrang 
hrangin a rawn inlâr chhuak a ni ber. Ramhuaiin a man a, engtia 
tih tûr nge hrelo mah ila, Baibul chuan thiltihtheihna a nei tih hi ka 
ring hrim hrim a. Kan têtlaia Vampire film hlauhawm tak kan en ang 
chiah kha a nimai. Vampire chu achangtupa lam panin a rawn tlân 
phei a, chu veleh achangtupa chuan kraws a rawn phawrh a, Vampire 
chuan na a tih avânga “ARRRGH!” ti a a ṭe ang khân. Chutiang chiah 
chu a ni Baibul ka hmuh dân chu. Thiltihtheihna a nei tih chu ka hria 
a mahse Baibula thiltihtheihna chu hman chhuah dân ka thiamlo a 
ni. Pathian khawngaihna chuan min rawn ṭanpui ta a, achhan chu 
hetiang thil hi vawikhat mah ka la tawng ngailoh vâng a ni. Chutah 
le, Baibula Thuthlung Thar bu ka han keu a, Phillipi lehkhathawn 
chu ka keu fuh a. Bung 2:8-11 chu ka chhiar ta a: “Tin, mihring anga 
lo awmin a inngaitlâwm a, thi khawp hiala thu zâwmin a lo awm ta 
a, krawsa thihna ngei chu. Chumi avâng chuan Isua hmingin mi tin 
- vâna mite, leia mite, lei hnuaia mite nên - an ṭhingṭhit nân leh Pa 
Pathian tihropuina tûrin, “Isua Krista chu Lal a ni,” tiin lei tinrêngin 
a puan nân, Pathianin ani chu nasa takin a chawimawi ve ta thung a, 
hming zawng zawnga hming chungnung ber chu a pe ta a.”

Chu ramhuai chuan, “Sawi tawh suh! Khâng thu kha ka ngaithla 
theilo! Sawi tawh suh!” a ti a. Ka rilruin, A awm dân chu le! ka tia. 
Tichuan heti hian ka sawi a, “A nihna takah chuan, Lal Isua hmingah 
khûp tinrêng an ṭhingṭhi ang- vâna mite, leia mite, lei hnuaia mite 
nên.” “Sawi tawh suh! Khâng thu kha ka ngaithla theilo! Sawi tawh 
suh! sawi tawh suh! tiin a rawn au chhuak a. Heti hian ka ngaihtuah 
a: He ramhuai hi henu kawchhûngah hian awm ngaihna hrelovin 
hrehawm tiin a awm anih hi, kei lah chuan Pathian thu ka chhiar mai 
a ni si a! Chuvângin ka han chhiar leh a, “Tin, mihring anga lo awmin 
a inngaitlâwm a, thi khawp hiala thu zâwmin a lo awm ta a, krawsa 
thihna ngei chu. Chumi avâng chuan Isua hmingin mi tin - vâna 
mite, leia mite, lei hnuaia mite nên - an ṭhingṭhit nân leh Pa Pathian 
tihropuina tûrin, “Isua Krista chu Lal a ni,” tiin lei tinrêngin a puan 
nân, Pathianin ani chu nasa takin a chawimawi ve ta thung a, hming 
zawng zawnga hming chungnung ber chu a pe ta a.” Tichuan a ngai 
ang chiahin “Sawi tawh suh! Khâng thu kha ka ngaithla theilo!” tiin. 
Tichuan ramhuai chuan chu nu beng chu a rawn hup sak a, “Sawi 
tawh suh! Khâng thu kha ka ngaithla theilo! Sawi tawh suh!” tiin. Ka 
hmaah tak mai hian ramhuai chuan hmeichhe naupang chu a theh tlu 
a, Isua hmingah chuan a ṭhingṭhi ṭan a. Tichuan heti hian ka sawi a: 
“Isua hmingah chuan khûp tinreng an ṭhingṭhi ang a, vâna mi emaw 
leia mi emaw, lei hnuaia mi pawh nise”, tiin.

Chumi hma lawk chuan, kha ramhuai khân keima chungah 
thuneihna leh thiltihtheihna a nei hman a. Min sawisa hrep a, min 
bênga, min paih kual tûrah ka ngai hman – engtin nge min tih dâwn 
pawh ka hre lo. Ka hriat chhun zawng chu Baibul hian thiltihtheihna 
a nei tih kha a ni a, chutah ka keu a ka chhiar kha a ni a. Baibul 
chuan Ephesi 6:17 ah “Thlarau ngûnhnâm, Pathian Thu chu la ula” 
a tih kha. Hmêlma va sahna leh tihnatna tûr ngûnhnâm, mi beihna tûr 
ralthuam hi a awm a. Chu chu Thlarau ngûnhnâm, Pathian Thu chu 
a ni. Isua thlêma a awm ṭum kha i la hria em? Setana chu a hnênah 
alo kal a, “Bawkkhupin chibai mi bûk la, hêng khawvêl ram zawng 
zawng leh a ropuina zawng zawng hi ka pe vek ang che,” a ti a.” Chu 

veleh Isuan a hnênah, “Setan, kal bo daih rawh! ‘Lalpa i Pathian 
chibai bûk la, ama rawng chauh bâwl rawh,’ tih ziak a ni,” a ti a. 
(Matt 4:10). Tichuan Setana chuan a thlêm a, a thlêm leh a. Tichuan 
Isuan “Setan chutiang khatiang chuan a in ziak kha”, tiin Pathian thua 
inziakte chu a sawichhuak anih kha. Isua khân Thlarau Ngûnhnâm a 
hmang a, tichuan Baibulin a sawi dânin Setana chuan a kalsan ta hrih a.

Hmêlmapa hneh theihna ralthuam kan neih chhun chu Thlarau 
ngûnhnâm (Pathian thu) a ni. Chuta ṭang chuan eng nge ka zirchhuah 
i ring? Heihi ka zirchhuak: Pathian thu chhiar leh zir ka tum apiangin 
ka rilṭâm zia ka hrechhuak ziah a, engemaw ei tûr kava zawn phah 
ṭhîn, achâng leh khami ni a ka thiltih hmanloh zawng zawng te ka 
ngaihtuah lêt ṭhîn. He kan Pathian Thu zirnaa rawn kal ṭhîn te rawn 
kalloh chhanah chhuanlam hrang hrang an nei ngei ang tih ka ring. 
Chu chu a chhan ka hre tawh. Baibul chhûngah hian Pathianin thil 
min hrilh duh a nei a, mahse Setanan kan hriat a duh miahloh a 
awm. Chuvângin Pathian thu zir tûra ilo inpuahchah apiangin emaw 
hetiang Pathian thu zirnaa i kal apiangin Pathian thuah hian engemaw 
hmêlmapain i hriat a duh miahloh a awm a – chu chu Pathian thu 
phêna Pathian-a hi i hriat a duhlo a ni.

Thim lalram a awm a, tin a Fapa duhtak lalram a awm bawk 
a. Colossa 1:13 ah chuan heti hian kan hmu a: “Ani chuan thim 
thuneihna laka min chhanchhuakin, a Fapa duhtaka ramah chuan 
min kaitîr ta a.” Eng lalram chhûngah nge i awm le? Lalram chu 
tuin emawin lalna leh rorêlna a neihna a ni. Isua Krista chu lal a 
ni a. A hnênah i nun i hlân tawh em? Amah chu tûnah hian i zui 
em? Anihloh leh amah aiin thildang chu i nunah i dah pawimawh 
zâwk em? Isuan Luka 6:46 ah heti hian a sawi a: “Tin, nangnin eng 
atân nge, ka thu zâwm si lova, ‘Lalpa, Lalpa,’ mi tih ṭhin? I nuna 
pawimawh ber leh hmasa ber nih a duh a ni. Chu pawimawh ber 
dinhmun Pathianin a chan lohna tûra lo dâl tu chu thim lalram hi a 
ni. Achhan chu hmêlmapain i nunah pawimawh berna rawn chan a 
tum vâng a ni. Tûnah hian i thinlung zawng zawngin Isua lam hawi 
la, hmêlma bei tu che an awm a ni tih hre rawh. A hming chu Setana 

a ni a, ramhuai thiltihtheihna a nei a mahse Baibul chuan a chungah 
thuneihna kan nei tiin min hrilh a ni.

Isuan Matthaia 10:8 ah heti hian min hrilh a, “Damlote tidam 
ula, mitthite kaitho ula, phârte tithianghlim ula, ramhuaite hnawt 
chhuak ang che u; a thlâwnin in hmu a, a thlâwnin pe ang che u.” 
Pathian lalram Chanchin Ṭha chu puang la, chutianga i tih rual chuan 
hmêlmapa chungah thuneihna i nei tih hre rawh. Pathianin i tân a pêk 
tawh che kha hmêlmapa in chhuh tîr tawh miah suh. Isua chu Lalah 
ruatin amah chu i nuna a hmasa berah dah la, i inchhir ngai rêng rêng 
lovang.

ZAWHNA LEH BAIBUL CHÂNG HMAN TÛRTE

1. Ephesi 6:12 chhiar rawh. Helai châng hian thlarau bawlhhlawhte 
nêna thlarauva kan indo dân a tih hi engtin nge a sawi? 

EPHESI 6:12 – Kan buante hi tisa leh thisen an ni si lo, lalnate 
leh, thuneihnate leh, he thim chunga khawvêl rorêltute leh, vân 
hmunahte thlarau sualho awmte an ni zâwk e.

2. Marka 16:17 chhiar rawh. Helai châng hian ringtu thuneihna 
chungchângah eng nge min zirtîr le?

MARKA 16:17 – Tin, hêng chhinchhiahnate hian ringtute chu a 
zui zêl ang: a hmingin ramhuaite an hnawt chhuak ang a; ṭawng 
thartein an ṭawng ang a.

3. Jakoba 4:7 (Mizo Common Language) chhiar rawh. Miin ramhuai 
tihbuaina aṭanga chhuah zalenna a zawnin eng nge a tih tûr?

JAKOBA 4:7 – Chuvângin, Pathian hnênah intulût ula; Diabola 
erawh chu dodâl rawh u; tichuan, a tlân bosan ang che u.

4. Jakoba 1:14 chhiar rawh. Engtinnge Setanan thil sual chu thil 
châkawm deuh anga lantîrin min bum a tum ṭhin?

JAKOBA 1:14 – Mi tin mahni châknaa hruai bo leh hîpa an awm 
chuan thlêmna an tâwk a ni zâwk e.

5. Rom 6:13 chhiar rawh. Miin a nun chu Krista duhzâwnga 
a chhûnkhah chuan, ramhuaite chu an awm a nuamlo ang a 
anmahniin an chhûak mai dâwn a ni. Helai châng hian eng nge ti 
tûra min tih?

ROM 6:13 – In taksa pêngte pawh fel lohna hriamhrei atân 
sualna hnênah pe phal hek suh u; amaherawhchu, mitthi zîng ata 
nung leh angin Pathian hnênah inpe ula, in taksa pêngte pawh 
chu felna hriamhrei atân Pathian hnênah pe phal zâwk rawh u.

6. Rom 13:14 chhiar rawh. Ramhuaite chu tisa thiltihah chaw eitûr 
an hmu ṭhîn a. Chuvângin Pathian hmangaihna leh thianghlimnaah 
awm tlatin anni ho chu ṭam hlum tîr ang che. Tisa châkna puiltin 
tûrin eng mah ____________ suh u.

ROM 13:14 – Lal Isua Krista chuan inthuam zâwk ulang, in tisa 
châkna puitlin tûrin eng mah insiam suh u.

7. Luka 10:17-19 (Mizo Nkjv) chhiar rawh. Isuan a hnênah ramhuaite 
hnawtchhuak tûra dil tûrin min zirtîr ngai lova, thuneihna min pe 
tawh a ni. Helai châng hian _____________ chungah thiltihtheihna 
leh thuneihna kan nei tih min hrilh a ni.

LUKA 10:17-19 (NKJV Mizo Translation) – Sawmsarihte chu 
hlim takin an lo hâwng a, “Lalpa, ramhuaite pawh i hming 
avângin kan thu thuin an awm zêl mai nia!” an ti a. [18] Ani 
chuan an hnênah, “Ṭêk anga Setana van aṭanga lo tlâ kha ka hmu 
asin. [19] Ngai teh u, rûlte, khawmualkaikuangte leh, hmêlma pa 
thiltihtheihna zawng zawng rahbehna tûr thuneihna ka pêk che u 
hi; chuvângin eng thil mahin, engti zâwng mahin an tina hauh lo 
vang che u.

ZAWHNA CHHÂNNATE

1. Ephesi 6:12 chhiar rawh. Helai châng hian thlarau bawlhhlawhte 
nêna thlarauva kan indo dân a tih hi engtin nge a sawi?
Inbuan angin a sawi

2. Marka 16:17 chhiar rawh. Helai châng hian ringtu thuneihna 
chungchângah eng nge min zirtîr le?
Lal Isua hmingin ramhuaite hnawhchhuah theihna tûr 
thuneihna kan nei

3. Jakoba 4:7 chhiar rawh. Mi ramhuai tihbuai aṭanga chhuah zalenna 
a zawnin eng nge a tih tûr?
Pathian ah an intulût ang a chuan diabola an dodal ang

4. Jakoba 1:14 chhiar rawh. Engtinnge Setanan thil sual chu thil 
châkawm deuh anga lantîrin min bum a tum ṭhin?
Kan châkna hmangin a thawk ṭhîn (thil sual tih chu châkawm 
takin)

5. Rom 6:13 chhiar rawh. Miin a nun chu Krista duhzâwnga 
a chhûnkhah chuan, ramhuaite chu an awm a nuamlo ang a 
anmahniin an chhûak mai dâwn a ni. Helai châng hian eng nge ti 
tûra min tih?
Sualah inpe lovin Pathian hnênah kan inpe ang a. Kan 
taksa pêngte chu felna hriamhrei atân Pathian hnênah kan 
pe phal ang.

6. Rom 13:14 chhiar rawh. Ramhuaite chu tisa thiltihah chaw eitûr 
an hmu ṭhîn a. Chuvângin Pathian hmangaihna leh thianghlimnaah 
awm tlatin anni ho chu ṭâm hlum tîr ang che. Tisa châkna puiltin 
tûrin eng mah ____________ suh u.
Insiam

7. Luka 10:17-19 (NKJV Mizo Translatioin) chhiar rawh. Isuan 
a hnênah ramhuaite hnawtchhuak tûra dil tûrin min zirtîr 
ngai lova, thuneihna min pe tawh a ni. Helai châng hian 
________________________ chungah thiltihtheihna leh 
thuneihna kan nei tih min hrilh a ni.
Hmêlmapa thiltihtheihna zawng zawng

RINGTU THUNEIHNA
By Andrew Wommack

Tûn ṭum chu ringtu kan nih anga Pathianin thuneihna min pêk 
chungchâng sawi ka duh a ni. He thu hi zirchiang tûr chuan thuneihna 
kan neih ngawr ngawr bâkah Setana chunga thuneihna kan neih lam 
pawh kan en dâwn a ni. Setana hi thiltihthei deuhah kan ngai ringawt 
a. Kristian tamtakte hi keimahni aia thiltithei zâwk beiah kan in ngai 
a, chu kan beih lêt ve na pawh chu kan ti hram hram chauh a ni. 
Amaherawhchu chu chu Pathian thuin min zirtîr dân a ni hul hual si 
lo. Ephesi 6:12 ah chuan heti hian kan hmu a, “Kan buante hi tisa leh 
thisen an ni si lo, lalnate leh, thuneihnate leh, he thim chunga khawvêl 
rorêltute leh, vân hmunahte thlarau sualho awmte an ni zâwk e.” 
Chuvângin Setana leh a pâwlte hi chu an awm chiang a, ngaihthah 
chi an nilo. Setana pâwlte hi lalna leh thuneihnaa nihna indawt chho 
nei an ni a, chûng chu kan beihate chu an ni a. Nimahsela hemi châng 
hma chiahah hian heti hian kan hmu a; Diabola ngamthlêmnate chu 
do tûra tih kan ni. Kan chunga Setana thiltihtheihna awmchhun chu 
min ngamthlêma min bumna hi a ni. Min hneh tûrin thiltihtheihna a 
nei ringawt lo.

Genesis 3 kan en chuan Adama leh Evi’n thlêmna an tawh 
hmasak ber ṭum pawh khân Setana chu an aia chak zâwk ramsa angin 
a rawn kalloh kha. Sai lianpui anga rawn kalin Adama lu rawn rap bet 
a, vau bet a, “Ka rawng i bawl tûr a ni, a nih loh chuan ka tihlum ang 
che u”, tiin a rawn pan lova, chu aiin Pathian thil siama fing vervêk 
ber rûl a rawn hmang zâwk a ni. He thu “vervêk” awmzia chu “tihrûk 
thiam, bumhmang emaw phakar” tihna a ni. Setanan rûl a rawn hman 

chhan chu Adama leh Evi te thil tih luih tîr tûrin thiltihtheihna a neih 
tak tak loh vâng a ni. A bum ringawt thei a. Pathian mizia leh nihna 
kalha rawn kalin a rawn sawisel ṭan a, “Pathianin a hmangaih tak tak 
lo che u – in lak aṭangin thil thup tlat a nei a ni”, tiin. Inbumna hmangin 
Adama leh Evi chu Pathian laka sual ti tûrin a thlêm a. Anmahni kha 
thuneihna zawng zawng neitu zâwk an ni. Setanan hetiang zâwnga 
a rawn tihna chhan chu Pathian bei tûrin thiltihtheihna rêng rêng a 
neihloh vâng a ni.

Sawi tûr tamtak a la awm, hunin min daih hrilh lo, mahse 
ringtute thuneihna chungchânga a pawimawh lai ka han sawi duh 
chu Setanan i chungah thuneihna leh thiltihtheihna pakhatmah a 
neilo tih i hriatfiah hi a ni. Hneh tawh hmêlma a ni a. A thiltihtheihna 
awmchhun chu dâwt leh bumna hmanga nangmah rawn beih che a 
ni. I nun a tluchhe mêk a nih chuan “Setanan min bei alawm” i ti 
pawh a ni thei, amaherawhchu nangmah zâwkin a beihna tûr che 
ralthuam i pe tihna a ni a. A rawn beihna che dâwt thu leh bumna lo 
hnâwl emaw lo dawnsawn kha nangmah tihtûr a ni. Setana hnênah 
i intulût a nihloh chuan nangmah rawn bei tûr chein kawng hawn 
emaw thiltihtheihna rêng rêng a neilo. Heti hian 2 Korinth 10:3-5 ah 
chuan kan hmu a, “Tisaah awm mah ila, tisa indo angin kan indo lo 
va: (keini inrâlthuamnate chu tisaa mi a ni si lo va, kulhpui nghet 
takte ṭhiatna tûra Pathian zârah thil ti thei tak a ni zâwk), hnialnate 
leh thil sâng tinrêng Pathian hriatna dâl tûra sâng taka siamte chu 
ṭhiatin, ngaihtuahna tinrêng Krista thu awihna salah kan hruai a.” 
Hêng Baibul thute hian indonaa kan inrâlthuamnate min hrilh a, 
tin râlthuam a sawi zawng zawngte hian i rilru lam a tinzâwn a, i 
ngaihtuahna a sawi a ni. Setanan i chungah bumna hmanga a rawn ti 
a nihloh chuan engmah tihtheih rêng rêng a neilo a ni.

Thil ṭhenkhat han khaikhâwm zung zung ka duh a. A tîrah 
Pathian chuan thuneihna zawng zawng a nei tih a chiang. Thuneihna 
leh thiltihtheihna zawng zawng chu Pathian aṭangin alo chhuah a ngai 
a, achhan chu Amah chauh chu mahni a thiltihtheihna nei pumhlûm 
a nih vângin. Thildang zawng zawng chu Amah aṭanga pêk chhâwn 

a ni. Vânte leh lei a siam lai khân, thuneihna leh thiltihtheihna zawng 
zawng a nei a ni. Tichuan Genesis 1:26 ah Pathianin Adama leh 
Evi te a siam khân, heti hian a sawi a, “Lei chung zawng zawngah 
thuneihna i neihtir ang u.” Hemi thu hi Psalm 115:16 nên enkawp 
ila, heti hian a sawi a, “Vânte khi Lalpa vânte a ni a; leilung erawh 
hi chu mihring fate a pe a ni.”  Pathian chu Siamtu a nih angin thil 
zawng zawng neitu nihna a nei a, chutihrualin lei chunga thuneihna 
leh rorêlna chu leia taksa nei mihringte hnênah a pe a ni.  Engtiklai 
mahin Setanan he leia rorêl theihna leh thiltihtheihna a nei ngailo. 
Mihringte bumin a lâksak zâwk a ni. Pathianin thiltihtheihna chu 
mihringte hnênah a pe a, tichuan mihringte an tlûk khân, Pathianin 
anmahni a pêk thuneihna leh thiltihtheihna chu Setana hnênah an 
hlân ta daih a ni. Pathianin mihringte awpbet tûr leh he leia rorêl tûrin 
Setana hnênah thiltihtheihna a pe ngai rêng rêng lo.

Baibul chuan Setana chu he khawvêl pathian tiin a sawi a, 
Pathianin he khawvêl pathianah a siam vâng nilovin. Mihringte 
hnênah he leia lalna leh thuneihna chu a pe a ni. Setanan a tih ṭhin mi 
sal beh, mi awp beh emaw buaina a thlen tîr ṭhin theihna chhan chu 
miten an thuneihna Pathianin a pêk chu a hnênah an pêk ṭhin vâng 
a ni a. Hei hian Pathian tân buaina tamtak a awm tîr a, achhan chu 
Pathian chu Thlarau a ni a, tin, thuneihna chu he leia awm taksa nei 
mihringte hnênah a pe si a. Taksa nei mihringte chauhvin he leiah 
hian thuneihna leh thiltihtheihna kan lanchhuah tîrin ro kan rêl thei 
si a. Setana chu lo kalin kan thuneihna chu a hnêna pêk anih theihna 
tûrin min rawn thlêm ta a. Chuvângin a nia mi kawchhûnga luh a duh 
ṭhin ni. Baibul kan en chuan, ramhuaite chuan mi luhkhung tûrin taksa 
an neih a ngai, achhan chu taksa nei mihringte tello chuan Setanan 
engthilmah a ti theilo a ni. Pathian chu Thlarau a nih avâng leh he leia 
taksa nei mihringte hnênah thuneihna a hlanchhâwn tawh avângin a 
nihna takah chuan Pathian chuan ama kut a phuar a tih ve theih tlat. 
Thuneihna leh thiltihtheihna a neihloh vâng ni lovin A rinawm leh 
dik vâng zâwk a ni. A thuneihna chu taksa nei mihringte hnênah a pe 
tawh a, a thu chhuah tawhah dik taka a awm dâwn chuan mihringte a 

pêk tawh chu: “Hetiang hi ka duh dân a ni rêng rêng lo, a tâwk tawh 
e, duh tâwk ang, a bul aṭangin ṭan ṭha leh ang,” a ti lova. Chutiang 
nilovin, Pathian chu Ama Thu-ah a in phuar tlat a ni. Hmasâng aṭang 
tawh khân a kaltlang theihna tûr mi a zawng ṭhîn a, mahse buaithlâk 
ta chu, mi zawng zawngte chu an khawlo zo tawh a Setana hnênah an 
intulût vek tawh si a ni. Chuvângin engtin nge a tih tâk ang?

Pathianin a tâwp a tâwpa a tih tâka chu amah ngei chu leiah 
rawn kalin mihringah a rawn chang ta a ni. Heihi i hriatthiam chuan 
ropui tak a ni, achhan chu Setana atân thil pawi tak a ni. Mihringte 
thiltihtheihna kha alo hman reng tawh avângin Pathianin mihringte 
buaina hrang hrang kha a zuk tih reh sak ringawt thei lo. Achhan chu 
mihring ten Pathianin anmahni a pêk thuneihna chu Setana hnênah 
anmahni duhthu ngei leh dân ang thlapin an pe si a. Setana thiltih chu 
diklo mahse mihring ten anmahni thuneihna leh thiltihtheihna an pe 
miau si a ni. Nimahsela Pathian chu lo kalin, Thlarau ringawt ni tawh 
lo, tisa taksa a rawn nei ta a ni. Hei hian Setana chu dinhmun chhe 
takah a awmtîr a, achhan chu Pathian chuan vânah chauh thuneihna 
nei a ni tawh lova, mihring anga alo kalna chuan leiah mihringte 
thuneihna a neih tîr ta nghâl si a ni. Isuan heti hian Johana 5:26-27 
(Mizo Common Language) ah a sawi a, “Pa chu nunna hnâr a ni ang 
bawkin, Fapa pawh chu nunna hnâr nihna a pe a. Mihring Fapa a 
nih avângin rorêl theihna a pe bawk a.” He hi mihring taksa nei anih 
zia sawina a ni.

Isua chu leiah lo kalin Pathianin a pêk thuneihna chu a rawn 
hmang a. Setanan thlêm mahse thlêm thlûk theihin a awm ngai lo. An 
inbeihna zawng zawngah khân Setana chu a tlâwm ral ṭhak zêl a ni. 
Tichuan Isuan kan sualnate a la a, a thihchilh a, hremhmunah kalin, 
a rawn tho leh a. Matthaia 28:18 heti hian a rawn sawi a, “Lei leh 
vâna thuneihna zawng zawng ka hnênah pêk a ni tawh.” Pathianin 
mihringte hnêna thuneihna a pêk tawh, an hman khawloh tawh kha 
Pathian tisaa rawn changin a rawn la lêt leh a, tichuan tûnah Isuan 
lei leh vâna thuneihna zawng zawng a nei ta a ni. A châng dawtleh 
chiahah khân, “Tûnah nangni kal ula, hêngte hi ti ve tawh rawh u.” tiin 

a sawi chhunzawm a. “Tûnah lei leh vâna thuneihna zawng zawng ka 
nei tawh a, ka sem ve che u a ni.” a tihna a ni. Tûna Pathianin amah 
ringtute hnêna thuneihna min pêk lêt erawh danglamna deuh bîk a 
nei a. Chu chu Lal Isua Krista nêna thuneihna kan inṭâwmna hi a ni. 
Adama leh Evi te chauhvin thuneihna an neih ang kha pêk kan ni 
tawh lova. An thuneihna kha an paih bo theiin, diabola insalbeh tîrin, 
chûngte avâng chuan beidawnnaah a luh phah thei a, mahse tûnah 
chuan thuneihna chu Lal Isua Krista nên kan inṭawm tawh a ni. Joint 
bank account neia, a account neitu mi pahnih ten cheque hmanga 
pawisa an lâk chhuah dâwn chuan signature an pêk ve ve a ngai ang 
kha a ni. Kan thuneihna hi Lal Isua nên kan inṭawm tawh a, tin Ama 
thuneihna chu kohhran nên a inṭâwm bawk a ni.

Kanlo tisual a, kanlo hlawhchham a nih pawhin Pathianin he 
thuneihna hi Setana hnênah engtikahmah a pe dâwn tawhlo a ni. 
Setana chu tihtheih neilo a ni tawh takzet. A bum che emaw i duhthua 
a hnêna i inpe te anih loh chuan i nunah engmah tih theihna a nei lo. 
I nunah thuneihna ilo pe a ni a, nangmah ngeiin ilo tuar a nih pawhin 
Pathianin mihringte hnêna a pêk tawh thuneihna chu engtikahmah 
Setana hnênah chauh pêk leh chhâwn a ni tawh ngai lovang. Lal 
Isua leh keimahnin kan inṭâwm tawh a, eng pawh lo thleng se ani 
chu a rinawm zêl dâwn a. Tûna thuneihna leh thiltihtheihna neitu 
chu nangmah ngei kha a ni tih i in hriat a ngai a ni. Setana chuan 
ngaihtuahna hmangin a bei ang che, mahse i ralthuamte chu chûng 
ngaihtuahna zawng zawngte lo man bet chat nân a ni. Setanan i taksa a 
tih natna, a tihduhdahna che chu thil dik a ni lo tih i hre thei ang a, tin, 
engtin nge Pathian thu in damna chungchâng a sawi tih pawh i zawng 
chhuak thei bawk ang. Johana 8:32 (Mizo Common Language) chuan 
heti hian a sawi a, “Thutak in hria ang a, thutak chuan a zalêntîr 
ang che u,” a ti a. Nangmah khân a ni thuneihna leh thiltihtheihna 
chu nei. Chu chu Pathianin a pe tawh che a, ila hman chhuah loh na 
chhan awmchhun chu i ngaihtuahna tingrêngte Krista thu thuawihna 
salah ila hruai luh loh vâng a ni. Hêng thlarau ralthuamte hi i rilru 
tihthar nân leh i neih sa tawhte hriatchhuah nân i la hmang ngai lo 

mai a ni. Keimahni ngei hi thuneihna leh thiltihtheihna neitu kan ni 
tih hriatchhuahna hian mi a ti phûr asin.

Hêng thute hi i lâk a, i ngaihtuah a, Setanan hlau leh khûrin a en 
zâwk che tih hriatchhuahna hi Pathianin a pêk nân che ka ṭawngṭai 
sak a che. Setana hmaah i khur ngai tûr a nilo, achhan chu nangmah 
kha a ni Pathianin thuneihna leh thiltihtheihna a pêk chu. Diabola i 
dodal chuan a tlânbo san daih ang che. (Jakoba 4:7)

ZAWHNA LEH BAIBUL CHÂNG HMAN TÛRTE

1. Genesis 3:1 chhiar rawh. Setana chu a awm chiang a, mahse a 
thiltihtheihna tak tak chu min bum theihnaah chiah a awm. Eng 
nge rûl (Setana) khân Evi a rinhlelh tîr?

GENESIS 3:1 – Tin, Lalpa Pathianin ramsa a siam zawng 
zawngah chuan rûl a fing vervêk ber a. Tichuan, ani chuan 
hmeichhe hnênah chuan, “Pathianin, ‘Huana thing rah rêng rêng 
hi in ei tûr a ni lo,’ a ti elo maw?” a ti a

2. Genesis 3:1 chhiar rawh. Engvângin nge bumna hmangin Setana 
hi a chêt?

3. Genesis 1:26, 28 chhiar rawh. Tuin nge mihring hnênah 
thuneihna pe?

GENESIS 1:26 – Tin, Pathianin, “Kan anpuiin, keimahni ang 
takin mihring siam ila; anni chu tuifinriata sangha chungah te, 
rannung leia bawkvâka kal zawng zawng chungah te thu i neihtîr 
ang u,” a ti a.

GENESIS 1:28 – Tin, Pathianin anmahni mal a sâwm a; Pathian 
vêkin an hnênah, “Chi tam tak thlaha lo pungin, leilung hi luah 
khat ula, in thu thuin awmtîr rawh u; tuifinriata sangha chungah 
te, chunglêng sava chungah te, thil nung leia bawkvâka kal zawng 
zawng chungah te thu nei bawk rawh u,” a ti a.

4. Sam 8:4-8 chhiar rawh. Engtin nge Pathianin mihring a siam?

SAM 8:4-8 – “Mihring hi eng nge maw a niha, i hriat reng ṭhin 
ni? Mihring fapa pawh hi eng nge maw a niha, i kan ṭhin ni?” 
ka ti ṭhîn. [5] Ani chu Pathian aia hnuai deuh chauhvin i siam 
a, Ropuina leh chawimawina i khumtîr si a. [6] I kutchhuak 
chungahte hian thu i neihtîr a; A ke hnuaiahte engkim i dah a: [7] 
Berâm leh bâwng zawng zawngte nên, A ni, ramsate nên pawh; 

[8] Chunglêng sava leh tuifinriat sangha, Tuifinriat kawnga kal 
apiangte nên.

5. 2 Korinth 4:4 chhiar rawh. Helai thu hian eng thil nge thleng ni-a 
a sawi?

2 KORINTH 4:4 – Krista, Pathian anpui, a ropuizia Chanchin 
Ṭha êng chuan anmahni a chhun ên theih lohna tûrin, chûngahte 
chuan he khawvêl pathian hian ringlote rilru a tidel ta a.

6. Matthaia 4:8-9 chhiar rawh. Helai chângte hian a sawi tum hi a 
tinghet em?

MATTHAIA 4:8-9 – Tin, Diabola chuan tlâng sâng takah a hruai 
leh a, khawvêl ram zawng zawng leh a ropuina chu a entîr a. [9] 
Tin, a hnênah, “Bawkkhupin chibai mi bûk la, hêng zawng zawng 
hi ka pe vek ang che,” a ti a.

7. Matthaia 28:18-19 chhiar rawh. Isua a thiha a thawhleh hnu khân, 
tuin nge lei leh vâna thuneihna zawng zawng nei ta?

MATTHAIA 28:18-19 – Tichuan, Isua chu an hnênah a lo kal 
a, anniho chu a bia a, “Lei leh vâna thuneihna zawng zawng ka 
hnênah pêk a ni tawh. [19] Chutichuan, kal ula, hnam tina mi 
zirtîrahte siam ula, Pa leh Fapa leh Thlarau Thianghlim hmingah 
chuan baptis ula.

8. Matthaia 28:18-19 chhiar rawh. Hemi châng aṭang hian tu hnênah 
nge thuneihna chu hlanchhâwn a nih?

9. Ephesi 1:19 chhiar rawh. Tu hnênah nge chakna thahrui 
thiltihtheihna tâwp chin neilo chu a awm?

EPHESI 1:19 – Keini ringtua a chakna thahrui thiltihtheihna 
tâwp chin nei lova a thawh nasatzia te in hre thei ang.

ZAWHNA CHHÂNNATE

1. Genesis 3:1 chhiar rawh. Setana chu a awm chiang a, mahse a 
thiltihtheihna tak tak chu min bum theihnaah chiah a awm. Eng 
nge rûl (Setana) khân Evi a rinhlelh tîr?
Pathian thu (“Pathianin, ‘Huana thing rah rêng rêng hi in ei 
tûr a ni lo,’ a ti elo maw?”)

2. Genesis 3:1 chhiar rawh. Engvângin nge bumna hmangin Setana 
hi a chêt? 
Pathian thu awihlo tûrin a tilui thei lova chuvângin thuneihna 
amah an pêk nân a bum a ngai a ni.

3. Genesis 1:26, 28 chhiar rawh. Tuin nge mihring hnênah 
thuneihna pe?
Pathianin

4. Sam 8:4-8 chhiar rawh. Engtin nge Pathianin mihring a siam?
Ama (Pathian) kutchhuak chungahte thu a neihtîr

5. 2 Korinth 4:4 chhiar rawh. Helai thu hian eng thil nge thleng ni-a 
a sawi?
Setanan mihringte thuneihna a la a, he khawvêl (kalphung 
emaw tunlai zia) pathian hi alo nita a ni.

6. Matthaia 4:8-9 chhiar rawh. Helai chângte hian a sawi tum hi a 
tinghet em?
Aw tinghet e

7. Matthaia 28:18-19 chhiar rawh. Isua a thiha a thawhleh hnu khân, 
tuin nge lei leh vâna thuneihna zawng zawng nei ta?
Isua

8. Matthaia 28:18-19 chhiar rawh. Hemi châng aṭang hian tu hnênah 
nge thuneihna chu hlanchhâwn a nih?
Ringtu hnênah

9. Ephesi 1:19 chhiar rawh. Tu hnênah nge chakna thahrui 
thiltihtheihna tâwp chin neilo chu a awm?
Keini ringtute hnênah 

SUAL TLANNAAH KHÂN           
DAMNA A TEL
By Andrew Wommack

Vawiina kan zir tûr chu Isuan min tlannaah khân damna a tel a 
ni tih hi. Marka 2 ah leh Luka 5 kan en chuan Isuan in pakhata thu a 
hril naah mi an tam êm avângin inchung aṭangin zeng pakhat chu a 
ṭhianten an zâwn chungin an rawn thlâk thla a, Isuan mak tak main 
a tidam a ni. Matthaia 8:14-16 kan en chuan Isuan mite a tihdam 
hlawm hnuah, heti hian Baibulin a sawi a, “Tin, Isua chu Petera ina 
a luhin, a nupuia nu chu khawsika mu a hmu a. Tichuan, a kut chu a 
dehsak a, a khawsik chu a reh ta a; tin, a tho va, a rawng a bâwlsak 
ta a. Tin, khua a lo tlai lam chuan, a hnênah ramhuai mante tam tak 
an rawn hruai a; tin, thuin ramhuaite chu a hnawt chhuak a, damlo 
zawng zawngte chu a tidam bawk a.” Tichuan châng 17-na hian hêng 
thil lo thlen chhan hi a sawi a: “Zâwlnei Isaian, “Amah ngeiin kan 
chak lohnate a la a, kan nâte a phur a,” tia a sawi chu a lo thlen 
theihna tûrin.” Hemi chungchâng hi Isuan mi tamtak a tidam lai a ni 
a, chu chu Isaia 53:3-5-a in ziak kha tinzâwnin a rawn sawi chhâwng 
a: “Ani chu mihringte hmuhsit leh duh lohvin a awm a [Heihi Lal 
Isua Krista chungchâng hrilhlâwkna a ni]; lungngaihnate nei mi leh 
natna hre mi a ni. Miten an hmai an huhsana ang chuan ani chu 
hmuhsitin a awm a; keini lah chuan ani chu kan ngaisâng si lo. Ani 
chuan kan natnate phurin, kan lungngaihnate pawh a phur ngei a; 
nimahsela, keini chuan lungngaihna tlâkbuakah, Pathian vuakah, 
tihretheihah kan ngai si a.  Nimahsela, ani chu kan bawhchhiatnate 
avângin hliamin a awm a, kan khawlohnate `avângin vuak thitlinin 

a awm a; kan thlamuanna tûra thununna chu a chungah a tla a, a 
vuakna vualtea tihdamin kan awm ta” (bracket a inziak hi ka belh).

Hêng thu hi Pathian thu ropui tak a ni. Mi tamtak chuan hêng 
thute hi lain heti hian an sawi a, “Ngawi teh, hemi hi chuan thlarau 
lampang alâwm asawi.” tiin. Ka seilenna kohhran chuan taksa tâna 
damna hi an ring lova. Hêng Baibul thu hi lain thlarau lam thil chauh 
kawh tîrin – rilu thinlung lamah hliamin kan awm a, Lalpa hnêna 
kan inpumpêk khân min lo tidam alâwm ti-a sawi nân an hmang a. 
Mahse heti lai thute hi a tîra Pathian thu kan târlante nêna kan en 
kawp chuan, khîng Pathian thu kan târlante kan hman dân chu a rawn 
ti tâwp vek. Isuan i rilru thinlung na chu kawng hrang hrangin a tidam 
thei tih chu a dik a, mahse helai thute hian taksa damna chungchâng 
a ni a sawi. Heihi kan hriatfiah theihna chhan chu Matthaia 8:17 ah 
khân hêng damna thlengte hi Isaian a lo hrilhlâwknaa a puan, “A 
vuakna vualtea tihdamin kan awm ta,” thlen dikna a ni. Hei hi “Ani 
chuan kan natnate phurin, kan lungngaihnate pawh a phur ngei a” 
tih rawn thlen dikna kha a ni. Hei hian taksa damlohnate, hliamte 
leh natnate chungchâng a sawina a ni. Isua chuan Pathian thu “A 
vuakna vualtea tihdamin kan awm ta” tih a thlen dik ngei nân mi 
taksa natnate chu tihdam sak a ni.

Baibulin a sawi chhunzawm zêl a. 1 Petera 2:24 ah chuan, “Sual 
lamahte thi tawhin felna lamah kan nun theih nân, amah ngeiin 
thingah khân a taksain kan sualte a phur a; amah vuakna vualte 
chuan tihdamin in awm ta a.” Hei hi thil thleng tawh a sawina a ni 
a. Isua a rawn kal a, a rawn kal chhan pakhat kha kan taksa tihdam 
nân a ni. Kan sual ngaidam tûr pawha alo kalna ka sawi hnawng a 
nilo. Chu chu thil pawimawh tak niin, sual ngaihdamna chu engkim 
luhtlangna luhka ang a ni a, mahse kan sual ngaidam tûr chauhvin 
alo kal lo. Kan taksa tidam tûr pawhin alo kal a ni. Thuthlung Thara 
“Chhandamna” tih thumal kan hman hi Greek ṭawngah chuan sozo 
tih a ni a, huap kim deuh thumal niin sawi tum tam taka a nei thei a ni. 
Mahse, i en chian chuan, “tihdam” ti-a lehlin i hmu ang. Jakoba 5:14-
15 ah heti hian a in dah, “In zîngah damlo an awm em? Kohhran upa 

kohtîr sela, anin Lalpa hminga hriak hnawihin a chungah ṭawngṭai 
rawh se;  [15] tin, rinnaa ṭawngṭaina chuan damlo chu a chhandam 
ang a, Lalpa chuan ani chu a kaitho vang; tin, thil a lo tihsual tawh 
chuan ngaihdamsak a ni ang.” Heta “chhandam” tih thu hi Greek 
ṭawnga sozo tih a ni a, hei hian damlo, a taksaa lo dam ta a sawina a 
ni. Hemi thu, Thuthlung Thara vawi tam tak sual ngaihdam sawi na 
atâna lehlin hi tihdam sawi nân pawh lehlin ve a ni.

Matthaia 10-a Isuan a zirtîrte a tirh chhuah khân, thupêk a pêk 
chu chu damlote tidama, phârte tithianghlima, mitthite kaithova, 
ramhuaite hnawtchhuak tûr leh Chanchin Ṭha hril tûrin a ni. 
Chanchin Ṭha hril tûra a tirh chhuah ang thovin damlote tidama, 
phârte tithianghlima, mitthite kaithova, ramhuaite hnawtchhuak tûrin 
a tîr chhuak tel bawk a ni. I sualte ngaidam tûra Isua alo kal ang chiah 
khân damna pe tûr chein alo kal a ni.

Pathianin thil i zir chhuah theih nân sual ti tûrin a duh che tih i 
rin ngailoh ang bawk khân damlova i awm a duh ngai lo a ni. Pathian 
hi i nuna natna thlentîrtu a nilo. A châng chuan miten, “He natna 
hi Pathian aṭanga malsâwmna ka dawna a ni chiang alâwm, achhan 
chu a lam min hawitîr a,” tia sawi an chîng. Miten hun khirh an 
tawhin Pathian lam an hawi ṭhin tih hi a dik a ni, mahse zirtîr tûr 
chein Pathianin natna a rawn thlen lo. I nunah sual a dah dâwnlo 
ang bawkin natna a pelo ang che. Sualah nung ta la engemaw i zir 
chhuak thei ang em? Uirena nun emaw mawngkawhurna nun neiin 
hri ṭhalo vei ta la, i nun dân chu a ṭhalo tih i zir chhuak thei ang em? 
I zirchhuak thei chiang mai, mahse Pathianin khatiang khân nung 
tûrin a tilo che a. I nunah sual a thlen tîr lova, mahse i sualna aṭangin 
zir i nei thei a ni. Bangah i lu tauhin heihi tihloh tawp tûr a ni tih i zir 
chhûak thei a, chutihrualin i lu banga a taka tauh kher lo khân i in zir 
chhûak thei a ni. Chêt chhiatna aṭanga engkim in zir kher a ngailo. 
Pathianin i inngaihtlâwm nân leh engemaw zirtîr che a duh vângin i 
nunah natna a dah ngailo. I sualte ngaihdam nân leh i natna aṭanga i 
dam nân i tân Isua a thi a ni. Ama taksa ah ngei khân i sualna a phur 
a, a vuakna vualte chuan tihdam i ni ta a ni.

Leilung dân piah lama Pathian tihdamna ropui hi kan zavaia tân 
a dah a ni a, chu chu Isuan thi khawp hiala min tihsak tlanna zînga 
mi a ni. I damna i dawnglo a nih chuan, Pathian i chungah a lungnilo 
tihna a ni lo. Pathian hmangaih tûrin damna i chan kher a ngai lo. 
Damna a awm ring kher lovin i thinlung zawng zawngin Pathian 
i hmangaih thei a, tin, vânramah i kai thei tho bawk. A engemaw 
zâwng tak chuan vânram i kai hma phah hial zâwk ang achhan chu 
hrisêlna kawng zawh dân i hriat dâwn loh vângin. Mahse maw – 
damna i tân a awm a ni – tih hi ka hrilh duh che. I chan theih nân Isua 
a thi asin. Pathianin chuan dam leh hrisel taka i awm hi a duh a ni.

ZAWHNA LEH BAIBUL CHÂNG HMAN TÛRTE

1. Matthaia 8:16-17 chhiar rawh. Mi engzah nge Isuan a tihdam?

MATTHAIA 8:16-17 – Tin, khua a lo tlai lam chuan, a hnênah 
ramhuai mante tam tak an rawn hruai a; tin, thuin ramhuaite chu 
a hnawt chhuak a, damlo zawng zawngte chu a tidam bawk a: 
[17] Zâwlnei Isaian, “Amah ngeiin kan chak lohnate a la a, kan 
nâte a phur a,” tia a sawi chu a lo thlen theihna tûrin.

2. Isaia 53:3-5 chhiar rawh. Eng ang damna nge hêng chângte hian 
an sawi?

ISAIA 53:3-5 – Ani chu mihringte hmuhsit leh duh lohvin a awm 
a; lungngaihnate nei mi leh natna hre mi a ni. Miten an hmai an 
huhsana ang chuan ani chu hmuhsitin a awm a; keini lah chuan 
ani chu kan ngaisâng si lo. [4] Ani chuan kan natnate phurin, 
kan lungngaihnate pawh a phur ngei a; nimahsela, keini chuan 
lungngaihna tlâkbuakah, Pathian vuakah, tihretheihah kan ngai 
si a.  [5] Nimahsela, ani chu kan bawhchhiatnate avângin hliamin 
a awm a, kan khawlohnate avângin vuak thitlinin a awm a; kan 
thlamuanna tûra thununna chu a chungah a tla a, a vuakna vualtea 
tihdamin kan awm ta.

3. Matthaia 8:17 chhiar rawh. Kan natnate leh kan chaklohnate kha 
engtin nge ni ta?

4. 1 Petera 2:24 chhiar rawh. He châng hian eng thil pahnih nge Isuan 
min tihsaka a sawi?

1 PETERA 2:24 – Sual lamahte thi tawhin felna lamah kan nun 
theih nân, amah ngeiin thingah khân a taksain kan sualte a phur 
a; amah vuakna vualte chuan tihdamin in awm ta a.

5. Jakoba 5:14-15 chhiar rawh. Hemi thu “chhandam” tih châng 15-na 
mi hi Greek ṭawnga sozo niin chu chu “chhuah zalên, vênghim, 
tidam, vawnghim, tihrisêl”, ti a lehlin a ni a. Baibulin “chhandamna” 

ti-a a sawi tho a ni. Hêng chângte leh Greek ṭawnga chhandamna 
awmzia aṭang hian eng nge chhandamna ah chuan tel ta le?

JAKOBA 5:14-15 – In zîngah damlo an awm em? Kohhran 
upa kohtîr sela, anin Lalpa hminga hriak hnawihin a chungah 
ṭawngṭai rawh se;  [15] tin, rinnaa ṭawngṭaina chuan damlo chu 
a chhandam ang a, Lalpa chuan ani chu a kaitho vang; tin, thil a 
lo tihsual tawh chuan ngaihdamsak a ni ang.

6. Matthaia 10:7 chhiar rawh. Isuan a zirtîrte a tirhchhuah khân eng 
nge sawi tûra a tih?

MATTHAIA 10:7-8 – Tin, in kalin, ‘Vânram chu a lo hnai ta,’ 
tiin hril zêl ang che u.  [8] Damlote tidam ula, mitthite kaitho ula, 
phârte tithianghlim ula, ramhuaite hnawt chhuak ang che u; a 
thlâwnin in hmu a, a thlâwnin pe ang che u.

7. Matthaia 10:8 chhiar rawh. Eng nge Isuan ti tûra a hrilh?

8. Marka 16:15 chhiar rawh. Eng nge Isuan a zirtîrte ti tûra a hrilh?

MARKA 16:15-18 – Tin, an hnênah, “Khawvêl zawng zawngah 
kal ula, thil siam zawng zawng hnênah chuan Chanchin Ṭha hi 
hril rawh u.  [16] A ringa baptisma chang chu chhandamin an 
awm ang a; a ring lo erawh chu thiam loh changin an awm ang. 
[17] Tin, hêng chhinchhiahnate hian ringtute chu a zui zêl ang: 
Ka hmingin ramhuaite an hnawt chhuak ang a; ṭawng thartein an 
ṭawng ang a; [18] rûlte kutin an la ang a; thihna tûr eng pawh 
in mah sela eng mah an ti lo vang a; damlote chungah an kut an 
nghat ang a, an dam zêl ang,” a ti a.

9. Marka 16:16 chhiar rawh. Eng chu maw Chanchin Ṭha lo 
dawngsawngtûte chuan an tih tûr?

10. Marka 16:17 chhiar rawh. Eng chhinchhiahnain nge ringtu zui ang?

11. Marka 16:18 chhiar rawh. Eng chhinchhiahna dangin nge ringtute 
zui ang?



5858

Sual Tlannaah Khân Damna A Tel                                                 ZIRLAI 7-NA
Andrew Wommack

ZAWHNA CHHÂNNATE

1. Matthaia 8:16-17 chhiar rawh. Mi engzah nge Isuan a tihdam?
A hnêna lo kal zawng zawng

2. Isaia 53:3-5 chhiar rawh. Eng ang damna nge hêng chângte hian 
an sawi?
Damna chi tinrêng (taksa damna telin)

3. Matthaia 8:17 chhiar rawh. Kan natnate leh kan chaklohnate kha 
engtin nge ni ta?
Isuan a phur vek tawh

4. 1 Petera 2:24 chhiar rawh. He châng hian eng thil pahnih nge 
Isuan min tihsaka a sawi?
Ama taksa ngeiin kan sualte a phur a, kan dam nân vuak thitlin 
a ni

5. Jakoba 5:14-15 chhiar rawh. Hemi thu “chhandam” tih châng 
15-na mi hi Greek ṭawnga sozo niin chu chu “Chhuah zalên, 
vênghim, tidam, vawnghim, tihrisêl”, ti a lehlin a ni a. Baibulin 
“chhandamna” ti-a a sawi tho a ni. Hêng chângte leh Greek ṭawnga 
chhandamna awmzia aṭang hian eng nge chhandamna ah chuan tel 
ta le?
Damna

6. Matthaia 10:7 chhiar rawh. Isuan a zirtîrte a tirhchhuah khân eng 
nge sawi tûra a tih?
Vân lalram chu a hnai tawh e

7. Matthaia 10:8 chhiar rawh. Eng nge Isuan ti tûra a hrilh?
Damlote tidama, mitthite kaithova, phârte tithianghlima, 
ramhuaite hnawt chhuak tûrin

8. Marka 16:15 chhiar rawh. Eng nge Isuan a zirtîrte ti tûra a hrilh?
Khawvêl zawng zawngah kal a, thil siam zawng zawng hnênah 
Chanchin Ṭha tûrin

9. Marka 16:16 chhiar rawh. Eng chu maw Chanchin Ṭha lo 
dawngsawngtûte chuan an tih tûr?
An ringin baptisma an chang ang

10. Marka 16:17 chhiar rawh. Eng chhinchhiahnain nge ringtu zui 
ang?
Ramhuaite an hnawtchhuak ang a ṭawng tharin an ṭawng ang

11. Marka 16:18 chhiar rawh. Eng chhinchhiahna dangin nge ringtute 
zui ang?
Damlote chungah kut an nghat ang a an dam zêl ang

ZIRLAI 8-NA

DAMNA DÂL THEI TUTE
By Andrew Wommack

Kan zirlai hmasaah khân damna hi Pathianin duhzâwng anih thu 
chungchâng leh sual tlannaah khân damna a tel thu ka sawi a. A sawi 
belh ṭeuh theih ang a, achhan chu Pathian thuah i hmu a, i lo pawm 
a nih pawhin, zawhna tamtak a siambelh a, entirnân: “Pathianin 
min tihdam a duh chuan, engati nge mi zawng zawng hi tihdama 
kan awmloh?” han tih ang chi te. A chhan leh vâng tamtak a awm 
a, chûng ka hriat zînga tlêmte chauh ka rawn sawi dâwn a ni. Thil 
hriat tûr tamtak hetilai hmuna ka rawn dah vek sêng loh a awm a, 
chutihrualin Pathianin min tihdam a duh a nih si chuan miten damna 
an chanloh chhan tamtak zînga mi ka rawn sawi dâwn a ni. A chhan 
pakhat chu hriatloh luat vâng a ni. I thil hriatloh emaw hriatthiamloh 
chu i hmang thei lova, keima nun ngeiah pawh heihi a dik a ni.

Pathian duhdân chu amahin a lo thleng tawp a, thuneihna emaw 
thiltihtheihna emaw lo sawi ve theih engmah ka neihloh thu zirtîrnaa 
ṭhanglian ka ni a. Ka hriat loh luat avângin thil pawi tamtak a thleng 
phah rêng a ni. Kum sâwm pahnih ka nihin ka pain min boral san 
a, kum sawmhnih pakhat ka nih meuh chuan mi pahnih-pathum 
ka kianga awmte chu an boral hman a ni. An zavaia dam nân ka 
ṭawngṭaisak vek a nimahsela damna rawn langchhuahna engmah 
ka hmu lo,  Pathianin a tih duhloh vâng ni lovin, keiman hriatna ka 
tlâkchham vâng zâwk a ni. Hriatna kan tlâkchham hi thil tamtak lo 
thlen chhan a ni thei, mahse chhuanlam a tling chuang lo. Lei hîpna 
(gravity) dân ang hi a nia: mi pakhat chuan “Building chhâwng sâwm 
aṭanga ka pên chhuah chuan ka thih phah thei ang tih ka lo hre miah 

lova,” a ti pawh a ni thei e. Lei hîpna (gravity) dân a awm a, chu 
chu i tân a pawi theih dân hre tûra inchhâwng sâng aṭanga va pên 
chhuah tum kher a ngai lo. Pathianin dân a siamte chu miten an hrelo 
a ni. Damna an chan theih dân a siam chu an hrelova, chuvângin chu 
hriatlohna chuan mi tamtak a tihlum a ni.

Damna kan channa tûr kawng dâl theitu leh pakhat chu sual hi 
a ni. Chutiang sawi chu mi ati lungnilo duh khawp mai, achhan chu 
natna zawng zawng hi keimahni lama sual engemaw a awm vâng 
ani tia sawi angah min lo ngai a, mahse chu chu thudik a ni lo. Ka 
sawi tum pawh a nilo. Johana 9 kan en chuan tempul aṭanga Isua alo 
chhuah khân a zirtîrte chuan mi pakhat a pian tirh ata mitdel anlo 
kawhhmuh a. A châng 2-naah khân a zirtîrte chuan heti hian an zâwt 
a, “Rabbi, mitdel saa a pian hi tuin nge thil tisual, he mi hian nge a 
nu leh a pain?” A awmzia chu, a natna kha a sual nêna in inkungkaih 
tîr an tum tlat tihna a ni, he a natna lo thlen chhanah hian ama thil 
tihsual nge a nu leh pa tia zawhna an zawh khân. Isuan a chhâng a: 
an tisuallo ve ve tiin. He chhânna hian a nu leh pa emaw an fapa hian 
thil sual an la ti ngailo a tihna a ni lova, an sualna leh he mitdelna 
hian inkungkaihna a neilo a tihna a ni. Natna zawng zawng hi sual 
nên inzawmna a nei vek tih hi a dik lova, chutihrualin sual hi natna 
thlentute zînga mi a nilo tih pawh hi a dik chuanglo a ni.

Johana 5-ah khân Isuan Bethesda dîlah mi pakhat mak tak main 
a tidam a. Mi tamtak kha hmunah khân an awm, mahse mi pakhat 
chauh tihdam a ni. Judaten an han zawh khân kha pa khân a tidamtu 
pawh tu nge a nih a hre lo, châng 12-ah khân “I âwngphah la la, kein 
kal tawh rawh,’ i hnêna titu chu tu nge ni?” an ti a, an zâwt a. Châng 
13-14 in a sawi chhunzawm a, “Nimahsela, a dama chuan tu nge a 
nih a hre lo va, chutah chuan mipui an awm avângin Isua a kal bo 
ta si a. Nakinah chuan Isuan ani chu Pathian biak inah a hmu a, a 
hnênah, “Ngai rawh, i dam tâk hi, thil tisual leh tawh suh; chuti lo 
chuan, thil ṭha lo lehzual i chungah a lo awm dah ang e,” a ti a. Hemi 
ṭumah hian Isuan zeng pa hnenah thil a tihsual leh chuan a zeng natna 
aia ṭhalo zâwk a chungah a thleng thei tih a hrilh a ni. A nat chhan chu 



6262

Damna Dâl Thei Tute                                                                  ZIRLAI 8-NA
Andrew Wommack

a thiltihsual vânga awm thei angin a sawi. Chutihrualin Johana 9-ah 
chuan mi pakhat mitdela a pian chhan chu tuma thil tih sual vâng a 
nihloh thu a sawi bawk a ni.

Thil ṭhenkhat chu khawvêl kalphung avânga amaha lo thleng 
a awm a, mahse a châng chuan natnate, damlohnate leh harsatnate 
chu thil sual tih vâng hrim hrima rawn thleng a awm. Chûng chu lo 
thleng pawh nise Pathian thlen tîr a ni tihna a ni chuanglo. Entîrnân, 
nunphung pangngai nilo, mawngkawhurna nun hmang mi ang hi. 
Mihring taksa hi chutianga nung tûra siam a nilo. Mipat-hmeichhiat 
hman dik lohna aṭangin inkaichhâwn theih natnate alo thleng ṭhîn 
a. Hêng natnate hi Pathian thlentîr a ni lo – khawvêl kalphungin an 
awm dân a helh tihna a ni, kalphung pangngai a nih loh avângin. 
Entîrnân, i thil ei loh tûr i ei chuan i taksain a nat phah thei, tin chu 
chu Pathianin i chunga a tih a ni lo bawk. Hetah tak hian khawvêl 
kalphung leh khawvêl thilte a awm tih hriat a ngai. Chuvângin thil 
sual tih hi mite dam theihlohna chhan pakhat a ni tih hi a dik.

I nunah sual langsâr tak ti chungin Pathian tihdamna i beisei a 
nih chuan, chu thil sual tih chu i bânsan a ngai a ni. Achhan chu, chu 
i thil tih avâng chuan Setanan a khawih theihna tûr che kawng chiang 
takin i hawng a, chu chuan Pathianin i nuna a tihsak tûr che i chan 
theih loh phah a ni. Rom 6:16 chuan heti hian a sawi a, “Tu hnênah 
pawh an thu awih tûra bawiha in luh chuan (thihna khawpa sual 
bawih emaw, felna khawpa thu awih bawih emaw), a thu in awiha 
bawih chu in ni tih in hre lo vem ni?” tiin. I chhandamna chu i hloh 
a, Setana ta i ni a, hremhmunah i tla dâwn tihna a nilova, a sawi 
tum tak chu Kristian i ni emaw ni lo emaw – thil sual tia i nun reng 
chuan – i nuna lo lût tûrin Setana kawng i hawnsak tihna a ni. Johana 
10:10 chuan heti hian a sawi a; Rûk hmang lo kal chhan chu ru tûr leh 
tihlum tûr leh tichhe tûr bakin a rawn kal lo. Nimahsela Isua chu nun 
i neih nân alo kal a ni. Chuvângin ama nun leh a damna pêk tum che 
Isua i nei a, chutihrualin natna pêk tum che Setana pawh i nei bawk 
a ni. Thil sual tih avânga Setana hnêna i in pêk luh chuan, amah chu 
i tichak a, a khawih theihna tûr che kawng i hawnsak a ni. Eng ang 

pawhin damna dîlin ṭawngṭai mah la, i awm dân te chuan natna lo 
thlenna tûrin hmêlmapa kawng i hawnsak tlat si a. Chuvângin, sualah 
i nung a nih chuan, i bânsan ngei ngei a ngai.

Fimkhur tûra ka duh che erawh chu ilo in ngaihbel luat avângin 
“Nia, keichu ka nih tûr ang hi ka ni phâk ngailo” tia ṭawng chhuak 
chungin Pathianin min tidam thei tih chu ka ring a mahse min tidam 
duh lovang, achhan chu ka phulo a ni te pawh i ti thei. Hei pawh 
hi a diklo hulhual a ni. Tumahin kan phu avângin Pathian aṭangin 
tihdamna kan chang ngai dâwnlo a ni. Pathian hian a hna thawk tûrin 
mi tling tâwk tak a la nei ngailo, chuvângin i thil tihṭhat vâng emaw i 
thianghlim vâng chauhvin i nunah Pathian rawn chê angin ngai suh. 
Isuan a tihsak tawhna che leh Amah i rinna ah i innghah a ngai zâwk 
a ni. Chutihrualin, hmêlmapain i damna tûr a dâl theih che avângin i 
thiltihte ngaihthahin a tihbuai theihin i awm tûr a ni lo. I sual i sim a, 
i nuna Setana rawn luhchilhna tûr kawng i hawn ṭhin chu ti tawh loh 
chuan, damna chu awlsam zâwkin i hmu ngei ang.

Damna chungchânga ṭhenkhatin an ngaihtuah vak ngai loh chu 
a thim zâwnga thil thlîr chîng mite leh rinlohna nei mi ina keimahni 
min nghawng theihna hi a ni. Entîrna ṭha deuh leh pawimawh tak 
pakhat chu Marka 6-naah khân Isua an khuaah ava kal a, mipuite 
chuan a naupang têt lai aṭanga an hriat avânglin an lo ngaisâng teh 
chiam lova. A nu leh pa, farnute leh unaupate chu an hriaa chuvâng 
chuan amah kha midangten an zah angin an zah velo a ni. Amah 
chu deusawhin an sawisêl a. Marka 6:4-6 (Mizo Common Language) 
chuan ti hian a sawi, “Isua chuan an hnênah, “Zâwlnei chu ama khaw 
lamah te, a laichîn te leh a chhûngte zîngah lo chuan an chawimawi 
ṭhîn.” a tihsan a. Tin, damlo tlêm te chunga kut nghata a tihdam 
chauh lo chu chutah chuan thil mak rêng a ti thei lo. An rin loh avâng 
chuan mak a ti hle a.” Hetilai thu hi kan en chuan Isuan thil mak a 
ti duhlo a ti lova, a ti thei lo a ti a ni. Chu chu Isua, Pathian Fapa, 
mihring anga khawvêla lo kal ngei, Amahah rin lohna awm rêng rêng 
lova chu. Tin, a nunah sualnain hmun rêng rêng a chang lo tih a 
chiang. Chutirualin midangte tâna a tihsak theihna chu an lo rin lohna 

chuan tâwp chin a siamsak tlat. Helai thu hi Matthaia 13:58-a in ziak 
“Tin, an rin loh avângin chutah chuan thil mak tam a ti lo.” tih nên 
en kawp ila, chuta kan hmuh chu Isua, Amaha thiltitheihna tâwp chin 
nei lo, leh Setanan a nun-a hmun a chan theihna tûra sual pakhat mah 
neilo tih chianga khân a kianga mite avângin a thil tih theihna khân 
tâwp chin a nei tlat a ni.

Heihi kan hriatthiam a pawimawh êm êm a ni: Englai pawha 
mite tihdam hi Pathian duhdân a ni tih hi. Heih ilo ring a, damlo 
zawng zawng te tidama damdawiin tih ruah te ilo tum sual palh thei a, 
achhan chu Pathianin anmahni tihdam a duh tih i ring alâwm. Pathian 
chuan anmahni tihdam chu a duh ngei a, mahse an duhthlanna kal 
pêlin thil a ti dâwnlo a ni. Pathianin an nat duh tlatna emaw an dam 
duh loh tlatnaah chuan a ti lui dâwn lo. Tûman dam tûrin an tilui 
theilova, tin midang rinna avângin damna an chang ringawt theilo a 
ni. Midangte rinna chuan an harsatnaah a pui thei a, mahse tumahin 
an tihsak theilo a ni. Motor chu neutral gear-a a awm chuan i nawr kal 
thei a, mahse a handbrake a in kuai emaw back gear-a a awm chuan i 
nawr kal theilo a ni. Miin damna a duhloh miau chuan i hneh sak thei 
ringawt lo. Hemi avâng hian mite an remtihna leh thawhpuina tello 
chuan damdawiin va tihruah emaw inkhâwmnaa mi zawng zawng 
tihdam hi a theih ngawt loh a ni. 

Hemi chungchângah hian sawi tûr tam tak a la awm thei ang. 
Isuan mi a tihdamnaah te, mitthi a kaihthawhnaah te khân an hnênah 
kalin “Ṭap suh” a ti phawt a. Mitthi nu hnênah ṭap lo tûrin a hrilh 
phawt a, chumi zawhah a fapa chu thihna aṭangin a kaitho chauh. 
Tu emaw tal rinna chu hman a ngai ṭhîn. Keimahni lamah rinna 
a awm a ngai a, tin, damna chungchângah hian thil dang tam tak 
hriattûr a awm bawk a ni. Hetah hi chuan tlêmte chauh ka sawi 
a, i ṭanpui ngei che ka beisei a, hêng aṭang hian thu pawimawh i 
hmuh chhuah ngai ta chu Pathian chu a rinawm a ni tih hi. I dam 
hi a duhdân a ni a, chutihrualin Amah i thawhpui thiam a ngai a ni. 
A tihsak theilo chia; nangmah kaltlangin a tih a ngai. I chhûngril 
aṭangin alo thleng dâwn a ni.

Hêng kan thil zirte hian i ngaihtuahna chu a tihdang lam ṭan 
ka beisei, chu chuan Pathian thiltihtheihna chu nangmahah lo luan 
chhuah tîrin Pathian aṭanga chhuak hrisêlna lo neih tîr bawk che 
rawh se.

ZAWHNA LEH BAIBUL CHÂNG HMAN TÛRTE

1. Matthaia 8:17 chhiar rawh. Damna kan chan theih nân Isuan kan 
tân eng nge a tih?

MATTHAIA 8:17 – Zâwlnei Isaian, “Amah ngeiin kan chak 
lohnate a la a, kan nâte a phur a,” tia a sawi chu a lo thlen 
theihna tûrin.

2. Hosea 4:6 chhiar rawh. Mi ṭhenkhatten damna an chanloh chhan chu:
  A. Hriatlohna (hriatna tlâkcham)
  B. An inkhâwm ngailo
  C. An ṭha tâwklo

HOSEA 4:6 – Ka mite chu hriatna tlâkchham avângin tihboral an 
ni a, Hriatna i hnar avângin kei pawhin ka puithiam i nihna ata 
ka hnar tawh ang che. I Pathian dân i theihnghilh vei a, Kei pawh 
hian i fate ka theihnghilh ve ang.

3. Johana 9:1-3 chhiar rawh. He pa mitdel chhanah hian eng nge 
zirtîrte ngaihdan kha?

   An ngaihtuah dân kha a dik em?

JOHANA 9:1-3 – Tin, Isuan a kal pahin a pian tirh ata mitdel 
pakhat a hmu a. [2] Tin, a zirtîrten a hnênah, “Rabbi, mitdel saa 
a pian hi tuin nge thil tisual, he mi hian nge a nu leh a pain?” an 
ti a, an zâwt a. [3] Isuan, “He mi hian a tisual lo, a nu leh a pain 
an tisual hek lo; Pathian hnathawh a chunga a lanna tûr a nih 
zâwk hi.

4. Johana 5:14 (Mizo Nkjv) chhiar rawh. Sual chuan damlohna 
kawng a hawn ngei, mahse englai pawhin a nilova. Damlohna 
bâkah, sualin mimal chungah eng thil dang nge a thlen theih?

JOHANA 5:14 (Mizo Nkjv) – Chumi hnû chuan, chû pâ chu 
tempulah Isuan a lo hmu leh a, ani chuan a hnênah, “Ngai rawh, 

tihdam i nih tâk hi. Thil sual ti leh tawh suh, chuti lo chuan i 
chungah thil ṭha lo lehzual a lo thleng mai ang,” a ti a.

5. Rom 5:12-14 (Mizo Nkjv) chhiar rawh. Thil sual tih chu damlohna 
thlen ziahtu a nih loh chuan, eng nge a thlentu dang ni thei ang?

ROM 5:12-14 (Mizo Nkjv) – Chutichuan, mi pakhat avângin 
khawvêlah sual a lo lût a, sual avângin thihna a lût a; chutiang 
bawkin mi zawng zawngin thil sual an tih avângin thihnain mi 
zawng zawng a fan chhuak ta a. [13] Dân awm hmâin khawvêlah 
sual a awm tawh si a; dân a awm loh lai khân sual chu suala ngaih 
a ni lo. [14] Nimahsela, Adama aṭanga Mosia thlengin Adama 
bawhchhiatna ang khera thil sual ti lote chungah pawh thihna 
chuan ro a rêl tho. Adama chu lo la kal tûra entîrna a ni si a.

6. Tirhkohte thiltih 10:38 (Mizo Nkjv) chhiar rawh. Tirhkohte 
thiltih 10:38-a kan hmuh ang hian, damlohna chu eng vânga 
thleng thei nge?

TIRHKOHTE THILTIH 10:38 (Mizo Nkjv) – Nazaret Isua 
chanchin kha, khatia Pathianin thiltihtheihna nên Thlarau 
Thianghlima hriak a thih dân te, Pathianin a awmpui tlat avânga 
thil ṭha tia a zin vêl dân te, Diabola tihduhdah zawng zawng a 
tihdam dân te kha.

7. Matthaia 13:58 chhiar rawh. Damna chu engin nge dâl thei?

MATTHAIA 13:58 – Tin, an rin loh avângin chutah chuan thil 
mak tam a ti lo.

8. Jakoba 5:15 (Mizo Common Language) chhiar rawh. Engin nge 
damlo chu chhandam ang?

JAKOBA 5:15 (Mizo Common Language) – ring tlata 
ṭawngṭaina chuan damlo chu a tidam ang a, Lalpan a kaitho vang; 
thil a lo tihsual tawh pawh ngaihdam a ni ang.



6868

Damna Dâl Thei Tute                                                                  ZIRLAI 8-NA
Andrew Wommack

ZAWHNA CHHÂNNATE

1. Matthaia 8:17 chhiar rawh. Damna kan chan theih nân Isuan kan 
tân eng nge a tih?
Amah ngeiin kan chak lohnate a la a, kan nâte a phur a ni

2. Hosea 4:6 chhiar rawh. Mi ṭhenkhatten damna an chanloh chhan chu:
A. Hriatlohna (hriatna tlâkcham vâng)

3. Johana 9:1-3 chhiar rawh. He pa mitdel chhanah hian eng nge 
zirtîrte ngaihdan kha? 
Thil tihsual vâng

    An ngaihtuah dân kha a dik em?
Diklo

4. Johana 5:14 (Mizo Nkjv) chhiar rawh. Sual chuan damlohna 
kawng a hawn ngei, mahse englai pawhin a nilova. Damlohna 
bâkah, sualin mimal chungah eng thil dang nge a thlen theih?
Damlohna aia thil ṭhalo tamtak, thihna hial (Rom 6:23)

5. Rom 5:12-14 (Mizo Nkjv) chhiar rawh. Thil sual tih chu damlohna 
thlentu ziahtu a nih loh chuan, eng nge a thlentu dang ni thei ang?
Tlûkna (Gen. 3) Adama bawhchhiatna khân sualna leh 
damlohna mihringte ah a tichhûak a ni

6. Tirhkohte thiltih 10:38 (Mizo Nkjv) chhiar rawh. Tirhkohte thiltih 
10:38-a kan hmuh ang hian, damlohna chu eng vânga thleng thei nge?
Diabola tihduhdahna vângin

7. Matthaia 13:58 chhiar rawh. Damna chu engin nge dâl thei?
Rin lohnain

8. Jakoba 5:15 (Mizo Common Language) chhiar rawh. Engin nge 
damlo chu chhandam ang?
Ring tlata ṭawngṭainain 

Matthaia 18:21-22 chuan, “Chumi lai chuan Petera a lo kal 
a, a [Isua] hnênah, “Lalpa, ka unauvin ka chungah thil tisual sela, 
vawi eng zât nge ka ngaihdam ang? Vawi sarih thlengin em ni 
ang?” a ti a.  Isuan a hnênah, “ ‘Vawi sarih thlengin,’ ka ti lo a 
che, ‘Vawi sarih hmun sawmsarih thlengin,’ ka ti zâwk che a ni.” 
(bracket ami hi keima ziah). Peter hian nikhata midangte ngaihdam 
zât tûr “Vawi sarih thlengin em ni” ti-a Isua ngaihdân a zawh hian 
amah Petera hi khawngaihna ngah tak angin a in ngai a ni ngei ang. 
Isua chuan, “Peter, ‘Vawi sarih thlengin,’ ka ti lo a che, ‘Vawi sarih 
hmun sawmsarih thlengin,” tiin a chhâng a ni. Chu chu vawi 490 
a ni, mahse 490 hnuah chuan i ngaihdam a ngai tawh lo tihna a ni 
lova. Isuan hian nikhata mimal chunga thil sual thleng theilo zât tûr a 
sawina a ni. In ngaihdamna hian tâwp chin a nei tûr a ni lova, a awm 
reng tûr a ni a tihna a ni. Ngaihdamna chu Kristian rilru puthmang 
diktak a ni tûr a ni. Isuan Luka 23:34 ah heti hian a sawi a, “Ka Pa, 
anni hi ngaidam rawh; an thiltih hi an hre lo a nih hi,” tiin. Tin, 
martar Stephena pawh khân Tirhkohte thiltih 7:60 ah heti hian a sawi 
a, “Lalpa, hei an thil tihsual hi an chungah mawh phurhtîr suh ang 
che,” tiin. Ngaihdamna lo dawng duh tlat lo mihring a awm theih 
ang, mahse Kristian thinlung rilru put hmang tûr chu ngaidamtu nih 
zêl hi a ni.

Matthaia 18:23-26 ah hian Isuan ngaihdamna chungchâng 
tekhin thuin a sawi a, “Chumi avâng chuan, vânram chu, lalber tu 
emaw a bawihte hnêna sum chanchin tihfel tum nên chuan tehkhin 

a ni. Tin, a han tihfel ṭan chuan mi pakhat talent sîngkhat [Baibul 
lehlin pakhat chuan vbc. 80 hu ati] ba a hnênah an rawn hruai a. Tin, 
pêk tûr a neih loh avângin a pu chuan amah nên, a nupui nên, a fate 
nên, a neih zawng zawng nên hralha rulh tûr thu a pe a. Chutichuan, 
bawih chuan, ‘Ka pu, ka chungah zahngai rih la, a zain ka pe vek 
ang che,’ tiin bawkkhupin chibai a bûk a.” Awle, thil awmzia chu 
hetiang hi a ni: Mi pakhat hian a pu hnênah vbc. 80 ang hu a ba a. A 
rulh lêt ngaihna a awm lo - amah leh a pu pawhin a rûl theilo tih an 
hria a ni. Chûng hunlai chuan tunlaia sumdawnna kawnga tla chhia 
ten an sumdawnna dinhmun tlâkchhiat thu (bankrupcy) an puan ang 
hi an puang ve thei ringawt lova. Chutiang dinhmuna i awm chuan 
nangmah, i nupui, i fate leh i neih engkim kha an hralhsak che ang a, 
tin an salah i ṭang dâwn a ni. I leiba i rulh kim hmaloh chu tâninah an 
dah che ang a, i rûl theilo a nih chuan i dam chhûngin tâninah i awm 
dâwn a ni. He pa hian a tihtheih awmchhun nia a hriat chu a ti ta a: 
A pu hmaah ṭhingṭhiin a bawkkhup a, a pu chu zahngaihna a ngen 
ta chiam a ni, “Aw ka pu, ka chungah zahngai rih rawh, khawngaih 
takin ka ngen a che. A zain ka pe vek ang che. Ka chungah zahngai 
rih ang che!” tiin. Châng 27-naa thil thleng inziak hi lo chîk rawh. 
Tichuan, chu bawiaha pu chuan a khawngaih ta êm êm a, a thlah a, a 
bat chu a ngaidam ta a.

Kan rulh theihloh ba kan nei a. Baibul chuan sual man chu thihna 
a ti a (Rom 6:23). Chu thihna chu chatuana Pathian lak ata ṭhen hran 
niin, he khawvela tangka leh rangkachak te hian min tlan theilo a 
ni. Tichuan Pathianin a hmangaihna leh a khawngaihna vângin kan 
leibatna rûl tûrin a fapa Isua Krista chu leiah a rawn tîr ta a ni. Pathian 
chuan a lainatna leh zahngaihna mita min enin, “I leibatna man chu 
ka ngaidam e”, a ti a ni.

He pa, chêng vbc. 80 chuang leiba nei, ngaihdamna chang tâk-a 
hian bawihpui chêng 1400 ang hu bat sak tu a nei ve a. Chu bawihpui 
a hmuh chuan a hnênah, “Ka leiba chêng vbc. 80 ngaihdamsak ka ni 
a, chêng 1400 te chu kan tân eng tham a ni lo. Ka zalen ang chiah 
hian zalên ve tûrin ka duh che! I ba kha chu theihnghilh daih rawh. 



7171

Midangte Ngaihdam                                                                  ZIRLAI 9-NA
Don Krow

A pawi lo, keipawh leiba chêng vbc. 80 ngaihdamsak ka ni alâwm!”, 
a ti miah lo. Chutiang chu thil thleng tûr zâwk chu a ni, mahse a 
thleng tlatlo. A thleng zâwk chu ilo en ang, châng 28-31 ah khân. 
“Nimahsela, chu bawih chu a kal chhuak a, a bawihpuite zînga 
pakhat, a duli za (chêng 1400 hu) ba a va hmu a; tin, a man a, ‘I bat 
kha mi pe rawh,’ tiin a hrawkah a rêk a. Chutichuan, a bawihpui chu 
a bawkkhup a, ‘Ka chungah zahngai rih la, ka la pe ang che,’ tiin 
a ngên chiam a. Nimahsela, a duh lo va; a bat chu a tlâk hma loh 
zawng tân inah a va khung ta a. Chutichuan, a bawihpuite chuan a 
thiltih chu an hmuhin an lungngai êm êm a, a thiltih zawng zawng 
chu an pu an va hrilh ta a. Chêng vbc. 80 leiba ngaihdamna chang 
zo chiah pa hian a bawihpuiin chêng 1400 a batsak a rulh theihloh 
avângin tâninah zu khung a nih chu! Han ngaihtuah teh!

Châng 32-34 chuan heti hian a sawi a, “Chu veleh a pu chuan 
ani chu a ko va, a hnênah, ‘Bawih sual, mi dîl chiam avâng khân i 
bat zawng zawng kha ka ngaidam che a ni a; ka khawngaih che ang 
khân nang pawhin i bawihpui chu i khawngaih ve tûr a ni lâwm ni?’ 
a ti a. Tin, a pu chu a thinur ta a, a bat zawng zawng a tlâk hma loh 
zawng nghaisatute hnênah a pe ta a.” He mi hi a bawihpui chunga a 
thiltih avângin tâninah khung a ni a, chuvângin ngaihdamna a dawn 
hmasak kha a chân ta a ni. Isuan châng 35-naah, “Mi tinin thinlung 
taka in unaute in ngaihdam loh chuan, ka Pa vâna mi pawhin chutiang 
bawkin in chungah a ti ve ang,” a ti a.” Kan sual – a man thihna leh 
chatuana Pathian laka ṭhenhranna – zawng zawng ngaihdamna chang 
tawh te hian, midang ngaihdam duhloh chu a âtthlâk a ni tiraw? 
Pathian hnênah “Min ngaidam rawh, Isua Krista vângin ka chungah 
zahngai rawh,” tiin kan ngên a. Tichuan ngaihdamna kan chan hnuah 
midangte thil tih dikloh hote chu hmu lian êm êmin kan ngaidam 
duh lova – kan thiltihsual zawng zawng ngaihdamna kan chan hnuah. 
Chu chu Pathianin mi suaksual a ti.

Kohhran pakhata pastor rawngbâwl hna ka thawk ṭhinnah chuan 
tleirâwl hmeichhe pakhat thil thleng tûr hmu lâwk thei hi a awm a. 
Nikhat chu ka hnênah alo kal a, “Thil lo thleng tûr min hriat lâwk tîrtu 

emaw min hmuh lâwk tîrtu hi Thlarau Thianghlim em ni? Achhan 
chu mite an thih hun tûrte leh tu emaw car accident tâwk tûrte ang hi 
ka hre thei a,” a ti a. Kei chuan, “Ka chhânna che hi i duh dâwn lo, 
Thlarau Thianghlim a nih ka ringlo”, ka ti a. “Aienthiamna thlarau a 
nih ka ring, Tirhkohte thiltih 16-a Tirhkoh Paula zui tlattu thlarau ang 
kha. A tâwp a tâwpah chuan Paulan a hau a, kha hmeichhe chhûng ata 
lo chhûak tûrin thu a pe a, tichuan chu nu chuan a aienthiamna kha 
a hloh ta a ni”. Tichuan ka sawi chhunzawm a, “Pathian ka ni lova, 
Isua hnênah thlen la, Amah chu zâwt la, Lalpa, chhandam ka nih 
hma pawha thil min hrilhtu leh chanchin te min hrilhtu hi eng nge? I 
Thlarau Thianghlim a ni em? Nge thil dang zâwk?”, tiin. Nikhat chu 
alo kal leh a, “Khami chungchâng kha Pathian hnênah ka thlen a, ka 
ngaih dân chuan engmah pawina a awm lovin ka hria”, a ti a. Tichuan 
“Pathian hriattîr che anih chuan a tha vek e - Beram Vengtu Lalber ka 
ni si lova”, ka lo ti sam êt a.

He thil hi 1986 kum tîra thleng a ni a, chumi kuma thil thleng kha i 
hria em? Vân sâng lâwn theihna thlawhna (space shuttle) “Challenger” 
tih hi an kâp chhuak a, chutah chuan mi pariat an chuang. An zînga 
pakhat chu hmeichhe sikul zirtîrtu a ni. He tleirâwl nu hian TV a 
en lai chuan, chu zirtîrtunu chuan “Naktûkah Challenger ah hian ka 
chuang dâwn a ni” tia a sawite chu a ngaithla a. Chutih lai tak chuan 
thlarau hian a hnênah “A thi dâwn, a thi dâwn”, tiin an rawn hrilh a. 
A tûkah chuan khawvêl zawng zawngin an thlîr ṭhup laiin Challenger 
chu a thlawh chhuah hnu reiloteah a puak a, a chhûnga chuang zawng 
zawng an thi vek a ni. Chu tleirâwl chu ka hnênah rawn kal lehin, 
Unaupa Don, min be tu leh hêng chanchin min hrilh lâwktu hi Thlarau 
Thianghlim a nih ka ringlo a ni, min ṭawngṭaisak thei ang em?”, a 
ti a. Chumi zân kan inkhâwm bâna mi zawng zawng an haw hnu 
chuan a kutah ka chelh a, “Nang aienthiamna thlarau bawlhhlawh, 
a chhûnga ta kha lo chhûak rawh,” ka ti a. Engtinmah a awmlo. 
Isua zirtîrte khân mipa naupangte kawchhûnga thlarau bawlhhlawh 
hnawhchhuah an tum a, an theilo a nih kha. Isuan ka hnênah han 
hruai rawh u a ti a. Chuvângin “Lalpa, hemi chungchângah hian hria 

emaw kalo in tia, tûnah erawh chuan he tleirâwl hi i hnênah ka rawn 
hruai e. Thil awmzia min hmuhtîr rawh rawh” ka ti a. Ka nupui pawh 
kan ṭawngṭainaah chuan a tel ve a, Pathianin thil awmzia chu a rawn 
hriattîr taa: Ka nupui chuan “A nu nêna an inkâr thil a ni” a rawn ti 
chhuak a. Chu tleirâwl hnênah chuan, “I nu i ngaidam thei ang em” 
ka ti a. Chutia ka zawh veleh chuan, a chhûng aṭangin aw hi a rawn 
râk chhûak a, “NGAIDAM THEILO! Ka têt laiin mi hnênah min pe 
daih alâwm!” tiin. Chu veleh “Nang thlarau bawlhhlawh ka phuar a 
che”, ka tih pahin chu tleirâwl chu a nu a ngaidam thei ang em tiin ka 
zâwt leh a. Tichuan, Pathian ṭanpuinain a nu a huatna chu a thlah a, a 
ngaidam thei ta a ni. Ngaidam tûra thuthlûkna a siam hnuin a huatna 
chu a thlah fel thei ta a, tichuan tihdamna leh zalenna a chang thei a ni.

Matthaia 18 thehkhin thua Isua sawi ang khân, kan Pa vâna miin 
kan sual leiba tamtak min ngaihdam hnua midangte thinlung taka kan 
ngaihdam duhloh chuan nghaisatute kutah hlan kan ni dâwn a ni. Eng 
nge nghaisatute chu? Thil hrang hrang an ni thei a – ramhuai kulh 
nghet tak te, hnehchhiahna te, damlohna, lungngaihna, natna leh thil 
tamtak. A zung tak chu ngaihdam duhlohna a ni. Ngaihdam kan nih 
hnua midangte kan ngaihdam duhloh chuan kan nunah Setana hmun 
kan kian a ni. Baibul chuan ngaidam tûrin duhthlanna kan siam a ngai 
a ti a. Lal ṭawngṭainaah khân (Matt. 6:9-11), ngaihdam kan nih angin 
midangte ngaidam ve tûrin min ti a ni.

Marka 11:25-26 chuan kan ṭawngṭai hunah, tu chungah pawh 
thupawi engpawh kan neih chuan ngaidam tûrin min ti a ni. Eng nge 
chu chu a awmzia? Kan thinlungah ngaihdam duhlohna chu engtia 
rei nge kan châm tîr ang? Pathian hmaa ṭawngṭaia kan din hun 
chhûng chauh. Chuvângin, mi tu emaw laka ngaihdam duhlohna 
chhe te kan la neia kan la vuan tlat anih chuan, kan thlah ang a, 
Pathian hnênah, “Lalpa, vawiin hian ngaihdam duhlohna hi ka 
thlah e. Ka ngaidam e. Ka sual tamtak min ngaihdam avângin he 
thuthlûkna hi ka siam a ni,” tiin.

Lalpa, he zirlai chhiartu, an nuna ngaihdam duhlohna nei 
apiangte tân ka ṭawngṭaisak a, chu an ngaihdam duhloha chu a la dam 
emaw a thi tawh emaw ngaidam tûra thuthlûkna dik tûnah hian an 
siam nân ka ṭawngṭaisak e. An ngaihdam duhloha chu an thlah theih 
nân leh an thinlung hliam chu i thiltihtheihna leh i khawngaihnain 
tihdam ni rawh se, Lalpa. Isua hmingin lâwmthu i hnênah ka sawi e. 
Amen.

ZAWHNA LEH BAIBUL CHÂNG HMAN TÛRTE

1. Matthaia 18:21 chhiar rawh. Petera khân vawi eng zât thleng nge 
ngaihdam tûr a tih kha?

MATTHAIA 18:21-27 – Chumi lai chuan Petera a lo kal a, a 
hnênah, “Lalpa, ka unauvin ka chungah thil tisual sela, vawi eng 
zât nge ka ngaihdam ang? Vawi sarih thlengin em ni ang?” a ti a.  
[22] Isuan a hnênah, ‘Vawi sarih thlengin,’ ka ti lo a che, ‘Vawi 
sarih hmun sawmsarih thlengin,’ ka ti zâwk che a ni. [23] “Chumi 
avâng chuan, vânram chu, lalber tu emaw a bawihte hnêna sum 
chanchin tihfel tum nên chuan tehkhin a ni. [24] Tin, a han tihfel 
ṭan chuan mi pakhat talent sîngkhat ba a hnênah an rawn hruai a. 
[25] Tin, pêk tûr a neih loh avângin a pu chuan amah nên, a nupui 
nên, a fate nên, a neih zawng zawng nên hralha rulh tûr thu a pe 
a. [26] Chutichuan, bawih chuan, ‘Ka pu, ka chungah zahngai rih 
la, a zain ka pe vek ang che,’ tiin bawkkhupin chibai a bûk a. [27] 
Tichuan, chu bawiha pu chuan a khawngaih ta êm êm a, a thlah a, 
a bat chu a ngaidam ta a.

2. Matthaia 18:22 chhiar rawh. Isuan vawi eng zât nge ngaihdam 
tûra min tih?

3. Matthaia 18:23-24 chhiar rawh. He bawih hian a pu hnênah chêng 
eng zât nge a bat?

4. Matthaia 18:25 chhiar rawh. He bawih hian a sumdawnna dinhmun 
tlâkchhiat thu (bankrupcy) a puan theihloh avângin a chungah eng 
nge thleng dawn?

5. Matthaia 18:26 chhiar rawh. Kha bawih khân eng nge a dîl?

 A leiba chu a rûl thei ang em?

6. Matthaia 18:27 chhiar rawh. A pu khân kha bawih chungah khân 
eng ang thinlung nge a lanchhuah tîr?

 Pathianin keimahni leh kan leiba(sual) chungah eng an thinlung 
nge a lan tîr?

7. Matthaia 18:28 chhiar rawh. Kha bawih ngaihdam tâk-a kha a 
bawihpui in eng zât nge a bat sak kha?

MATTHAIA 18:28-35 – Nimahsela, chu bawih chu a kal chhuak 
a, a bawihpuite zînga pakhat, a duli za ba a va hmu a; tin, a man 
a, ‘I bat kha mi pe rawh,’ tiin a hrawkah a rêk a. [29] Chutichuan, 
a bawihpui chu a bawkkhup a, ‘Ka chungah zahngai rih la, ka 
la pe ang che,’ tiin a ngên chiam a. [30] Nimahsela, a duh lo 
va; a bat chu a tlâk hma loh zawng tân inah a va khung ta a. 
[31] Chutichuan, a bawihpuite chuan a thiltih chu an hmuhin 
an lungngai êm êm a, a thiltih zawng zawng chu an pu an va 
hrilh ta a. [32] Chu veleh a pu chuan ani chu a ko va, a hnênah, 
‘Bawih sual, mi dîl chiam avâng khân i bat zawng zawng kha 
ka ngaidam che a ni a; [33] ka khawngaih che ang khân nang 
pawhin i bawihpui chu i khawngaih ve tûr a ni lâwm ni?’ a ti a. 
[34] Tin, a pu chu a thinur ta a, a bat zawng zawng a tlâk hma loh 
zawng nghaisatute hnênah a pe ta a. [35] Mi tinin thinlung taka 
in unaute in ngaihdam loh chuan, ka Pa vâna mi pawhin chutiang 
bawkin in chungah a ti ve ang,” a ti a.

8. Matthaia 18:28 chhiar rawh. Kha bawih khân a bawihpui chungah 
eng ang thinlung nge a put kha?

9. Matthaia 18:29-30 chhiar rawh. Kha bawih khân a bawihpui 
chungah eng nge a tih?

10.Matthaia 18:31-33 chhiar rawh. A pu khân kha ngaidam duhlotu 
bawih kha engtin nge a koh?

11.Matthaia 18:33 chhiar rawh. A pu khân kha bawih hnênah khân lo 
ti tûr zâwka a hrilh kha eng nge?

12. Matthaia 18:34 chhiar rawh. A puin thil thlen dân a han hriat 
chian khân, engtin nge a awm?

13. Matthaia 18:34 chhiar rawh. He ngaidam duhlo bawih hian a 
thiltih (emaw a thuthlûkna) avâng hian a tîra ngaihdamna a dawn 
kha a chân ta em?

14. Matthaia 18:35 chhiar rawh. He tehkhin thu hian eng nge min 
zirtîr a tum?

ZAWHNA CHHÂNNATE

1. Matthaia 18:21 chhiar rawh. Petera khân vawi eng zât thleng nge 
ngaihdam tûr a tih kha?
Vawi sarih

2. Matthaia 18:22 chhiar rawh. Isuan vawi eng zât nge ngaihdam 
tûra min tih?
Vawi zali leh sawmkua (a sawitum chu tâwpchin neilovin, 
ngaidam chhunzawm zêl tûrin)

3. Matthaia 18:23-24 chhiar rawh. He bawih hian a pu hnênah chêng 
eng zât nge a bat?
Talent sîngkhat, chêng vbc. sawmriat hu (a rulh theih ngailoh 
tûr zât)

4. Matthaia 18:25 chhiar rawh. He bawih hian a sumdawnna dinhmun 
tlâkchhiat thu (bankrupcy) a puan theihloh avângin a chungah eng 
nge thleng dawn?
Amah, a nupui, a fate leh a neih engkim chu a ba rulh nân sal 
anga an hralhna bazarah an zuar dâwn a ni.

5. Matthaia 18:26 chhiar rawh. Kha bawih khân eng nge a dîl?
A chungah zahngai rih tûrin a pu dil a, tichuan rulh vek a tiam 
a ni.

 A leiba chu a rûl thei ang em?
Rûl theilo tawp ang

6. Matthaia 18:27 chhiar rawh. A pu khân kha bawih chungah khân 
eng ang thinlung nge a lanchhuah tîr?
Lainatna leh ngaihdamna thinlung

 Pathianin keimahni leh kan leiba (sual) chungah eng ang thinlung 
nge a lanchhuah tîr?
Lainatna leh ngaihdamna thinlung

7. Matthaia 18:28 chhiar rawh. Kha bawih ngaihdam tâk-a kha a 
bawihpui in eng zât nge a bat sak kha?
Duli za (nikhat hlawh)

8. Matthaia 18:28 chhiar rawh. Kha bawih khân a bawihpui chungah 
eng ang thinlung nge a put kha?
Dawhtheihlohna, nunrawnna leh ngaihdam duhlohna

9. Matthaia 18:29-30 chhiar rawh. Kha bawih khân a bawihpui 
chungah eng nge a tih?
A leiba tlêmte chu a tlâk hma loh zawng tân inah a khung a ni.

10. Matthaia 18:31-33 chhiar rawh. A pu khân kha ngaidam duhlotu 
bawih kha engtin nge a koh?
“Bawih sual”

11. Matthaia 18:33 chhiar rawh. A pu khân kha bawih hnênah khân lo 
ti tûr zâwka a hrilh kha eng nge?
A chungah a lantîr ang bawkin a bawihpui chungah lainatna 
lantir tûr a nih thu. Amah chu chhuah zalêna ngaidam tûr a 
nih thu.

12. Matthaia 18:34 chhiar rawh. A puin thil thlen dân a han hriat 
chian khân, engtin nge a awm?
Alo thinur ta a ni

13. Matthaia 18:34 chhiar rawh. He ngaidam duhlo bawih hian a 
thiltih (emaw a thuthlûkna) avâng hian a tîra ngaihdamna a dawn 
kha a chân ta em?
Aw

14. Matthaia 18:35 chhiar rawh. He tehkhin thu hian eng nge min 
zirtîr a tum?
“Mi tinin thinlung taka (intiamkamna tellova) in unaute in 
ngaihdam loh chuan, ka Pa vâna mi pawhin chutiang bawkin in 
chungah a ti ve ang,” a ti a. (The Message Bible aṭanga lehlin) 

Vawiin chuan nupui-pasal inneih chungchâng kan sawi dâwn a. 
A hmasa berin mithiamten hemi chungchâng an chhût dân (statistics) 
tlêm azâwng han târlan ka duh a: Chhûngkua za zêla sawmsarih 
panga (75%) chuan nupui-pasal inneih chungchâng counselling 
engemaw tal an la mamawh dâwn a ni. Innei te hmun hniha ṭhen 
hmun khat chu an in ṭhen dâwn a ni. Innei za zêla sawmnga (50%) 
chu kum 5 chhûngin an kawppuite lakah an rinawm dâwn lova. An 
sawi dân chuan kristian te huam chhûngah pawh rawngbâwltu za zêla 
sawmthum (30%) chuan an kohhrana mi tu emaw nên inlaichînna 
ṭhalo an nei dâwn a ni. Hêng statistics hi a dik ngai a nih chuan 
Baibulin awm dân tûr a sawi hi kan la hrethiamlo hle a ni tih a 
lang. Nupui-pasal inneih chungchâng kan en ho dâwn a ni a, chu mi 
chungchânga Pathianin a sawi ṭhenkhat - nupa inlaichînna tihngheh 
zual theih dân tûrte, kan hmu dâwn a ni.

Nupui-pasala inneih hi Pathian ngaihtuah chhuah a ni a, a siam 
chhuah a ni. Genesis 2:18 chuan, “Tin, LALPA Pathian chuan, 
“Mihring amah chauhva awm hi a ṭha lo ve: amah ṭanpuitu tûr a 
kawppui âwm mi ka siamsak  teh ang,” a ti a. Tin, Genesis 1:31 ah 
pawh heti hian a sawi a, “Tin, Pathianin a thil siam tinrêng chu a en 
a, ngai teh, ṭha a ti êm êm a. Tichuan, tlai lam a awm a, zîng lam a 
awm bawk a, a ni rukna chu.” I hriat tûr chu heta thil siam atih hi ṭha 
famkim taka siam a ni tih hi. Pathian chuan Adama nên inpâwlna ṭha 
tak a rawn nei ṭhîn a. Adama nên chuan inlaichînna duhawm tak a nei 
a ni. Nitin tlai ni nêmah rawn kalin Adama nên an inpâwl ṭhîn. Pathian 

nên inlaichînna ṭha famkim nei ila chuan engmah dang kan mamawh 
tawh lo ang tia han ngaihtuah châng a awm ṭhîn awm e, mahse chu 
chu a dik lo. Pathianin Genesis 1:31 ah khân a thil siam chûngchâng 
heti hian sawi a, “Ngai teh, ṭha a ti êm êm a,” tiin. Pathianin “ṭha lo” 
tia a sawi hmasakna ber erawh Genesis 2:18 ah khân a ni, “Mihring 
amah chauhva awm hi a tha lo ve” a tih kha. Chuvângin nupui-pasala 
inneih chungchâng hi Pathianin mipa tâna a ngaihtuah chhuah sak a, 
a pêk a ni a, mal taka a awmna tikhattu leh ṭanpuitu atân a ni. Nupui-
pasala inneih hi a hman dân inziahna bu-a inziak anga kan zâwm 
a, Pathian duh ang a kan hmang a nih chuan, lungngaihna ni lovin 
hlimna min thlen zâwktu tûra duan a ni.

Genesis 2:24 hi Baibul a nupui-pasal inneih chungchâng a 
sawina hmasa ber a ni: “Chuvângin mipain a nu leh pa a kalsan 
ang a, a nupui a vuan ang: tichuan tisa pumkhat an lo ni tawh ang.” 
Nupui-pasala inneihna chu mimal dang pakhat tâna i nun khalh hrang 
tûra inlaichînna dang zawng zawng kalsan hi a ani, chu chu Pathian 
ruahman dân pawh a ni. Thil-pathum inlungrual taka inkungkaihna 
ang hi a ni. Ka sawi tum hi i hrethiam em ka hre lo, mahse nupa 
inkârah kha chuan Pathianin Adama leh Evi a koh khân, Adama 
nên chauh emaw Evi nên chauh inpawhna hran ve ve a nei ngai lo. 
Adama leh Evi chu pumkhat an lo nih tâk angin, Pathian nêna an 
inlaichînnaah pawh pumkhata tihtûr an nei ta a ni.  Baibul chuan 
1 Petera 3:7 (Mizo Nkjv) ah heti hian a sawi a, “Chutiang bawkin 
nangni pasalte u, in nupuite chu hriat thiamna nên dâwm hliau hliau 
ula… tichuan, in ṭawngṭainate chu tihbahlah a ni dâwn lo nia.” 
Pathian thuziak ropui tak, Genesis 5:1-2 chuan heti hian a sawi a, 
“Hei hi Adama thlahte chuanna lehkha bu chu a ni. Pathianin thu 
ngawta mihring a siam nî khân Pathian anpuiin amah chu a siam 
a; thu ngawtin mipa leh hmeichhiaah anmahni chu a siam a ni; thu 
ngawta siama an awm nî khân mal a sâwmsak a, an hmingah chuan 
“mihring” a vuah a.” Adama khân a nupui hmingah Evi tih a phuah 
tih kan hria, chutihrualin Pathian chuan Adama leh Evi chu mipakhat 
“mihring” (Adama) tiin a ko dûn a nih kha. Chuvângin, nupa inkârah 

chuan Pathian leh keimah emaw Pathian leh ka nupui ni tawh lovin – 
keimah leh ka nupui chu pumkhat niin, khawngaihna nun inṭawmin, 
pakhat leh pumkhata Pathian rawng bawl tûra koh kan lo ni ta a ni.

Genesis 2:24, kan chhiar zawh chiah ah chuan heti hian a sawi 
a, “Chuvângin mipain a nu leh pa a kalsan ang a, a nupui a vuan 
ang: tichuan tisa pumkhat an lo ni tawh ang,” Hemi thu “vuan” hi 
a awmzia chu bet emaw bei emaw thil pakhat avânga pumkhat ni 
tûra zawm tihna a ni. Vawiin hian in nupa inkârah harsatna in nei 
a nih chuan zawhna tlêm zawh che u ka duh a: I thiltih ṭhin te, i 
kawppui chunga i khawsak dân te, a hnêna i thusawi ṭhin te chuan 
inpumkhat tûrin a ti hnai che em? Chumi a nih loh chuan khi chat 
emaw awmhranna a siam em? Pathian Thuin nupui-pasal inneihna 
atân thu min pêk chu nghet taka invawn beh tlat hi a ni. Chuvângin i 
thil tih ṭhin chuan in inlaichînna a siamṭha nge a tichhe zâwk? Hêng 
thil ah hian i in enfiah a ngai a ni.

Mite chuan hmangaihna hi thinlunga kan thil vei ang lekah an 
ngai a: “Ka hmangaih ṭhîn che a, mahse ka hmangaihna a tâwp – 
ka hmangaih tawh lo che”, tiin. Entîrnân chhûngkaw mumallo takah 
ilo seilian a. Pastor hmaah emaw Judge hmaah innei tûrin i kal a; i 
duh tak tu emaw tân i nun hlân tûrin i intiam a, thihnain a ṭhenhran 
hma loh che u chuan chu inneihna chu thawk reng tûrah i duh takzet 
a ni. Nimahsela, in chhûngkaw mumalloh avângin, hmangaihna in 
chhûngkuaah i hmu ngai lova, i nu leh pa ten an in hmangaih a ni tih 
an lanchhuahtir ngai lova. I kawppui erawh hmangaihna lanchhuah 
nasat tir ṭhin chhûngkua aṭangin alo kal thei a, nimahsela nang 
chuan a ngaihna i hrelo a ni. He mi, i intiampui hi hmangaih ilo duh 
viau thei a, mahse nangmah kha i seilenna in a zirloh êm avâng leh 
hmangaihna lanchhuahtîr i hmuh ngailoh avângin in inneihna chu a 
hlawhchham ve thei tlat. Kum reilote hnuah counselling class i kal 
ang a, “Kan in kawp thei hlawllo, ka hmangaih tawh lo a ni”, ila ti 
palh thei. Mahse, vawiinah hian i tân Chanchin Ṭha ka nei asin: In 
nupa inkârah harsatna in nei a nih chuan, siamṭha thei tu a awm asin.

Fridge thar i lei a, engemaw buaina i nei a nih chuan, a manual 
lehkhabu en nachâng i hriat ṭhin kha. A manual bu chuan eng nge 
diklo a hrilh che ang a anihloh pawhin a siamthiam i ko ang a. In 
nupa inkâr siam ṭhatna tûr leh hman dân tûr manual bu a awm. 
Chu chu Pathian thu hi a ni, tin, Baibul chuan Tita 2:4 ah chuan 
hmangaihna chu inzirtîr theih leh zir thiam theih a ni tih min hrilh 
bawk. Chhûngkaw mumal lovah ilo seilian a, i kawppui hmangaih 
dân i thiamlova – in inneihna a tluchhe mêk a nih pawhin - Chanchin 
Ṭha a la awm a nia. Heti hian 1 Johana 5:3 chuan a sawi, “Pathian 
kan hmangaihna chu hei hi a ni, a thupêkte kan zawm hi; a thupêkte 
chu a khirh si lo va.” Isua Krista thupêk - in hmangaih dân, ngilneihna 
leh thilphalna lantîr dân, nupa inkâra mahni lo zâwk hamṭhatna zawn 
dân te - min kawhhmuh aṭang hian, Pathianin in dinhmun chhia kha 
a thlâk danglam thei a ni.

Tûna kan zirlai hi chu nupui-pasal inneih chûngchânga bul ṭanna 
chauh a ni a. Vawiina he thu i zir avâng hian Pathianin malsâwm che 
rawh se. He zirlai i zir aṭang hian Pathianin finna leh hriatna zau zâwk 
a pêk ngei che ka ring a ni.

ZAWHNA LEH BAIBUL CHÂNG HMAN TÛRTE

1. Ephesi 5:31-32 chhiar rawh. Ephesi 5:31 hi Genesis 2:24 aṭanga 
lâkchhuah a ni a. Ephesi 5:32 thu i en hian Pathianin eng nge a 
sawi nia i hriat?

EPHESI 5:31-32 – Chumi avâng chuan mipain a nu leh pa 
kalsanin a nupui a vuan ang a, tin, an pahnih chuan tisa pumkhat 
an lo ni tawh ang. Hei hi thu ril thûk tak a ni; Krista leh a kohhran 
thu kei chuan a sawina niin ka hria.

2. Jakoba 4:4-5 chhiar rawh. Hêng chângte hian eng nge min zirtîr?

JAKOBA 4:4-5 – Nangni uirete u, khawvêl ṭhian nihna hi 
Pathian hmêlma nihna a ni tih in hre lo vem ni? Chutichuan, tu 
pawh khawvêl ṭhian nih duh apiang Pathian hmêlmaah a insiam 
ṭhîn a ni. [5] A nih loh leh, “Thlarau keimahnia a chêntîr chuan 
thîk khawp hialin min duh a ni,” tih hi, Pathian Lehkha Thuin 
engmahlovin sawiin in ring em ni?

3. 1 Petera 3:7 chhiar rawh. Engvângin nge i nupui emaw i pasal 
lakah inpumkhat leh hmangaihnaa i awm a ngaih?

1 PETERA 3:7 – Chutiang bawkin nangni pasalte u, in nupuite 
chu hriat thiamna nên dâwm hliau hliau ula, bêl keh awl zâwk an 
nih hriain châwimâwi thiam ula, khawngaihna nun in ṭâwmpuite 
an nih hi; tichuan, in ṭawngṭainate chu tihbahlah a ni dâwn lo nia.

4. Johana 15:5 chhiar rawh. Krista chu i nuna Lalah awm lovin in 
inneihna chu a hlawhtling thei ang em?

JOHANA 15:5 – Kei grêp hrui chu ka ni, nangni a pêngte chu in 
ni; tu pawh keimaha awm renga, kei pawh amaha ka awm rengna 
chu, chu mi chu tam takin a rah ṭhîn; keimah lovin eng mah in ti 
thei si lo.

5. Tita 2:4-5 chhiar rawh. Hmangaihna chu thinlunga vei neihna chauh 
a nilo. Pathian thu aṭangin hmangaihna chu ______________theih 
a ni.

TITA 2:4-5 – La nula deuhte chu an pasalte hmangaih tûr te, an 
fate hmangaih tûr te, rilru fel taka awm tûr te, thianghlim taka 
awm tûr te, mahni ina thawktua awm tûr te, ngilneia awm tûr te, 
mahni pasalte thu thua awm tûr tea an thunun theihna tûrin, an 
awm dân rênga Pathian zah mite niin, hêktute leh uain heh mite ni 
lova, ṭha lam zirtîrtute ni tûrin fuih bawk rawh.

6. 1 Johana 5:3 chhiar rawh. Pathian thupêka kan awm chuan 
_________________ ah kan awm a ni.

1 JOHANA 5:3 – Pathian kan hmangaihna chu hei hi a ni, a 
thupêkte kan zawm hi; a thupêkte chu a khirh si lo va.

7. Matthaia 7:12 chhiar rawh. Kan nupa inkârah buaina kan tâwk a 
nih chuan tu emaw _____________ ah a awmlo a ni.

MATTHAIA 7:12 – Chutichuan, thil engkim miin in chunga an 
tiha in duh tûr ang apiang chu, mi chungah pawh ti ve rawh u; chu 
chu Dân thu leh Zâwlneite thu a ni rêng si a.

8. 1 Korinth 13:4 chhiar rawh. Hmangaihna chu:

 A. Thinlunga veina

 B. Lum veng venga

 C. A dawhthei

1 KORINTH 13:4 – Hmangaihnain a dawhthei a, ngil a nei bawk 
ṭhîn; hmangaihnain a îtsîk lo va; hmangaihna a infak lo va, a 
uang lo va.

ZAWHNA CHHÂNNATE

1. Ephesi 5:31-32 chhiar rawh. Ephesi 5:31 hi Genesis 2:24 aṭanga 
lâkchhuah a ni a. Ephesi 5:32 thu i en hian Pathianin eng nge a 
sawi nia i hriat?
Krista leh a kohhran inkâra inlaichînna (inneihna nên a tehkhin 
a ni)

2. Jakoba 4:4-5 chhiar rawh. Hêng chângte hian eng nge min zirtîr?
Keimahni lamah Pathian a thîkthu a chhia a, a tâna mi hlang 
ni tûrin min duh

3. 1 Petera 3:7 chhiar rawh. Engvângin nge i nupui emaw i pasal 
lakah inpumkhat leh hmangaihnaa i awm a ngaih?
Ka ṭawngṭainate dâl a nih loh nân

4. Johana 15:5 chhiar rawh. Krista chu i nuna Lalah awm lovin in 
inneihna chu a hlawhtlin thei ang em?
Theilo

5. Tita 2:4-5 chhiar rawh. Hmangaihna chu thinlunga vei neihna chauh 
a nilo. Pathian thu aṭangin hmangaihna chu _________ theih a ni.
In zirtîr

6. 1 Johana 5:3 chhiar rawh. Pathian thupêka kan awm chuan 
_________________ ah kan awm a ni.
Hmangaihna

7. Matthaia 7:12 chhiar rawh. Kan nupa inkârah buaina kan tâwk a 
nih chuan tu emaw _____________ ah a awmlo a ni.
Hmangaihna

8. 1 Korinth 13:4 chhiar rawh. Hmangaihna chu:
C. A dawhthei

Nupui-pasal inneih chungchâng kan thlîr ho leh dâwn a, zawhna 
awm thei chu, “Nupui-pasal inneihna chu eng nge ni?” tih hi. Chu 
chu i ngaihtuah tawh ngai em? Baibul-in a sawi dân chuan nupui-
pasal inneih chungchâng hi Pathian ngaihtuah leh siamchhuah a ni a. 
Chu chu inzawmna, pakhat nihna, in pumkhatna a ni. 

Genesis 2:24 chuan heti hian a ti a, “Chuvângin, mipain a nu 
leh a pa a kalsan ang a, a nupui a vuan ang [an inzawm ang a, a 
nupui hnênah a bet ang]; tichuan, tisa pumkhat an lo ni tawh ang.” 
(bracket ami hi keima ziah, New International Version). Nupui-pasala 
inneih hi inzawmna, pumkhat nihna ringawt a nilo tih i hria em? 
Entirnân:1 Korinth 6:15-16 chuan Kristian ni chungin nawhchizuar 
nên inzawmna va nei ta ila, amah nên chuan tisa pumkhat kan ni a ti. 
Genesis 2:24-a nupui-pasal inneih chungchâng a sawi kha han en leh 
la. Nawhchizuar nên kan va inzawm avâng khân ka nupui nên kan 
inṭhen tihna a ni lova, nawhchizuar ka pâwl avâng khân amah nên kan 
innei tihna a ni bawk hek lo. A nih leh eng nge nupui-pasal inneihna 
chu ni ta? Nupui-pasal inneihna chu pumkhat nihna, inzawmna a nih 
a, tisa pumkhat nihna a nih si chuan nawhchizuar hnêna kal nên eng 
nge a danglamna ni ang? Nawhchizuar i mutpui chuan amah nên tisa 
pumkhat in ni dâwn chiang si a.

Baibul chuan nupui-pasal inneihna chu pakhat nihna, inzawmna 
leh inpumkhatna a ni tiin a sawi ngei a, mahse chumi chauh chu a 
nilo. Thuthlung hmanga inzawmna a ni. He thumal “thuthlung” tih 

hi Hebrai ṭawng chuan berith tih a ni a, a sawi tum ber chu phuar 
behbawm tihna a ni. Mimal inpumpêkna niin, thihnain a ṭhenhran 
hmaloh inpêkna a ni. Nawhchizuar hnênah ka va kal a, chu sual lian 
tak chu ka va ti a nih chuan ama lakah inpumpêkna ka nei miahlo 
tihna a ni. Nupui-pasal inneih awmze thupui ber chu midang zawng 
zawng kalsan hi a ni. Baibul chuan i nu leh pa i kalsan ang a, i nupui 
chu i vuan ang a tih kha. Ezekiela-ah chuan, “Ka ta i ni ta e,” a 
ti a. Mi pakhat tâna impumpêk tura midang zawng zawng kalsan 
hi a ni.  Nupui-pasala inneih laiin midang nên nun bawhhlawh tak 
iva hmang anih chuan, tiam tlat e tih thuthlung kaltlanga in inneih 
thupui te, pumkhat in nihna leh in inzawm tlatnate chu i bawhchhe 
dâwn chiang tihna a ni. Ezekiela 16:8 chuan inneihna thuthlung a 
nih zia a sawi a ni. Ephesi 5-a kan zir tawh ang khân nupui-pasal 
inneihnaah chuan Kristan a kohhran a hmangaih angin pasal pawhin 
a nupui a hmangaih tûr a ni a, chuvângin hmangaihna thuthlung a ni. 
Hmangaihna thuthlung a nih chhan chu nupui-pasal inneihnaah chuan 
hmangaihna chu rorêltu ber a ni. Thil dang zawng zawng chungah 
hmangaihna chu nupui-pasal inneihnaa rorêltu ber a ni tûr a ni.

Inneihna chu pumkhat ni tûra thuthlung a ni a. 1 Petera 3:7-a a 
sawi anga kan nupui te chu bêl keh awl zâwk an nih kan hriatloha 
kan châwimâwi thiamloha, khawngaihna nun kan ṭâwmpui tih kan 
hriatthiam loh chuan kan ṭawngṭainate chuan dâltu a nei dâwn a ti. 
Han ngaihtuah mah teh – Nupa inlaichînna atâna Pathianin a duan 
inpumkhatna leh inlungrualna dinhmuna kan awmlohna hian kan 
thlarau nun a dâl thei a ni. Thufingte 2:16-17 chuan hmeichhe sual, 
thuthlung theihnghilhtu, tleirâwl chhuah pasal tlânsantu chungchâng 
thu a sawi a, chu an inneihna thuthlung chu a Pathian nêna an thuthlung 
tiin a sawi a. Hei hi thil pawi tak a ni. Nupui-pasala inneih hi midang 
pakhat hnêna thuthlung kan siam a ni a, chutihrualin Pathian hmaa 
thuthlung kan siam a ni bawk a ni. Mite hnêna rawngbâwl hi dah 
pawimawh viau mah ila, Pathianin pawimawh tih zâwk a nei a, chu 
chu nupa nun kan dah pawimawh zâwk hi a ni. Nupui-pasal inneihna 

chu mipakhat hnêna ka nun ka va pumpêkna niin, tin, kan sawi tawh 
ang khân a rorêltu tûr chu hmangaihna a ni.

Matthaia 7:12 chuan “Thil engkim miin in chunga an tiha in duh 
tûr ang apiang chu, mi chungah pawh ti ve rawh u; chu chu Dân thu 
leh Zâwlneite thu a ni rêng si a”, a ti a ni. He Pathian thu ngei hi a 
ni nupa nuna rorêlna changtu tûr chu. Nupa nun hi mahni hmasialna 
leh mahni tân a ni lova, eng nge min tihsak theih tih lam pawh ni lo. 
Baibul chuan 1 Korinth 13:4 ah hmangaihna chu ngil a nei tiin a sawi 
a. Chumi awmzia chu mahni lo zâwk ṭhatna tûr in inzawnsak tawn ang 
a, inphal leh ngilneiin, a ṭha ber tûr in inngaihtuah sak tawn ang tihna 
a ni. Nupa nun hetiang taka duan a nih chhan chu eng nge Pathian 
nêna inlaichînna tak tak chu tih lantîrtu, entawn tûr a nih vâng a ni a. 
Hmuh theihah entawn tûr min hnutchhiah a ni. Amah nên chatuana 
inlaichînna tak tak neih chu eng ang nge a nih a lan nân entawn tûr 
atân inneihna ṭha leh ropui neih dân min kawhhmuh a ni. Inneihna 
chu thihnain min ṭhenhran hmaloh zawng thil mai niin, thil rei lo te 
chhûng atân a ni. Baibul chuan thawhlehnaah chuan nupui pasal an 
innei dâwn tawhlo a ti a ni. Pathianin inneihna ṭha min hriatthiamtîr 
a duh a – hmangaihna thubul – midang hnêna mahni hmasial lova 
inpêkna chu. Pathian chuan “Hrethiam ngei ngei tûra ka duh che chu 
nupui-pasal inzawmna ang inlaichînnaah ka ko lût che tih hi – ral leh 
mai tûr inlaichînna nilo – kum reilo chhûng chauhva awma ral leh ta 
ang nilo, Ka hmangaihna zawng zawng i hnêna kumkhuaa tih lana 
chatuan inlaichinna neih pui che ka duh a ni.” a ti.

Inneih kalphûng tlêm azâwng hrilh che ka duh a. Nupa nun chu 
thawh dunna mai nilovin, inzawm nun a ni. Baibulin chu chu Genesis 
4 ah khân “hria” tiin a sawi a, tin, 1 Petera 3:7 ah chuan khawngaihna 
nun in ṭâwmpui tiin a sawi a ni. Nupui-pasal inneihna hi thuthlung 
niin, chumi awmzia chu phuar dun tlat tihna a ni; inpêkna a keng 
tel a ni. Sual kha kohhranah a lût hmasa lova, nupa inkârah a luh 
hmasak avângin, nupui-pasal inneih dân lehkhabu kan neih a ngai 
a, a thupêkte kan lâkchhuah a, hmangaihna nun kalphung a sawi 
te chu kan nunah kan tûr a ni. Zawhna kan nei ṭhîn chu, “Eng nge 

hmangaihna chu?” tih hi. Hmangaihna awmzia chu a nihna tak takah 
chuan mahni hmasiallohna hi a ni. Isaia 53:6 ah chuan kan za hian 
berâm angin kan vâk bo va; mahni kawng kawngah kan pêng ṭheuh a 
ti a, nimahsela nupui-pasal inneihnaah chuan midang zâwk chu kan 
ngaihsak a, an hamṭhatna tûr leh hlâwkna tûr kan ngaihtuahsak a ni.

Baibul chuan Ephesi-ah khân mahni nupui hmangaih chu mahni 
taksa hmangaih ang a ni tiin min hrilh a. Keini pasalte hian Pathianin 
min pêk kan nupui te chu kan lâwmin kan chawimawi tûr a ni, chumi 
awmzia chu kan hlut tûr tihna a ni. Mahni taksa hmangaih tih hian 
thil tih nei lova, mahni kut vawn a, in chul vêl a, mahni leh mahni 
“Aw, ka van hmangaih tak che em”, tih lam a ni lo. Chutiang chu a 
nilo hulhual. Mahni inhmangaih chu mahni invenghima, inchâwm 
a, inngaihsakna te a ni. Kan nupuite chu kan ngaihthah ngai tûr a 
ni lova, an chaklohnate chu vântlângah kan tih lansakin, nuihza 
siamnâna hmangin emaw amah tina thei thil kan ti tûr a nilo. Mahni 
kan inhmangaih angin bawkin anmahni kan hmangaih tûr a ni.

Pathian hnênah ṭawngṭaia inhlânin a hmasa berin a hmangaih 
che avângin lâwmthu hrilh la ka duh a ni. A dawtah chuan i kawppui 
a pêk che avângin lâwmthu hrilh leh ang che. Chulai tak chu i buaina 
pakhat a ni thei. I kawppui chu i hlut tâwklova; amah chu ilo tihnual 
tawh thei a, chu tak chu Baibulin mahni hmasialna a ni a, sual a ni 
a ti bawk. Ephesi 5-ah chuan Isuan a kohhran chu thu-tuia silfainain 
a ti tithianghlim a, A Thu kaltangin kohhran hnênah thu a sawi. I 
kawppui hnêna thu i sawi chuan, i thusawi ang dinhmunah zêlah an 
awm dâwn a ni. “Ṭangkaina i neilo, i hmêlchhe si, i thau lutuk,” i tih 
chuan in inneihna i ti ṭhuanawp ang a, inpumkhatna aiin inlâkhranna 
leh intuithlârna i siam zâwk dâwn a ni. Nimahsela ngilneihna thu i 
sawi a, entirnân, “Duhtak, i thiltih ṭhin avâng hian ka lâwm e. Ka 
lakah hlu tak i ni. Ka hmangaih che,” i ti a, tin, i thiltihin a zui tel 
a nih chuan i kawppui chu chûng thute dinhmunah chuan a inhlâng 
chho dâwn a ni.

Tûna in nupa inkâra buaina tam takte kha i thusawi ṭhin avânga 
lo awm a ni tih i hre thei em tikhân? I kawppui chu dâwm kân aiin i 
tihnual zâwk em ni? Vawiinah hian i kawppui hnênah thu ṭha sawi 
tûrin ka fuih duh che a ni. Hmangaihna hi eng emaw vei veng ve 
lam a ni lova; hmangaihna chu i thinlungah i vei emaw veilo emaw 
midang ṭhatna leh hlâwkna tûr ngaihtuah sak a ni. Vawiin aṭang hian 
ngilneihnaa thiltih hmangin ṭan la la, thingah a tihtlêtna i hnawih 
i hnawih thuah ang khân. Khatiang khân a ni hmangaihna chu 
siamchhoh a nih – ngilneihna thiltih tlêmte hmangin. I kawppui chu 
zah takin, chawimawiin hlut ṭan la, a chungah hmangaihna thu sawi 
bawk la, tichuan danglamna i hmu dâwn a ni. Hêng nupa kalphûng i 
bawhzui zêl naah hian Pathianin malsâwm che rawh se.

ZAWHNA LEH BAIBUL CHÂNG HMAN TÛRTE

1. Thufingte 18:22 chhiar rawh. Nupui-pasal Inneihna chu:

 A. Thil ṭha

 B. Thil ṭhalo

 C. Lalpa duhsakna a chang

THUFINGTE 18:22 - Nupui hmu chuan thil ṭha a hmu a ni, 
Lalpa duhsakna a chang ṭhîn.

2. Hebrai 13:4 chhiar rawh. Inneiha inpâwl (emaw inneihna 
khum) chu:

 A. Sual

 B. Bawlhhlawh leh sual

 C. Tihbawlhhlawh loh

HEBRAI 13:4 - Mi zawng zawng zîngah inneih hi chawimawiin 
awm sela, khum pawh tihbawlhhlawh lohvin awm rawh se; 
inngaite leh uirête chu Pathianin a ngaihtuah dâwn si a.

3. Thuhriltu 9:9 chhiar rawh. A dik nge diklo. Pathian ṭih taka 
inneihna chu Lalpa hnên aṭanga i tâna thilpêk leh lâwmman a ni.

THUHRILTU 9:9 - Ni hnuaia a pêk che i hun engmahlo chhûng 
zawng chuan i nupui, i hmangaih hnênah chuan nun nuam takin 
awm rawh; chu chu dam chhûnga i chanvo leh ni hnuaia i thawh 
rimnaa i chanvo chu a ni si a.

4. 1 Johana 3:18 chhiar rawh. “Judge Phillip Gilliam-a chuan 
naupang court case 28,000 a ngaihtuah aṭangin naupang ten pawi 
an khawih chhan tam ber ni-a a sawi chu an nu leh pa ten inngainat 
tawnna an tlâkchham vâng a ni a ti.” (Together Forever, p. 152) 
Engtin nge hmangaihna kan lanchhuahtîr ang?



9393

Nupui-Pasal Inneih - Part 2                                                                 ZIRLAI 11-NA
Don Krow

1 JOHANA 3:18 - Naute u, thu chauhvin i hmangaih suh ang u 
khai, lei chauhvin i hmangaih hek suh ang u, thiltih leh tihtakzetin 
ni zâwk rawh se.

5. Ephesi 5:28 chhiar rawh. A dik nge diklo: Ka taksa ka ngaihthah 
tûr a nilo ang bawkin ka nupui pawh ka ngaihthah tûr a nilo.

EPHESI 5:28 - Chutiang bawkin pasalte pawhin mahni taksate 
angin mahni nupuite chu an hmangaih tûr a ni, mahni nupui 
hmangaihtu chu mahni inhmangaih a ni.

6. 1 Johana 3:16 chhiar rawh. A dik nge diklo: Hemi thu “Ka 
hmangaih che” tih hi thiltihin a zui a nih chuan thu mawi tak a ni 
thei a ni. Isuan a thu chu a nun hlânin a zui tîr a ni. Kan nun chu 
kan kawppuite tân kan theih ang tâwpa tamin kan hlân tûr a ni.

 Engtin nge a taka hmangaih i nih duh dân han sawi ta che.

1 JOHANA 3:16 - Hemiah hian hmangaihna chu eng nge a nih 
kan hria, amah chuan kan tân a nunna a pêk tâk avângin; keini 
pawhin unaute tân kan nunna kan pe ve tûr a ni.

7. Ephesi 5:25-26 chhiar rawh. A dik nge diklo: Ka nupui chu a 
hnêna ka thusawi ang dinhmunah zêlah a awm dâwn a ni. A nih 
theih dinhmunah ka thusawi chuan a hlângkai a ni.

EPHESI 5:25-26 - Pasalte u, in nupuite hmangaih rawh u, Kristan 
kohhran a hmangaih a, an aia mahni a inpe ang khân; [26] anni 
chu tuia sila thu chuan tifaiin a tihthianghlim theih nân.

8. Rom 8:38-39 leh 1 Johana 4:19 chhiar rawh. A dik nge diklo: Kan 
hnêna lairil taka thusawi leh a taka thiltih inzawmna nei chuan mi 
a hîp ṭhîn. Pathian chuan a hmangaihna lehkhathawn, Baibul-a thu 
inziak aṭangin inhmangaihna thu ril min hrilhin mi a hîp ṭhîn.

ROM 8:38-39 - Thihna te, nunna te, vântirhkoh te, lalna te, thil 
awm sa te, thil lo la awm tûr te, thiltihtheihna te, sânna te, thûkna 
te, thil siam dang rêng rêngte pawhin, kan Lalpa Krista Isuaa 

awm Pathian hmangaihna ata chu min ṭhen thei lo vang tih dik 
takin ka hre si a.

1 JOHANA 4:19 - Aman min hmangaih hmasak avângin kan 
hmangaih a ni.

9. 1 Johana 5:3 leh 2 Johana 6 chhiar rawh. A dik nge diklo: Isua 
thupêkte aṭangin in hmangaih dân tih lan leh hriat a ni. Hêng 
hmangaihna kalphungte hi Pathian thu aṭangin kan zir thei a ni.

1 JOHANA 5:3 - Pathian kan hmangaihna chu hei hi a ni, a 
thupêkte kan zawm hi; a thupêkte chu a khirh si lo va. 

2 JOHANA 1:6 - Tin, hei hi hmangaihna a ni, ama thupêk ang 
zêla kan awm hi. Thupêk, a tîr ata in hriat ang chu hei hi a ni, 
chumiah chuan in awm tûr chu.

10. Johana 14:15 chhiar rawh. A dik nge diklo: Hmangaihna chu i 
rilrua i vei thil ni lovin i duhthlanna a ni a. Pathian thu a thupêk 
zawng zawng hi mihring duhthlannaa zawm tûra pêk vek niin, a 
rilru vei zâwng hnêna pêk a ni lo. Pathian hian engtia vei tûr nge 
tih a hrilh ngai lovang che, mahse engtia hmalâk tûr nge tih erawh 
a hrilh ang che.

JOHANA 14:15 - Nangnin mi hmangaih chuan ka thupêkte chu 
in zâwm ang.

11. Galatia 5:22-23 chhiar rawh. Hmangaihna chu leilung dânin a ken 
a ni lova. A zira zir piahlamah Thlarau Thianghlimin mihringah a 
pianchhuah tîr a ngai. Hmangaihna chu eng rah nge:

 A. Mihring ngaihtuahna

 B. Mihring nihpung

 C. Pathian Thlarau

GALATIA 5:22-23 - Thlarau rah erawh chu hmangaihna te, 
hlimna te, remna te, dawhtheihna te, ngilneihna te, ṭhatna te, 

rinawmna te, [23] thuhnuairawlhna te, insûmtheihna te a ni zâwk 
e; chutiang kalh zâwngin Dân thupêk rêng a awm lo ve.

12. Ephesi 5:31-32 chhiar rawh. Nupui-pasal inneihna ṭha chu eng 
ang entîrna tenau nge a nih kha?

EPHESI 5:31-32 - Chumi avâng chuan mipain a nu leh pa 
kalsanin a nupui a vuan ang a; tin, an pahnih chuan tisa pumkhat 
an lo ni tawh ang. [32] Hei hi thuril thûk tak a ni; kei chuan Krista 
leh a kohhran thu a sawina niin ka hria.

ZAWHNA CHHÂNNATE

1. Thufingte 18:22 chhiar rawh. Nupui-pasal Inneihna chu:
A. Thil ṭha leh 

C. Lalpa duhsakna a chang

2. Hebrai 13:4 chhiar rawh. Inneiha inpâwl (emaw inneihna khum) 
chu:
C. Tihbawlhhlawh loh

3. Thuhriltu 9:9 chhiar rawh. A dik nge diklo. Pathian ṭih taka 
inneihna chu Lalpa hnên aṭanga i tâna thilpêk leh lâwmman a ni.
A dik

4. 1 Johana 3:18 chhiar rawh. “Judge Phillip Gilliam-a chuan 
naupang court case 28,000 a ngaihtuah aṭangin naupang ten pawi 
an khawih chhan tam ber ni-a a sawi chu an nu leh pa ten inngainat 
tawnna an tlâkchham vâng a ni a ti.” (Together Forever, p. 152) 
Engtin nge hmangaihna kan lanchhuahtîr ang?
Kan thiltih leh ngaihsakna tak takin

5. Ephesi 5:28 chhiar rawh. A dik nge diklo: Ka taksa ka ngaihthah 
tûr a nilo ang bawkin ka nupui pawh ka ngaihthah tûr a nilo.
A dik

6. 1 Johana 3:16 chhiar rawh. A dik nge diklo: Hemi thu “Ka 
hmangaih che” tih hi thiltihin a zui a nih chuan thu mawi tak a ni 
thei a ni. Isuan a thu chu a nun hlânin a zui tîr a ni. Kan nun chu 
kan kawppuite tân kan theih ang tâwpa tamin kan hlân tûr a ni.
A dik

 Engtin nge a taka hmangaih nih i duh dân han sawi ta che.

7. Ephesi 5:25-26 chhiar rawh. A dik nge diklo: Ka nupui chu a 
hnêna ka thusawi ang dinhmunah zêlah a awm dâwn a ni. A nih 
theih dinhmunah ka thusawi chuan a hlângkai a ni.
A dik. Ephesi 5:26-a thu hi Greek ṭawnga rhema tih a ni a, a 
awmzia chu “thusawi chhuah” a ni

8. Rom 8:38-39 leh 1 Johana 4:19 chhiar rawh. A dik nge diklo: Kan 
hnêna lairil taka thusawi leh a taka thiltih inzawmna nei chuan mi 
a hîp ṭhîn. Pathian chuan a hmangaihna lehkhathawn, Baibul-a thu 
inziak aṭangin inhmangaihna thu ril min hrilhin mi a hîp ṭhîn. 
A dik. Pathian thu hi keimahni lamah hmangaihna biahthuin a 
khat a ni

9. 1 Johana 5:3 leh 2 Johana 6 chhiar rawh. A dik nge diklo: Isua 
thupêkte aṭangin in hmangaih dân tih lan leh hriat a ni. Hêng 
hmangaihna kalphungte hi Pathian thu aṭangin kan zir thei a ni.
A dik

10. Johana 14:15 chhiar rawh. A dik nge diklo: Hmangaihna chu i 
rilrua i vei thil ni lovin i duhthlanna a ni a. Pathian thu a thupêk 
zawng zawng hi mihring duhthlannaa zawm tûra pêk vek niin, a 
rilru vei zâwng hnêna pêk a ni lo. Pathian hian engtia vei tûr nge 
tih a hrilh ngai lovang che, mahse engtia hmalâk tûr nge tih erawh 
a hrilh ang che.
A dik

11. Galatia 5:22-23 chhiar rawh. Hmangaihna chu leilung dânin a ken 
a ni lova. A zira zir piahlamah Thlarau Thianghlimin mihringah a 
pianchhuah tîr a ngai. Hmangaihna chu eng rah nge:
C. Pathian Thlarau

12. Ephesi 5:31-32 chhiar rawh. Nupui-pasal inneihna ṭha chu eng 
ang entîrna tenau nge a nih kha?
Krista leh a kohhran 

HMANGAIHNA – Part 1

By Don Krow

Tûn ṭumah chuan Pathian aṭang chhuak hmangaihna chungchâng 
kan sawi ho dâwn a. 1 Korinth 13:13 chuan heti hian a sawi a, 
“Chutichuan, hêng pathum - rinna te, beiseina te, hmangaihna te hi 
a awm reng ang; tin, hêngahte hian a ropui ber chu hmangaihna hi a 
ni.” Tichuan 1 Korinth 14:1 chuan a sawi leh a, “Hmangaihna hi ûm 
zêl ula; thlarau lam thilpêkte pawh châk cheu rawh u; amaherawhchu, 
thu in hril theihna tûr lek phei chu châk bîk rawh u.” Baibul chuan 
hmangaihna ûm a, zui leh thlîr ber tûrin min ti a ni. Baibul lehlin 
ṭhenkhat chuan i thil zawn ropui ber ah nei ang che a ti a. He nun 
aṭanga chatuan ram thlenga kan chhawm luh tûr awmchhun a ni. Kan 
lirthei te, in te, leh kan pawisa te kan chhawm lût dâwn lova, Thlarau 
Thianghlim kaltlanga Isua Kristan kan nuna hmangaihna a dah chu 
kan chhawm lût dâwn a ni. Hmangaihna chauh hi chatuana awm reng 
tûr leh hlutna nei awmchhun a ni.

Hmangaihna awmzia tak chu eng nge? Ka nupui ka hmangaih, 
chutiang khatiang chu ka hmangaih te ka tia. Mizo ṭawng-ah hian 
hmangaih tih sawina thumal kan hmanna ah ka nupui ka hmangaih ka 
tih hnuah ka zawhte pawh ka hmangaih ka tih hian ka nupui chu a lâwm 
ang em! Teuhloh mai. Ka sawi tum chu i hrethiam mai em? Hmangaih 
tih thumal kan hman hian, mi ṭhenkhat chuan mipat-hmeichhiatna 
hman emaw an ti, a ṭhenin engtin emawa awm veng venga thil vei a 
nih te an ring - hmangaihna hrilhfiah dân chi hrang hrang mitinin an 



9999

Pathian Aṭanga Chhûak Hmangaihna - Part 1                                               ZIRLAI 12-NA
Don Krow

nei awm e. Greek ṭawngah hian hmangaihna sawi dân thu pali a awm 
a. Pakhatnaah chuan eros tih a ni a, chu chu Baibulah hian hman a ni 
lova, mipat hmeichhiatna lama in ngainatna emaw hmangaihna ti a 
hrilhfiah a ni a. Pathianin chutiang hmangaihna a ruat dân chu mipain 
a nu leh pa a kalsan ang a a nupui a vuan ang a tichuan tisa pumkhat 
an ni tawh ang a tih khân. Baibula Solomona Hlate tih hi Pathianin 
nupa inkâr chauhva hman tûr mipat hmeichhiatna lama hmangaihna 
chungchâng a ni. Hmangaihna dang zawng hi chu Pathianin mihring 
ten zalên taka kan hman tûra a tih a ni a, mahse eros hi chu nupa 
inkârah chauh hman tûr a ni.

Hmangaihna dang leh chu storge ti a koh a ni a, chu chu 
chhûngkaw inzawmna emaw pianpui inngainatna lam a kâwk. 
Tichuan philia tih thu ṭobul aṭanga lo chhuak phileo tih a awm leh. He 
thumal hi Thuthlung Tharah vawi sawmsarih-leh-pahnih vêl hman a 
ni a, a awmzia chu mi kan ngainat avânga thinlung lum veng veng 
niawma kan veina zual tual tual ang hi a ni. Hmangaihna chungchang 
sawitu tam zâwk hi chuan chutiang chu hmangaihna dik ber emaw 
tiin “Hmangaihna zûnah ka uai a, a hnuah ka uai leh tawh lo”, te 
an ti mai mai. In inneihna chu chutiang hmangaihna chunga din a 
nih chuan, a chânga kân hun leh a chânga hniam hun in nei ang. 
Hmangaihna zûnah in uai ang a tin, in uai tawh lo daih thei bawk a ni.

Baibul chuan Pathian aṭanga chhuak hmangaihnaa inhmangaih 
tawn tûrin min ti a, chu chu agape hmangaihna a ni. Eng nge agape 
hmangaihna chu? A lan dân tamtak a nei ang a, 1 Korinth 13 hian 
hmangaihnain a ken tel ho a sawi a. 1 Johana 5:3 ah chuan heti 
hian a sawi a, “Pathian kan hmangaihna chu hei hi a ni, a thupêkte 
kan zawm hi; a thupêkte chu a khirh si lo va.” Isua thupêkte hian 
hmangaihna lanchhuah dân min kawhhmuh a, mahse a tawi zâwnga 
kan sawi dâwn chuan Matthaia 7:12 hi ka hmang ang a, “Chutichuan, 
thil engkim miin in chunga an tiha in duh tûr ang apiang chu, mi 
chungah pawh ti ve rawh u; chu chu dân thu leh zâwlneite thu a 
ni rêng si a.” Kan kohhrana miten min hmangaih a, min ngaihsak 
emaw ngaihsaklo emaw chutiang khatiang lam a ni lova. A ni zâwka 

chu Baibul chuan miten i chunga ti tûra i duh ang chu an chungah ti 
hmasa rawh a ti a ni. Chu chu hmangaihna chu a ni. Keimahni aia 
midangte hamṭhatna leh hlâwkna zawn hi kan tisa nêna in kal tlat, 
pangngai taka pawm harsa kan tih thil a ni. Pathian a tel a ngai a 
ni. Pathian tello chuan hetiang hi a langchhûak thei tiin ka sawi ah 
ngai suh ang che. Baibul chuan Thlarau rah chu hmangaihna a ti a, 
tin, Pathian chu hmangaihna a ni a. Hmangaihna bulpui chu amah 
a ni a, tin, amahin engtia inhmangaih tûr nge kan ni tih a thupêkte 
aṭangin min kawhhmuh tu a ni. Kan tîsana lo chhûak dâwn mahse 
amah chuan duhthlanna dikte leh thuthlûkna dikte siam tûr leh chêt 
dân dika che tûrin chakna min pe dâwn a ni.

Kum engemaw zât kalta khân ni khat chu nidanga kan ti fo 
angin ka hnathawh bân hnuah ṭawngṭai tûrin ka kal a. Park ah ka 
awm a, tichuan “Lalpa, tu emaw hnêna rawngbâwl ka duh a ni”, ka ti 
a. Chumi ni chu khua a lum nuam hle a, tichuan mipa leh hmeichhe 
naupang pipu-a lo ṭhu hi ka hmu a. Pipu pakhat awl hi a awm a, 
tichuan ka ṭhu ve a. Hmeichhe naupang hnênah chuan, “Vawiin chu 
khua a nuam hle mai tiraw?”, ka ti a. Ani chuan “Keimah sâpṭawng 
thiam lo”, a ti a. Tin, ka zâwt leh a, “Khawi aṭangin nge inlo kal”, 
ka ti a. Ani chuan Romania aṭangin a ti a. Chulai hmunah chuan 
Romanian mi an awm tih chu ka hria a, tin chûng mite chuan an 
fate ka bia chu mak min ti âwm deuhin min lo thlîr reng. An hnênah 
chuan ka va kal a, “Ka pui duh che u”, ka ti a. Anni chuan, “Min pui 
duh ang maw? Engvângin nge min puih duh ang? Min hria pawh a 
ni si lova!”, an ti a. Keichuan, “Achhan chu Pathianin ṭanpui che u 
a duh a ni”, ka ti a. 1 Johana 3:18-a Pathian hmangaihna thu bul in 
ziakte kalo ngaihtuah ṭhin lai tak a ni a, a chuta a sawi dân chuan, 
“Thu chauhvin i hmangaih suh ang u khai, lei chauhvin i hmangaih 
hek suh ang u, thiltih leh tihtakzetin ni zâwk rawh se.” a ti a ni. Kan 
ṭawngkam chauhin hmangaih tûr kan ni lova, kan thiltih pawh a tel 
a ngai a ni. Pawisa hi ka ah vak ngailo nachungin khami ni khân ka 
ipteah tlêmte kalo ak a. Ka phawrh chhûak a, an hnênah chuan, “Hei 
hi in ta tûr”, tiin pawisa chu ka pe a. Khami ni khân chaw ka nghei 

avângin, eitûr tlêmte ka nei a, an hnênah chuan, “Hei in chhûngkuaa 
ei tûr tlêm azâwng”, ka ti a. An lâwm ve khawp mai a, “Tunge i nih 
a?” tiin min zâwt a. Keichuan, “Pathianin vawiin hian nangni nêna in 
tawhna hun remchâng mak tak min siamsak a nih hi, kan in hmu leh 
dâwn nia”, ka ti a.

Ka haw hnu chuan ka nupui hnênah Romanian mite nêna kan in 
tawh dân zawng zawng ka hrilh a. Freezer-a sa bawp hrang chu ka la 
chhûak a, ka chhûm a. A tûkah chuan bungraw hlui an zawrhna dâwr 
aṭangin an thlêng tûr bawm khat ṭân ka va lei a tichuan ka nupui nên 
park ah chuan kan va kal leh ta a. Romanian ho leh an fate chu anlo 
awm a, tichuan, “In thil tûr ka rawn ken che u. A rih deuh avângin, 
in awmna min hrilh ula chuan ka car-in in inah ka phur phei sak ang 
che u” ka ti a. Bedroom pakhat chiah awmna an in kan thlen chuan 
thlêng leh bêl ho chu a in kawp zêlin bawm aṭangin ka la chhûak a, an 
hnênah ka pe ta zêl a. An hnênah ka pêk lai chuan an biangah mittui 
alo tla a. Chuta mi nu chuan sapṭawng pai deuh hian, “Keimah ṭap 
dâwn! Keimah ṭap dâwn!”, a ti a. Kei chuan, “Thawhṭan zânah kan 
inah Baibul zirna kan nei ṭhîn a, chutah chuan lo kal tûrin ka sâwm 
duh che u a ni”, ka ti a. Anni chuan, “Kan rawn kal duh e,” an ti a. 
Chutihrualin keichuan, “Thilpêk ka pêk vâng che u a in rawn kal ka 
duh lo a nia,” ka ti a. Anni chuan, “Nilove, i ṭhiante pawh rawn hmuh 
kan duh alâwm”, an ti a.

Kalna tûr lirthei an neiloh avângin, ka va lam a, kan inah ka 
hruai a, rei pawh a rial hma chuan, Pathianin a khawih ṭan hlawm a. 
English ṭawng an thiam vak lo nain kan ṭawngṭai lai chuan Pathianin 
a khawih ṭan a. Pathian hmangaihna chu an hnênah tih lanin a awm 
a ni. A hnu reiloteah Romania mi nupa dang kan tawng a, kan tawn 
hmasak te hnênah chuan, “Romanian nupa tuak dang min kawhhmuh 
thei ang em?”, ka ti a. An remti a, nikhat chu nupa tuak thar hnên 
aṭang chuan phone call ka dawng a, “Pu Don, i chanchin kanlo hre 
tawh a. Kan mal ngawih ngawih a, hmuh che kan duh a ni,” tiin. 
Tichuan ka Romanian ṭhiante chu ka hruai a, chu mite chu kan va 
hmu ta a. Thilpêkte, eitûr leh thil hrang hrang an hnênah ka kensak a. 

Chutianga ka tih a, anmahni kan va tlawh hnu chuan engkim tluang 
takin a kal a, mahse Romanian nupa ka tawn hmasak ber te khân, 
“Baibul zirnaah in kal a ngai a ni. Isua chungchâng an sawi a, a ropui 
lutuk!”, an rawn ti chiah chu anni chuan, “Ngawi rawh u! Communist 
ram aṭanga lo kal kan ni a, Pathian a awm tih pawh kan hrelo. Hetiang 
Isua tih vêl hi kan duh lo,” an ti a.

Keichuan, “Ṭhianah kan siam teh ang”, ka ti a. Tichuan kar 
tâwpahte hruai chhûakin thawmhnaw te, kawrchung te leh thildang 
an mamawhte chu ka leisak ṭan ta a. An zak êm êmin an dawng hreh 
hlê a. “Ekhai, coat in mamawh lovem ni?” ka ti a. “Aw mamawh e, 
mahse…”, an ti a. “A nih chuan he coat hi in ta tûrin la ang hmiang,” 
ka ti a. Thiltih hmangin ka hmangaih ṭan a, mahse “Kan Baibul 
zirnaah chuan American mi, hna zawn pui thei tûr che u an awm 
mahna” ka tih hma loh kha chu kan Baibul zirnaah chuan an lo kal 
duh miah lova. Tichuan an rawn kal nghâl ta a. Chumi zân Baibul 
zirnaah chuan, Lalpa hnênah thil niawm lo tak mai ka dil a, “Lalpa, 
hei kan in be pawp hleitheilo a ni a, zâninah hian ṭawng danga ṭawng 
theihna thilpêk dik tak min pêk a ngai dâwn a ni,” ka ti a. Chumi zân 
Baibul zirnaah chuan American ṭhenkhat testimony sawite an awm a. 
An hnêna thu ka sawi chuan Romanian nupa ka tawn hnuhnun zâwka 
an nu chu a hmêl alo zângkhai ṭan a, thil engemaw a thleng tih ka hre 
thei a ni. Kan zir zawh hnuah keichuan, “Ka ṭawngṭaisak ang che u”, 
ka ti a. Chutia kan han ṭawngṭai chuan Pathianin a khawih thut hlawm 
a, tichuan chumi inchhûng chu Pathian hmangaihnain a luah khat ta 
vek a ni. Tichuan chu nu chuan heti hian a sawi a, “En teh, American 
hovin thu an sawi lai khân an sawi engmah ka hrethiamlo mahse i 
han din a, Isua chungchâng i sawi a, min hmangaihna te, amah nêna 
inlaichînna kan neih nâna a thiltih te i sawi khân, i sawi engkim chu 
ka hrethiam vek asin!, chiang takin ka hrethiam asin! Pathian tih a 
ni ngei ang! Pathian tih a ni ngei ang!”, a ti a. Chu thil thleng avâng 
chuan, Romanian ho chiah ni lovin, kan nun zawng zawng pawh a in 
thlâk midangte nun pawh a thlâk danglam vek a ni.

Chumi hnua thil thleng chu ka han sawi belh teh ang. Kan in 
chu Thawhṭan zân apiangin hnam hrang hrang rawn kal khâwmna 
hmunah alo chang ṭan ta a– Romanian, Bulgarian leh Russian ho 
tein. Pathianin an nun a thlâk danglam a, tin anmahni pawhin kan 
hmangaih a ni tih an hria a. African mite pawh an rawn tel ve a. 
Inbiak pawh kan harsat hle nachungin, thil pakhat an hriat chu: Kan 
ṭawngṭai apiangin Pathian an hnênah a rawn in puang ṭhîn. Tin, 
anmahni pawhin an tân engpawh tihsak ka in huam a, ka hmangaih 
a ni tih an hria a. Pathianin an nun leh midang tamtak nun a thlâk 
danglam phah. Chu chu a lo thlen theihna chhan chu ṭumkhat park 
ah ram dang mi, vun rawng dang mi ka hmu a, keimahah eng emaw 
danglam veng vengna ka nei kher lova, mahse hmangaihna chu hei 
hi a ni tih ka hria: Miten i chunga ti tûra i duh ang chu, an chungah 
ti rawh. Nuam ka tih leh tih loh lam ngaihtuah lovin an ṭhatna tûr leh 
hlâwkna tûr ka zawnsak a, eng nge lo thlen ta i hria em? An ngaihhlut 
em em chu ka tân philia hmangaihna, mi va ngainat veng veng na an 
rawn nei a, min hmangaih thu min hrilh ve ta hial a, min kuahin min 
fâwp bawk a. Chutiang ang hmangaihna chu keimahah an tân a rawn 
chawk chhuak ve bawk a. Chuvângin i nunah hmangaihna vei veng 
veng nei i neih duh chuan agape hmangaihna lo hmang ṭhîn ang che. 
I vei veng veng emaw vei veng veng lo emaw midangte hamṭhatna 
leh hlâwkna tûr zawng la, chu chuan hmangaihna vei veng veng nei 
alo siamchhûak dâwn a ni.

ZAWHNA LEH BAIBUL CHÂNG HMAN TÛRTE

1. 1 Johana 5:3 chhiar rawh. Pathian hmangaihna chu a ___________ 
aṭangin a lang a ni.

1 JOHANA 5:3 – Pathian kan hmangaih vena chu hei hi a ni: a 
thupêkte kan zawm hi; a thupêkte chu a khirh si lo va.

2. Rom 13:9-10 chhiar rawh. Hêng chângte a thupêkte hian 
hmangaihna entin nge a lan tîr hrilhfiah rawh.

ROM 13:9-10 – Hêng, “Uire suh, tual that suh, ru suh; awt suh” 
tih leh thupêk dang rêng rêngte hi, “Nangmah i inhmangaih angin 
i vêngte i hmangaih tûr a ni,” tih hian a khai khâwm vek si a. 
[10] Hmangaihnain vêngte a tikhawlo ngai lo va; chuvângin, 
hmangaihna hi Dân zawh famkimna a ni.

3. Rom 12:19-21 chhiar rawh. Kan châklo a nih pawhin engtin nge 
kan hmêlmate kan hmangaih theih ang?

ROM 12:19-21 – Duh takte u, phuba la suh ula, Pathian thinurna 
kian zâwk rawh u. “‘Phuba rêng rêng keima lâk tûr a ni, keiman 
ka thungrûl ang,’ Lalpan a ti,” tih ziak a ni si a. [20] Chuvângin, 
i hmêlma a rilṭâm chuan ei tûr pe rawh, a tuihâl chuan in tûr pe 
rawh; chutianga i tih chuan a zak êm êm dâwn a ni. [21] Sual 
ngam chein awm suh la, ṭhatnain sual chu ngam zâwk rawh.

4. Tita 2:4-5 chhiar rawh. Helai thu hian hmangaihna chungchâng 
engtin nge min kawhhmuh?

TITA 2:4-5 – La nula deuhte chu an pasalte leh an fate hmangaih 
te, [5] insûm theih te, thianghlim te, in chhûnga khawsak ṭhat te, 
ngilneih te leh pasal thu awih te zirtîr rawh; tichuan, Pathian thu 
hi sawichhiat a ni dâwn lo nia.

5. 1 Korinth 13:4-8 chhiar rawh. Hmangaihna kalphung chiang takin 
hrilhfiah rawh.

1 KORINTH 13:4-8 – Hmangaihnain a dawhthei a, ngil a nei 
bawk ṭhîn; hmangaihnain a îtsîk lo va; hmangaihna a infak lo va, 
a uang lo va, [5] a che mawi lo lo va, mahni hma a sial lo va, a 
thinur duh lo va, sual lamah a ngaihtuah lo va; [6] fel lohnaah a 
lâwm lo va, thutak erawh chu a lawmpui ṭhîn a; [7] engkim a tuar 
hrâm hrâm a, engkim a ring a, engkim a beisei a, engkim a tuar 
chhuak ṭhîn. [8] Hmangaihna hi eng tikah mah a reh lo vang.

6. 1 Johana 3:18 chhiar rawh. Engtin nge hmangaihna kan hman 
chhuah ang?

1 JOHANA 3:18 – Naute u, thu chauhvin i hmangaih suh ang u 
khai, lei chauhvin i hmangaih hek suh ang u, thiltih leh tihtakzetin 
ni zâwk rawh se.

ZAWHNA CHHÂNNATE

1. 1 Johana 5:3 chhiar rawh. Pathian hmangaihna chu a ___________ 
aṭangin a lang a ni.
Thupêkte

2. Rom 13:9-10 chhiar rawh. Hêng chângte a thupêkte hian 
hmangaihna entin nge a lan tîr hrilhfiah rawh.
Hmangaihnain vêngte a tikhawlo ngai lo va. Thupêk tin te 
chuan hmangaihna chu eng ang nge a nih tih kan ṭhenawmte 
chunga kan tih dân tûr aṭangin min hmuh a ni

3. Rom 12:19-21 chhiar rawh. Kan châklo a nih pawhin engtin nge 
kan hmêlmate kan hmangaih theih ang?
Kan hmêlmate an rilṭâm chuan ei tûr kan pe ang a, an tuihâl 
chuan in tûr kan pe ang. Kan vei emaw veilo emaw midangte 
hlâwkna leh ṭhatna tûr kan zawng thei a ni.

4. Tita 2:4-5 chhiar rawh. Helai thu hian hmangaihna chungchâng 
engtin nge min kawhhmuh?
Hmangaihna chu inzirtîr theih a ni. Thinlunga veina ringawt 
ni lovin.

5. 1 Korinth 13:4-8 chhiar rawh. Hmangaihna kalphung chiang takin 
hrilhfiah rawh.
Hmangaihnain a dawhthei a, ngil a nei bawk ṭhîn; hmangaihnain 
a îtsîk lo va; hmangaihna a infak lo va, a uang lo va, [5] a che 
mawi lo lo va, mahni hma a sial lo va, a thinur duh lo va, sual 
lamah a ngaihtuah lo va; [6] fel lohnaah a lâwm lo va, thutak 
erawh chu a lawmpui ṭhîn a; [7] engkim a tuar hrâm hrâm a, 
engkim a ring a, engkim a beisei a, engkim a tuar chhuak ṭhîn. 
[8] Hmangaihna hi eng tikah mah a reh lo vang.

6. 1 Johana 3:18 chhiar rawh. Engtin nge hmangaihna kan hman 
chhuah ang?
Thu chauh leh lei chauhvin i hmangaih suh ang u, thiltih leh 
tihtakzetin ni zâwk rawh se. 

ZIRLAI 13-NA

PATHIAN AṬANGA CHHÛAK 
HMANGAIHNA – Part 2

By Don Krow

Zirlai hmasaa Pathian hmangaihna kan zir kha ilo en ho leh ang. 
Isua Krista chu he leia hmangaihna lanchhuahna ropui ber a ni a, 
chutichungchuan Baibula inziak chinah chuan, “Ka hmangaih che”, a 
tih thu hi a sawi ngai miah lova. A makin a ropui i ti em? Hmangaihna 
lanchhuaktu ropui ber chuan “Ka hmangaih che”, a ti ngailo a ni. 
Engvâng nge i hria em? Hmangaihna chu thu mai a ni lova, thiltih a 
ni. Entîrnân ka nupui hnênah, “Ka hmangaih che” ti ila, a hnuah va 
uire leh si ila, ka thusawi kha a ring ang em, anih loh leh ka thiltih 
chu a ring ang em? Ka thiltihte azirin min ring ngei ang, achhan chu 
hmangaihna zaa sawmkua panga (95%) chu sawi kher lova thiltih a 
ni a. I thilsawiah ni lovin; i thiltihah a ni.

1 Johana 3:18 ah khân kan chhiar a, “Naute u, thu chauhvin i 
hmangaih suh ang u khai, lei chauhvin [kan ka aṭanga chhûak thu 
chauhvin] i hmangaih hek suh ang u, thiltih leh tihtakzetin ni zâwk 
rawh se (bracket ami hi ka ziah). Hmangaihna thumal ah hian thiltih 
a tel. Matthaia 25:35-36 ah chuan Isuan hmangaihna chu a thiltihin 
a lantîr tiin a hrilhfiah a, “Ka ril a ṭâmin nangnin ei tûr mi pe a; ka 
tui a hâlin in tûr mi pe a; mikhual ka nihin mi thleng a; saruak ka 
nihin puan mi sintîr a; ka damlohvin mi kan a; tân ina ka awmin ka 
hnênah in lo kal si a.” Tichuan châng 40-ah chuan heti hian a sawi a, 
“Hêng ka unau tê berte zînga mi pakhat chunga in tih chu ka chunga 
ti in ni,’ tiin. Chuvângin hmangaihna chu thiltih a ni a; engemaw 

i tih a tel. Hebrai 6:10 chuan, “In hnathawh leh a hming chunga 
hmangaihna in lantîr, mi thianghlimte rawng in lo bâwl, tûn thleng 
pawha in la bâwl cheu chu theihnghilh tûrin Pathian chu mi fel lo a 
ni si lo va.” Matthaia 22-a Isua thupêk ropui ber eng nge ti-a zawh 
a nih khân, Pathian hmangaih leh kan ṭhenawmte hmangaih tiin a 
chhâng a ni. Hêng thupêk pahnihte hi dik taka i hrethiam a nih chuan 
thupêk thuhmun a ni. Hêng ka unau tê berte zînga mi pakhat chunga 
in tih chu, Isua chuan ka chunga ti in ni a ti a. Baibul chuan midangte 
kan hmangaih hian Lal Isua Krista a taka hmangaihna hun remchâng 
duhawm kan nei tiin min zirtîr a ni.

Kan zirlai hmasaah khân park pakhata ka mi tawn Romania mite 
chanchin ka sawi a. Keimah in en lova an ṭhatna leh hlâwkna tûr ka 
zawn avângin an nun chu thlâk danglamin a awm a ni. Ram dang mi 
leh hnam dang an ni a, mahse Isua ang bawka midangte hamṭhatna 
leh hlâwkna tûr kan va tihsak hian Pathian hmangaihna chu mi ten an 
lo tem phah ṭhin tih ka hria a ni. Kraws kawng thlan kha a châk bik 
lo. “Aw ka Pa, a theih chuan he no hian mi pêl lul rawh se; nimahsela, 
keima thu ni lovin, nangma thu thu ni zâwk rawh se,” tiin Isua a 
ṭawngṭai a ni.  A duhdân aiin Isuan kan ṭhatna leh hlâwkna tûr a 
ngaihtuah a ni.

Nikhat chu Romanian ho aṭangin phone call ka dawng a. An 
rawn ṭap hlawm a. United States-ah hian kum sarih leh a chanve zet an 
awm tawh a. Tûnah chuan Kansas-ah awmin hna an thawk mêkin an 
awm. “Politics thila râltlânte awm phalna kan thehluh kha min rawn 
tihtâwp sak a, ni 30 chhûng court a dîlna hun min pe a, a nihloh chuan 
min hnawtchhuak dâwn”, an rawn ti a. A tlângpuiin USA-ah hian 
politics thila raltlânte rawn awm an phal theihna hun hi zaa pahnih 
aṭanga panga (2-to-5 percent chance) vêl chauh a ni a. Romanian ho 
chuan lawyer pakhat an ruai a, ani chuan an hmuhtheih a rin loh thu 
a lo hrilh a. “Kan ṭawngṭai ang a, in ṭanpui dân kan ngaihtuah dâwn 
nia”, ka ti a. Keichuan a ngaihna a hre miah lo. Anmahni thawnlêt leh 
chu thil diklo tak angah ka ngai a – an faten Romanian ṭawng pawh 
an thiam tawh mang si lova.

Ka ṭhianpa chuan kan awmna Colorado-a sorkar laipui congress 
member phone in biak sak a, Kansas khuaa Senator Sam Brownback-a 
be ve leh chhâwng tûrin. Chu chu a ropui hle a ni, achhan chu ṭhiannu 
Kim-i, Senator Brownback-a hnêna thawk ka nei a. Pi Kim-i chu 
ka bia a, hetiang case hi Washington D.C.-ah buaipui mi pali a nei 
a. Kansas State-a Sublette khuaa mite chuan Romania mite chu 
ṭanpuiin, hêng Romania mite hi an hnêna awmah an duh thu dîlna 
lehkha te pawh hming  signature an khawn sak a. “Mi ṭha tak an ni, 
chhiah an pe ṭha a, hna an thawkrim a, heta awmah kan duh a ni,” 
tiin. Chu thilthleng chungchâng chu chanchinbu-ah kimchang deuhin 
an rawn chhuah a. Thilmak a ni, tin, kan sawrkar hnathawk hotuten 
thilthlen dân chu an hrethiam ta a, tichuan thuthlûkna chu an sût leh 
a, United States-ah an awm thei a ni tih Romanian ho chuan lehkha 
an dawng ta a ni.

Kansas-a Sublette khuah chuan ka va zin a. Ka Romania ṭhiante 
chuan ka tlawh dâwn tih pawh an hre lova, ka va thlen lai chuan, 
Senator Brownback-a chu phone ah bia-in politics thila raltlânte 
case-a a ṭanpui chu lâwmthu anlo hrilh mêk a. A taka an hnêna a 
awmtheihloh chhan thu a lo hrilh a, a chhan chu President Clinton-a 
bân tîr an tumna thubuai ngaihthlâkna ni hnuhnung ber a nih vâng a 
ni a, mahse ABC leh NBC News te chu an camera te nên an lo awm 
ve ṭhap a. Phone-a an in biak zawh veleh ka hnênah an rawn tlân a, 
min kuah hlawm a, chu veleh camera-te chu ka lam a rawn hawitîr ta 
ṭhup a. Anni chua, “Tunge i nih a, hêng mite hi engtin nge i hriat?”, 
an ti a. Chanchin zawng zawng chu ka hrilh vek a: Ka tawn dân 
leh, Pathian avânga an ṭhatna leh hlâwkna tûr ka zawn dân leh Isuan 
Matthaia 7:12-a a sawi te chu ka hrilh a.

Chumi hnuah chuan an Hall-ah kan va kal a, chutah chuan 
balloon sen, var leh pâwl te anlo târ khat vek mai a, tin, ram hmangaih 
hlâte an lo sa a. Ka ṭhiante anlo thlen chuan mi zawng zawngte chu 
an au dur dur a, an ṭap hlawm a. Chu khawpui Mayor chuan, “Vawiin 
February ni 12 hi, Romanian ho chawimawi nân, Jucan Chhûngkaw 
Ni ah ka puang e.” a ti a. Hmâna Washington D.C. Capitol building-a 

Senator in American flag a zâr kha an la a, anmahni chawimawi nân 
an hnênah a hlân a. Tin, an damchhûnga dân ang thlapa an awm reng 
theihna tûr lehkhate chu a hlân bawk a ni. An zavaiin testimony an 
sawi vek a, ṭawngṭai tûrin min sâwm bawk a. Kei chuan, “Mi pakhat 
a hnêna lâwmthu kan la sawi tâwkloh a awm a, chu chu Pathian 
Engkimtitheia a ni. Kum 7 leh a chanve kaltaa Colorado Springs, 
Colorado park-a, Pathian ka zawn laiin, a hnênah ka dîl a, vawiin hian 
tu emaw hnênah i hmangaihna lantîr ka duh a ni tiin. Tichuan hêng 
Romania mite hnênah hian hruaiin kalo awm ta a ni.” An thawnthûte 
ka sawi zawh leh hnuah chuan an hnênah, “Pathianin a ṭanpui duh 
che u a nih hi – U.S.A. ah hian kanlo lâwm a che u,” ka ti a.

Thil lo thlen dân zawng zawng chu thilmak tak a ni. Ka mi tawn 
tûr diktakte chu, a hmun dik takah leh a hun dik takah ka tawng a. 
Hêng zawng zawng lo thlen hma kum khat kalta khân ka ṭhiannu 
Kim-i chuan keimah nêna in hmêlhriat tûrin Senator Brownback-a 
chu Andrew Wommack Ministries-ah a rawn hruai a. Kim-i chuan, 
“Don Krow-a hi i hmuh a ngai a ni,” a ti a. A tih chhan pawh ka hre 
lova, nuam ka ti lo hle a ni. Isua thupêk - miten i chunga tia i duh tûr 
angin, an chungah pawh ti rawh tih te chauh hmang khân Pathianin 
Amah leh Ama hmangaihna alo puanchhuah tawhna chhûngkaw 
pakhat ṭanpui tûrin thil a lo ruahman tih kha ka lo hre miah lova. 
Thilmak an theihnghilh tawh ngailoh tûr a ni a, vawiin ni thlengin, 
“Pathian vâng a ni”, an la ti thei ang. Anka-i, Romanian nu chuan, 
“Ka rinna kha a nghing ṭhin a mahse Pathian chu a rinawm a, tin ani 
chuan United States of America ah kan awm a phal a ni,” a ti.

Tûnah hian mi tamtak hmangaihna mamawha ṭap chhûak an awm 
a ni. An dawn theih dân awmchhun chu nang leh kei hian Pathian 
thu aṭanga hmangaihna kalphungte hrethiam tûra duhthlanna kan 
siam aṭang chauhvin a ni. Hmangaihna chu a ngilnei a, hmangaihna 
chuan midangte ṭhatna tûr a ngaihtuah a – Isuan kan ṭhatna tûr a 
ngaihtuah a, Kraws-ah a kal ang chiah khân. Pathian hmangaihna 
aṭanga hmangaihna pêk chhuah awmze dik tak in hriat belh zêlnaah 
hian Pathianin malsâwm che rawh se.

ZAWHNA LEH BAIBUL CHÂNG HMAN TÛRTE

1. Matthaia 7:12 chhiar rawh. Nangma irawm chhûakin, eng nge kan 
tih tûr taka chu min hrilh rawh.

MATTHAIA 7:12 – “Chutichuan, thil engkim miin in chunga an 
tiha in duh tûr ang apiang chu, mi chungah pawh ti ve rawh u; chu 
chu dân thu leh zâwlneite thu a ni rêng si a.

2. Matthaia 7:12 chhiar rawh. Hmangaihna zawnchhuah an tumna 
lamah mi tam tak chuan anmahni tâna mi diktak an zawng ṭhîn 
a. I tân mi diktak i zawng ang nge nangmah chu mi diktak i ni 
zâwk ang?

3. 1 Johana 5:3 chhiar rawh. Hmangaihna hi thinlunga vei neihna 
nge thil tih nei zâwk?

1 JOHANA 5:3 – Pathian kan hmangaihna chu hei hi a ni, a 
thupêkte kan zawm hi; a thupêkte chu a khirh si lo va.

4. 1 Johana 3:18 chhiar rawh. I nupui emaw i pasal “Ka hmangaih 
che!” i ti a, mahse i va chhûak a, i uire san chuan, i thusawi nge i 
thiltih chu a rin ang?

1 JOHANA 3:18 – Naute u, thu chauhvin i hmangaih suh ang u 
khai, lei chauhvin i hmangaih hek suh ang u, thiltih leh tihtakzetin 
ni zâwk rawh se.

5. Rom 5:6-8 chhiar rawh. Isuan kha thih a châk i ring em?

ROM 5:6-8 – Kan la chak loh lai khân a hun têin Krista chu mi 
sualte ai chuan a lo thi ta si. [7] Mi fel aia thih miin a duh âwm lo 
hle si a, mi ṭha ai erawh chuan mi tu emaw tal chuan thih a ngam 
mial mahna. [8] Nimahsela, Pathian chuan a mi hmangaihna chu 
fak tlâkin a lantîr a, mi sualte kan la nih laia Krista kan aia a thih 
avâng khân.

6. Galatia 5:22 chhiar rawh. Kan nuna a lairil berah Pathian awm 
lovin kan hmangaih tak tak thei ang em?

GALATIA 5:22 – Thlarau rah erawh chu hmangaihna te, 
hlimna te, remna te, dawhtheihna te, ngilneihna te, ṭhatna te, 
rinawmna te.

7. 1 Johana 4:8 chhiar rawh. Midangte hmangaih tak tak tûrin Pathian 
kan mamawh chhan chu Amah chauh chu _______________ a ni.

1 JOHANA 4:8 – Hmangaihna nei lo chuan Pathian a hre lo; 
Pathian chu hmangaihna a ni si a.

8. 1 Korinth 13:5 (Mizo Common Language) chhiar rawh. A hnuaia 
thute aṭang hian hmangaihna a nihlohna thlang rawh:

 Chemawilo, mahni hmasial, ngaidam duhlo

1 KORINTH 13:5 (Mizo Common Language) – Mawi lo takin 
a che lo va, mahni hma a sial ngai hek lo; a thinur duh lo va, thil 
sual a hre reng ngai hek lo.

9. 1 Korinth 13:8 (Mizo Common Language) chhiar rawh. Eng thil 
nge tûn kan damlai aṭanga hun lo la awm tûr emaw thlân piah 
thlenga kan chhawm tûr chu?

1 KORINTH 13:8 (Mizo Common Language) – Hmangaihna 
hi eng tikah mah a dai lo vang; thuhrilnate erawh hi chu tihbân a 
la ni ang a; ṭawnghriatlohte pawh a la bo vang a, hriatnate pawh 
hi a la tâwp dâwn a ni.

10. Thufingte 10:12 chhiar rawh. 1 Korinth 13:5 (Mizo Common 
Language) chuan, “Hmangaihnain thil sual a hre reng ngai hek 
lo”, a ti a. Hmangaihnain chuan sual engzât nge a khuh bo ang?

THUFINGTE 10:12 – Huatnain inhauna a chawk chhuak 
a, hmangaihna erawh chuan bawhchhiatna zawng zawng a 
khuh ṭhîn.

ZAWHNA CHHÂNNATE

1. Matthaia 7:12 chhiar rawh. Nangma irawm chhûakin, eng nge kan 
tih tûr taka chu min hrilh rawh.
Miten kan chunga ti tûra kan duh anga midangte chung tih

2. Matthaia 7:12 chhiar rawh. Hmangaihna zawnchhuah an tumna 
lamah mi tam tak chuan anmahni tâna mi diktak an zawng ṭhîn 
a. I tân mi diktak i zawng ang nge nangmah chu mi diktak i ni 
zâwk ang?
Mi tawn tûr diktak ka ni ang

3. 1 Johana 5:3 chhiar rawh. Hmangaihna chu thinlunga vei neihna 
nge thil tih nei zâwk?
Pathian thu kalphung (thupêkte) zawm chunga kan thil tih 
zâwk hi

4. 1 Johana 3:18 chhiar rawh. I nupui emaw i pasal “Ka hmangaih 
che!” i ti a, mahse i va chhûak a, i uire san chuan, i thusawi nge i 
thiltih chu a rin ang?
I thiltih. Thusawi aiin thiltih hi a au ring zâwk si a.

5. Rom 5:6-8 chhiar rawh. Isuan kha thih a châk i ring em?
Aih, ringlo. Chutichung chuan kan ṭhatna leh hlâwkna tûr a 
ngaihtuah a ni, a châk leh châk loh lam ngaihtuah lovin.

6. Galatia 5:22 chhiar rawh. Kan nuna a lairil berah Pathian awm 
lovin kan hmangaih tak tak thei ang em?
Thei lovang

7. 1 Johana 4:8 chhiar rawh. Midangte hmangaih tak tak tûrin Pathian 
kan mamawh chhan chu Amah chauh chu _______________ a ni.
Hmangaihna

8. 1 Korinth 13:5 (Mizo Common Language) chhiar rawh. A hnuaia 
thute aṭang hian hmangaihna a nihlohna thlang rawh:

 Chemawilo, mahni hmasial, ngaidam duhlo
Hêng thu zawng zawng (Chemawilo, mahni hmasial leh 
ngaihdam duhlohna) te hian hmangaihna chu eng nge a nih 
loh tih a sawifiah a ni.

9. 1 Korinth 13:8 (Mizo Common Language) chhiar rawh. Eng thil 
nge tûn kan damlai aṭanga hun lo la awm tûr emaw thlân piah 
thlenga kan chhawm tûr chu?
Hmangaihna. Chatuanin a awm dâwn a ni.

10. Thufingte 10:12 chhiar rawh. 1 Korinth 13:5 (Mizo Common 
Language) chuan, “Hmangaihnain thil sual a hre reng ngai hek 
lo”, a ti a. Hmangaihna chuan sual engzât nge a khuh bo ang?
Sual zawng zawng 

SUM LEH PAI – Part 1
By Andrew Wommack

Isuan sum leh pai lama hmuingîl tîr che a duh thu han hrilh che u 
ka duh a. Heihi mi zawng zawng tâna pawimawh a ni. Nun khawsak 
nân, i mamawh leinân leh midangte malsâwm nân sum leh pai a ngai 
a ni. Hêng thilah hian Pathianin min thlahthlam ngawt lo, “In thlarau 
lampang ka ngaipawimawh, mahse in sum leh pai chungchâng chu 
ka ngaipawimawh lo… nangmahni awm awmin lo awm rawh u”, a 
ti lova. Kawng engkim - thlarau, rilru, leh taksaah a hmangaih zâwk 
che a, i mamawh phuhrukna tûr a siamsak bawk che a ni. Mi tam 
zâwk chuan sum leh pai lama hmuingîlna engemaw chen neih a ngai 
tih a hria, nimahsela sakhuana chuan kan luangliam zawih zawihna 
tûrah min dang bet tlat a ni.

Pathian Thu hian duhâmna kalsan tûrin kawng hrang hrangin 
min zirtîr a chutihrualin sum leh pai chu malsâwmna a nih zia a sawi 
chiang hle bawk. 3 Johana 2 (New King James Version) ah chuan, 
Tirhkoh Johanan heti hian a sawi a, “Duh tak, i rilru a hrisêla a 
hmuingîl ang zêlin, engkimah i hmuingîla i taksa pawh a dam leh 
hrisêl theih nân ka ṭawngṭaisak che a ni.” Thu sawi ropui tak a va 
ni em. Johana chuan, “Engkimah!” a ti a ni. Damna, rilru lamte, 
inlaichînnate, leh sum leh pai chungchâng a sawina a ni. Lalpan 
kawng tin rêng ah i hmuingîla, i hrisêl a duh a. I thlarau, rilru leh 
taksaah tih hmuingîl che a duh a ni. Chu chu i tâna a duhzâwng a ni.

Sakhaw mi tamtak chuan Pathianin rethei taka i awm a duh a, 
retheih chu Pathian thu awihna a ni, i retheih poh leh Pathian thu 

i awih zâwk an ti ṭhîn a. Hetiang ngaihdân ah hian ka seilian a, 
thuhriltute chuan thil an nei vak tûr a ni lova, Kristian chu thil nei vak 
tûr an nilo tiin. Hêng ngaihdân hi Pathian thu aṭanga finfiah theih a ni 
lova. Abrahama kha a hunlai chuan mi hausa ber a ni a, a hausak êm 
avângin lalte khân an ram chhuahsan tûrin an ngen tawp a ni. Achhan 
chu a thilneih te khân an ram hausakna a khawih danglam vâng a ni. 
Isaka leh Jakoba nunah pawh khân alo ni leh a. Josefa kha pa hausa 
leh neinung tâwpkhâwk a nih kha. Davida khân ama ro bawm aṭangin 
Lalpa hnênah tempul sak nân US dollar tlûk leh dingawn 2.5 vêl hu 
rangkachak leh tangka a pe a ni. Davida fapa Solomona kha leia lo 
piang tawh zawng zawnga mi hausa ber a ni a. Pathian thu taka i en 
a nih chuan, tihtakzeta Pathian rawngbâwltute kha sum leh pai takin 
malsâwm ṭhin an ni. 

Chutihrualin mi ṭhenkhat rethei leh harsa taka nung an awm. 
Paula chuan Phiippi 4:13-ah amah tichaktu Kristaah chuan engkim a 
tih theih thu leh eng thil pawh tâwk se lungawi zêl dân a thiam tawh 
thu a sawi a. Tlâwm taka awmdân leh hausaa awmdân a thiam thu a 
sawi a ni. Pathian chhiahhlawhten retheihna leh harsatna an paltang 
hun a awm ṭhîn a, mahse Baibulah hian i retheih poh leh i Pathian mi 
sawt tih hi i hmu lovang. Chu chu a dik lo hulhual, a dik lohzia chu 
khawilaiah han chhuak la i hmu thei ang. Chuvângin, a ni, duhâm hi 
thil pawi a ni tih hi heihi thu dik tak a ni. 1 Timothea 6:10 ah chuan 
heti hian kan hmu a, “Tangka sum ngainat hi sual tinrêng bul a ni si 
a.” Mi ṭhenkhat chuan helai châng hi lain tangka sum hi sual tinrêng 
bul a ni an ti ringawt a, mahse a sawi dânah hi chuan “Tangka sum 
ngainat hi sual tinrêng bul a ni” a ti a ni. Mi ṭhenkhat tangka sum 
ngainaa chêng khat pawh neilo an awm a; mi ṭhenkhat hausakna nasa 
tak nei a tangka sum ngaina lêmlo an awm bawk a, thil ṭangkai atân 
an hmang mai chauh a ni.

Deuteronomy 8:18 hian sum leh paia kan hmuingîlna tûr chhan 
diktak a sawi a. Lalpa khân Israel mite bia in, Ram Tiam an luh hnai 
tawh a, hausakna leh hmuingîlna an la hmuh ngaihlohnaah an lût 
dâwn a ni tiin. Heti hian a hrilh a, “Tûna a ngheh anga in pi leh 

pute hnêna chhechhama thuthlun chu a tihnghehna tûrin, Lalpa in 
Pathian chu hre reng rawh u, sum leh pai deh chhuah theihna petu 
che u chu amah chu a ni zâwk asin.” Helai Pathian thu aṭang hian sum 
leh paia hausakna chu nangman mahni hmasial taka i hman atâna thil 
i huikhâwm ṭeuh lam a ni lova, chutiang ni lovin Pathian thuthlung 
he leiah hian i tihnghehna tûr zâwk a ni. A sawi tum chu, Pathianin 
mal a sâwm che ang a, chumi avâng chuan midangte tân malsâwmna 
i ni dâwn a ni. Genesis 12:2 ah chuan Lalpan Abrahama heti hian a 
hrilh a, “Chi ropui takah ka siam ang chia; mal pawh ka sâwm ang 
chia, i hming ka tiropui bawk ang; tin, nang malsâwmna ni ang che.” 
Midangte tân malsâwmna i nih hmain nagmah kha malsâwm i nih a 
ngai a ni.

Pathian hian i thil duhte leh mamawhte phuhrûksak che a duh 
a, mahse mahni hmasialna piah lam thil atân a ni. Tih hmuingil 
chia, sum te chu nangmah rawn kaltlang tîr a duh a ni, midangte 
tân malsâwmna i nih theih nân. 2 Korinth 9:8 ah chuan heti hian a 
sawi a, “Tin, Pathianin khawngaihna tinrêng in chungah a vûr thei 
a ni; chutichuan, nangnin engkimah a tâwk zet nei fovin, hnathawh 
ṭha tinrêng atân in ngah thei ang.” Helai thu hian Pathianin a 
tihhmuingîlna tûr chhan che a rawn sawi a ni – hnathawh ṭha tinrêng 
i ngah theih nân. Pathian thuin hmuingîlna a sawifiahna te pawh ti ila 
a dik awm e. Eng nge hmuingîlna chu? In ropui tak, motor nalh tak, 
thawmhnaw ṭha leh chaw ei dawhkâna eitûr nei tihna lam emni? Helai 
chângin a sawi tum chu i mamawh tinrêng phuhrûk thei tûr khawp leh 
thil ṭha tinrêng ti thei tûr khawpa ngah a ni. Pathianin i thinlungah ti 
tûra a hrilh che ni a i hriatah i tih theih lova, midangte tân malsâwmna 
nih i duh a mahse i pe thei lo a nih chuan Pathian thuin a sawi angin 
sum leh paiah hmuingîlna i neilo tihna a ni. Pathianin mal ka sâwm 
ang chia, chu chuan i mamawh zawng zawng a phuhrûk ang a tichuan 
hnathawh ṭha tinrêng atân ilo ngah thei ang a ti a ni.

Baibul-a hmuingîlna diktak chu i mamawh phuhrûkna chauh a 
ni lova, midangte tâna malsâwmna i nihna kha a ni. Mahni chauh 
inngaihtuah mi chu a nihna takah chuan mahni hmasial an ni a. Tu 

emawin “A aia tam hmu tûrin Pathian ka rin chhan” a tih chuan, mi 
ṭhenkhat te chuan duhâmna emaw mahni hmasialna ah an ngai maithei 
a, nimahsela thinlung put dânah a innghat a ni. Pathian hnênah a aia 
tam zâwk i dîl chhan chu in lian zâwk emaw motor ṭha zâwk atân a 
nih chuan Pathian thu mila rilru puthmang dik a ni lo a ni. Nimahsela 
a aia tam zâwk pe tûra Pathian i rin chhan chu i mamawh te phuhruk 
a ni tawh tih i hmu a, midangte tân malsâwmna nih i duh vâng a nih 
chuan, Pathianin chu rilru puthmang chu nei tûrin a duh che a ni. 
Tihhmuingîl che a duh a, i hmuingîl hi i tâna a duhdân a ni.

Matthaia 6 chuan kan mamawhte chungchâng a sawi a, tin 
Pathian lalram leh A felna kan zawng hmasa a nih chuan hêng thil 
zawng zawng hi min pêk belhchhah tûr thu a sawi a ni. Pathian a 
hmasa berah i dah a nih chuan, hêng thil zawng zawng hi a pe dâwn 
che a ni. I mamawh tinrêng chu phuhruk a ni ang a tichuan midangte 
tân malsâwmna i ni dâwn a ni. Pathianin i hmuingîl hi a duh a ni, 
chutihrualin hêng thila i rilru puthmang leh i thiltih a zirah a innghat 
hle a ni.

He kan zirlai hian nangmahah chona a pêk che a, Pathian aṭanga 
a ṭha ber hmuingîlna chu dawng tûra i rinna sawizawi tûrin ka 
ṭawngtaisak a che.

ZAWHNA LEH BAIBUL CHÂNG HMAN TÛRTE

1. 2 Korinth 8:7-8 (Mizo Common Language) chhiar rawh. Midangte 
mamawh i pêk hian, hei hi eng thil i finfiah theihna pakhat nge?

2 KORINTH 8:7-8 (Mizo Common Language) – Rinnaah te, 
thu-ah te, hriatnaah te, ṭhahnemngaih ṭûlna tinrêngah te, min 
hmangaihnaah te, kawng engkimah hma in hruai ṭhîn ang khân, 
he hmangaihna rawngbâwl hnaah pawh hian ṭhahnemngaih 
chhuah rawh u. [8] Thu pe zâwnga ti ka ni lo va, thil pêk lama mi 
dang thathozia enin in hmangaihna tak leh tak loh a lan fiah nân 
ka sawi a ni.

2. 2 Korinth 8:13-14 (Mizo Common Language) chhiar rawh. 
Inlungrual taka kan pêk ṭheuh hian, Pathianin eng thil nge awm 
tûra a duh?

2 KORINTH 8:13-14 (Mizo Common Language) – Mi dang 
chhâwk zân nân nangni hah ula ka ti a ni lo, inchhâwk tawn a 
ṭûl thu ka sawi a ni. [14] Tûnah nangnin in ngah lai hian an 
tlâkchhamna in phuhrûksak a, anni pawhin an ngah ve hunah in 
tlâkchhamna an la phuhrûksak ve ang che u; tichuan, in inchhâwk 
tawn dâwn a ni.

3. 2 Korinth 8:13-14 (Mizo Common Language) chhiar rawh. Engtin 
nge mi zawng zawng mamawh chu phuhrûksak a nih ang?

4. Ephesi 4:28 chhiar rawh. Rûkhmang lo ni ṭhîn chuan ru tawh 
lovin, amah a inchâwm theih nân hna a thawk ang a. Eng nge 
Ephesi 4:28 hian an tihtûra a sawi tel?

EPHESI 4:28 – Rûkhmang chuan ru tawh suh se, tlachham hnêna 
pêk tûr a neih theih nân mahni kut ngeia hna thawkin rim zâwk 
rawh se.

5. Genesis 13:2 leh 12:2 chhiar rawh. Pathianin Abrahama chu 
hausaknaah a rin theihna chhan chu Abrahama chuan amah chauh 
inngaihtuah lovin midangte tân _____________ a ni zâwk a ni.

GENESIS 13:2 – Abrama chuan tangkarua leh rangkachak te leh 
ran rualte a ngah êm êm a.

GENESIS 12:2 – Hnam ropui takah ka siam ang che: mal ka 
sâwm ang che a, i hming ka tithang ang a, malsâwmna i ni ang. 

6. 1 Timothea 6:17-18 chhiar rawh. Eng thil pathum nge mi hausate 
chuan an tangka suma an tih tûr chu?

1 TIMOTHEA 6:17-18 – Khawvêl mi hausate chu inchhuang lo 
tûrin hrilh la, sum rin tlâk loh rin chhan tum lova engkim kan hman 
atâna min petu Pathianah innghat zâwk tûrin fuih rawh. [18] Thil 
ṭha ti tûr te, thil ṭha tiha hausa tûr te, phal taka mi dangte sem ve 
chîng tûr tein fuih bawk rawh. 

7. Pathian hian sum leh paiah a ring thei che ang em?

ZAWHNA CHHÂNNATE

1. 2 Korinth 8:7-8 (Mizo Common Language) chhiar rawh. Midangte 
mamawh i pêk hian, hei hi eng thil i finfiah theihna pakhat nge?
I hmangaihna chu a tak tak a ni tih

2. 2 Korinth 8:13-14 (Mizo Common Language) chhiar rawh. 
Inlungrual taka kan pêk ṭheuh hian, Pathianin eng thil nge awm 
tûra a duh?
Intluktlânna, mi zawng zawngin an pêk theih chin an pe tûr a ni

3. 2 Korinth 8:13-14 (Mizo Common Language) chhiar rawh. Engtin 
nge mi zawng zawng mamawh chu phuhrûksak a nih ang?
Kan pêk theih zât kan pe ang, kan theih hun hunah

4. Ephesi 4:28 chhiar rawh. Rûkhmang lo ni ṭhîn chuan ru tawh 
lovin, amah a inchâwm theih nân hna a thawk ang a. Eng nge 
Ephesi 4:28 hian an tihtûra a sawi tel?
Mi rethei hnênah a pe ang, mamawhtute hnênah

5. Genesis 13:2 leh 12:2 chhiar rawh. Pathianin Abrahama chu 
hausaknaah a rin theihna chhan chu Abrahama chuan amah chauh 
a inngaihtuah lovin midangte tân _____________ a ni zâwk a ni.
Malsâwmna

6. 1 Timothea 6:17-18 chhiar rawh. Eng thil pathum nge mi hausate 
chuan an tangka suma an tih tûr chu?
Thil ṭha tih a, mamawhtûte hnênah phal taka pêk, Pathianin a 
pêk ang chu midangte hnênah an sem ve ang.

7. Pathian hian sum leh paiah a ring thei che ang em? 

SUM LEH PAI – Part 2
By Andrew Wommack

Sum leh pai chungchâng han sawibelh leh duh ka nei a. Zirlai 
hmasaah khân sum leh paia hmuingîl chu Pathian duhdân a ni tih ka 
hrilhfiah tawh a. Chumi lo thlen dân chu i han in hrilh dâwn the ang. 
Luka 6:38 chuan heti hian a sawi a, “Pe rawh u; chutichuan, pêkin in 
awm ang; ṭhahnemngai taka teha, beng muka, sâwi muka, liam zawih 
zawihin in malchungah an pe ang che u.” Thil in kaihhnawih tam 
tak a awm ang, mahse thilpêk chungchâng sawi tel lovin hmuingîlna 
sawi a theihloh a ni.

Sum leh pai lama hmuingîlna chungchâng i sawi hian mi tam 
tak chuan, “Awle, Pathianin min tih hmuingîl a duh maw, mahse 
pêk tûr engmah ka nei lo”, an ti ṭhîn a. Isuan hmeithai pakhatin a 
neihchhun tangka dere pahnih thawhlâwma a thlâk chungchâng a 
sawi kha Baibulah i hmu thei ang a. Mi hausaten tangka tamtak an 
thlâk reih ruih chu alo en reng a, mahse a zirtîrte chu a ko khâwm 
a, kha hmeithai khân an zaivaia thawh ai tam thawhlâwm a thawh 
a ti. Heihi a sawi chhan chu anni chuan an neih chuangliam ami an 
pe a, nimahsela ani chuan rethei chung chungin a pe a ni. Pathianin i 
thilpêk chu a pawisa tam lam aiin i neih za zêla chhût-a i pêk aṭangin 
a thlîr zâwk a ni. Mi ṭhenkhatin “Engmah pêk ve tûr ka neilo”, an 
tih hi a diklo. Engmah dang i neihloh chuan, i kawr hâk thlâk pakhat 
lain i pe chhûak thei a ni. Mitinin pêk tûr kan nei vek a ni, chuvângin 
engmah pêk tûr ka nei velo ti a mi hnial ṭhinna hi bansan ang che. 
A nihna takah chuan midangte pêk tûr i neih tlêm lai ber hi i thilpêk 
za zêla chhûta i pêk tam theih zâwkna a ni thei a ni. Mi, chêng 10 



124124

Sum leh Pai - Part 2                                                       ZIRLAI 15-NA
Andrew Wommack

neia chêng 5 pe chhûaktu chu, midang a nuaih têl pe a, an hnênah 
a vaibêlchhe tamtak la kawlte aiin a pe chhûak tam daih zâwk a ni. 
Mimal tinin kan pêk chhuah theihna tûrin Pathian hian alo duang 
thlap a ni.

Engvângin nge Pathianin pe tûra min tih? Chhan tam tak a awm 
a, chuta a chhan leh vâng lian ber chu Pathianin i nun pumpuia amah 
i rin a duh a duh vâng a ni. Pathian hi awmlo ta se, tin, a thusawi; “Pe 
rawh u tichuan pêkin in awm ang,” tih hi diklo ta se chu, i thilneih 
ami lachhûak a, midangte hnêna pêk chu thil tihtheih âtthlâk ber a ni 
ang. I mamawhte phuhrûkna tûr pan lovin, i kalsan zâwk tihna a ni a, 
Pathianin malsâwmna tiamlo che sela chuan. Pathianin a sawi anga 
pe thei tûr chuan rinna a ngai a, chu vângin a ni pe tûra a duh chhan 
che chu.

Luka bung 16-ah hian sum enkawltu pakhatin a pu bumtu 
chungchâng tehkhin thu a awm a, a tâwpa tâwpah chuan tihian thil a lo 
thleng ta a: “Khawvêl sum chungah mah in rinawm loh chuan tu nge 
sum tak chu kawltîr ngam ang che u?” (Mizo Common Language), 
tiin. Thil tê tham zâwk, sum leh pai chungchângah Pathian i la ringlo 
a nih chuan engtin nge thil pawimawh zâwk thlarau lam thil hlu takte 
chu i kawl theih ang? He Pathian Thu hian pawisa enkawl thiamna 
chu thil enkawl tehna zînga hniam ber a ni a ti. I sum leh paiah 
Pathian i ring theilo a nih chuan engtin nge i chatuan chanvo thilah i 
rin theih ang? Isuan i sual zawng zawng a ngaidam tawh a, vanramah 
chatuanin i awm dâwn tih engtin nge i rin tak tak theih ang? Han 
khaikhin chuan thlarau lam thiltea Lalpaa rinna kan nghah hi pawisa 
lama Amah kan rinna ai chuan a pawimawh daih zâwk a ni. Sum 
leh pai hi thil te tham nimahse Pathian rinna kawnga ke penna tûr 
kailawn hniam ber a ni thung. Thufingte 11:24 chuan a ṭul ang lang 
aia tam pe chhuaktu ṭhenkhat an awm a, chuti chung chuan an nghah 
lehzual a, tin mi ṭhenkhat an thil neih ang angte khâwl khâwm tum 
tlat an awm a, chu chuan an chhungrilah pachhiatna a thlen mai zâwk 
a ni a ti

Pathian lalram leh a felna i zawng hmasa a nih chuan, hêng 
thil zawng zawngte hi a pêk belhchhah ang che. Sum leh pai lamah 
Pathian ṭanpuina ka mamawh i ti a, a ṭanpuina dîlin i ṭawngṭai a – 
mahse Pathian lalram i zawng hmasa lo a nih chuan rinnain ke i pên 
lova, amah chu i sum leh pai chungchângah i ring lova, thilpêkah nên 
– tichuan amah chu i ring tak taklo tihna a ni.

ZAWHNA LEH BAIBUL CHÂNG HMAN TÛRTE

1. Johana 3:16 chhiar rawh. Engin nge pêk duhna Pathianin a neih?

JOHANA 3:16 – Pathianin khawvêl a hmangaih êm êm a; 
chutichuan, a Fapa mal neih chhun a pe a, amah chu tu pawh a 
ring apiang an boral lohva, chatuana nunna an neih zâwk nân.

2. 1 Korinth 13:3 chhiar rawh. Kan pêk duhna thinlung min puttîrtu 
chu eng nge a nih ngai?

1 KORINTH 13:3 – Tin, mi retheite châwm nân ka sum zawng 
zawng pe vek mah ila, ka taksa pawh kâng tûrin inpe mah ila, 
hmangaihna ka neih si loh chuan ka tân eng mah a sâwt lo vang.

3. Jakoba 2:15-16 chhiar rawh. Helai châng awmzia hi hrilhfiah 
rawh.

JAKOBA 2:15-16 – Unaupa emaw, unaunu emaw, saruaka 
awmin an ni tin chaw tlachham sela; [16] tin, in zînga tuin emaw, 
an hnênah, “Thlamuang takin kal ula, lum tak leh puar takin awm 
rawh u,” ti ula, taksa tâna thil châkkhai chu in pêk si loh chuan 
eng nge sâwt ang?

4. Luka 6:38 chhiar rawh. He châng hian eng nge hrilh a tum che?

LUKA 6:38 – Pe rawh u; chutichuan, pêkin in awm ang; 
ṭhahnemngai taka teha, beng muka, sâwi muka, liam zawih 
zawihin in malchungah an pe ang che u. In tehna ngai bawkin an 
tehsak leh dâwn si che u a,” a ti a.

5. Ephesi 1:7 chhiar rawh. Pathian chuan a khawngaihna ngahzia 
aṭangin nge a khawngaihna ngahzia ang zêl zâwkin a pêk? A 
danglamna hrilhfiah rawh.

EPHESI 1:7 – A thisen avângin amahah chuan kan tlanna kan 
nei a ni – a khawngaihna ngahzia ang zêla kan bawhchhiatnate 
ngaihdamna chu.



127127

Sum leh Pai - Part 2                                                              ZIRLAI 15-NA
Andrew Wommack

6. Thufingte 19:17 chhiar rawh. Mi rethei hnêna i pêk hian, eng nge 
i tih?

 Pathianin a rûl leh che ang em?

THUFINGTE 19:17 – Mi rethei khawngaih chuan Lalpa a pûktîr 
a ni a, a thil tihṭhat chu a rûl ang.

7. SAM 41:1-3 chhiar rawh. Mi rethei hnêna thilpêk pe ṭhîntute tâna 
Pathian thil tihsak panga sawi rawh.

SAM 41:1-3 – Retheite ngaihtuah mi chu a eng a thâwl e, 
Mangan ni chuan Lalpan ani chu a chhanhim ang. [2] Lalpan 
ani chu humhimin a tinung ang a, leiah hian malsâwmin a awm 
ang; Amah dotute duh duha tihah pe suh ang che. [3] Lalpan a 
chauhna mut hmunah chuan a tichak ang a;Nangin a damloh laiin 
a mutna i siamsak vek ṭhîn.

ZAWHNA CHHÂNNATE

1. Johana 3:16 chhiar rawh. Engin nge pêk duhna Pathianin a neih?
A hmangaihna

2. 1 Korinth 13:3 chhiar rawh. Kan pêk duhna thinlung min puttîrtu 
chu eng nge a nih ngai?
Hmangaihna; midangte hamṭhatna leh hlâwkna tûr kan zawng 
ang, keimahni in en lovin (Matt. 7:12)

3. Jakoba 2:15-16 chhiar rawh. Helai châng awmzia hi hrilhfiah 
rawh.
Hmangaihna zawng zawng zaa sawmkua panga (95%) vêl hi 
thusawi tel lova tihlan a ni. Kan thusawiah ni lovin kan thiltih 
ah zâwk a ni.

4. Luka 6:38 chhiar rawh. He châng hian eng nge hrilh a tum che?
Eng thil pawh i pêkna atâna i tehna (a lian emaw a tê) chu, 
chumi tehna vêk chu i hnênah pêk ve a ni dâwn a ni.

5. Ephesi 1:7 chhiar rawh. Pathian chuan a khawngaihna ngahzia 
aṭangin nge a khawngaihna ngahzia ang zêl zâwkin a pêk? A 
danglamna hrilhfiah rawh.
A khawngaihna ngahzia ang zêlin. Min tlan tûrin a neih engkim 
min pe a ni, A fapa chu.

6. Thufingte 19:17 chhiar rawh. Mi rethei hnêna i pêk hian, eng nge 
i tih?
Lalpa ka pûktîr

 Pathianin a rûl leh che ang em?
Aw

7. SAM 41:1-3 chhiar rawh. Mi rethei hnêna thilpêk pe ṭhîntute tâna 
Pathian thil tihsak panga sawi rawh.
Mangan ni chuan Lalpan anni chu a chhanhim ṭhîn. A humhim 
ṭhîn. Mal a sâwm ṭhîn. Hmêlmate lakah a chhanhim ṭhîn. A 
tidam ṭhîn; a awmzia chu hrisêlnaah a hruai kîr ṭhîn.  

I ṬAWNGṬAINA CHHÂN LOH         
ANGA A LAN HUNA TIH TÛR

By Andrew Wommack

I ṭawngṭaina chhân loh anga a lan huna tih tûr tih lam hi sawi 
ka duh a, tin helai thu i ṭawngṭaina chhân loh “anga a lan” tih lai hi 
sawi uar ka duh a ni. Thudik tak chu hei hi a ni: Pathian Thu anga 
rinnaa ṭawngṭaina chu a englai pawhin Pathianin a chhâng ṭhîn a ni. 
1 Johana 5:14-15 ah chuan heti hian a sawi a, “Hei hi ama chunga 
kan huaina chu a ni, eng pawh a duh zâwng anga kan dîl chuan anin 
min ngaihthlâksak ṭhin hi; [15] tichuan, eng pawh kan dîl apiang 
min ngaihthlâksak tih kan hriat chuan, a hnêna kan thil dîl chu kan 
hmu tawh tih kan hria a ni.” Chutiang ang huaina chu huai tak a ni. 
Pathian hian ṭawngṭaina hi a chhâng reng a, mahse a chhâng a ni tih a 
hriat ziah lem loh. Matthaia 7:7-8 chuan heti hian a sawi a, “Dîl rawh 
u, tichuan, an pe ang che u; zawng rawh u, tichuan, in hmu ang; kik 
rawh u, tichuan, an hawnsak ang che u; [8] tu pawh a dîl apiang 
chuan an hmu ṭhîn a; tu pawh a zawng chuan an hmu ṭhîn a; tu 
pawh a kik chu an hawnsak dâwn a ni.” Hêng chângte hian Pathianin 
ṭawngṭaina a chhâng ṭhîn a ni tih a sawi a. Chutihrualin, thil eng 
emaw dik ngeia kan hriat, thil ṭha, mahni hmasialna emaw Pathian 
duhdân pêl ni silo thil kan dîl, mahse a chhânna kan hmuh siloh hi mi 
tinin kan nunah ngaihtuah chhuah theih kan nei ṭheuh âwm e.

Pathian thu chuan dil rawh u, tichuan an pe ang che u a ti a; 
mahse kan thil tawn chuan kan dil alâwm, pêk kan ni silo a ti a. A 
eng chu nge dik zâwk ang? A chhâna chu mak i ti maithei, mahse 

thudik tak chu an pahnih hian a dik ve ve a ni. Mi tam zâwk chuan, 
“Ngawiteh, Pathian Thu chuan Pathianin a chhâng ang che a ti 
a, mahse a chhânna ka hmu silo a ni,” tiin an ngaihtuah a. Johana 
4:24 (Mizo Nkjv) chuan heti hian a sawi a, “Pathian chu Thlarau a 
ni; amah chibai bûktuten Thlarau leh Thutakin chibai an bûk tûr a 
ni.” Pathian chu thlarau khawvêlah kan ṭawngṭaina chhâng tûrin alo 
thawk a, mahse keimahni lamah a taka langchhûak tûr chuan rinna 
a tel a ngai a ni. Rinna chu thlarau khawvêl aṭanga thil la chhûak a, 
hmuhtheih khawvêla sawn lût tu a ni. Heihi Hebrai 11:1 in a sawi 
tum bul tak kha niin: “Tin, rinna hi thil beiseite awm ngeia hriatna, 
thil hmuh lohte hriat fiahna a ni,”  a ti. Rinna chu thil awmlote 
hriat fiahna a ni a ti lova. An awm chiang a, mahse hmutheih taksa 
khawvêlah an awm lova, mahse hmuhtheihloh thlarau khawvêlah an 
awm a ni. Rinna chuan hmuh theihloh thlarau khawvêl ami thilte chu 
va lain hmuh theih taksa khawvêlah a rawn phawrh chhuak ṭhîn a ni.

Radio signal ang hi a ni. Radio leh TV station te chuan signal 
an pe chhuak reng a. Room chhûngah awmin a signal chu hmulovin 
emaw a ri hre lovin i awm thei a, mahse signal a awmlo tihna a ni 
chuanglo. Radio kha i tih nun a, i hriat duh frequency ah i herh milh a 
ngai a ni. Tichuan radio chuan chûng signal te chu i hmuhtheihlohna 
hmun aṭangin a rawn la lût a, mihring benga ri i hriat theihna hmunah 
an rawn pe chhûak leh ta a ni. Hetiang kalhmang tho hian Pathianin 
kan ṭawngṭainate chu a chhâng a: thlarau khawvêlah thil a pe chhûak 
a, tichuan chu chu rinnain i va ban a, tisa khawvêlah i lâkluh a ngai 
ta a ni. Tisa leh thlarau khawvêl chu a inzâwnin an che dûn ṭhîn. 
Pathian chu che chhuak nghâlin, i ṭawngṭaina pawh a chhâng a, 
mahse hmuhtheih loh thlarau khawvêl leh kan awmna tisa khawvêl 
inkâr chu rinnain i dawhzawmlo a nih chuan i ṭawngṭai chhânna chu 
tisa khawvêlah a taka langchhûak i hmu ngailo maithei a ni.

Entirnan, Pathian mi Daniela a ṭawngṭai a, Pathian hnênah thil 
awmzia hre tûrin a ṭawngṭai a. Hun ren avângin a thawnthu hi ka 
khaikhâwm mai ang a. Vântirhkoh Gabriela chu Daniela hnênah inlâr 
a, a ṭawngṭaina chhânsak tûrin Pathianin tîr a ni. Daniela 9:22-23 



132132

I Ṭawngṭaina Chhân Loh Anga A Lan Huna Tih Tûr                                ZIRLAI 16-NA
Andrew Wommack

chuan heti hian a sawi a, “Tin, hriat thiamna mi neihtîr a, mi bia a, 
ka hnênah, “Aw Daniel, hriat thiamna fing tak neihtîr tûr chein ka 
lo chhuak a nih hi. I dîl tirhah khân thupêk a chhuak tawh a, hrilh 
tûr chein ka lo kal a ni, duhawm tak i ni si a; chu vâng chuan thil 
chu ngaihtuah la, inlârna chu hre thiam rawh.” A kawh hmuh tum 
chu hei hi a ni: Gabriela chuan Daniela ṭawngṭai tirh khân Pathian 
hnên aṭangin a chhânna pe tûrin thupêk a dawng tih thu a sawi a. A 
chhânna pe tûra hun a duh rei zâwng kha i chhiar chian chuan, minute 
thum vêl a ni. Chu chu Pathianin a thupêk a kalchhûah tîr veleha tisa 
khawvêla a rawn lanchhuah theih meuh chuan minute thum vêl alo 
ral hman a ni.

Ngaihruatna tamtak kan siam ṭhîn chu Pathian hi Pathian a nih 
tak tak a, chutiang khatiang chu a duhzâwng a nih chuan harsa lo taka 
rawn thleng nghâl mai tûrah kan ngai a; mahse chu chu a diklo a ni. 
Daniela ṭaawngṭaina chungchângah pawh hian, Pathianin thupêk a pe 
a, Gabrielan a zuk thlenpui chhûng kha minute thum vêl a duh a ni. 
Hei hi a chhan leh vâng sawifiahna ka nei vek lova, tin a pawimawh 
ber lêm lo. Ka sawi tum ber zâwk chu Pathianin thupêk a pêk aṭanga 
a taka a lanchhuah nân khân minute thum vêl a duh tih hi a ni. Tûnah 
hian kan ṭawngṭai chhân nan hun a duh zât chu khatiang kha nise chu, 
kan zavai hian kan nghâk thei ngei âwm e, nimahsela chutiang chu a 
ni reng si lova.

Daniela 10-ah khân a Daniela bawk kha a ṭawngṭai leh a, hemi 
ṭumah hi chuan a ṭawngṭai chhânna lo thleng tûrin kâr thum a daih a 
ni. He thu chhiartu tam takte chuan, “Engati nge Pathianin Daniela 
ṭawngṭaina pakhat chu minute thum chhûngin a chhâng a, pakhat 
zâwk chu kar thum hnuah a chhân?” an ti pawh a ni maithei. Daniela 
10:11-12 chuan heti hian a sawi a, “Tin, ka hnênah, “Aw Daniel, 
nang mi duhawm tak, i hnêna ka thusawi hi hre thiam la, ding ngîl 
rawh; tûnah hian i hnêna rawn tirh ka ni si a,” a ti a; tin, he thu hi ka 
hnêna a sawi zawh chuan khûr chungin ka ding a. Tin, ani chuan ka 
hnênah, “Hlau suh Daniel, i Pathian hmaa inngaitlâwm tûr leh hre 
thiam tûra i thinlung i pêk tirh ni aṭang khân i thute chu ngaihthlâk 



133133

I Ṭawngṭaina Chhân Loh Anga A Lan Huna Tih Tûr                               ZIRLAI 16-NA
Andrew Wommack

a ni a, i thute avâng chuan ka lo kal a ni.” Hei hian a lantîr chu 
Daniela a ṭawngṭai tirh ni aṭang khân a chhânna keng tûrin Pathianin 
vântirhkoh a tîr nghâl a ni. Chu chhânna a taka rawn lan chhuah nân 
kar thum a duh, Pathian erawh a rinawm a ni tih a hriat. Pathian 
Thu chuan Amah chu niminah nên, vawiinah nên, kumkhua pawhin 
a pangai reng a ti a ni (Heb. 13:8).

Daniela Bung 9 leh bung 10 i en kawp chuan Pathianin 
ṭawngṭaina pahnih kha a chhâng nghâl ve ve niin ka hria. A rawn 
lan chhuah nân pakhatin minute thum a duh a, pakhatin kar thum, 
mahse a ti khawtlaitu chu Pathian a nilo a ni. Kan hriat tûr chu 
Pathianin kan ṭawngṭaina a chhâng ṭhîn. Ani chuan a tih tûr a ti chat 
a, mahse i ṭawngṭai a chhânna leh a taka a lo lang chhuak inkarah 
khân thil tamtak lo tikhawtlai thei a awm a. A chhâng che a ni tih 
i rin a ngai; rinna chuan thlaraua awm a chhânate chu va banin tisa 
khawvêlah a rawn lâk chhuah a ngai. Chuvângin rinna hi thil dang 
zînga pawimawh tak a ni.

A dang leh chu Daniela 10:13-ah khân i hmu thei ang, “Mahse, 
Persia ram hotu chuan ni sawmhnih leh ni khat mi dodâl a; 
amaherawhchu, ngai teh, Mikaela, hotu lian chu min pui tûrin a lo 
kal a; tichuan, Persia lal hnênah chuan ka han awm ta a.” Hei hi 
khawvêl mihring a sawina a ni lova, lo dâltu ramhuai a sawina a ni. 
Setana hi a ṭawngṭai chhânna tikhawtlaitu pakhat a ni. A châng chuan 
Pathianin kan ṭawngṭaina a chhâng kha midangte hmangin Setanan 
alo dâl a ṭhîn a ni. Entîrnan, sum leh pai thilah Pathian i ring anih 
chuan, Pathianin mimal takin pawisa a rawn pe dâwnlo che. Pawisa 
siamin, vân aṭanga rawn sûrtîrin i ipteah a rawn dah dâwn lova. Luka 
6:38 kan en chuan, “Pe rawh u; chutichuan, pêkin in awm ang; 
ṭhahnemngai taka teha, beng muka, sâwi muka, liam zawih zawihin 
in malchungah an pe ang che u. In tehna ngai bawkin an tehsak leh 
dâwn si che u a,” a ti a. Pathian chu i tân rawn che nghâlin i ṭawngṭaina 
chu a chhânsak ang che, mahse midangte kaltlângin alo thleng dâwn 
a ni. Mi ṭhenkhat chu duhâmnain a phuar bet a, tin i lakah an thinrim 
emaw anmahni tina tûr thil ilo ti a nih chuan, anmahni kaltlanga i 

ṭawngṭaina chhânna lo lang tûr chu Setanan a ti ṭhuanawp thei a ni. I 
ṭawngṭai hunah, a bîk takin sum leh pai thilah chuan, midangte chu 
mak taka i sum leh pai dawnna kawngah an tel ve thei a ni tih i hriat 
a ngai a, tin an tân i ṭawngṭaisak a ngai dâwn a ni.

Pathian hi chu a rinawm a ni. A thu mil leh rinnaa ṭawngṭaina 
chu engtiklai mahin a chhâng hlawhchham ngailo a ni. A pe chhûak 
reng ṭhîn a, mahse thil hrang hrang a zirin a lanchhuahna chu i 
hmulo maithei. He zirlai hian i rinna a tihchak sawt bâkah Pathianin 
i ṭawngṭaina chu a chhâng ziah a ni tih a hriattîr che ka beiseia ka 
ṭawngṭaina pawh a ni.

ZAWHNA LEH BAIBUL CHÂNG HMAN TÛRTE

1. Matthaia 7:7-8 chhiar rawh. Kan dîl a nih chuan eng nge Pathian 
aṭangin kan beisei theih?

MATTHAIA 7:7-8 – “Dîl rawh u, tichuan, an pe ang che u; zawng 
rawh u, tichuan, in hmu ang; kik rawh u, tichuan, an hawnsak ang 
che u; [8] tu pawh a dîl apiang chuan an hmu ṭhîn a; tu pawh a 
zawng chuan an hmu ṭhîn a; tu pawh a kik chu an hawnsak dâwn 
a ni.

2. Matthaia 7:7-8 chhiar rawh. Pathian kan zawng a nih chuan, eng 
nge kan beisei theih?

3. Matthaia 7:7-8 chhiar rawh. Kan kik a nih chuan eng nge lo thleng 
tûra kan beisei theih?

4. Johana 10:35 chhiar rawh. Pathianin a thu-a a tiam aia tlêmin a pe 
ang em?

5. Jakoba 4:1-3 chhiar rawh. Engvângin nge hêng mite hi Pathian 
aṭanga an thil dawn tûr chu an dawn lohna chhan?

JAKOBA 4:1-3 – In zînga indona leh inhnialnate hi khawi aṭanga 
lo chhuak nge ni? In taksa pêngahte indona siam ṭhîntu, in duh 
zâwng aṭangte chuan lo chhuak a ni lo vem ni? [2] In châk a, in 
nei si lo va; tual in that a, in awt a, in nei thei si lo va: in inhnial 
a, in indo va; in dîl loh avângin in nei lo va. [3] In dîl a, in dîl dik 
loh avângin in hmu lo, in nawmsak nân hman in tum si a.

6. 1 Petera 3:7 chhiar rawh. I kawppui i tiduhdah a nih chuan, eng 
nge i ṭawngṭai nun chu lo ni ta ang?

1 PETERA 3:7 – Chutiang bawkin nangni pasalte u, in nupuite 
nên in khawsak dânah bêl keh awl zâwk an nih hre thiam ula, 
khawngaih thilpêk nunna chanpuitu che u an nih hriain chawimawi 
rawh u; tichuan, in ṭawngṭainate dâl a ni dâwn lo nia. 

7. 1 Johana 5:14-15 chhiar rawh. I ṭawngṭaina chhân anih theih dân 
kawng pakhat eng nge?

1 JOHANA 5:14-15 – Hei hi ama chunga kan huaina chu a ni, 
eng pawh a duh zâwng anga kan dîl chuan anin min ngaihthlâksak 
ṭhin hi; [15] tichuan, eng pawh kan dîl apiang min ngaihthlâksak 
tih kan hriat chuan, a hnêna kan thil dîl chu kan hmu tawh tih kan 
hria a ni.

8. Marka 11:24 chhiar rawh. I ṭawngṭai lai mêk chu engtia ngaih 
tûr nge?

MARKA 11:24 – Chuvângin, ka ti a che u, engkim in ṭawngṭaia 
in dîl apiang chu hmu tawhah inngai ula; tichuan, in hmu ang.

ZAWHNA CHHÂNNATE

1. Matthaia 7:7-8 chhiar rawh. Kan dîl a nih chuan eng nge Pathian 
aṭangin kan beisei theih?
Pêk kan ni tih kan beisei thei

2. Matthaia 7:7-8 chhiar rawh. Pathian kan zawng a nih chuan, eng 
nge kan beisei theih?
Hmuh

3. Matthaia 7:7-8 chhiar rawh. Kan kik a nih chuan eng nge lo thleng 
tûra kan beisei theih?
Kan tâna lo inhawng tûrin

4. Johana 10:35 chhiar rawh. Pathianin a thu-a a tiam aia tlêmin a pe 
ang em?
Pe lovang

5. Jakoba 4:1-3 chhiar rawh. Engvângin nge hêng mite hi Pathian 
aṭanga an thil dawn tûr chu an dawng lohna chhan?
An thiltum leh an thinlung put a dik lo. Anmahni lam leh 
anmahni tân vek a ni a. Mahni hmasial pumhlum chu an 
thiltum a ni

6. 1 Petera 3:7 chhiar rawh. I kawppui i tiduhdah a nih chuan, eng 
nge i ṭawngṭai nun chu lo ni ta ang?
Ka ṭawngṭainate chu dîpdâl a ni ang

7. 1 Johana 5:14-15 chhiar rawh. I ṭawngṭaina chhân anih theih dân 
kawng pakhat eng nge?
A duhzâwng anga dîl

8. Marka 11:24 chhiar rawh. I ṭawngṭai lai mêk chu engtia ngaih 
tûr nge?
Hmu tawha ka inngai ang a tichuan ka hmu ang 

ZIRLAI 1-NA
PATHIAN KALTLANGNA

By Andrew Wommack

Midangte rawngbâwlsak tûrin Pathian i in kaltlang tîr thei a ni. 
Pathian hriakthihna leh thiltihtheihna nangmahah a awm a, mahse 
engtin nge midangte tân i hman chhuah tâk ang? Pathian thu ah 
a bulṭan dân tûrte min hrilh a ni. Philemona 6 ah, Paula heti hian 
a ṭawngṭai a, “I rinna thawhlâwm chu, nangmahnia awm thil ṭha 
tinrêng hriat famkimna kawngah chuan Krista lama a lo sâwt theihna 
tûrin”. Midangte tâna Pathian thiltihtheihnain nangmah a kaltlang 
dâwn chuan a rahbi hmasa ber i zawh a ngai a, chu chu nangmaha 
awm thil ṭha tinrêng i hriat aṭangin a ni. I neihloh chu i pe chhûak thei 
silo, mahse i chhûnga awm i hriat hunah chuan, thil ṭha chu amahin 
a lo thleng mai dâwn a. Pathianin i nuna thil a tih tawh te chu ph<r 
takin midangte hnênah i hrilh chhâwng anga, tichuan mite chu ṭanpui 
an lo ni mai dâwn a ni. 

1 Johana 4:7-8 chuan heti hian a sawi a, “Duh takte u, i 
inhmangaih tawn teh ang u; hmangaihna chu Pathian aṭanga lo 
chhuak a ni si a; tu pawh hmangaihna nei chu Pathian hrin an ni 
a, Pathian an hre bawk a ni… Pathian chu hmangaihna a ni si a”. 
Eng hunah pawh nangmah aṭangin tu emaw tân hmangaihna luang 
chhûak anga i hriat chuan, kha kha Pathianin anmahni tâna a rawn 
kaltangna che a ni. Greek ṭawngah chuan “hmangaihna” sawina 
hi thumal hl^wm lian pali a awm a; chumi zînga a chungnung ber 
agape hmangaihna chu Pathian hmangaihna ropui kan tih hi a ni.  
Midang duhna emaw thlâkhlelhna leh he Pathian hmangaihna ropui 
leh chungnung tak hi a danglamna i hriat a ngai a ni. Midangte tân 
Pathian hmangaihnain nangmah a rawn kaltlang chea i hriat chuan, 

mahni hmasialna a nei ngai lovang. 1 Korinth 13:4-8 i en chuan hei 
hi i finfiah thei anga, hetah hian Pathian hmangaihnain a ken tel i hmu 
ang. A îtsîk lova, mahni hma a sial lova, a thinur duh lova, adt.

Hmangaihna tia i sawi kha i enfiah a, mahni hmasialna leh 
midangten thil an tihsak theih che avânga anmahni hmangaih i nilo 
takzet a, Pathian hmangaihna zâwk a ni tih i finfiah angai a ni. He 
thilah hian i ṭhan zêl a, Pathian hmangaihna thliar hrang thiam tak 
tak i nih chuan nangmah a rawn kaltlang ni a i hriat hunah, kha kha 
Pathian chêtna tih i hre thei dâwn a ni. Midangte tân nangmahah 
Pathian hmangaihna a luang tih i hriat hran chuan i tih tûr zawng chu 
fuihna thu emaw thiltih emawa chhunzawm a ni mai.

Ka ṭawngṭai laiin midangte ka rilrua lo lang tûrin ka dil ṭhîn a, 
tichuan an tâna Pathian hmangaihna leh lainatna ka dawng ṭhîn a ni. 
Heihi chhan leh vânga lo thleng thei a nilova, thilmak a ni. Anmahni 
call-in emaw, lehkhathawn emaw engtin emaw tal biak ka chîng a ni. 
Chutiang thil a thlen apiang deuh thawin chûng mite chuan, “Ehe, 
Pathianin nangmah kaltlangin min rawn bia a nih chu, chu thil chuan 
min khawih hle mai”, an ti deuh ziah a ni.” Engtin nge khang thil 
kha a thlen i hria em le? A thlen dân chu, Pathian hmangaihna leh 
khami chunga lainatna keimah aṭanga chhuak chu ka hriat vang a ni. 
Tunah khatiang thil kha ka hriat leh chuan, keimah ni lovin, Pathian 
a ni tih ka hre thei a ni. Pathian chu hmangaihna a ni a, midangte ka 
hmangaih chuan, keimah katlangin Aman midangte a hmangaih chu 
a lo ni a. Hetiang hi Lal Isua rawngbâwl dân a ni. Matthaia 14:14 
chuan heti hian a sawi a, “Tichuan, ani chu vaukama a chhuah 
chuan mipui tam tak a hmu a, a khawngaih êm êm a, an damlote 
a tidam a”. Pathian thiltihtheihnain Isua a kaltlang dân chu khâng 
mi rawng a bâwlsakate a hmangaihna leh a khawngaihna aṭangin a 
ni. Matthaia 8:2-3 ah chuan ph^r pakhat, Juda te dâna thianghlimlo 
leh khawih thianglo (tuman amah chu an rawn hnaihin an khawih 
thei lova, chutilochuan chu natna chu an kai anga, anmahni chu an 
thianghlim dâwnlo a ni) chuan hla tak aṭangin Isua chu aw ring takin 
a au a, “Tin, ngai teh, a hnênah phâr a lo kal a, “Lalpa, i duh chuan 

mi tithianghlim thei e,” tiin chibai a bûk a. Tin, Isuan a han ban a, 
a dek a, “Ka duh e, lo thianghlim tawh ang che,” a ti a.” Kha phar 
pa chungah khan lainatna leh khawngaihnain a khat a, tichuan a dek 
ta a ni. Baibul i zir chuan he lainatna, he hmangaihna ropui hi hmun 
hran hranah i hmu anga. Thinlunga vei satliah mai ni lovin, keimahni 
kaltlanga lainatna luang chhuak a ni.

Isua krawsah khenbeh a nih khan a bul hnaia mite kha a hmangaih 
êm avângin, “Ka Pa, anni hi ngaidam rawh; an thiltih hi an hre lo a 
nih hi,” a ti a. (Luka 23:34). Heng mite ngei hi amah khengbettu an 
ni a, nimahsela an chungah lainatna neiin Pathian hnênah ngaihdam 
a la dîlsak thei a ni. A mur chuai chuai lo tih kan hria a — rilrua lo 
lang satliah emaw, thinlunga vei mai mai ni lovin — duhthlanna a 
ni. Chu zawng zawng karah chuan, a hria a, midangte hnênah chuan 
a pe chhuak thei a ni. Nangni piangthar tawh zawng zawng te hi in 
chhûngah Pathian a cheng vek a ni. Châng kan ṭanna 1 John 4:8 kan 
en chuan, Pathian chu hmangaihna a ni a, midangte hnêna lantîr tûrin 
rawn kaltlang che a duh a ni. Chutiang thleng tûr chuan he lainatna 
thinlung hi a rawn pe ang che. Midangte hnêna hlanchhâwn duhna i 
nei anga, chutiang chu i hriat hunah, i chêt chhuah a ngai a ni.

Thil engemaw danglam bîk tak i tih angai lova. “Lalpan heti 
hian a ti”, tia sawi pawh a ngai hran lo. A chângin midangte chunga 
lainatna thinlung a lo thleng a nih chuan, va kal la, anmahni kuahin 
“Pathianin a hmangaih chea, keipawhin ka hmangaih che”, tiin va 
hrilh tawp mai rawh. He thil hi vawikhat chu kohhran pakhatin min 
hnawhchhuah dâwnin a thawk tih ka hre tawh a. Miten dâwtin min 
puh a, mi pakhat phei chuan thahah min vau hial a ni. Ka beidawng 
êm êm a, “Lalpa eng nge a \angkaina? Ka thiltih tum hian tu mah a 
tilawm chuang si lo,” ka ti a. He thil avâng hian Setana chu ka buan 
hrep a, tichuan ka ṭhian pakhat hian a rawn call hlawl a. Rei vak lo a 
ṭawng hnuin, kei chuan “A nih leh, eng nge mi lo call chhan le?”, tiin 
ka zâwt a. Ani chuan, “Ka hmangaih che tih hi ka hrilh duh che a, ka 
rawn call tawp che a ni. Ka ṭawngṭai laiin Pathianin a hmangaihna che 
hi ka hria a. I chungah ka lawm a ni,” tiin. Chûng zawng chu a sawi a 

ni a. Ka nuna thil thleng mêk chu engmah a hre lo, mahse Pathianin a 
thu rawn sawi chu a hmang a ni. Kha mi kaltlang khan Pathianin min 
hmangaih a ni tih ka hria a, chumi avâng chuan rawngbâwlna min la 
chelh tîrin, ka nun a thlâk danglam vek a ni.

Engemaw thu ril leh ropui tak a nih kher a ngai lo. Pathian chu 
hmangaihna a ni a, chu hmangaihna chu nangmah aṭangin a rawn 
luang chhuak nia i hriat chuan, chu chu Pathian kaltlangna…Pathian 
nun ngei chu a ni. Chu chu i hriat veleh, i bawhzui a ngai a. Engemaw 
ti la, engemaw sawi rawh, tu emaw tân malsâwmna ni ang che. 
Pathianin i kaah thu a rawn dah anga. Lainatna leh khawngaihnaa 
midangte rawng bâwlsaka anmahni chhuah zalên tûrin a hmang dâwn 
che a ni.

ZAWHNA LEH BAIBUL CHÂNG HMAN TÛRTE

Hriat tûr: He zirlai ah hian Pathianin keimahnia a dah midangte 
hnêna pêk chhuah dân kan thlîrho dâwn a ni.

1. Philemona 6 chhiar rawh. Pathianin min kaltlang tûrin eng nge 
kan tih hmasak ber ngai?

PHILEMONA 6 – I rinna thawhlâwm chu, nangmahnia awm thil 
ṭha tinrêng hriat famkimna kawngah chuan Krista lama a lo sâwt 
theihna tûrin.

2. 1 Johana 4:7-8 chhiar rawh. Midangte kan hmangaih theih dân 
hnâr ber eng nge ni ang?

1 JOHANA 4:7-8 – Duh takte u, i inhmangaih tawn ṭheuh 
vang u; hmangaihna hi Pathian laka chhuak a ni si a; mi tin 
hmangaihna nei apiang Pathian hrin an ni tawh a, Pathian an hre 
bawk a. Hmangaihna nei lo chuan Pathian a hre lo; Pathian chu 
hmangaihna a ni si a.

3. Pu Andrew an, “Nangmah aṭanga hmangaihna luang chhuaka i 
hriat apiangin, chu chu Pathianin a kaltlang che a ni,” a ti a. 1 
Johana 4:7 thu ah hian eng nge a finfiahna ni ang?

4. 1 Korinth 13:4-8 chhiar rawh. Eng nge Pathian hmangaihna zia 
leh nihnate chu? 

1 KORINTH 13:4-8 - Hmangaihnain a dawh thei a, ngil a nei 
bawk ṭhîn; hmangaihnain a îtsîk lo va; hmangaihna a infak lo va, 
a uang lo va, [5] a che mawi lo lo va, mahni hma a sial lo va, a 
thinur duh lo va, sual lamah a ngaihtuah lo va; [6] fel lohnaah 
a lâwm lo va, thutak erawh chu a lawmpui ṭhîn a; [7] engkim a 
tuar hrâm hrâm a, engkim a ring a, engkim a beisei a, engkim a 
tuar chhuak ṭhîn. [8] Hmangaihna hi eng tikah mah a reh lo vang; 
amaherawhchu, thu hrilnate hi awm mah sela tihbân a la ni ang 

a; ṭawnghriatlohte hi awm mah sela a la bâng ang a; hriatna hi 
awm mah sela tihbân a la ni ang.

5. Matthaia 14:14 chhiar rawh. Midangte rawng a bâwlsak khân 
engtin nge Isua a awm?

MATTHAIA 14:14 – Tichuan, ani chu vaukama a chhuah 
chuan mipui tam tak a hmu a, a khawngaih êm êm a, an natnate 
a tidam a. 

6. Matthaia 25:37-40 chhiar rawh. Midangte hnênah hmangaihna 
leh lainatna kan lantîr hian, a nihna tak takah chuan tunge kan 
hmangaiha, kan ngaihsak le?

MATTHAIA 25:37-40 – Chumi hunah chuan mi felte chuan, 
‘Lalpa, eng tikah nge riltâmin kan hmuh chia, ei tûr kan pêk che? 
Tuihâlin kan hmuh chia, in tûr kan pêk che? [38] Eng tikah nge 
mikhuala kan hmuh chia, kan thlen che? Saruaka kan hmuh chia, 
puan kan sintîr che? [39] Eng tikah nge damlovin emaw, tân inah 
emaw kan hmuh chia, i hnêna kan lo kal?’ tiin an la chhâng ang. 
[40] Tin, Lalber chuan an hnênah, ‘Tihtak meuhin ka hrilh a che 
u, hêng ka unau tê berte zînga mi pakhat chunga in tih chu ka 
chunga ti in ni,’ tiin a la chhâng ang.

HEBRAI 6:10 – In hnathawh leh a hming chunga hmangaihna in 
lantîr, mi thianghlimte rawng in lo bâwl, tûn thleng pawha in la 
bâwl cheu chu theihnghilh tûrin Pathian chu mi fel lo a ni si lo va. 

ZAWHNA CHHÂNNATE

1. Philemona 6 chhiar rawh. Pathianin min kaltlang tûrin eng nge 
kan tih hmasak ber ngai?
Krista Isua avânga keimahnia awm thil ṭha tinrêng hriat  
famkimna kawnga ṭhanlen/hmasâwn

2. 1 Johana 4:7-8 chhiar rawh. Midangte kan hmangaih theih dân bul 
ber eng nge ni ang?
Pathian, Pathian chu hmangaihna a ni si a (1 John 4:8)

3. Pu Andrew an, “Nangmah aṭanga hmangaihna luang chhuaka i 
hriat apiangin, chu chu Pathianin a kaltlang che a ni,” a ti a. 1 
Johana 4:7 thu ah hian eng nge a finfiahna ni ang?
“Hmangaihna hi Pathian laka chhuak a ni” 

4. Korinth 13:4-8 chhiar rawh. Eng nge Pathian hmangaihna zia leh 
nihnate chu?
Hmangaihna chu a thinnelin, a dawhthei. Tun hunah zêl a 
awm a, chu chu hmangaihna awm dân pangngai reng a ni. 
Hmangaihna chu a ngilnei a. Ngilnei takin a che chhuak ṭhîn. 
Tun hunah zêl a awm a, chu chu hmangaihna awm dân pangai 
reng a ni. A îtsîk lo. Midangte vanneihna leh hlawhtlinna a 
ngai haw lo. A uang lova. A chapo lova, mahni a inchhuang lo. 
Mahni chauh a inngaihtuah lova. A chapo lova, a inluling lo. 
Mawilo takin a che lo. Thil dik bawhchhe tûrin a che ngai lo. A 
chaltlai lo. Ama ṭhatna tûr ringawt a zawng lova. Mahni hma a 
sial lo. Awlsam taka tihthinrim theih a ni lo. A thinram lova. Sual 
lam a ngaihtuah lo. Midangte chhiatna lai a ngaihtuah reng 
lo. Midangte thiltihsual a khâwlkhâwmsak lo. Khawlohnaah a 
lâwmlo. Rorêlna dik lo, thil fel lo leh thil ṭha lovah lâwmna a nei 
lo. Thutakah erawh chuan Hmangaihna a lâwm ṭhîn.

Engkim a tuar hram hram a. Midangte ṭanpui a duh reng a. A 
beidawng ngai lo. Engkim a ring a. Hmangaihna chuan englai 
pawhin a ring tâwk a. Hmangaihna a hlawhchham ngailo. A bei 
fan fan a. A tâwp thleng a ṭang a, chatuanin a awm reng ang.

5. Matthaia 14:14 chhiar rawh. Midangte rawng a bâwlsak khân 
engtin nge Isua a awm?
Midangte chungah khân lainatnain a khat a ni. Dictionary chuan 
“Compassion” hi “lainatna/khawngaihna”, tiin a hrilhfiah.

6. Matthaia 25:37-40 chhiar rawh. Midangte hnênah hmangaihna 
leh lainatna kan lantîr hian, a nihna tak takah chuan tunge kan 
hmangaih a, kan ngaihsak le? 
Amah Isua ngei

Hebrai 6:10 en rawh.

ZIRLAI 2-NA
THLARAU THILPÊKTE HMANGA 

RAWNGBÂWL
By Andrew Wommack

Engtin nge Pathian hmangaihna i dawn chu midangte hnênah i 
pêk ang—midangte tâna rawngbâwltu ṭangkai tak i nihna tûr chu? 
1 Petera 4:11 chuan heti hian min hrilh a, “Mi tu pawhin thu a sawi 
chuan, Pathian thute angin sawi rawh se.” Heti laia “Pathian thute 
angin” tia a sawi hi Thuthlung hlui huna Pathian an biakna hmuna 
hmun thianghlim bera an dah Pathian bawm chhûnga Pathian thu 
inziahna kha a ni. Helaia  “Pathian thute angin,” a tih hi English a 
“Oracles of God” tih a ni a, chumi chuan Pathian hmui leh kaa chhuak 
anga sawi a tihna a ni. Pathian aṭanga chhuak angin thu i sawi tûr a ni. 
A châng hian sawi chhunzawm zêlin, “mi tu pawhin rawng a bâwl 
chuan, Pathianin chakna a pêk ang zêlin bâwl rawh se; chutichuan, 
Isua Krista avângin Pathian chu thil engkimah chawimawiin a awm 
thei ang, ropuina leh rorêlna chu chatuana ama ta a ni si a. Amen.” 
Helai thu hian a sawi chu nangma chakna aṭang ni lovin, Pathianin 
chakna a pêk che aṭang zâwkin mite rawng i bâwlsak angai tih hi a ni.

Kristian nuna thil ropui tak mai pakhat chu nang leh keimah 
chauhvin midangte hnênah thu kan sawi a ni lova, amah Pathian 
ngei chu rawn kalin kan chhûngah a rawn chêng zâwk a. Keimahni 
kaltlangin midangte hnênah a luang chhûak a ni. Pathian luahkhah mi 
niin, a Thlarau kaltlangna kan ni thei a ni. Midangte hnênah rawng 
kan bâwlin hêngte hi Pathian Thlarau thilpêk an ni tih kan hriat reng 
a ngai a ni. Krista taksaa mimal tinte hi Pathianin min dawngsawngin 

kan hnênah thilpêk engemaw tak min pe ṭheuh a ni. 1 Korinth 12 
chuan mi tin hnênah Thlarau Thianghlimin thilpêk a duh ang zêla 
sem ṭheuhvin a thawk ṭhîn a ti. Châng 4-6 ah chuan heti hian a sawi 
a, “Tin, thilpêk hrang hrang a awm a, Thlarau erawh chu hmun 
khat a ni.  5Rawngbâwl dân hrang hrang pawh a awm a; nimahsela, 
Lalpa chu hmun khat a ni. Hnathawh dân hrang hrang pawh a awm 
a, Pathian erawh chu hmun khat a ni - mi zawng zawnga engkim 
thawktu chu.” Hemi awmzia chu Pathianin heng thilte hi keimahniah 
a thawk vek a ni. Châng 7 sawi angin, “Nimahsela, sâwt tlânna tûrin 
Thlarau hriattîrna chu mi tin hnênah pêk ṭheuh a ni,” emaw mi 
zawng zawng tihsâwt nân.

Hêng chângahte hian Pathianin keimahniah thiltihtheihna a dah 
ṭheuh a ni tih kan hmu thei a. I veiin, i hrechang lo maithei mahse 
Pathian thua thutiam a ni. Hemi Discipleship Evangelism zirlai 
thleng i lo zir tawh a, Isua chu i Lalah ilo thlang tawh a niha, Pathian 
thilte dawn dân leh i nuna hman chhuah dânte i lo zir tawh a nih 
bawk chuan, Thlarau Thianghlim thiltihtheihna chu i chhûngah a 
thawk mêk tih ka tiam thei che a ni. Midangte thilmak dawn tûr chu i 
chhûngah i kawl a. Midangte ta tûr thilmak chu chi angin i chhûngah 
Pathianin a dah a ni. Pêk chhuah leh an nuna thlen chu nangmahah 
a innghat a ni. Pathian lehkha thu chuan he thil hi mi zawng zawng 
hnênah Thlarauin a pe a ti a. Mi pakhatmah a hmaih lo a ni. 1 Korinth 
12 ah hian thilpêk pakua a inziak a, chûngte chu: finna thu, hriatna 
thu, thlaraute hriat dik theihna, thilmak tihtheihna, tihdam theihnate, 
adt. Rom 12 ah thilpêk dang pawh ziah a ni. Nangmahni ngeiin in 
zira, nangmahniah khân Thlarau Thianghlimin hriakthihna danglam 
– tihtheihna danglam – midangte hnêna rawngbâwlsakna tûr a pe che 
u tih in hriat a ngai a ni. Mi zawng zawngin ka rawngbâwl ang hian 
an bawl thei dâwn lova. Entîr nân; Zirtir theihna thilpêk i dawng 
lo maithei, amaherawhchu Krista taksaa mitinin kan rinna midangte 
hnênah hriattirin kan zirtir ve thei a ni. Mi ṭhenkhat chu zirtîrtu ni tûr 
hrim hrim te, ṭhenkhat chu thuhril tûr leh kohhran enkawl tûr hrim 
hrima koh te an ni a. Rom 12 a, thilpêk dang a sawi chu midangte 



15

Zirlai 2-na                                                      Thlarau Thilpêkte Hmanga Rawngbâwl

khawngaih a ni. Mi tamtak chuan in hriat miah lovin theihna leh 
thilpêk in lo nei reng a. Midangte tâna malsâwmna nih duhna in nei 
mai a ni. Khawi hmunah emaw i kalin, midangte harsatna sutkian 
pui duh mi i lo ni thei a. I tawrhpui a, eng nge an tawh mêk i hriatsak 
a, chhâwk zângkhai a, rawngbâwlsak i duh a ni. Kha kha Pathian 
thilmak tihtheihna thilpêk a ni asin.

Rom 12 chuan mi ṭhenkhatte chu midangte thil pêk theihna 
thilpêk an dawng a ti a, pawisa thawhchhuah a, chanchinṭha hrilna 
tûra pêk theihna chu. Chu chu an thilpêk niin, an nuna kohna a ni, 
mi ṭhenkhat chu chutiang ti tûra koh in ni maithei a ni. Mi ṭhenkhat 
chuan midangte fuih theihna thilpêk in nei a. Mi ṭhenkhat chuan rorêl 
thiamna thilpêk in nei a, kohhran a tlângpuia ṭanpui theihna thilpêk 
ti-a a sawi chu. Kohhran inkhâwmna hmunah chauh nilo, nitina 
midangte nêna kan in dâwrnaah thil tih theih tamtak a awm a ni. 
Mi ṭhenkhat chuan lungngaite fuiha hnem theihna in nei a, keimahin 
thu zirtirna ringawt aṭanga ka tihtheihloh tûr chu. Midangte kuah a, 
malsâwm a, fuih kal theihna ropui tak i nei a. Heta ka sawi tum ber 
chu hengte hi thil satliaha ngaia, “Heng hi chu ka nihphung hrim 
hrim alawm” tih rilru i put ka duh loh vâng a ni a. Heng thil ti ṭhîn 
mi ah hian ilo inngai maithei a, mahse khâng thilpêk te, talent te leh 
engemaw tak ti tûra ngaihtuah chhuah theihna zawng zawngte kha 
Pathianin a thiltihtheihna ropui tak nangmaha a dah vâng zâwka i 
neih an ni.

Midangte hnênah rawng i bawl a nih chuan, Baibul chuan 
Pathianin i chhûnga thil a dahte hmang khân rawng i bawl tûr a ni a 
ti a. Kan zavai hian rawngbâwltu kan nih a ngai a, hun pumin emaw, 
kan hnaah emaw, khawi hmun kan awmna apiangah pawh a ni thei. I 
ṭhenawmte emaw dawra mi i tawhte hnênah rawng i bawl a nih chuan 
nangma theihna ni lovin Pathianin theihna a pêk che hmanga i tih 
angai a ni. Chuvângin Pathian hi hnaihin, nangmaha thilpêk a dahte 
kha hmuchhuak tûrin ka duh che a, tin, hun puma rawngbâwltuah a 
ko lo che a nih pawhin khâng thilpêkte kha ngai hniam lo tûrin ka 
fuih duh che a ni. Thlarau Thianghlimin a thiltihtheihna ropui chu 

nangmahni mimal tin ṭheuhah a dah tawh tih lo hria ula, tichuan 
chûng Pathian thilpêkte hmang chuan midangte rawng in bâwlsak 
tawh dâwn nia. 

Hêng hi i tih fo ṭhin angai a, hun pawh a duh dâwn a ni. I 
thawhchhuah hmasak ber chuan a la famkim loving, chuvângin tih 
chhin fo hlau suh ang che. I lo tisual palh a nih pawhin Pathian chu 
a lalṭhutthleng aṭangin a tla thla lovanga, miten thinlung takin i ti 
tak tak a ni tih an hmu dâwn a ni. I ti famkim thlap lo a nih pawhin i 
hmangaihna chuan anmahni rawng a bâwlsak tho dâwn a ni. Midangte 
rawngbâwlsak ṭan ang che. Pathian thilpêka thuam khah i ni tih hria 
la, thiltihtheihna ropui a pêk che kha midangte tân hmang chhuak ṭan 
ang che.

ZAWHNA LEH BAIBUL CHÂNG HMAN TÛRTE

1. 1 Petera 4:11 chhiar rawh. Tu theihna aṭangin nge rawng kan 
bâwl ang?

1 PETERA 4:11 – Mi tu pawhin thu a sawi chuan, Pathian thute 
angin sawi rawh se; mi tu pawhin rawng a bâwl chuan, Pathianin 
chakna a pêk ang zêlin bâwl rawh se; chutichuan, Isua Krista 
avângin Pathian chu thil engkimah chawimawiin a awm thei ang, 
ropuina leh rorêlna chu chatuana ama ta a ni si a. Amen.

2. 1 Korinth 12:4 chhiar rawh. Thlarau thilpêk hrang hrang awm 
mahse tu nge chung zawng zawng hnâr chu ni ang?

1 KORINTH 12:4 – Tin, thilpêk hrang hrang a awm a, Thlarau 
erawh chu hmun khat a ni.

3. 1 Korinth 12:6 chhiar la. A dik ber thlang rawh.

A. Pathianin kawng khat chauhvin hna a thawk ṭhîn

B. Pathianin mite kaltlangin kawng hrang hrangin hna a thawk ṭhîn

C. Pathianin thuhriltu kaltlang chauhvin hna a thawk ṭhîn

1 KORINTH 12:6-10 – Hnathawh dân hrang hrang pawh a awm 
a, Pathian erawh chu hmun khat a ni - mi zawng zawnga engkim 
thawktu chu. [7] Nimahsela, sâwt tlânna tûrin Thlarau hriattîrna 
chu mi tin hnênah pêk ṭheuh a ni. [8] Mi pakhat hnênah Thlarauvah 
chuan finna thu pêk a ni a; mi dang hnênah chu Thlarau vêk thu 
chuan hriatna thu pêk a ni a; [9] tin, mi dang hnênah, chu Thlarau 
vêkah chuan rinna pêk a ni a; mi dang hnênah, Thlarau hmun 
khatah chuan, tihdam theihna thilpêkte pêk a ni a; [10] mi dang 
hnênah thilmak tihtheihnate pêk a ni a; mi dang hnênah thuhril 
theihna pêk a ni a; mi dang hnênah thlaraute hriat dik theihna 
pêk a ni a; tin, mi dang hnênah ṭawng chi hrang hranga thusawi 

theihnate pêk a ni a; mi dang hnênah ṭawng hriat lohte hrilhfiah 
theihna pêk a ni si a.

4. 1 Korinth 12:7 chhiar rawh. A dik nge dik lo: Thlarau Thianghlim 
chenchilhna leh a thilpêkte chu sawt tlanna tûrin mitin hnênah pêk 
ṭheuh a ni.

5. 1 Korinth 12:8-10 chhiar rawh. Pathianin mite hnêna Thlarau 
thilpêkte a pêk ṭhenkhat tarlangin hrilhfiah rawh. 

6. Rom 12:6-8 chhiar rawh. Heta kan hmuh Thlarau thilpêkte 
Pathianin mite a pêk hi hrilhfiah rawh.

ROM 12:6-8 – Khawngaihna min pêk angzia zêlin thilthlâwnpêk 
hrang hrang kan nei ṭheuh va, thuhril tûr a nih chuan kan rin tâwk 
ang zêlin i hril ang u;  [7] rawng bâwl tûr a nih chuan rawng 
i bâwl tlat ang u; zirtîrtu pawhin zirtîr tlat rawh se; [8] zilhtu 
pawhin zilh tlat rawh se; thil petu chuan ui lovin pe rawh se; 
rorêltuin taima takin rêl rawh se; mi khawngaihtuin lâwm takin 
khawngaih rawh se.

7. Heng thilpêkte zinga mi hi i nunah thawkin i hria em? A nih chuan, 
eng thilpêkte nge?

2 TIMOTHEA 4:11 – Luka chauh ka hnênah a awm ta a. Marka 
kha sâwm la, han hruai ve rawh, ani chu rawngbâwl lamah ka tân 
a ṭangkai si a.

TIRHKOHTE 13:1 (Mizo CL) – Tin, Antiokei kohhran mite 
zîngah chuan zâwlneite leh zirtîrtute an awm a. Chûngte chu: 
Barnaba te, Sumeona, Nigera an tih te, Kurini mi Lukia te, lal 
Herodan unauva a neih Manaina te, Saula te an ni a.

TIRHKOHTE 13:15 – Tin, Dân Lehkhabu leh Zâwlneite 
Lehkhabu chhiar zawhin, inkhâwmna in hotuten an hnênah mi an 
tîr a, “Unaute u, mite fuihna thu eng emaw in neih chuan sawi 
rawh u,” an ti a.

8. 1 Korinth 12:7 chhiar rawh. Hêng thilpêkte aṭang hian tunge 
sâwtna hmu tûr chu ni ang?

THUFINGTE 22:9 – Mi thilphal chu malsâwmin a awm ang, a 
chhang mi rethei a pêk ṭhin avângin.

TIRHKOHTE 20:28 – Pathian kohhranho, ama thisena a leite 
chu châwm tûrin, nangmahni leh in hote zawng zawng chungah 
chuan fîmkhur rawh u, Thlarau Thianghlimin an chunga hotuah 
a siam che u hi. 

MATTHAIA 5:7 – Mi khawngaih thei takte chu an eng a thâwl e; 
Khawngaih an la hlawh dâwn si a.

1 KORINTH 12:7 – Nimahsela, sâwt tlânna tûrin Thlarau 
hriattîrna chu mi tin hnênah pêk ṭheuh a ni.

ZAWHNA CHHÂNNATE

1. 1 Petera 4:11 chhiar rawh. Tu theihna aṭangin nge rawng kan 
bâwl ang?
Pathian theihna aṭangin

2. 1 Korinth 12:4 chhiar rawh. Thlarau thilpêk hrang hrang awm 
mahse tu nge chung zawng zawng hnâr chu ni ang?
Pathian/Thlarau Thianghlim

3. 1 Korinth 12:6 chhiar rawh. A dik ber thlang rawh.
B. Pathianin mite kaltlangin kawng hrang hrangin hna a 
thawk ṭhîn

4. 1 Korinth 12:7 chhiar rawh. A dik nge dik lo: Thlarau Thianghlim 
chenchilhna leh a thilpêkte chu sawt tlanna tûrin mitin hnênah pêk 
ṭheuh a ni.
A dik

5. 1 Korinth 12:8-10 chhiar rawh. Pathianin mite hnêna Thlarau 
thilpêkte a pêk ṭhenkhat tarlangin hrilhfiah rawh.
Finna thu = Pathianin mite hnêna a rilru leh thiltih a tum a 
hriattirna ropui

Tirhkote 27:21-25 en la.

Hriatna thu = Pathian aṭanga thil emaw thleng chungchâng 
hriatna ropui 

Tirhkohte 9:11-12 en la.

Rinna thilpêk = Rinhlelhna leh rilrua chhût buaina tel hauh 
lova Pathian rinna ropui

1 Korinth 13:2 en rawh.

Tihdam theihna thilpêkte = Damdawi leh mihring puihna tel 
lova damlo tihdam theihna ropui

Marka 16:18 en la.

Thilmak tihtheihna = Khuarel dânte kalh zâwnga thil thleng 
mak leh ropui

Hebrews 2:3-4 en la.

Thuhril theihna = Pathian thâwkkhuma thusawi ropui, a 
sawituin ṭawng hriata thu a sawi theihna

Tirhkohte 11:27-28 leh 1 Korinth 14:3 en la.

Thlaraute hriat dik theihna = Thlaraute an awm dân leh an 
thiltihte Pathian aṭanga hriat theihna ropui

Tirhkohte 16:16-18 en la.

Ṭawng chi hrang hranga thusawi theihnate = Pathian 
thâwkkhuma thusawi ropui, a sawituin ṭawng hriat lohva thu a 
sawi theihna (a sawitu pawhin a hriatthiam loh ṭawngin)

Tirhkohte 2:4-11 en la.

Ṭawnghriatlohte hrilhfiah theihna = Pathian thâwkkhuma 
thusawi ropui, ṭawnghriatloh hrilhfiah theihna

1 Korinth 14:13-14 en la.

6. Rom 12:6-8 chhiar rawh. Heta kan hmuh Thlarau thilpêkte 
Pathianin mite a pêk hi hrilhfiah rawh.
Thuhril theihna = Pathian thâwkkhuma thusawi ropui, a 
sawituin ṭawng hriata thu a sawi theihna

Rawngbâwl theihna = Che chhûaka a tak ngeia midangte 
rawngbâwlsak theihna

2 Timothea 4:11 en la.

Zirtir theihna = Pathian thu hrilhfiah leh fah theihna 

Tirhkohte 13:1 en la.

Zilhtu = Midangte nawr, thurawn pe, fuih, ngên, zilhhau, 
thlamuan, emaw hlauhawm thleng tûr hrilh lâwk theihna

Tirhkohte 13:15 en la.

Thilpêk pêk theihna = Ṭhahnem ngai taka Pathian leh midangte 
tâna pêk theihna

Thufingte 22:9 en la.

Rorêltu = Hruaitu nihna

Tirhkohte 20:28 en la.

Khawngaihtu = Thil tisualtu emaw tuartu lainat theihna

Matthaia 5:7 en la.

7. Heng thilpêkte zinga mi hi i nunah thawkin i hria em? A nih chuan, 
eng thilpêkte nge?

8. 1 Korinth 12:7 chhiar rawh. Hêng thilpêkte aṭang hian tu nge 
sâwtna hmu tûr chu ni ang?
Mitin. Hêng thilpêkte i hman hian, Pathian chu nangmah 
kaltlangin hna i thawh tîr a ni.

ZIRLAI AṬANGA BAIBUL CHÂNG HMAN 
BELHTE

TIRHKOHTE 27:21-25 – Chaw ei lova ni tam tak an awm hnuin 
Paula chu an zîngah a ding a, “Pute u, ka thu kha awihin Kret 
thliarkâr aṭang khân chhuak lo ila chuan hetiang hrehawmna leh 
hlohnate hi kan tâwk lo tûr. [22] Nimahsela, tûnah hian thlamuang 
taka awm tûrin ka ngên a che u. In zîngah tu mah in thi lo vang, 
lawng erawh hi chu a chhe dâwn a ni. [23] A ta ka ni a, a rawng 
ka bâwl ṭhin, Pathian chuan vântirhkoh pakhat nizân khân a 
rawn tîr a, ka kiangah a lo ding a, [24] ‘Paula, hlau suh, Kaisara 
hmaah i ding tûr a ni. Ngai teh, lawnga i zinpuite zawng zawng 
kha nangmah avângin Pathianin a hum dâwn a ni,’ mi rawn ti a.  
[25] Chuvângin pute u, thlamuang takin awm rawh u. Pathian ka 
ring a, mi hrilh ang chu a thleng ngei ang.

TIRHKOHTE 9:11-12 – Lalpa chuan, “Tho la, kawtthlêr, ‘ngîl,’ 
an tihah chuan kal la, Juda inah Tarsa khuaa mi Saula zawng 
chhuak rawh. Ani chu a ṭawngṭai mêk a,  [12] mi pakhat, Anania 
lo lûta, a mit tivâr tûra a chunga kut a nghat a hmu a ni,” a ti a.

1 Korinth 13:2 – Thu hril theihna neiin, thu ril zawng zawng 
leh hriat tûr zawng zawng hre vek mah ila, tlâng sawn theihna 
khawpa rinna nasa nei mah ila, hmangaihna ka neih si loh chuan 
eng mah ka ni lo vang.

MARKA 16:18 – Kutin rûlte an man ang a, thihna tûr eng pawh 
in mah se, eng mah an ti lo vang; damlote chungah kut an nghat 
ang a, an dam zêl ang,” a ti a.

HEBRAI 2:3-4 – Heti kauva chhandamna pawimawh hi kan 
thlahthlam vaih chuan, engtin nge hrem kan pumpelh theih tehlul 
ang? Chu chhandamna chu Lalpa ngeiin a rawn puang hmasa 
a, a thu dawngtute khân min nemnghehsak a. [4] Pathian meuh 
pawhin chhinchhiahna te, thil mak te leh thiltih ropui tak te tiin, 

Thlarau Thianghlim thilpêk chu ṭûl a tih ang zêla semin a rawn 
nemnghet bawk a ni.

TIRHKOHTE 11:27-28 – Chûng lai chuan Jerusalem aṭangin 
zâwlnei ṭhenkhat Antiokei-ah an lo kal a. [28] An zînga mi pakhat 
Agaba chu a ding a, Thlarau hriattîrin ram tina ṭâmpui mitthi a 
tlâk tûr thu a hrilh lâwk a. Klaudia lal laiin ṭâm chu a tla ta a. 

1 KORINTH 14:3 – Thuhriltu erawh chuan mihring hnênah 
siamṭhatna thûte, fuihna thûte, thlamuanna thûte a sawi zâwk ṭhîn.

TIRHKOHTE 16:16-18 – Tin, ṭawngṭaina hmunah chuan kan 
kal laiin, nula tu emaw ramhuai aienthiam zâwlin min tâwk a, ani 
chuan a aien avângin a pute chu sum tam tak a hmuhtîr ṭhîn a. [17] 
Chu mi chuan Paula leh keini min zui a, “Hêng mi chhandamna 
kawng hrilhtu che u hi, Chungnungber Pathian bâwih an nih hi,” 
tiin a au va. [18] Chutiang chuan ni rei tak a ti ṭhîn a. Chutichuan, 
Paula chu a lungni ta lo va, a hawi a, ramhuai hnênah chuan, 
“Isua Krista hmingin a kawchhûng ata chhuah thu ka pe a che,” 
a ti a. Tin, chutih lai tak chuan a chhuak ta nghâl a.

TIRHKOHTE 2:4-11- An zain Thlarau Thianghlimin an khat ta 
vek a, Thlarauvin a ṭawngtîr ang zêlin ṭawng dangin an lo ṭawng 
ta a. [5] Tin, vân hnuaia hnam tin zîng ata Pathian ngaihsak 
Juda-te Jerusalem khuaah an châm a. [6] Tin, chu ri chu an hriat 
veleh mipui an rawn inkhâwm a, mi tinin an ṭawng chu mahni 
ṭawng ṭheuhva an lo hriat avângin an rilruin an lo buai a. [7] 
Tin, an za chuan an mangang a, mak an ti hle a, “En teh u, hênga 
ṭawngte zawng zawng hi Galili rama mi an ni lo vem ni? [8] 
Engtin nge kan zaa kan ṭawng pianpui anga kan hriat ṭheuh? [9] 
Ṭhenkhat Parthai hnam te, Medai hnam te, Elamitai hnam te kan 
ni a; ṭhenkhat Mesopotamia rama awm te, Judai rama awm te, 
Kappadokia rama awm te, Ponto rama awm te, Asia rama awm 
te, [10] Phrugia rama awm te, Pamphulia rama awm te, Aigupta 
rama awm te, Kurini khaw kiang vêla Libua rama awm te kan ni 

a; ṭhenkhat Rom khaw khual- Juda-te leh an saphunte nên- kan ni 
a; [11] ṭhenkhat Kret thliarkâra mi leh Arab rama mi kan ni si a; 
nimahsela, Pathian thiltih ropuite an sawi, mahni ṭawng ṭheuhvin 
kan hriat si hi!” an ti a.

1 KORINTH 14:13-14 – Chuvângin, ṭawnghriatlohva thu sawi 
chuan a hrilhfiah theih nân ṭawngṭai rawh se. [14] Ṭawnghriatlohva 
ka ṭawngṭai chuan, ka thlarau zawng a ṭawngṭai ngei a, ka hriatna 
erawh chu a hlâwk chuang lo.



26

ZIRLAI 3-NA
THILMAKIN PATHIAN A CHAWIMAWI

By Andrew Wommack

Pathian thiltihtheihna leh a thilpêk min pêkte hmanga midangte 
rawngbawlsak chungchâng kan sawiho tawh a. Hei hian Pathian a 
chawimawi tak takzia leh ama thiltihtheihna ropui min hmantir 
a duhzia sawi ka duh a ni. Baibul hmun tamtakah kan hmu a, 
chutihrualin tlêmte bâk kan sawi hman dâwn lova. Matthaia 9 ah 
Isuan zeng a tihdam kan hmu a, hei hi a chipchiar zâwkin Marka 
2 ah ka rawn sawi leh ang. Matthaia 9:8 chuan heti hian a sawi a, 
“Tin, mipuite chuan chu chu an hmuhin an hlau va, mihringte hnêna 
chutiang thuneihna petu Pathian chu an fak a.” I lo ngaihtuah ngai 
em aw, Thlarau thilpêk – thilmakin Pathian a chawimawi dân hi, tin, 
chumi avâng tak chuan thilmak tih theihna min pe tih hi?

Midangte hnêna i hrilh chhâwnin, miten an rinhlelhna tûr leh 
anmahniah zawhna, “A nih leh, engtin nge i sawi chu a dik a ni tih 
kan hriat theih ang?”, tih a lo awm ṭhîn a. Rawngbawltu hmingthang 
T.L. Osborne-a, mi maktaduai tamtak Lal Isua hnêna hruai thleng 
tawh tuin ram dang mission field-a a rawngbâwlna chanchin a sawi 
ka ngaithla tawh a. Mite hnênah thuhril a tum a, mahse a thusawi chu 
an lo awihsak mai si lova. A hnuah nikhat chu mi pakhat a biak laiin, 
Baibul chuan heti hian sawi alâwm a ti a” chutah chupa chuan, “I 
lehkhabu dum kha, lehkhabu dum dang nên eng nge a danglamna bîk 
ni lêm chuang?” Tichuan T.L. Osborne a chuan heti hian a ngaihtuah 
a, “Engtin nge hêng mite hian Baibul hi a dik a ni tih an hriat ang? 

Baibul chu Pathian thu a ni tih ka ring a, mahse engtin nge ka hmin 
theih ang?”, tiin.

 Chu mission field chu hlawhchham leh zam chhe takin a 
chhuahsan a, inah a haw a, Pathian a zawng ta a ni. Tichuan Lalpan a 
thiltihtheihna ropui tak hmang tawh tûrin a hrilh a ni. Chhinchhiahna 
leh thilmakte hi Pathian thu tihnghehna niin, chu chuan mite nun 
a thlâk danglam dâwn a ni. 1 Petera 1:23 chuan heti hian a sawi a, 
“Chi chhe thei lakah ni lovin, Pathian thu nung reng leh awm rengah 
chuan, chi chhe thei lo laka piang thar in ni zâwk si a.” Pathian thu 
chuan mite nun a thlâk danglam a mahse engtin nge anmahni betu chu 
Pathian a ni tih i rintir theih ang? Chu tak chu a ni thilmakin a tihtur 
chu. Mite hnênah Pathianin tihdam a duh a ni tih kan hrilhin, Lal Isua 
hmingin kan tilang nghal tûr a ni. An mitdel emaw an bengngawng 
emaw lo var ta chuan Pathian tih a ni tih a nemnghet a. Thilmakin 
mite nun a thlâk danglam dâwnlo, mahse an hnêna thu i sawi chu 
Pathian thu a ni tih a rintîr dâwn a ni.

Baibulah a entîrna chu Marka 2:1-9, zeng tihdamna chang 
chungchângah khan a chipchiarin kan hmu a: “Tin, ni eng emaw zât 
hnuah Kapernaum khuaa [Isua] a luh lehin, inah chuan a awm tih 
thu a lo thang ta a. Tichuan, kawngka bulah pawh awmna rêng awm 
lo khawp hialin mi tam tak an lo awm khâwm ta a; tin, an hnênah thu 
a hril ta a. Tin, zeng pakhat, mi paliina zâwn a hnênah an rawn hruai 
a. Tin, mipui avânga a kiang hnaia an lo kal theih loh avângin, a 
awmna in chung chu an ṭhiat a; tin, an reh pawh zawhin, a âwngphah 
chu a chunga mi zeng mu chawp chuan an zuk thlâk a. Tichuan, 
Isuan an rinzia chu a lo hmuhin zeng hnênah chuan, “Ka fa, i sualte 
ngaihdam a ni tawh e,” a ti a. Tin, lehkhaziaktu ṭhenkhatte chu chutah 
chuan an ṭhu a, “He mi hian engati nge hetiang thu hi a sawi ni? 
Pathian a sawi chhia a nih hi; mi pakhat, Pathian chauh lo chuan, 
tuin nge sualte ngaidam thei ni?” tiin an thinlungin an ngaihtuah a. 
Tin, Isuan an rilruin chutiangin an ngaihtuah tih a rilruin a lo hre 
ta nghâl a, an hnênah, “Chûng thu chu engati nge in thinlunga in 
ngaihtuah ni? Zeng hnênah hian, ‘I sualte ngaihdam a ni tawh,’ tih 

leh, ‘Tho la, i âwngphah la la, kein kal tawh rawh,’ tih hi a eng nge 
sawi awl zâwk?” (bracket chhûnga mi hi ka ziah). Thudik tak chu, 
a pahnih chuan a theih loh ve ve. Mihring tân sual ngaihdam theih 
a ni lova, tin, mihring tân midang zeng tihdam theih a ni hek lo. 
Chuvângin Pathianin pakhat a tih theih chuan a pakhat zâwk pawh a 
ti thei chiang a ni.

Isuan châng 10-12 ah a sawi a, “Eng pawh ni sela, khawvêlah 
Mihring Fapain sual ngaihdam theihna a nei tih in hriat nân, (zeng 
hnênah chuan) “Tho la, i âwngphah la la, i inah kal rawh, ka ti a 
che,” a ti a. Tichuan, ani chu a tho va, a âwngphah chu a la ta nghâl 
a, an zaa hmuhah chuan a kal chhuak ta a; chutichuan, an zain mak 
an ti hle a, “Hetiang rêng rêng hi kan la hmu ngai lo,” tiin Pathian 
an fak ta a. Isuan he thu “Eng pawh ni sela, khawvêlah Mihring 
Fapain sual ngaihdam theihna a nei tih in hriat nân, (zeng hnênah 
chuan) tih a sawi hian a tichiang hlê a ni.” Damna a thlentîr chhan 
chu a thu-in taksa khawvêlah thil a tithei a ni tih an hmuh chuan, 
thlarau lam thil, sual ngaihdamna pawh a thleng thei a ni tih an hriat 
nân a ni. Isuan thilmak chu a thu nemngeh nân a hmang a ni.

He thil tho hi a ni Hebrai 2:2-3-a a sawi chu: “Vântirhkohte 
hmanga thusawi mah kha a lo ngheha, bawhchhiatna leh thu âwih 
lohna tinrêngte chuan thungrulhna fel tak a hmuh zêl si chuan, heti 
kauva chhandamna ropui hi thlahthlam ila, engtin nge kan tlân 
chhuah theih tehlul ang? Chumi chhandamna thu chu a tîra Lalpa 
hmanga sawi a ni tawh a, a hretute chuan min tihnghehsak a;” He thu 
hi Pathianin a Thlarau Thianghlim thiltihtheihnain a rawn nemnghet 
a ti a ni. He thu hi Marka 16:20 nên dah kawp ila, “Tichuan, anni 
chu an kal chhuak a, ram tinah thu an hril ta a, Lalpan anmahni 
a thawhpui a, a zuitu chhinchhiahnate chuan thu chu a tinghet zêl 
a. Amen.” Ka sawi duh tak chu Pathianin a thiltihtheihna ropui tak 
chu mite rawngbâwlsak nân a hmang tûrin a duh che a ni. Thlarau 
thilpêkte hmanga thilmak thlengte aṭang chuan mite chu a rawn be 
ngei a ni tih hriattîr a duh a. A tum ber chu mite an thinlung chhuah 
zalen a ni a, chutihrualin mite thinlung khawih tûr chuan an taksa 

leh an rilru kaltlang a ngai ṭhîn a ni. Chûng thilte chu i hmachhawn 
a, an zalenna i kawhhmuh thei a nih chuan Lalpan an nun pumpui a 
khawih an remti anga, tichuan an nun pum chu a hnênah an hlân thei 
dâwn a ni.

1 Korinth 2:1 ah Paula chuan Korinth mite hnênah anmahni a 
tawh hmasak ber dân a ziak a: “Tin, unaute u, kei zawng Pathian 
thurûk hrilh che uin in hnêna ka lo kal lai khân, thusawi ropui leh 
finna ropui nêna lo kal ka ni lo. Isua Krista, amah ngei khenbeha 
a awm thu chauh lo chu in zîngah eng mah rêng hriat ka tum loh 
kha. Tin, chak lo leh hlauvin, nasa taka khûr chungin in zîngah 
ka awm a. Tin, in rinna chu mihring finnaa innghat lovin, Pathian 
thiltihtheihnaa innghata a awm theih zâwkna tûrin, ka ṭawngka 
chhuak leh ka thuhrilte chu thufinga thlêmna thuin a ni lo va, Thlarau 
leh thiltihtheihna hriattîrin a nih zâwk kha.” Paulan chiang takin 
hetah hian a sawi a, an hnênah ṭawngkam ringawt ni lova Thlarau leh 
thiltihtheihna hriattira a kal chhan chu an rinna chu mihring finnaah 
ni lovin Pathian thiltihtheihnaah an nghah zâwk nân a ni.

Kristianna hian thil hriatthiam theihna ropui tak a nei a. Thutak i 
hmuh vêleh, engtin nge ka lo man loh theih viau le tiin i inngaihtuah 
anga, tin miten engatinge an man loh le, tiin. Amaherawhchu 
Kristianna hi thil hriatthiam theihna ringawt a ni lova…Pathian tak 
tak nêna inlaichînna tak tak a ni. Vawiinah hian a nung a, a thu-a a tih 
ṭhin dân ang tho khan thiltihtheihnaa inlantîr a duh a ni. Hebrai 13:8 
chuan heti hian a sawi a, “Isua Krista chu niminah nên, vawiinah 
nên, kumkhua pawhin a pângngaiin a awm fo vang.” Isua a lo kal a, 
ani chu Pathianin chhinchhiahna leh thilmaka a nemngheh mihring 
a ni. Tirhkohte 10:38 chuan heti hian a sawi a, “Nazareth Isua 
chungchâng thu kha, khatia Pathianin ani chu Thlarau Thianghlim 
leh thiltihtheihnaa a vûrzia kha; ani chuan mi chunga tiṭha leh, 
Diabola tihduhdah zawng zawng tidamin a fang vêl ṭhîn a, a hnênah 
Pathian a awm avângin.” A thusawi kha a nemnghet ṭhîn a, tin, 
khâng thilmakte kha a thu ngaithla tûra mipui a koh khâwmna dar ri 
ang niin. Pathian an chawimawi a ni. Baibul hmun tamtakah chuan 

hêng thilmakte hian Pathian a chawimawi thu a sawi a, tin Isuan mite 
rawngbâwlsak nân leh an nun thlâk danglam nân Thlarau Thianghlim 
thiltihtheihna a hman chuan engtin nge a aia ṭha zâwka tithei-a kan 
inrin ang le? Isuan a hnêna a thu ngaithla tûra thilmak a tih ṭhin 
chuan, engtin nge Pathian thiltihtheihna ropui tel lo chuan khawvel 
mite kan hmin theih ang? Thutak chu thilmakin Pathian a chawimawi 
tih hi a ni. Mite koh khâwmna dar ri a ni a. Chaw ei hun dar ri ang 
niin—chaw chu nangmah tipuar tu che nimah se dar ri kha i ngaihsak 
chu a ni. Dar ri tello chuan mi ṭhenkhat ten chaw ei hun an bawhpelh 
dâwn. Pathian thiltihtheihna mak leh ropui tel lo chuan, mi tamtakin 
Pathian chu a awm tak tak a, an thinlung a thlâk danglam thei a, an 
sual a ngaidam a ni tih an hre dawn lo a ni.

I hriat tûra ka fuih duhna che chu Pathianin kan zavai hian min 
kaltlang a, hêng thilmakte hi midangte nuna thawhtîr a duh a ni. Mi 
ṭhenkhat chuan, “Ka hlau e a. Mite ka ṭawngṭaisak a, an dam si loh 
chuan engtin nge ni ang? Engtin nge hêng hi a lo thlen dân tûr ka 
hriat theih ang?”, in ti a. I hriat tûr chu, khâng thilmak kha nangmah 
tih a ni lova; Pathian tih a ni. Khâng thilmakte kha a thawh a, miten 
damna an chan chuan mawhphurhna i la lova, tin a lo thawhloh pawn 
mawhphurhna i la chuang hek lo a ni. A ṭawngṭai kha i tih awmchhun 
a ni; tidamtu chu Pathian a ni a, mahse nangmah a kaltlang che a 
ngai a ni. Pathianin thilmak ti tûrin hman che a duh. Pathian thu i 
luhchilha, midangte tân a thawh dân i en a ngai a ni. Chûng thilte chu 
i nunah hmang ve la, tichuan Pathian thiltihtheihna mak tak mai chu 
nangmah inkaltlang tîr ang che.

ZAWHNA LEH BAIBUL CHÂNG HMAN TÛRTE

1. Enge thilmak chu?

2. Marka 2:10-12 chhiar. Isua thilmak tih khân eng thiltihtheihna nge 
neia a lantîr?

MARKA 2:10-12 – Eng pawh ni sela, khawvêlah Mihring Fapain 
sual ngaihdam theihna a nei tih in hriat nân, (zeng hnênah chuan) 
[11] “Tho la, i âwngphah la la, i inah kal rawh, ka ti a che,” a ti 
a. [12] Tichuan, ani chu a tho va, a âwngphah chu a la ta nghâl 
a, an zaa hmuhah chuan a kal chhuak ta a; chutichuan, an zain 
mak an ti hle a, “Hetiang rêng rêng hi kan la hmu ngai lo,” tiin 
Pathian an fak ta a.

3. Marka 16:15-18 chhiar rawh. Ringtu kan nih angin, eng nge kan 
tih   tûr?

MARKA 16:15-18 – Tin, an hnênah, “Khawvêl zawng zawngah 
kal ula, thilsiam zawng zawng hnênah chuan Chanchin Ṭha hi 
hril rawh u.  [16] A ringa baptisma chang chu chhandamin an 
awm ang a; a ring lo erawh chu thiam loh changin an awm ang. 
[17] Tin, hêng chhinchhiahnate hian ringtute chu a zui zêl ang: 
Ka hmingin ramhuaite an hnawt chhuak ang a; ṭawng thartein an 
ṭawng ang a; [18] rûlte kutin an la ang a; thihna tûr eng pawh 
in mah sela eng mah an ti lo vang a; damlote chungah an kut an 
nghat ang a, an dam zêl ang,” a ti a.

4. Tirhkohte 8:5-8 leh 8:12 chhiar rawh. Eng nge miten an hmuha, 
engtin nge an lo chhâwn?

TIRHKOHTE 8:5-8 – Tin, Philipa chu Samari khuaah a zuk 
kal a, an hnênah Krista thu a tlângaupui a. [6],[7]Tin, ramhuai 
bawlhhlawhte chu, mi tam tak an manate kawchhûng ata aw ring 
taka auva an chhuah avâng leh, zeng leh kebai tam takte pawh an 
lo dam tâk avângin, mipuiten a thu an hriata a thilmak tihte an 

hmuhin, Philipa thusawi chu rilru hmun khatin an ngaihsak a. [8]
Tin, chumi khuaah chuan nasa takin an lâwm ta a.

5. Tirhkohte 3:12 chhiar rawh. Tirhkoh Petera khân ama 
thianghlimnain khâng thilmak kha a ti tiin a sawi em?

TIRHKOHTE 8:12 – Nimahsela, anni chuan Pathian ram 
Chanchin Ṭha leh Isua Krista hminga Chanchin Ṭha Philipa hril 
chu an âwih veleh a hmei a pain baptisma an chang ta a. 

TIRHKOHTE 3:12 – Tin, Peteran chu chu a hmuhin, mite chu 
a bia a, “Nangni Israel mite u, hêng hi engati nge mak in tih? 
Keimahni thiltihtheihna leh Pathian kan ngaihsak avânga ani hi 
kan kaltîr ang êm chuan engati nge min en reng?

6. Tirhkohte 3:16 chhiar rawh. Engtin nge thilmak a thlen?

TIRHKOHTE 3:16 – Tin, ama hming rin avângin, a hming 
chuan he mi in hmuh leh in hriat ṭhin hi a tichak ta a ni; a ni, 
amah avânga rinna lo awm hian in zaa mit hmuhah a tidam ta 
viah a nih hi.

7. Thuthlung Tharah tirhkohte ni lo midang kaltlanga thilmak a thlen 
thu a awm em?

8. 1 Korinth 1:7 chhiar rawh. Thilmak tihtheihna thilpêk hi engtikah 
nge a reh ang?

1 KORINTH 1:7 – Chutichuan, kan Lalpa Isua Krista inlârna 
nghâkin, thilpêk rêng rêngah in hlawhtling lo lo ve.

ZAWHNA CHHÂNNATE

1. Enge thilmak chu?
Thilmak leh thilthleng danglam tak Pathian thiltihtheihna 
aṭanga lo chhûaka ngaih. Khuarel dân kal pêla Pathian thiltih 
ropui pawh a ni.

2. Marka 2:10-12 chhiar. Isua thilmak tih khân eng thiltihtheihna nge 
neia a lan tîr?
Sual ngaihdam theihna

3. Marka 16:15-18 chhiar rawh. Ringtu kan nih angin, eng nge kan 
tih tûr?
Chanchinṭha hril, ringtharte baptis, ramhuaite hnawhchhuah, 
ṭawng thar tea ṭawng leh damlote tihdam

4. Tirhkohte 8:5-8 leh 8:12 chhiar rawh. Eng nge miten an hmuh a, 
engtin nge anlo chhâwn?
Thilmak an hmu (châng 7), Isua an ringa, tui baptisma an 
chang (châng 12)

5. Tirhkohte 3:12 chhiar rawh. Tirhkoh Petera khân ama 
thianghlimnain khâng thilmak kha a ti tiin a sawi em?
Ama thianghlimna emaw thiltihtheihna khân zeng kha a tidam 
lova; Pathian thiltihtheihna zâwkin a ni

6. Tirhkohte 3:16 chhiar rawh. Engtin nge thilmak a thlen?
Isua hming leh amaha rinna lo awm avângin

7. Thuthlung Tharah tirhkohte ni lo midang kaltlanga thilmak a thlen 
thu a awm em?
Aw. Krista hnungzuitu hming hriatloh (Marka 9:38-39), Philipa 
(Tirhkohte 8:5-7), Anania (Tirhkohte 9:10-18)

8. 1 Korinth 1:7 chhiar rawh. Thilmak tihtheihna thilpêk hi engtikah 
nge a reh ang?
Lalpa Isua lo kal hunah; chu chu, a lo kal leh hun tihna a ni.

ZIRLAI AṬANGA BAIBUL CHÂNG HMAN 
BELHTE

MARKA 9:38-39 – Johana chuan a hnênah, “Zirtîrtu, tu emaw 
i hminga ramhuaite hnawt chhuak kan hmu a; min zui ve loh 
avângin kan khap ta asin le,” a ti a. [39]Isua erawh chuan, “Khap 
tawh suh u; tu mah ka hminga thilmak ti sia mi sawi chhe nghâl 
thei an awm lo a ni. 

TIRHKOHTE 9:10-18 – Tin, Damaska khuaah chuan a hming 
Anania, zirtîr pakhat a awm. Tin, Lalpa chuan mumang angin a 
hnênah, “Anani,” a ti a. Tin, ani chuan, “En teh, Lalpa, heta hi ka 
awm,” a ti a. [11] Tin, Lalpa chuan a hnênah, “Tho la, kawtthlêr, 
‘Ngîl’ an tihah chuan kal la, Juda inah, Tarsa khuaa mi, a hming 
Saula zâwt chhuak rawh; ngai teh, a ṭawngṭai mêk a ni; [12] a 
hming Anania mi pakhat, lûta a mit tivâr tûrin a chungah kut 
nghatin a hmu tawh e,” a ti a. [13] Tin, Anania chuan, “Lalpa, 
chu mi chuan Jerusalem khuaa i mi thianghlimte chunga a tihsual 
tamzia thu mi tam tak kaah ka hria a ni; [14] tin, hetah pawh i 
hming lam apiang phuarna tûrin, puithiam lalte hnên ata thu a 
hmu reng asin,” a ti a, a chhâng a. [15] Nimahsela, Lalpa chuan a 
hnênah, “Kal mai rawh; Jentail-te, lalte, Israela thlahte hnêna ka 
hming put luh nâna ka bêl ruat a ni alâwm; [16] ka hming avânga 
hrehawm engtia nasa tuar tûr nge a nih amah ka la entir dâwn a 
ni,” a ti a. [17] Tin, Anania chu a va kal a, inah chuan a va lût 
a; tin, a chungah a kut a nghat a, “Ka nau Saul, i mit vârna tûr 
leh, Thlarau Thianghlim khata i awm theih nân, Lalpa, i lo kalna 
kawnga i hnêna inlâr Isua khân mi rawn tîr a ni,” a ti a. [18] Tin, 
thâwklehkhatan a mit ata phuhlip ang a tla ta nghal a, a mit a vâr 
leh ta a; tin, a tho va, baptisma a chang ta a. [19] Tin, chaw a ei 
a, a lo harh leh ta a.

PATHIAN AVÂNGA INLAICHÎNNA 

ṬHA THILTIHTHEIHNA 
By Don Krow

Vawiin hian Pathian avânga inlaichînna ṭha thiltihtheihna tih 
kan sawi dâwn a. Hemi chungchâng hi i ngaihtuah chuan Baibul bu 
pumpui hian a sawi a ni. Entirnân, “kohhran” tih thumal hi Greek 
ṭawngah chuan ekklesia tih niin, a awmzia chu “koh chhuah ho”, tihna 
a ni. Pathian thu i en chuan, a kohhran, Pathian mite chu inhmukhâwm 
tûra tih an ni. Nitin ṭawngṭai ho tûr leh inthlamuan tawn tûra tih an 
ni a. Rawng an bawl honaah Pathian avânga an inṭhianṭhatna chuan a 
thlamuan ṭhîn a ni. Hemi thu “Kohhran Upa” tih thumal hi i ngaihtuah 
bawk a nih chuan, Baibulah hian vawi tamtak hman a ni a, tu emaw 
upa lam deuh, puitling tak tu emaw, tu emaw Krista nun ang rei tak 
lo zawh tawh emaw, a chhûngkua leh an nupa inkâra mi hlawhtling 
tak lo ni tawh emaw a sawina a ni. Kan nupa inkarah harsatna ka nei a 
nih chuan tu emaw Pathian ṭih tlat patling, kum tam tak Pathian finna 
lo dawng tawh mi hnênah ka kal duh ngei ang.

Pathian thuin Krista taksa hi taksa tak tak angin a hrilhfiah tih 
kan hriat a ngai a. Kut te, mit te, beng te leh pêng hrang hrang a nei 
a. Kan zavai hian kan inpêng tawn ṭheuh a ni. Pêng tin kan nih angin 
chakna kan inpe tawn ṭheuh a ni. A incherna tin, taksaa pêng tin te 
chuan thilpêk te, talent te, chakna leh hriatna inpêk chhâwn dân an 
nei ṭheuh a ni.

Baibul chuan Jakoba 5:16-ah heti hian a sawi a, “Chutichuan, 
tihdama in awm theih nân in sualte thupha chawi tawn ula, 
inṭawngṭaisak tawn ṭhîn rawh u. Mi fel ṭawngṭaina chuan thil nasa tak 
a ti ṭhîn.” Hei hi Baibula Pathian avânga inlaichînna ṭha thiltihtheihna 
entîrna kan hmuh pakhat a ni. Krista taksaah hian engemaw hmaih 
kan neih a awm a. Ka rin dânah chuan ringtu puithiam hna, midangte 
hnên ni lova, Pathian hmaah mahni ngei kal kan sawi uar a, hemi 
avâng hian engemaw kan hloh a ni. Baibul chuan chuan kan sualte 
thupa chawi tawn tûrin min hrilh a ni. Ṭhian pakhat a hming Dr. 
Loren Lewis-a ka nei a. Pa upa lam leh zahawm tak a ni a. Greek 
ṭawng zirmi niin greek ṭawng pawh a chhiar thei a ni. Pathian thu-a 
ka hriatthiamloh a awm chuan, a hnênah kalin eng nge Greek ṭawngin 
a awmzia tih ka zâwt ṭhîn a. Greek tawngah chuan hun kal tawh 
nge, hun lo la awm tur atan a sawi tihte pawh ka zâwt a, Baibul ka 
zirnaah min pui hle a ni. He mi bulah hian dârkâr tamtak ka hmang 
ṭhîn a. Pa fing tak niin, Pathian ṭih mi tak a ni. Nupa nun hlawhtling 
tak neiin, chhûngkaw hlawhtling tak pawh a nei a. Tin, eng hunah 
emaw chuan kan zavai hian kan sualte thupha kan chawi ṭhin a ngai 
a. Baibulin Pathian hnênah kan sualte chu thupha kan chawi tûr a ni a 
ti a, midangte hnênah ngaihdam theihna an nei ang hrima kan sualte 
thupha chawi tûrin ka ti lova, mahse kan nunah mawhphurhna kan 
neih tawn a ngai a ni.

Pathian avânga inlaichînna ṭha neihin thil a tihtheihna chu Pathian 
zawng tûrin kan infuih tawn ṭhîn a, chu chu kan mawhphurhnaah kan 
la bawk hi a ni. Hebrai lehkhathawnah chuan inkhâwm te bânsan 
lovin, infuih tawna, sual bumnaa tihkhauhvin kan awmloh nân inzilh 
tawn tûrin min fuih a ni. Heng zawng zawng hian Pathian avânga 
inlaichînna ṭha neih a pawimawhzia min hrilh a ni. A lehlam zâwng 
pawhin, Baibul hian ṭhian ṭha lo kawm lo tûra min vaukhânna leh 
ṭhian sualten kan rilru leh ngaihtuahna a hruai sual theih thu min hrilh 
a. Kan inhriatchhuah hma hauhvin kan tel lohna tûr thilah hruaiin kan 
lo awm a, a chhan chu mahni invên nachâng kan hre lova, Pathian 
mite thurawn pawh kan lâk loh vâng a ni. (Thuf. 11:14, 13:20, and 1 

Kor. 15:33). Baibul chuan heti hian a sawi a, “Ringlomite nên rual 
lo taka nghâwngkawl bât dûnin awm suh u; suahsualna leh felnain 
eng nge inṭâwmna an neih? A nih loh leh thim leh êngin eng nge 
inpâwlna an neih?” (2 Kor. 6:14).

He Kristian nun i zawh mêk naah hian Pathian mite nêna 
inlaichînna ṭha neia inkâwm khâwm ṭhîn tûrin in puahchah la, tin 
a chhe zâwnga hruaisual thei che lakah chuan inthiar fihlim ang 
che. Kan nunah ringtu ṭha Pathian ṭih mi, mahni kan intahhriam leh 
mawhphurhna kan nei theihna tûr (Thuf. 27:17) ṭhian ṭhate kan neih 
hi a pawimawh êm êm a ni. Hêng thu i ngaihtuah lai hian Pathianin 
malsâwm che rawh se.

ZAWHNA LEH BAIBUL CHÂNG HMAN TÛRTE

1. 1 Korinth 15:33 chhiar rawh. He châng hian inlaichînna 
chungchângah enge min zirtir?

1 KORINTH 15:33 – Bumin awm suh u; “Ṭhian sualte chuan 
nungchang ṭha an tikhawlo ṭhîn.

2. 1 Korinth 12:12 chhiar rawh. He châng hian kan Kristian nunah 
eng nge min kawhhmuh?

1 KORINTH 12:12 – Taksa hi pumkhat a ni a, pêng tam tak a nei 
a, taksa pêng zawng zawng chu tam mah sela, taksa pumkhat a ni 
si a; Krista chu chutiang bawk chu a ni. 

3. Hebrai 10:24 chhiar rawh. Hebrai 10:24 aṭang hian Pathian avânga 
inlaichînna ṭha chungchâng eng nge kan zir chhuah theih ang?

HEBRAI 10:24-25 – Tin, hmangaih leh thil ṭha tiha inchawk tho 
tûrin i inngaihtuah tawn ang u; [25] ṭhenkhat tih dân anga kan 
inkhâwm te bânsan lovin, i infuih tawn zâwk ang u; ni chu lo hnai 
telh telha in hriatin infuih tawn nasa lehzual sauh rawh u.

4. Hebrai 10:25 chhiar rawh. He châng aṭang hian inlaichînna 
chungchâng eng nge kan zir chhuah theih ang?

5. Thufingte 5:22-23 chhiar rawh. Engvângin nge kan thinlung chu 
inlaichînna ṭha lo lakah kan vên ang?

THUFINGTE 5:22-23 – Ama khawlohna ngeiin mi suaksual chu 
a man ang a, A sualna hruizêna thlunin a awm ang. [23] Zirtîrna 
tlâkchham vângin a thi ang a, A ât êm avângin a bo vang.

6. 2 Timothea 2:22 chhiar rawh. Tute nên nge felna te, rinna te, 
hmangaihna te leh remna te kan ûm ang?

2 TIMOTHEA 2:22 – Nimahsela, tleirâwl châknate chu tlânsan 
la, thinlung thianghlima Lalpa lam apiangte zîngah chuan felna 
te, rinna te, hmangaihna te, remna te ûm ve rawh.

7. Hebrai 13:7 chhiar rawh. Tute nge kan hriatreng anga, an awmdân 
kan zir ang?

HEBRAI 13:7 – In hotu, Pathian thu lo hrilhtute che u chu hre 
reng ula, an awm dâna thil chhuak chu ngaihtuahin an rin dân zir 
rawh u.

ZAWHNA CHHÂNNATE

1. 1 Korinth 15:33 chhiar rawh. He châng hian inlaichînna 
chungchângah eng nge min zirtir?
Ṭhian sualte chuan nungchang ṭha an tikhawlo ṭhîn

2. 1 Korinth 12:12 chhiar rawh. He châng hian kan Kristian nunah 
eng nge min kawhhmuh? 
Hmuhtheih taksa ang hian Krista taksaa pêng tinte hi kan in 
mamawh tawn vek a ni

3. Hebrai 10:24 chhiar rawh. Hebrai 10:24 aṭang hian Pathian avânga 
inlaichînna ṭha chungchâng eng nge kan zir chhuah theih ang?
Pathian avânga inlainchînna ṭha-a awmte chu hmangaih leh 
thilṭha tihah an inchawk tho ṭhîn a ni

4. Hebrai 10:25 chhiar rawh. He châng aṭang hian inlaichînna 
chungchâng eng nge kan zir chhuah theih ang? 
Inhmukhâwmin, inpâwlkhâwmin, kan infuih tawn ang 

5. Thufingte 5:22-23 chhiar rawh. Engvângin nge kan thinlung chu 
inlaichînna ṭhalo lakah kan vên ang?
Âtna avânga kan bo loh nân (châng 23)

6. 2 Timothea 2:22 chhiar rawh. Tute nên nge felna te, rinna te, 
hmangaihna te leh remna te kan ûm ang?
Thinlung thianghlima Lalpa lam apiangte zîngah

7. Hebrai 13:7 chhiar rawh. Tute nge kan hriatreng anga, an awmdân 
kan zir ang?
Kan hotu, Pathian thu min lo hrilhtute

By Don Krow

Matthaia 10:16-23 kan en chuan, Isuan a zirtîrte chu dodâlna 
hmachhawn tûrin buatsaih a duh a; dodâlna a lo thleng dâwn tih 
hriattîr a duh a ni. Tu pawh Pathian ṭiha, an nuna Krista hmachhuan 
tlatte chuan tihduhdahnate an tuar bawk ang. (2 Tim. 3:12). I hauva 
i dodâl theih a ni lo. Hmêlmapa chu a phênah a rawn inrawlh thei a, 
mahse tihduhna chu felna ṭan avânga awm a ni ve bawk a ni. Baibul 
chuan tu pawh Krista Isuaa Pathian ngaihsaka awm tum apiang 
chuan tihduhdahnate an tuar bawk ang a ti a ni. Isuan a zirtîrte chu 
buatsaihin he thu hi a hrilh a, “Ngai teh u, chinghne zînga berâm 
awm angin ka tirh che u hi” (Matt. 10:16). He thu “ngai teh u” hian 
a kawh tum chu, “Naute u min ngaithla rawh u, hei hi in hriatthiam 
ka duh a ni. Chinghne zînga berâm awm angin ka tîr dâwn che u a 
ni”, tiin. Berâmte hi ramsa ka hriat zîngah chuan mahni invênna nei 
lo leh ngaihsak ngai ber an ni. Berâm chuan ngho a nei lova, rul angin 
tûr a nei lova—invenna engmah a neilo a ni. A invênna neihchhun 
chu a Berâmpu.

Berâmpu mawhphurhna chu berâm rualte zing ata chinghne 
hnawh bo a ni a, mahse Isua chuan letling chiah a sawi a ni: “Chinghne 
zîngah berâm awm angin ka tîr a che u,” tiin.  A mak tir’u? He thu 
a sawi chhan chu a zirtîrte kha dodâlna hmachhawn tûrin a buatsaih 
a ni. Ephesi 6:12 chuan heti hian a sawi a, “Kan buante hi tisa leh 
thisen an ni si lo, lalnate leh, thuneihnate leh, he thim chunga khawvêl 
rorêltute leh, vân hmunahte thlarau sualho awmte an ni zâwk e.” 

Dodâlna chu a awm dâwn a ni. Kristian nun chu dodâlna hmachhawn 
a ni a, chu chu Isuan i hriat a duh a ni. Chumi atân chuan buatsaih che 
a duh a, chuvângin “rûl anga finga” awm tûrin a duh che a ni (Matt. 
10:16). He thu “fing” tih hian a sawi tum chu, eng hun leh khawi 
hmunah pawh ṭul lova buaina i siam lohva, chumi aia finna i neih 
zâwk nân niin. Rûl anga fing leh ṭhuro anga pawi khawih lovin awm 
tûrin min duh a ni.

Sawi chhunzawmin, “Nimahsela, mihring lakah chuan fîmkhur 
rawh u”, tiin. (Matt. 10:17). Hmêlmapa chuan mihring a rawn hmang 
dâwn a ni. Ephesi 2:2 chuan “boruaka thuneihna lal, tûna âwih lo 
fate chhûnga thawk mêktu thlarau dân”, a awm thu min hrilh a.  
Setana chuan mihringte chu min dodâl tûrte, Isua Krista rawngbâwl 
hna dodâl tûrte leh Pathian thu dodâl tûrin a rawn hmang dâwn a 
ni. “Nimahsela, mihring lakah chuan fîmkhur rawh u; rorêltuhote 
an mantîr dâwn si che u a, inkhâwmna inahte an vua ang che u” 
(Matt. 10:17). Paula chuan, “Isua Krista avângin, Isua Krista thu 
avâng leh chanchinṭha thu avângin vawi khata vawi sawmli tling lo 
vuak ṭum nga ka tuar a” a ti a ni. (2 Kor. 11:23-24). Isuan hotute 
leh lalte hmaah min hruai tûr thu a sawi a—Sawrkâr ngei pawh hi 
Isua Krista hnathawh dodâl tûrin hman an ni dâwn a ni. Isua Krista 
avângin hotute leh lalte hmaah, anmahni hriattîrna tûrin hruai i la ni 
dâwn a ni.

Evangelism course ka zirtîr \hin a, tichuan zirlaite chu thlarau 
bote man nân evangelism lehkha leh an mimal testimony an hman 
theih dân thu ka lo kawhhmuh a. Keimah ngei kalchhûakin mi 
sawmnga aṭanga za vêl hnênah ka pe chhûak a ni. Ni hnih hnu lawkah 
chumi khuaa mi nu pakhat a hming Mary Anne-i hnên aṭangin phone 
call ka dawng a. Ani chuan, “Hei hi i pumpelh thei lovang; Isua 
Krista chungchâng min hrilh suh; i pumpelh dawn lo khawp mai. A 
thu hrimin, khawi aṭangin nge ka hming i hriat a ti a?” Kei chuan, 
“A, Phone directory aṭangin ka ti a.” Ani chuan, “Dâwt heh pa! Ka 
hming leh address hi phone directory ah a awm loving a ti a!” Kei 
chuan, “A ni alâwm, chuta ṭang chuan ka nei a ni,” ka ti a. Ani chuan, 

“Naktûkah police ten an rawn bia ang che,” a ti a. Ka inngaihtuah, 
Baibul hi a dik tak tak ami le? tiin. A tûkah chuan police-ten min 
rawn bia a, darkâr hnih chhûng thil min zâwtfiah a ni.

Eng nge ka sawi hi i man thiam em? Kawtthlêrah misualte 
an awm laiin police-te chuan darkar hnih chhûng an hun an paih a 
ni. Engvâng nge? Isua Krista avâng leh Chanchinṭha avângin a ni. 
Pathian thu hi a dik tak tak em? Pathian thu i ṭan a, thuhretu huaisen 
i nih a, huai taka Isua chanchin puangtu i nih a, mite hmaa felna nuna 
nung i nih chuan, dodâlna i hmachhawn dawn a ni. Mi sualte an awm 
a; mi ṭhate pawh an awm a. Isuan a zirtîrte chu inbuatsaih a inralring 
tûrin a duh a ni.

Matthaia 10:19-ah Isuan heti hian a sawi a, “Nimahsela, an 
mantîr hunah che u chuan, ‘Engtin nge, eng thu nge ka sawi ang?’ 
tiin lungkham suh ang che u; in sawi tûr chu a hun takah chuan 
a hriattîr dâwn si che u a.” Pathian Thlarau nên chuan, Stephena 
ang khân finna i nei dâwn a ni. Miten a finna thu sawi kha an dodâl 
theilo ang khân. Isuan châng 22-23-ah heti hian a sawi a, “Keima 
hming avângin mi zawng zawng huat in ni ang; nimahsela, a tâwp 
thlenga tuar peih apiang, chu mi ngei chu chhandamin a awm ang. 
Chutichuan, he khuaah hian an tihduhdah hunah che u, khaw dangah 
tlânsan ang che u.” Felna chunga dodâlna leh Isua Krista hnathawh 
dodâlna chu thil thleng tak tak a ni, Thu ngaithlatu mai ni lova, a taka 
zâwmtu i nih chuan.

Vawikhat chu park-ah ka kal a, tar tawh lam nu pakhat pipu-a 
inthen hi ka hmu a. Ka inngaihtuah a, Ani saw chu a hlauhawm love; 
min ti na thei lovang! tiin. Kei chuan a bula pipu-ah chuan kalo ṭhu ve 
thei angem ka ti a, tichuan ṭhuin ka titi pui ta a. A hming chu Jane-i 
a ni a, tichuan, “A nih leh, Pi Jane, eng nge i tih ṭhin?” tiin ka zâwt a. 
Ani chuan, “E khai, Pitar ka ni a; eng mah ka thawk tawh lo. Ka châwl 
tawh,” a ti a. Tichuan, “A nih leh, eng nge i tih ve?”, tiin min zâwt a. 
“Parachurch ministry ah ka thawk a, parachurch pawl pakhat”, tiin ka 
chhâng a. Chu veleh chuan a hmêl chu a rawn dur khup a. “Pathian 

lam engmah min hrilh suh, Isua lam eng mah sawi rêng rêng suh!”, a 
ti a. Kei chuan “Ni love, Pi Jane, khatiang zâwng chuan sawi lo hrâm 
rawh,” ka ti a. Ani chuan  “Isua Krista hi ka hmaah awm sela chuan, 
a hmaiah chil ka chhâk ang,” a ti a. Kei chuan, “Pi Jane khatiang 
thu kha chu sawilo hrâm rawh!,” ka ti a. Khatianga sawi tûr chuan 
kohhran mi tamtakin i rilru an hliam a ni ngei ang. Pi Jane, khatiang 
thil sawi tûr chu i nilo asin. Kan chhûngkua chanchin ka hrilh ang che 
ka ti a. Ani chuan “A ngai lo! Engmah min sawipui tawh suh. Isua 
Krista chungchâng sawiin, Pathianin in chhûngkuaa a thiltih i sawi 
dâwn. I sawi ka duhloh a ni. Engmah sawi suh a ti a. Kei chuan, “Pi 
Jane, khawngaihin. Isua chungchâng hi ka hrilh che a ngai a ni,” ka ti 
a. Ani chuan, “A ngai lo! Ngawi mai rawh!”, a ti a.

Hruia a thlun uite hi a nei a, beleuh tuar khawpin a pawt ṭhu 
hnawk a, a râwl chhuah meuhin min ânkhum a, tichuan a kal bo ta 
a ni. Nu pakhat mahni insûm theilo hetah hian a awm a, a insûm 
theiloh chhan chu amahah thlarau a thawk a ni, thuawihlohna thlarau 
chu. Ani chu Hmêlmapain a thunun tlat a ni. Ka inngaihtuah a, Miten 
min ânkhum ngai lo asin le. Ka hmaichhanah na takin min hau ngai 
lo asin le, ka ti a. Mahse Pi Jane-i tân kha chuan lainatna bâk ka nei 
lova, amah hmangaihna bâk ka nei lo a ni. Ani kha a insûm thei lova, 
kei chu ka insûm thei a. Ka haw hnuin, “Lalpa, i lo hmu em? Thilmak 
ber chu, ka insûm thei kha a ni. Miin hmai chhana min ânkhum hrep 
laiin, hmangaihna leh lainatna bâk ka nei lo kha a ni.”

Lal Isua hminga kan kal chhûak a nih chuan tihduhdahna leh 
dodâlna chu a lo thleng dâwn a ni. Pathian Thlarau, ama hming 
avânga miten min huat pawha huai taka Lal Isua hming min puan 
theih tîrtu kha, chu Thlarau vêk chuan eng hun leh eng hmunah pawh 
thlamuanna leh chakna min pe dâwn a ni.

ZAWHNA LEH BAIBUL CHÂNG HMAN TÛRTE

1. 2 Timothy 3:12 chhiar rawh. Pathian ṭih taka nung te chuan eng 
nge an tawn ang?

2 TIMOTHEA 3:12 – A ni, tu pawh Krista Isuaa Pathian 
ngaihsaka awm tum apiang chuan tihduhdahnate an tuar bawk 
ang.

2. Engtin nge “tihduhdahna” hi i hrilhfiah ang?

3. Marka 4:16-17 chhiar rawh. Hrehawmna leh tihduhdahna chu 
engvânga lo awm nge ni?

MARKA 4:16-17 – Tin, chutiang bawkin pialtlêp chunga theh 
chu hêng hi an ni: thu an hriat veleh lâwm taka pawm nghâlte hi; 
[17] nimahsela, anmahniah chuan zung rêng an nei lo va, rei lo 
tê chauh an awm a; chumi hnuah chuan thu avânga hrehawmna 
emaw, tihduhdahna emaw a lo awm veleh an tlu nghâl mai ṭhîn.

4. Tirhkohte 8:1 leh 8:4 chhiar rawh. Jerusalema tihduhna khân eng 
nge a rah chhuah?

TIRHKOHTE 8:1 – Tin, chumi ni aṭang chuan Jerusalem khuaa 
kohhran awmte chu nasa takin an tiduhdah ṭan ta a; tichuan, 
tirhkohte chauh lo chu Judai leh Samari ram khaw tinah an darh 
ta vek a.

TIRHKOHTE 8:4 – Tin, a darhte chu khaw tinah an kal a, thu 
chu an hril zêl a.

5. Matthaia 5:10-12 chhiar rawh. ______________ avânga tihduhna  
tuarte tân engthâwlna (malsâwmna) a awm a ni.

MATTHAIA 5:10-12 – Felna avânga tihduhdah tuar hnute chu 
an êng a thâwl e; Vânram an ta a ni si a. [11] Miin keimah avânga 
an hau che ua, an tihduhdah che ua, dâwta sual tinrênga an hêk 
hunah che u, in eng a la thâwl ang.  [12] Lâwm ulangin, nasa 

takin hlim rawh u; vânah in lâwmman a awm hnem si a; chutiang 
bawkin in hmaa zâwlnei awmte pawh an tihduhdah ṭhin kha.

6. Matthaia 5:12 chhiar rawh. Ringtu, felna avânga tihduhna tuarte 
chuan eng nge hun lo la thleng tûrah an beisei theih ang?

7. Tirhkohte 9:4-5 chhiar rawh. Saulan tunge a tihduhdah kha?

TIRHKOHTE 9:4-5 – Tin, leiah a tlu a, a hnênah, “Saula, Saula, 
nangin engati nge mi tihduhdah?” tiin aw a hria a. [5] Tin, ani 
chuan “Lalpa, tunge i nih?” a ti a. Tin, Lalpa chuan, “Isua, i 
tihduhdah hi ka ni e.

8. Tirhkohte 9:1 chhiar rawh. A tak takah chuan, tunge Saulan a 
tihduhdah kha?

TIRHKOHTE 9:1 – Saula erawh chuan Lalpa zirtîrho a vau thu 
leh thah a tum thu a la chhâk chhuak ta cheu va. puithiam lalber 
hnênah a kal a.

9. Galatia 6:12 chhiar rawh. Galatia lehkhathawna Juda sakhuaa mi 
hruai tumtute khân Chanchinṭhaah chuan sakhaw dân belh an tum 
a. Chu thil an tih avâng chuan eng nge an pumpelh tâk? 

GALATIA 6:12 – Tisa lama intih hmêl mawi tumte chuan serh 
tan luihtîr che u an tum a, Krista kraws avânga tihduhdah an tuar 
loh nân an ti a ni. 

ZAWHNA CHHÂNNATE

1. 2 Timothy 3:12 chhiar rawh. Pathian ṭih taka nung te chuan eng 
nge an tawn ang?   
Tihduhdahna

2. Engtin nge “tihduhdahna” hi i hrilhfiah ang?
Zar buai; an rinna avânga tawrh tîr

3. Marka 4:16-17 chhiar rawh. Hrehawmna leh tihduhna chu 
engvânga lo awm nge ni?
Thu avângin; chu chu, Thu la bo tûrin

4. Tirhkohte 8:1 leh 8:4 chhiar rawh. Jerusalema tihduhna khân eng 
nge a rah chhuah?
Mite chu khaw tinah kalin Thu chu an hril zêl a ni

5. Matthaia 5:10-12 chhiar rawh. ______________ avânga tihduhna  
tuarte tân engthâwlna (malsâwmna) a awm a ni.
Felna

6. Matthaia 5:12 chhiar rawh. Ringtu, felna avânga tihduhna tuarte 
chuan eng nge hun lo la thleng tûrah an beisei theih ang?     
Vanramah lâwmman ropui tak

7. Tirhkohte 9:4-5 chhiar rawh. Saulan tunge a tihduhdah kha?
Isua

8. Tirhkohte 9:1 chhiar rawh. A tak takah chuan, tunge Saulan a 
tihduhdah kha?
Lalpa zirtîrte (Kristiante)

9. Galatia 6:12 chhiar rawh. Galatia lehkhathawna Juda sakhuaa mi 
hruai tumtute khân Chanchinṭhaah chuan sakhaw dân belh an tum 
a. Chu thil an tih avâng chuan eng nge an pumpelh tâk?
Krista kraws avânga tihduhna tuar. A sawi dân dangah chuan, 
chhandamna chu khawngaihna vâng niin, chu chu Krista rinna 
kaltlang chauhva neih theih a ni. Chumi thu thu hril avânga 
tihduhdahna chu an pumpelh ta a ni.

LALBER LEH A LALRAM

By Don Krow

Thuthlung hluia Israelte kha hnam dang zawng zawngte laka an 
danglamna chu theocracy (ram awpna kawnga Pathian leh sakhaw lal 
berna) a nihna kha a ni. A sawi dân dangah chuan tlang takin Pathian 
an chungah Lal angin ro a rêl a ni (Is 43:15). Kum a lo kal zêla, 
khawvêla hnamdangte anga awm an duh a, lei lal ngeiin anmahni chu 
rorelsak se an ti a (1 Sam. 8:5-19). Chuvângin Pathianin an ngenna 
chu tihsakin an tân lal, Saula a thlan sak a (1 Sam. 10:24-25). A hnuah 
Saula thuawihlohna avângin Pathianin an lal atân ama thinlung ang 
pu mi Davida a ruat a ni. (Tirh 13:21-22 and 1 Lal. 15:3).

Lal chuan hmuhtheihloh Pathian tân hmuhtheih khawvêlah a ai 
a awh tûr a ni (Deut. 17:14-20). Lal chuan LALPA (Jehova) a zui 
chuan amah leh a lalram chu a hmuingil a. Lalin LALPA (Jehova) a 
zui loh erawh chuan amah leh a lalram chu a chhia anga, sala hruai 
an ni dâwn a ni (1 Sam. 15:22-23).

Pathianin lal a thlanin, amah hriak thih tûrin zâwlnei a tîr ṭhîn 
a. Hei hian amah chu Thlarau Thianghlimin a thuam chak a, rorêl 
tûrin hriak a thih tih a entîr a ni. Hetih hunlai hian Pathian Thlarau 
chu a chungah a thleng a, tin, Pathianin a awmpui avângin a thinlung 
chu felnaa rorêl tûrin a thlâk danglam dâwn a ni. (1 Sam.10:1, 6-7, 
and 9). He rorêl tûra (emaw Lal ni tûra) hriak thihna hi Messia 
awmzia lo chhuahna bul a ni. “Hriakthih” tih thu hi Hebrai ṭawnga 
mashiac (Messia) tih a ni a, Greek ṭawngin christos (Krista) tih-a 

lehlin a ni. Thuthlung Hluia zâwlneite khân hun lo la thleng tûrah 
Messia (emaw Hriak Thih-a) a lo kal anga, Van Pathianin kumkhuaa 
chhe tawh ngailo tûr lalram a din tûr thu an lo sawi lâwk a ni. (Dan. 
2:44, 7:14, leh 27). Baibul i en chuan, Juda hote hnênah khân Isuan 
lalram chungchâng a sawiin eng nge a awmzia a hrilhfiah ngai lova. 
Thuthlung Hluia ngaihdân tlângpui, an lo thlîr lâwk reng tawh a ni. 
(Is. 9:6-7, 11:1-6; Dan. 2:44, 7:13-14, 18, leh 27).

Lalram kalphung tlânglâwn hriatloh chuan Isua zirtîrnate hi 
hriatthiam theih a ni lova. Lalram hi a ni Isuan thuchah a sawi ṭhin 
leh a zirtîrte hnêna hril tûra thu a pêk awmchhun chu ni (Marka 1:14-
15, Luka 9:1-2, Tirh. 28:23-31, Luka 16:16, leh Matt. 24:14). He 
thuchah hi a ni “Chhandamna” emaw “chatuan nunna” neih theihna 
tûr a sawi a ni.  (Heb. 2:3; Matt. 19:16 leh Matt. 19:23; Tirh 28:23-
24, 28, 30-31 te hi tehkhin la). “Pathian Lalram” tih thu-ah hian mi 
ṭhenkhat Pathianin ro a rêlsak tûrte an awm a ni. Pathian Lalram a 
lût tûr chuan eng emaw hlen tûr a awm a. Thinlung thlâkthleng a 
ngai a ni. He thinlung thlâkthleng hi a ni Baibulin simna a tih chu. 
Pathian lama thinlung thlâkthleng niin; chu chu, Setana, sual leh a 
kawngte hawisana, Pathian, Krista leh a kawngte lam hawi a ni. Mi a 
hawikîr chuan, Pathianin (Isua thisen chhûak kaltlanga thilpêk angin) 
sualte ngaihdamna leh chatuan nunna pêk a tiam a ni (Rom. 6:23). He 
“Chanchin Ṭha” hi “Khawngaihna Chanchin Ṭha” emaw “Pathian 
Lalram” thuhril tiin a sawi a ni (Tirhkohte 20:24-25). Pathian Lalram 
nihna chu Khawngaihnaa tih lanin a awm a (Matt. 20:1-16) tin, Isua 
rawngbâwlnaah zawitê leh a rûk têin a lo thleng bawk a ni (Matt. 
13:33). Engtik ni-ah emaw chuan ropui takin a kimin alo thleng dâwn 
a ni (Matt. 13:36-43).

ZAWHNA LEH BAIBUL CHÂNG HMAN TÛRTE

1. Daniela 2:44 chhiar rawh. Thuthlung Hluia zâwlneite khân hun 
lo la thleng tûrah Messia (emaw Hriak Thih-a) a lo kal anga, Van 
Pathianin lalram a din tûr thu an lo sawi lâwk ni. Chu lalram chu:

A. Kum 1,000 chhûng a awm ang

B. A chhe ngai lovang

C. Reilotê atân a ni

DANIELA 2:44 (Mizo KJV) – Chûng lalho hun lai chuan, vân 
Pathianin lalram, tihchhiat tawh ngai loh tûr a rawn din ang; chu 
lalram chu mi dangte kuta dah a ni tawh lo vang a, kumkhuain a 
ding reng ang; hêng lalram lo awm tawh zawng zawngte hi a tikeh 
sawmin, a tiboral vek zâwk ang.

2. Matthaia 4:17, 23 (Mizo KJV) chhiar rawh. Eng thuchah nge 
Isuan a ken?

MATTHAIA 4:17 (Mizo KJV) – Chuta ṭang chuan Isuan, “Sim 
rawh u! vân lalram chu a hnai tawh e,” tiin a hril ṭan ta a.

MATTHAIA 4:23 (Mizo KJV) – Isua chuan Galili ram zawng 
zawng a fang kual a, an biak inahte zirtîrin, lalram Chanchin 
Ṭha a hril a, mite zînga damlohna leh natna tinrênga nâ te a 
tidam zêl a.

3. Marka 1:14-15 (Mizo KJV) chhiar rawh. Isuan ______________ 
chanchinṭha a hril a ni.

MARKA 1:14-15 – Johana chu lung ina an tântîr hnûin, Isua chu 
Pathian Lalram Chanchin Ṭha hrilin  Galili ramah a lo kal a, [15] 
“Hun chu a lo thleng ta e, Pathian lalram pawh a lo hnai ta. Sim 
ula, Chanchin Ṭha hi ring rawh u,” a ti zêl a.

4. Luka 4:43 (Mizo KJV) chhiar rawh. Pathianin Isua a rawn tirhna 
chhan chu ______________

LUKA 4:43 (Mizo KJV) – Nimahsela ani chuan,“Khaw dangahte 
pawh Pathian lalram chanchin ka hril tûr a ni, chû hna thawk tûra 
tirh chu ka ni si a,” a ti a.

5. Johana 4:25 chhiar rawh. Baibul i en chuan, Juda hote hnênah khân 
Isuan lalram chungchâng a sawiin eng nge a awmzia a hrilhfiah 
ngai lova. Thuthlung Hluia ngaihdân tlângpui:

A. A thawia an lo hriat a ni

B. Thleng ngai lo tûra an rin a ni

C. An lo thlîr lâwk reng tawh a ni

JOHANA 4:25 – Tin, hmeichhia chuan a hnênah, “Messia, Krista 
an tih chu a lo kal dâwn tih ka hria, ani chu a lo kal hunah engkim 
min la hrilh ang,” a ti a.

6. Luka 9:1-2 (Mizo KJV) chhiar rawh. Zirtîr sawmpahnihte khân 
eng thil pathum nge an tih?

LUKA 9:1-2 (Mizo KJV) – A zirtîr sâwm leh pahnihte chu a 
ko khâwm a, ramhuai zawng zawng chunga thiltihtheihna leh 
thuneihna leh damlo tihdam theihna a pê a. [2] Pathian lalram 
chanchin hril tûr leh damlote tidam tûrin a tîr chhuak ta a.

7. Luka 10:1-2, 8-9 (Mizo KJV) chhiar rawh. Isuan a zirtîr 
sawmsarihte hnênah khân eng thu nge hril tûra a tih?

LUKA 10:1-2 (Mizo KJV) – Chumi hnû chuan Lalpan mi dang 
sawmsarih a ruat a, a kal tumna khua leh hmun tinah, pahnih zêla 
lo va kal hmasa tûrin a tîr a. [2] An hnênah, “Buh seng tûr a tam 
si a, mahse a thawktute an tlêm si; chuvângin, a buh seng tûra 
mite tîr tûrin buh Neitupa hnênah chuan ngên rawh u.



53

Zirlai 6-na                                                      Lalber Leh A Lalram

LUKA 10:8-9 (Mizo KJV) – Eng khuaah pawh lût ula, an lo 
thlen duh che u chuan, an hlui apiang che u chu ei mai rawh u. 
[9] Damlote chu tidam ula, an hnênah, ‘Pathian lalram chu a lo 
hnai ta,’ ti zêl ang che u.

8. Luka 23:2 chhiar rawh. Juda hovin an sawifiah dânah chuan, he 
thu “Krista” tih chu ______________ tihna a ni.

LUKA 23:2 – Tin, “He mi hian kan chite a tikhawlo va, Kaisara 
hnênah chhiah chawi a khap a, Krista, lal, a intih kan hria e,” tiin 
an hêk ta a.

9. Tirhkohte17:7 chhiar rawh. Rom sawrkâr dân kalhin  
______________  a awm thu a zirtîr a ni tiin Judaten Tirhkoh 
Paula an hêk a.

TIRHKOHTE 17:7 – Jasona hian a lo thleng vei a; hêngho 
zawng zawng hi, ‘A hming Isua, lal dang a awm,’ tiin, Kaisara thu 
kalhin an awm ṭhîn a ni,” an ti a.

10. Tirhkohte 19:8-10 chhiar rawh. Ephesi khuaah Paulan huai takin 
thu a sawi a,  ______________ chungchâng mite sawipuiin a 
thlêm thlu ṭhîn a.

TIRKOHTE 19:8-10 – Tin, Paula chu inkhâwmna inah a lût ṭhîn 
a, thla thum lai huai takin thu a sawi a, Pathian ram chungchang 
thu mi a sawipui a, mi a thlêm thlu ṭhîn a. [9] Nimahsela, a ṭhen 
an tihmawha, an âwih duh lohva, mipui hmaah Kawng chu an 
sawi chhiat veleh chuan ani chuan anmahni a kalsan a, zirtîrhote 
chu a kai hrang a, ni tin Turanna zirtîrna inah mi a hnial ṭhîn a. 
[10] Chutiang hlîr chuan kum hnih lai a ti a; chutichuan, Asia 
rama awm zawng zawng, Juda-te leh Grik-te pawhin Lalpa thu 
chu an hre ta hial a.

11. Tirhkohte 28:23-31 chhiar rawh. Châng 31-na ah khân, Tirhkoh 
Paulan eng thu nge a hril?

TIRHKOHTE 28:23-31 – Tin, ni an tiam a, chumi nîah chuan a 
thlen inah a hnênah mi tam tak an lo kal a; zîng aṭanga tlai lam 
thlengin an hnênah chu thu chu a hrilhfiah a, Pathian ram thu a 
hriattîr a, Mosia Dân Lehkha thu leh Zâwlneite Lehkhabu thuin 
Isua lamah anmahni a thlêm a thlêm a. [24] Tin, a ṭhenin a thu 
sawi chu an ring a, a ṭhenin an ring lo va. [25] Tin, an inngeih 
ta lo va, Paulan thu kam khat a sawi zawhin an kal chhuak ta a. 
A thusawi chu hei hi a ni: “Thlarau Thianghlimin zâwlnei Isaia 
kâ-an in thlahtute hnêna a sawi kha a dik ngawt mai, [26] ‘He 
chite hnênah hian va sawi rawh: Beng zawngin in hre na ang a, 
a ngaihna erawh chu in hre tawp lo vang; Hmuh zawng in hmu 
na ang a, hriat erawh chu in hre tawp lo vang; [27] He chite 
thinlung hi a lo chawlawl ta a, An bengte a lo ngawng deuh va, An 
maimitchhîng bawk a, Chuti lo chuan, kan mitin kan hmu ang a, 
Kan bengin kan hria ang a, Kan thinlungin kan hre bawk ang a, 
Kan hawi kîr leh ang a, Anin min tidam hlauh dah ang e,’ an ti a, 
a tih kha. [28] Chutichuan, Pathian chhandamna thu hi Jentail-
te hnêna thawn a ni tih hre rawh u, anni zawngin ngaih pawh an 
ngaithla ang,” a ti a. [29] Chûng thu a sawi zawh chuan Juda-te 
chu nasa taka anmahni leh anmahni inhnialin an ṭîn ta a. [30] 
Tin, Paula chu kum hnih pumhlûm a in luah hawhah a awm a, a 
hnêna lût apiang a lâwm ṭhîn a, [31] Pathian ram thu a hrilh a, 
Lal Isua Krista thu pawh huai takin a zirtîr ṭhîn a, tu mahin amah 
an khap si lo va.

12. Matthaia 24:14 (Mizo KJV) chhiar rawh. Eng thu nge ni khawvel 
zawng zawnga hrilh tûr chu?

MATTHEW 24:14 (Mizo KJV) – He lalram Chanchin Ṭha hi 
hnam zawng zawng hnenah hriatpuitu atan khawvel pumah hrilhin 
a awm ang a; chu mi zawhah chuan tâwpna chu a lo thleng ang.

13. Tirhkohte 20:24-25 (Mizo KJV) chhiar rawh. A châng chuan 
Pathian Lalram Chanchinṭha hi ______________ Chanchinṭha 
ti-a sawi a ni.

TIRHKOHTE 20:24-25 (Mizo KJV) – Mahse, chûtiang thil 
engmahin min tizâm lo va, ka intlansiakna kawng chu zawha, Lalpa 
Isua hnên aṭanga rawngbâwlna ka dawn–Pathian khawngaihna 
Chanchin Ṭha hriattîr mawlh hi hlim taka ka hlen chhuah theih 
dâwn phawt chuan, ka nunna pawh hi thlâkhlelh tlâkah ka ruat lo 
ve. [25] “Pathian lalram thû hrila ka lo tlângâupui ṭhin nangniho 
hian ka hmêl in hmu tawh dâwn lo tih ka hre si a.

14. Luka 16:16 (Mizo KJV) chhiar rawh. Lalram kalphung tlânglâwn 
hriatloh chuan Isua zirtîrnate hi hriatthiam theih a nilova. Lalram 
hi a ni Isuan thuchah a sawi ṭhin leh a zirtîrte hnêna tih tûr thu a 
pêk awmchhun chu  ______________ a ni. :

A. Hril

B. Ngaihthah

C. Ngaihtuah

LUKA 16:16 (Mizo KJV) – “Dân leh zâwlneite hun chhûng chu 
Johana lo awm thleng kha a ni a. Chumi chinah chuan Pathian 
lalram chanchin an hril ta a, luh tumin miten an bawh huai huai a.

15. Matthaia 6:10 (Mizo KJV) chhiar rawh. A nihna takah chuan, 
Pathian lalram chu Pathianin ro a rêlna a ni a. He chângah hian he 
thu hi engtin nge tihlan a nih?

MATTHAIA 6:10 (Mizo KJV) – I lalram lo thleng rawh se. I 
duhzâwng vâna an tih angin leia miten ti rawh se.

16. Kolossa 1:13-14 (Mizo KJV) leh Rom 14:9 chhiar rawh. He thu 
“Pathian lalram” tih-ah hian ngaihtuahna awmin, a awmzia chu mi 
tute maw chuan:

A. An thinlungah Isua lal ni tûrin an sâwm ang

B. Pathian rorêlna an pawm anga (Setana rorêlna an hnawl   
 bawk anga) tichuan a ngaihdamna an chang ang

C. Kohhran an zawm ang

KOLOSSA 1:13-14 (Mizo KJV) – Ani chuan thim thuneihna 
aṭangin min chhan chhuak a, a Fapa hmangaih taka lalramah 
chuan min hruai lût a; [14] a thisen avângin amahah chuan tlan 
chhuah kan lo ni ta, kan sualte ngaihdamna chu.

ROM 14:9 – Krista thihna leh a lo nun lehna chhan chu, mi nung 
leh mitthi Lalpa a nih theihna hi a ni si.

17. Matthaia 4:17 (Mizo KJV) chhiar rawh. Pathian lalrama lût tûr 
chuan thinlung thlâkthleng a ngai a. He thinlung inthlâkthlengna 
hi Baibulin a sawi dân chu:

A. Inchhîrna thiltih

B. Dân avânga thiltih

C. Simna

MATTHAIA 4:17 (Mizo KJV) – Chuta ṭang chuan Isuan, “Sim 
rawh u! Vân lalram chu a hnai tawh e,” tiin a hril ṭan ta a.

18. Tirhkohte 26:18 chhiar rawh. ______________ aṭanga êngah 
lûtin, Setana ______________ aṭangin ______________ lamah 
lûtin, sual ngaihhnathiamna i hmuh nân i hawikîr tawh em? 

TIRHKOHTE 26:18 – Chutichuan, thim chu êng lamah an 
hawisan ang a, Setana thuneihna chu Pathian lamah an hawisan 
ang, sual ngaihhnathiamna an hmuh nân leh, min rin avânga 
thianghlim tawhte zînga ro chan an neih nân,’ a ti a.

19. Ezekiela 36:26-27 leh Tirhkohte 11:15-18 chhiar rawh. Pathian 
dân siamahte lêng tûrin thinlung thar leh thlarau pêk i ni tawh em?

EZEKIELA 36:26-27 – Thinlung thar ka pe ang che u a, in 
chhûngah thlarau thar ka dah ang; in tisa ata thinlung, lung anga 
sak chu ka la bo vang a, thinlung, tisa anga nêm ka pe zâwk ang 
che u. [27] Tin, in chhûngah ka thlarau ka dah ang a, ka dân 
siamah ka lêntîr ang che u a, ka thupêkte chu in vawng ang a, in 
zâwm ang.

TIRHKOHTE 11:15-18 – Tin, thu ka sawi tirhin, Thlarau 
Thianghlim kan chunga a lo thlen tirh lai ang bawk khân an 
chungah a lo thleng ta a. [16] Tin, Lalpa thu, ‘Johanan tuiin 
mi a baptis ṭhin kha; amaherawhchu, nangni zawng Thlarau 
Thianghlimin baptisma in la chang ang,’ a tihziate kha ka lo 
hre chhuak leh ta a.  [17] Chutichuan, Lalpa Isua Krista an rin 
veleh, Pathianin thilthlâwnpêk min pêk ang kha an hnêna a pêk 
ve ahnuin, kei tehlul hi Pathian hnial rual em ka nih?” a ti a. 
[18] Chûng thu chu an hriatin an ngawi ta a, “Chuti a nih chuan 
Pathianin Jentail-te pawh nung atân sim a phal ta a nih tak chu,” 
tiin Pathian an fak ta a.

20. Luka 18:13-14 chhiar rawh. I sualte ngaihdamna tûrin Pathian i 
au tawh em?

LUKA 18:13-14 – Chhiahkhawntu erawh chu hla takah a ding 
a, vân lam pawh a dâk ngam lo va, ‘Pathian, kei mi sual hi mi 
khawngaih rawh,’ tiin a âwm a inchûm a inchûm ta zâwk a. [14] 
“Ka hrilh a che u, a hmasa aiin chu mi zâwk chu thiam changin 
a inah a kal chhuk ta a. Inngaihlu apiang an tlâwm ang a, 
inngaitlâwm chu chawimawiin an awm ang,” a ti a.

ZAWHNA CHHÂNNATE

1. Daniela 2:44 chhiar rawh. Thuthlung Hluia zâwlneite khân hun 
lo la thleng tûrah Messia (emaw Hriak Thih-a) a lo kal anga, Van 
Pathianin lalram a din tûr thu an lo sawi lâwk ni. Chu lalram chu:
B. A chhe ngai lovang

2. Matthaia 4:17, 23 (Mizo KJV) chhiar rawh. Eng thuchah nge 
Isuan a ken?
Sim rawh u! Vân lalram chu a hnai tawh e

3. Marka 1:14-15 (Mizo KJV) chhiar rawh. Isuan ______________ 
chanchinṭha a hril a ni
Pathian lalram

4. Luka 4:43 (Mizo KJV) chhiar rawh. Pathianin Isua a rawn tirhna 
chhan chu ______________
Pathian lalram thu hril tûrin

5. Johana 4:25 chhiar rawh. Baibul i en chuan, Juda hote hnênah khân 
Isuan lalram chungchâng a sawiin eng nge a awmzia a hrilhfiah 
ngai lova. Thuthlung Hluia ngaihdân tlângpui:
C. Anlo thlîrlâwk reng tawh a ni

6. Luka 9:1-2 (Mizo KJV) chhiar rawh. Zirtîr sawmpahnihte khân 
eng thil pathum nge an tih?
Ramhuaite hnawhchhuah, damlote tihdam, leh Pathian lalram 
thu hril

7. Luka 10:1-2, 8-9 (Mizo KJV) chhiar rawh. Isuan a zirtîr 
sawmsarihte hnênah khân eng thu nge hril tûra a tih?
Pathian lalram

8. Luka 23:2 chhiar rawh. Juda hovin an sawifiah dânah chuan, he 
thu “Krista” tih chu  ______________ tihna a ni.
Lal

9. Tirhkohte17:7 chhiar rawh. Rom sawrkâr dân kalhin ________ a 
awm thu a zirtîr a ni tiin Judaten Tirhkoh Paula an hêk a.
Lal / Isua

10. Tirhkohte 19:8-10 chhiar rawh. Ephesi khuaah Paulan huai  takin 
thu a sawi a,  ______________ chungchâng mite sawipuiin a 
thlêm thlu ṭhîn a.
Pathian lalram

11. Tirhkohte 28:23-31 chhiar rawh. Châng 31-naah khân, Tirhkoh 
Paulan eng thu nge a hril?
Pathian lalram leh Lal Isua Krista thu huai takin a zirtîr ṭhin 
a ni

12. Matthaia 24:14 (Mizo KJV) chhiar rawh. Eng thu nge ni khawvel 
zawng zawnga hrilh tûr chu?
Lalram Chanchin Ṭha

13. Tirhkohte 20:24-25 (Mizo KJV) chhiar rawh. A châng chuan 
Pathian Lalram Chanchinṭha hi  ______________ Chanchinṭha 
ti-a sawi a ni
Pathian khawngaihna

14. Luka 16:16 (Mizo KJV) chhiar rawh. Lalram kalphung tlânglâwn 
hriatloh chuan Isua zirtîrnate hi hriatthiam theih a nilova. Lalram 
hi a ni Isuan thuchah a sawi ṭhin leh a zirtîrte hnêna tih tûr thu a 
pêk awmchhun chu  ______________ a ni. :
A. Hril

15. Matthaia 6:10 (Mizo KJV) chhiar rawh. A nihna takah chuan, 
Pathian lalram chu Pathianin ro a rêlna a ni a. He chângah hian he 
thu hi engtin nge tihlan a nih?
Pathian duhzâwng vânah an ti angin leia miten ti tûrin 

16. Kolossa 1:13-14 (Mizo KJV) leh Rom 14:9 chhiar rawh. He thu 
“Pathian lalram” tih-ah hian ngaihtuahna awmin, a awmzia chu mi 
tute maw chuan:
B. Pathian rorêlna an pawm anga (Setana rorêlna an hnawl 
bawk anga) tichuan A ngaihdamna an chang ang

17. Matthaia 4:17 (Mizo KJV) chhiar rawh. Pathian lalrama lût tûr 
chuan thinlung thlâkthleng angai a. He thinlung inthlâkthlengna hi 
Baibulin a sawi dân chu:
C. Simna

18. Tirhkohte 26:18 chhiar rawh. ______________ aṭanga êngah 
lûtin, Setana ______________ aṭangin  ______________ lamah 
lûtin, sual ngaihhnathiamna i hmuh nân i hawikîr tawh em?
Thimna / thiltihtheihna / Pathian

19. Ezekiela 36:26-27 leh Tirhkohte 11:15-18 chhiar rawh. Pathian 
dân siamahte lêng tûrin thinlung thar leh thlarau pêk i ni tawh em?

20. Luka 18:13-14 chhiar rawh. I sualte ngaihdamna tûrin Pathian i 
au tawh em?

By Don Krow

Entîrnân tlangvâl pakhat hi nupui a neih ni-ah, pastor hmaah a 
ding a, pastor chuan, “He mi hi i eirawngbâwltuah, i in tifaitu leh i 
thleng sil tûrin i nei ang em?”, ti ta se. Vawiin aṭang hian ani hi in dam 
dun chhûng zawng chhuat phiat fai tûr leh bungruate hru fai tûrin i 
nei ang em?”, ti ta sela chuan.  Chu veleh a nupui tûr chuan a chh^ng 
a, “Ngawi teh! I tâna thil tihsak che ringawta min duh chuan, awmpui 
nula chhawr mai rawh. Min hmangaiha, ka nih anga min pawma min 
nei tûrin ka duh che a ni. Keimah ka nih anga min nei anih chuan 
hêng thil zawng zawng hi ka tihsak ang che, amaherawhchu keimah 
hi min nei tûrin ka duh che a ni! Keimah zawng zawng hi! Keimah 
ni lova, ka thiltihsak theih che ringawt nei tûrin ka duh lo che a ni.” 

A.W. Tozer-a chuan, “Zirtîrtu ṭhenkhatten Krista chhandamnain 
a tum chu thildang ni lovin amah Krista ngei a ni tih an hre ngai 
lo hi a mak a ni, a ti a. ‘Chhandamtu’ a nihna ni lovin, tin, ‘Lal’ 
a nihna pawh ni lovin, amah Krista ngei a nihna hi a ni. Pathianin 
chhandamna chu mi tu emawin Krista rawngbâwl hna chelh a rin 
vângin a pe lova, tin, Krista rawngbâwl hna chelh hi chhandamna 
tûra rinnain a tum a ni ngai lo. Tlanna ring tûrin fuih kan ni lova, 
kraws pawh ni lovin, Chhandamtu puithiam nihnaah pawh rinna 
nghat tûrin fuih kan ni ngai lo. Heng zawng zawng hi amah Kristaah 
chuan a awm vek a, chutihrualin engtiklai mahin ṭhenhran an ni lova, 
a nihna pakhat kha a dang aṭanga lâk hran pawh a ni ngai lo. Krista 
rawngbâwl hna chelh hrang hrang zînga mi pakhat ringa, a dang 

hnawl lek phei chu phalsak kan ni lo lehzual. Kan phalrai tâk viauna 
hi tûnlaia kalsualna a ni. Ka sawi nawn leh dâwn, kalsualna zawng 
zawng ang hian Kristiante zîngah nghawng ṭha lo a lo nei tawh ṭhîn a 
ni.” (The Root of the Righteous, pp. 84-86).

A sawi tum chu i hrethiam mai em? Engati nge amah Krista ni 
si lova Krista nihna ṭhenkhat (A ham\hatnate), Krista rawngbâwlhna 
chelh te kan sawi uar z^wk? Chumi chu nupui neih a, amah tak ni 
lova, i eirawngbâwl tûr chauhva neih ang a ni. 

ZAWHNA LEH BAIBUL CHÂNG HMAN TÛRTE

1. Johana 1:12 chhiar rawh. _________________ lâwm apiang chu:

A. Amah (Lal Isua Krista)

B. Chhandamtu anga Isua

C. Lal anga Isua

D. Puithiam anga Isua, an hnênah Pathian fate nih theihna tûr a pe

JOHANA 1:12 – Nimahsela, amah lâwm apiang chu, an hnênah 
Pathian fate nih theihna tûr a pe.

2. Tirhkohte 16:31 chhiar rawh. Tu hnênah nge rinna kan nghah ang?

TIRKOHTE 16:31 – Tin, anni chuan, “Lalpa Isua ring la; 
tichuan, chhandamin i awm ang, nang leh i chhûngte nên,” an ti a.

3. Luka 6:46 chhiar rawh. He thu “Lalpa” tih hian eng nge a 
sawi tum?

LUKA 6:46 – Tin, nangnin eng atân nge, ka thu zâwm si lova, 
‘Lalpa, Lalpa,’ mi tih ṭhin?

4. Matthaia 1:21 chhiar rawh. He thu “Isua” tih hian eng nge a 
sawi tum?

MATTHAIA 1:21 – Fapa a hring ang a, a hmingah Isua i sa 
ang; ani chuan a mite an thil tihsual lakah a chhandam dâwn 
si a,” a ti a.

5. Luka 23:2 chhiar rawh. He thu “Krista” tih hian eng nge a 
sawi tum?

LUKA 23:2 – Tin, “He mi hian kan chite a tikhawlo va, Kaisara 
hnênah chhiah chawi a khap a, Krista, lal, a intih kan hria e,” tiin 
an hêk ta a.

6. Rom 1:16 chhiar rawh. He châng aṭang hian, Chanchin Ṭha emaw 
Chanchin Lâwmawm awmzia chu _________________                                    

ROM 1:16 – Chanchin Ṭha chu ka zahpui si lo va; tu pawh a ring 
apiangte tân chhandamna tûra Pathian thiltihtheihna a ni si a; a 
tîrah Juda mi tân a ni a; tin, Grik mi tân pawh a lo ni leh a.

7. Rom 1:1-3 chhiar rawh. Pathian Chanchinṭha thu laimu leh a tum 
ber chu  _________________                                                    

A Fapa nihna ṭhenkhat nge A Fapa nihna zawng zawng?

ROM 1:1-3 – Paula, Isua Krista bâwih, tirhkoh ni tûra koh, 
Pathian Chanchin Ṭha hril tûra tihhrana chuan [2] (chu Chanchin 
Ṭha, a Fapa kan Lalpa Isua Krista thu chu, Pathianin hmânlaiin 
a Lehkha thianghlimah chuan a zâwlneite kain a tiam tawh a; [3] 
ani chu tisa lam thûah chuan Davida thlaha piang a ni a.

8. Johana 6:54 chhiar rawh. Thil eng emaw i eiin, chu chuan eng nge 
a entîr?

JOHANA 6:54 – Tu pawh ka tisa eia ka thisen in chuan chatuana 
nunna a nei tawh; tin, ni kin nîah chuan ani chu ka kai tho vang.

9. Galatia 3:27 chhiar rawh. Mi Kristaah baptis a nihin,  
_________________ chuan an inthuam tawh a ni.

Krista nihna eng berin nge an inthuam?

GALATIA 3:27 – in zînga Kristaa baptisma chang apiangte kha 
Krista chuan in inthuam tawh si a.

10. Tirhkohte 9:5-6 (Mizo KJV) chhiar rawh. Saula a pianthar khân, 
eng zawhna pahnih nge Isua a zawh?

TIRHKOHTE 9:5-6 (Mizo KJV) – Ani chuan, “Lalpa, tu nge 
i nih?” a ti a. Lalpa chuan, “Keimah Isua, i tihduhdah hi ka 
ni. Chhunna thîrah i inkhêng na thlâwn mai a ni e,” a ti a. [6] 

Tichuan, mak ti tak mai leh hlauva khùr chungin, “Lalpa, eng ti 
tûrin nge min duh?” tiin a zâwt a. Lalpa chuan a hnênah, “Tho 
la, khuaah lût rawh, tichuan i tihtûr an lo hrilh ang che,” a ti a.

11. Romans 7:4 chhiar rawh. Tu nên nge kan inneih ang?                   

 A nihna khawilai nge kan neih ang?

ROM 7:4 – Chutichuan, ka unaute u, mi dang (Pathian lama kan 
rah theihna tûra mitthi zîng ata kaihthawha ngei kha) in neih theih 
nân, Krista taksa avângin Dân kawngah tihthihin in lo awm ta a.

12. Krista nên inneihna nun ṭha tak in hmang em?

Amah chu biain, pâwlin, hmangaihin, chibai i bûk ṭhîn em?

ZAWHNA CHHÂNNATE

1. Johana 1:12 chhiar rawh. _________________ lâwm apiang chu:
A. Amah (Lal Isua Krista), an hnênah Pathian fate nih theihna 
tûr a pe

2. Tirhkohte 16:31 chhiar rawh. Tu hnênah nge rinna kan nghah ang?
Lalpa Isua Krista

3. Luka 6:46 chhiar rawh. He thu “Lalpa” tih hian eng nge a 
sawi tum?
Neitupa, rorêltu, hotu, tu emaw kan nuna thuneihna neitu. He 
thu hian Pathianna a sawi a ni.

4. Matthaia 1:21 chhiar rawh. He thu “Isua” tih hian eng nge a 
sawi tum 
Isua chu chhandamtu tihna

5. Luka 23:2 chhiar rawh. He thu “Krista” tih hian eng nge a 
sawi tum?
Isua chu kan Lal leh Messia

6. Rom 1:16 chhiar rawh. He châng aṭang hian, Chanchin Ṭha emaw 
Chanchin Lâwmawm awmzia chu _________________                                    
Amah Krista, chu chuan a ṭhatna leh thiltih zawng zawng a 
keng tel vek a ni

7. Rom 1:1-3 chhiar rawh. Pathian Chanchinṭha thu laimu leh a tum 
ber chu _________________                                                  
Pathian Fapa, Isua Krista kan Lalpa

  A Fapa nihna ṭhenkhat nge A Fapa nihna zawng zawng?
A Fapa nihna zawng zawng

8. Johana 6:54 chhiar rawh. Thil eng emaw i eiin, chu chuan eng nge 
a entîr?
I ei chu i la lût vek tihna. A nihna takah chuan, i thil ei chu i 
nunpui a, i chakna a lo ni.

9. Galatia 3:27 chhiar rawh. Mi Kristaah baptis a nihin, 
_________________ chuan an inthuam tawh a ni .
Krista nihna zawng zawng

10. Tirhkohte 9:5-6 (Mizo KJV) chhiar rawh. Saula a pianthar khân, 
eng zawhna pahnih nge Isua a zawh?
Tunge i nih, eng ti tûrin nge min duh?

11. Rom 7:4 chhiar rawh. Tu nên nge kan inneih ang?
Lalpa Isua Krista nên

  A nihna khawilai nge kan neih ang?
Amah zawng zawng

12. Krista nên inneihna nun ṭha tak in hmang em?
Amah chu biain, pâwlin, hmangaihin, chibai i bûk ṭhîn em?

Nikhat chu Joe-a nên Bill-a leh Steve-a te chu dîlah kan kâwm 
a. He zawhna hi a lo piang a, “Engtin nge Pathian emaw Isua Krista 
la hre ngai miahlo te chu Pathian hmaah an insawifiah a ngaih theih 
ang le?” tih chu. Kei chuan heti hian ka chh^ng a, “Bill, entîrnân 
Steve-a hi a inah tlawh tûrin i kal a, mahse a lo awm lova, a nupui 
erawhchu a lo awm a. A nupui chu lo uirê pui ta la, i ṭhianpa nupui i 
tihbawrhbân avâng chuan inthiamlohna i nei ang em? Thusawm Pêk 
la hre ngai lo emaw Baibul la chhiar ngai miah lo pawh ni la? Khawi 
aṭangin nge mahni inthiamlohna leh kha mawhphurhna neia inhriatna 
kha a lo kal?”

Pathianin mi zawng zawng hnênah hian a Dân leh chhia leh 
ṭha hriatna aṭangin, thil dik hriat theihna leh thil diklovah chuan 
inthiamlohna hriattheihna min pe vek a ni. Dân leh chhia leh ṭha 
hriatnate chu mahni chunga ro inrêlna tûra thawktu niin, kan thiltih 
azirin thiamloh min chantîr emaw thiam min chantîr thei a ni. (Rom. 
2:14-15).

Bill-a chuan mi fel tak a nih ṭhinzia chu min hrilh a. Chhandamtu 
a mamawhzia chu a hmu theilo reng reng a ni. Exodus 20 chu ka keu 
a, Bill-a hnênah chuan Thusawm pêk chu ka chhiar a. “Bill-a, Pathian 
chu i nunah a hmasa berah i dah ziah ṭhîn em, he khawvêl thil zawng 
zawng ai hian i hmangaih zâwk reng em? A nihloh chuan, Thupêk 
hmasa ber i bawhchhe tawh a ni”, (Ex. 20:3). “Pathian aiin thil 

engemaw i ngaihlu zâwk tawh em? A nih chuan, Thupêk pahnihna 
i bawhchhe tawh tihna a ni”, (Ex. 20:4). “Isua Krista hming chu 
zahmawh sawi nân i hmang tawh em? A nih chuan Thupêk pathumna 
bawhchhiain thiamloh i chang a ni” (Ex. 20:7). “Kâr khatah nikhat tal 
Pathian chawimawi leh chibai bûk nân i dah hrang ngai em? Thupêk 
palina i bawhchhe der a ni” (Ex. 20:8). “I tleirâwl laiin i nu leh pa 
i chawimawi reng ngai em? Thupêk pangana i bawhchhe der a ni” 
(Ex. 20:12). “Tu emaw chungah nasa takin i thinur tawh em? Thupêk 
parukna i bawhchhe der a ni” (Ex. 20:13 leh Matt. 5:21-22 khaikhin 
la). “Ngaih châkin hmeichhia i melh tawh em? Thupêk pasarihna i 
bawhchhe der a ni” (Ex. 20:14 leh Matt. 5:27-28 khaikhin la). “I ta 
nilo, mi thil i laksak tawh em? Thupêk pariatna i bawhchhe der a ni” 
(Ex. 20:15). “Thudik chiah i sawi ṭhîn em? A nih loh chuan, Thupêk 
pakuana i bawhchhe der a ni” (Ex. 20:16). “Mi thil neih, neihsak 
duhna thinlung i nei tawh em? Thupêk sâwmna i bawhchhe der a 
ni” (Ex. 20:17). “Isuan misualte chhandam tûrin a lo kal a ni ti-a a 
sawichhan i hmu em?” (Marka 2:16-17).

Fel tâwk anga kan inngaihna emaw vanrama kal tûra fel kan 
tumna hian buaina min thlen a, chu chu Thusawm pêk kan bawhchhe 
vek tawh a ni tih hi. Jakoba 2:10 chuan tu pawhin Dân zâwm kim 
mah sela, kawng khata a tihsual si chuan, a zaah chuan thiam loh 
changin a awm tawh a ni a ti a. Dân awmchhan chu mifel i nih theih 
nân a ni ngai lova, i sualna tilang tûr zâwkin a ni a awm ni. (Rom 
3:19-20).

Kan za hian Chhandamtu kan mamawh a ni! He thu “Chhandamtu” 
hian a kawh tum chu, tu emaw kan sual man hremna aṭanga min 
chhanchhuaktu sawina a ni. Isuan boral mêkte a chhandam a, chatuan 
nunna an lo neih theih nân (Matt. 1:21).

Vanram kal tlâka mifel tak ni tûr chuan Pathian felna tlukpui ang 
kan neih a ngai a ni (2 Kor. 5:21). Chanchin Ṭha erawh chu Isuan i 
sualnate a ngaidam mai a ni lova, a thlâwnin, ama felna ngei chu a 
thlâwnin thilpêk angin pêk che a duh a ni. (Rom 5:17: “Mi pakhat 

sual avânga thihnain chu mi pakhat avâng maha ro a rêl si chuan, 
khawngaihna nasa tak leh felna thilpêk hmutute chuan, mi pakhat 
(Isua Krista) avâng khân nunnaah chuan ro an rêl ngei ang”).

ZAWHNA LEH BAIBUL CHÂNG HMAN TÛRTE

1. Marka 2:16-17 (Mizo KJV) chhiar rawh. Tu chhandam tûrin nge 
Isua a lo kal?

MARK 2:16-17 (Mizo KJV) – Misualte leh chhiahkhawntute 
châw a kîlpui tih an rawn hmuh chuan dân zirtîrtute leh Pharisaite 
chuan a zirtîrte hnênah, “Engtizia nge chhiahkhawntute leh mi 
sualte hnênah a ei a, a in le?” an ti a. [17] Isuan chû chu a lo 
hria a, an hnênah, “Mi hrisêlte chuan daktawr an ngai lo va, mi 
bawrhsâwmte zâwkin an ngai a ni. Mi fel-ho lam tûrin ka lo kal lo 
va, mi sualten an lo sim theih nâna lo kal ka ni zâwk,” a ti a.  

2. Rom 2:1 chhiar rawh. Midang kan sawisel hian keimahni chungah 
eng nge kan tih?

 Engati nge?

ROM 2:1 – Chuvângin, aw mihring, mi sawisêltu, tu pawh ni 
mah la, chhuanlam rêng i nei lo ve; mi dang i sawisêlna ngeiah 
chuan nangmah leh nangmah thiam loh inchantîr i ni asin; nang, 
sawisêltu pawhin chutiang thilte chu i ti ve ṭhîn si a.

3. Jakoba 2:10 chhiar rawh. Dân zâwm kim mah ila, pakhat pawh ka 
bawhchhiat chuan, eng anga thiam lo nge kan nih? 

JAKOBA 2:10 – Tu pawhin Dân zâwm kim mah sela, kawng 
khata a tihsual si chuan, a zaah chuan thiam loh changin a awm 
tawh a ni..

4. Galatia 3:10 chhiar rawh. Dân zawm avânga mifel kan nih dâwn 
chuan, eng zât nge kan zawm ngai ni ang?

 Tin, engtia rei nge hêng thupêkte hi kan zawm ngai ang?

 Hei vâng hian fel tum avânga chhandam kan nih theihlohzia i hmu 
thei em?

GALATIA 3:10 – Dân thiltiha awm apiangte chu ânchhe hnuaiah 
an awm si a; “Dân lehkhabua thu ziak zawng zawng anga ti tûra 
awm reng lo apiang chu, ânchhe dawngin an awm ṭhîn,” tiin ziak 
a ni si a.

5. Galatia 2:16 chhiar rawh. Thiamchanna chu Pathian aṭanga 
chhûak felna thilpêk niin, chu chuan mi chu Pathian hmaah thiam 
chang leh amah nên inlaichînna a neihtîr a. Misual thiamchantîrna 
chu Isua Krista rinna kaltlanga pêk niin, a thihna leh thawhlehna 
avângin thawhzawh a lo ni ta a ni. (1 Kor. 15:3-4 leh Rom 4:25) 
Mi chu engvângin nge thiam changin a awm loh?

 Engtin nge mi chu chhandam a nih?

 Dân avângin mi engzat nge thiam chang ang?

GALATIA 2:16 – Nimahsela, Dân thiltihte avângin mi thiam 
changin a awm lo va, Isua Krista rin avâng chauhvin thiam 
changin a awm zâwk tih kan hre si a, keini pawhin Dân thiltih 
avâng ni lovin, Krista rinna avânga thiam changa kan awm theih 
nân Krista Isua chu kan ring a ni; dân thiltihte avângin mihring 
rêng rêng thiam changin an awm dâwn si lo.

6. Rom 6:14 chhiar rawh. Kristian i nih angin  ______________ 
hnuaiah i awm a ni:

 A. Dân

 B. Khawngaihna

ROM 6:14 – Sualnain in chungah thu a nei dâwn tawh si lo, 
dân rorêla awm in ni lo va, khawngaihna rorêla awm in ni 
zâwk si a.

7. Ezekiela 18:20 chhiar rawh. Dân hnuaia awm lo ni ta la, eng nge i 
sual man hremna chu ni ang?

EZEKIELA 18:20 – Thil tisualtu chu a thi tûr a ni. Fapa chuan 
a pa khawlohna chu a tuar lo vang a, pa pawhin fapa khawlohna 

chu a tuar hek lo vang; mi fel felna chu amahin a têl ang a, mi sual 
sualna chu amahin a phur ang.

8. Rom 4:6-8 chhiar rawh. Khawngaihna hnuaiah eng thil pathum 
nge Pathianin i sualna chungah a tih?

ROM 4:6-8 – Mi, a thiltih ngaihtuah lova Pathianin fela a ruata 
chu mal a sâwmsak thu Davida pawhin: [7] “An bawhchhiatnate 
ngaihdama awm leh, An sualte khuha awm chu an eng a thâwl e. 
[8] Lalpan khawlohna neia a ruat loh chu a eng a thâwl e,” tia a 
sawi ang khân.

9. Rom 5:1 chhiar rawh. Tûnah thiam chang kan lo nih tâkah hian, 
eng hamṭhatna nge kan chen theih ang?

ROM 5:1 – Chuvângin, rinna avânga thiam changa awmin, kan 
Lalpa Isua Krista avângin Pathian nên inremin i awm ang u.

10. Rom 5:9 chhiar rawh. Isua thisen avânga chhandam kan nih tâk 
hnu hian, eng lak ata nge chhandam kan la nih ang? 

ROM 5:9 – Chutichuan, a thisena thiam chantîra kan awm tawh 
hnu hian, amah avângin Pathian thinurna lak ata chu chhandamin 
kan awm ngei ang.

11. Rom 10:4 chhiar rawh. Kristan Dân a tihbân chhan chu Pathian 
hmaa _________________ kan hmuh theihna tûrin a ni.

ROMANS 10:4 – Krista chu a ring apiangte tân felna an hmuh 
theihna tûra Dân tibângtu a ni si a.

12. 1 Korinth 1:30 chhiar rawh. Pathianin Isua Krista chu kan tân 
_________________  , _________________ , ______________ , 
leh _________________ a siam a ni.

1 KORINTH 1:30 – Nangni erawh chu ama zârah Krista Isuaah 
chuan in awm a ni; ani chu Pathian hnên ata kan tân finnaah siam 
a ni, felnaah te, thianghlimnaah te, tlannaah te nên.

13. Philippi 3:9 chhiar rawh. Mosia Dân hnuaia awm i tum hian, 
nangma _________________ neih i tum a ni.

PHILIPPI 3:9 – Mahni felna (Dâna felna chu) nei lovin, Krista 
rin avânga felna (rin avânga Pathian laka felna chu) nei zâwkin, 
amaha awm ka lo nih theihna tûrin.

14. 1 Korinth 11:1 chhiar rawh. Kristian kan nih angin, Krista dân 
hnuaiah kan awm a. Krista dân chu thiltih tûr intlar a ni lova; mi 
pakhat t^na nun a ni. Chu mi pakhat chu _________________ 
a ni.

1 KORINTH 11:1 – Mi zirtute ni rawh u, kei pawh Krista zirtu 
ka ni ang bawk hian.

15. Rom 8:3 chhiar rawh. Dân chuan min chhandam thei ngai lova, 
Dân chu a sual vang ni lovin, kan  _____________ chaklohna 
avângin, kan zâwm thei lo a ni.

ROM 8:3 – Tisa avânga Dân chu a chak lohva, a tih theih rual 
loh chu Pathianin ama Fapa ngei, tisa sual ang puin, sual thawi 
nân rawn tîrin, tisaa sualna awm chu thiam loh a chantîr ta a ni.

ZAWHNA CHHÂNNATE

1. Marka 2:16-17 (Mizo KJV) chhiar rawh. Tu chhandam tûrin nge 
Isua alo kal?
Misualte

2. Rom 2:1 chhiar rawh. Midang kan sawisel hian keimahni chungah 
eng nge kan tih?
Mahni thiamloh kan inchantîr; chu chu, mahni chungah 
thiamlohna kan puang tihna

 Engati nge?
Achhan chu midang sawisêl mah ila, an thiltih ang tho chu kan 
ti ve si a

3. Jakoba 2:10 chhiar rawh. Dân zâwm kim mah ila, pakhat pawh ka 
bawhchhiat chuan, eng anga thiam lo nge kan nih?
A zaah chuan thiam loh changin ka awm tawh

4. Galatia 3:10 chhiar rawh. Dân zawm avânga mifel kan nih dâwn 
chuan, eng zât nge kan zawm ngai ni ang?
A zavaiin

 Tin, engtia rei nge hêng thupêkte hi kan zawm ngai ang?
Englai pawhin kan zawm a ngai (bawhpelh hlek lovin).

 Hei vâng hian fel tum avânga chhandam kan nih theihlohzia i hmu 
thei em?
Aw

5. Galatia 2:16 chhiar rawh. Thiamchanna chu Pathian aṭanga 
chhûak felna thilpêk niin, chu chuan mi chu Pathian hmaah thiam 
chang leh amah nên inlaichînna a neihtîr a. Misual thiamchantîrna 
chu Isua Krista rinna kaltlangin pêk niin, a thihna leh thawhlehna 

avângin thawhzawh a lo ni ta a ni. (1 Kor. 15:3-4 leh Rom 4:25) 
Mi chu engvângin nge thiam changin a awmloh?
Ama thawhchhuah; chu chu, Dân thiltih a ni

 Engtin nge mi chu chhandam a nih?
Isua Krista rinna avângin

 Dân avângin mi engzat nge thiam chang ang?
Eng tisa mah; chu chu, tumah

6. Rom 6:14 chhiar rawh. Kristian i nih angin _________________ 
hnuaiah i awm a ni:
B. Khawngaihna

7. Ezekiela 18:20 chhiar rawh. Dân hnuaia awm ni ta la, eng nge i 
sual man hremna chu ni ang?
Thihna

8. Rom 4:6-8 chhiar rawh. Khawngaihna hnuaiah eng thil pathum 
nge Pathianin i sualna chungah a tih?
A ngaidam a, a hliahkhuh a, khawlohna neiah a ruat lo a ni

9. Rom 5:1 chhiar rawh. Tûnah thiam chang kan lo nih tâkah hian, 
eng hamṭhatna nge kan chen theih ang?
Pathian nêna inremna (Kan chungah a thinur lo a ni)

10. Rom 5:9 chhiar rawh. Isua thisen avânga chhandam kan nih tâk 
hnu hian, eng lak ata nge chhandam kan la nih ang?
Pathian thinurna (kan sualna chunga rorêlna chu)

11. Rom 10:4 chhiar rawh. Kristan Dân a tihbân chhan chu Pathian 
hmaa _________________ kan hmuh theihna tûrin a ni. 
Felna



77

Zirlai 8-na                                                         Pathian Dân Hman Ṭangkai

12. 1 Korinth 1:30 chhiar rawh. Pathianin Isua Krista chu kan 
tân                          _________________ , _________________ , 
_________________ leh _________________ a siam a ni.
Finnaah, felnaah, thianghlimnaah, leh tlannaah

13. Philippi 3:9 chhiar rawh. Mosia Dân hnuaia awm i tum hian, 
nangma _________________ neih i tum a ni.
Felna

14. Cut Read 1 Korinth 11:1 chhiar rawh. Kristian kan nih angin, 
Krista dân hnuaiah kan awm a. Krista dân chu thiltih tûr 
intlar a ni lova; mi pakhat t^na nun a ni. Chu mi pakhat chu                                                     
_________________ a ni.
Krista

15. Rom 8:3 chhiar rawh. Dân chuan min chhandam thei ngai lova, 
Dân chu a sual vang ni lovin, kan  _________________ chaklohna 
avângin, kan zâwm thei lo a ni.
Tisa

KHAWNGAIHNA HNUAIAH ZÂWK
By Don Krow

Ka mumangah hian nu pakhat a thiltih sualte (a sualnate) avânga 
hrem tâwk reng mai hi ka hmu a. Pa pakhat hian a kalna apiangah zui 
a, thil a tihsual apiangin chu pa chuan lungawi lo tak hian a lu a thing 
a, a kâwnghrên phelhin, chu nu chu a vaw ṭhîn a ni. Thil a sawi sual 
emaw thil a tih sual chuan, chu pa chuan a hrem ṭhîn a. A theihtâwp 
chhuahin b^ih chungin han nuih a, rilru ṭha tak putte pawh a tum ṭhîn 
a, mahse chu nu chuan buaina a tawhna tûr thil chu a ti leh ṭhîn a. Thil 
lian tham ni lovin, chu nu in thil a tihsual thil tê tham tak takte pawh 
chu pain a hmuh chuan, vuak a tuar leh ṭhîn a. A beidawnthlâk hlê a 
ni. Buaina a tawhloh nân a thiltih ṭhinte chu a ti lo thei si lo. Amah 
ka khawngaihzia kha ka hrechhûak leh a ni. Chu pa amah vaw ziah 
tu hnên ata a tlânchhuah theih nân ṭanpui ka duh hle a. Tichuan ka lo 
ṭhangharh ta a ni.

Pathian khawngaihna chungchâng ka ngaihtuah a, kan 
thawhchhuah ni lo, kan phu loh Pathian duhsakna leh thiltihtheihna 
chu. Thinlung chu khawngaihnaah tihngheh a nih tawh chuan 
Pathianin min pawm theih nân thawhrim kan tum tawh lova, a nih loh 
pawn a Dân siam chu keimahni chakna leh theihnaa zawm tum kan ni 
tawh lova. Pathian Dân kan bawhchhiat avânga vuak kan tawrhna lak 
aṭang chuan kan talchhûak thei ta a ni. Isuan min chhanchhûak a ni. 

Duhsakna chungchâng hi ngaihtuah ila. A awmzia chu tu emaw 
pawmpuina, thlâwpna emaw malsâwmna a ni. Tu emaw duhsakna 
i duhin eng nge i tih ang? Anmahni tilâwm tûr thil hlir tih emaw 
sawi i tum ngei anga, tin, anmahni tilâwm lo tûr thil engmah i tiin 
i sawi lovang. Englai pawha thil dik tih reng ang a ni a. Chu chu a 
hlenchhuah tak tak theih ang em? Lei hîpna dân kalha awm reng ang 
a ni dâwn a. Rei lotê chu i ti thei ngei ang, mahse a tâwpah chuan i 
hlawhchham tho ang. Nangmah aiin a chak zâwk si a.

Mumanga ka hmuh nu nên khân inanna ka nei a. Ka hmuh dânah 
chuan engkim tih dik tumin theihtâwp ka chhuah a mahse tihhmaih 
hotê pakhat ka neih chuan ka hlawhchham a ni. Nilênga thil tisual 
lova ka awm theih chuan, eng emaw ka hlenchhûak ang tiin ka 
inngaihtuah ṭhîn. Mahse a nilo, ka tlinlohna chuan min tifamkim lo 
ziah a. Ka Pa vâna mi ka tilungni lo mai ni lovin, keimah pawh ka 
inthiam lova, ka invaw na leh ṭhîn. Ka theihnate leh theih lohnate ka 
thlîr a. Tling thei lo, lawm tlâk ni tûra ṭha tâwk thei lo, tu emaw min 
chhanchhûak tûr ka va mamawh êm!

Pathianin a zahngaihnain ṭanpuitu a rawn tîr a; A hming chu Isua 
a ni. Pathian chuan keimahni a\ang ngeia min chhandam tur leh, A 
d^n siamte zawm tura kan tumna lak ata min chhandam turin ani chu 
a rawn tir a ni. Dân kan zawm theihlohna avânga hremna kan tawh 
tûr chu Isuan min phurhsak a, chumi avângin kan boral lovanga, kan 
lo zalenin amah nên chatuan nunna kan chen zâwk dâwn a ni. Pa 
Pathian hmaah thianghlim leh fel leh a dân siamte zâwm kan lo nih 
theih nân Isuan a felna thilpêk min pe a ni. A thihna, thlâna phum leh 
a thawhlehnaa min tihsak avângin Pathian nên inremna kan nei a ni. 
Kan thawhchhuah ni lo, kan phu rêng vang ni lovin Pathian duhsakna 
kan dawng a. Chu chu khawngaihna a ni.

Hei hi ringin, i thinlung chu rinhlelhna tel lovin a in-sawhngheha, 
he thil hi a hmangaih vang chea a tih a ni tih i hriat a ngai a ni. I 
thinlung chu a khawngaihnaah chuan rinawm, nghet leh tlo takin siam 
la, zawhna leh rinhlelhna tel lovin nun tam kan neih nân Pathianin 

kan mamawh engkim chu Isuaah leh amah kaltlangin min pe tawh a 
ni tih-ah hian lo inphun nghet ang che.

Isua, kan rinna siamtu leh tifamkimtu ni lova kan tlinlohna, 
thil tihsual leh sualnate kan ena kan thlîr zêl chuan Pathian hnên 
aṭangin engkim kan dawng thei a ni tih ring tâwk tûrin kan thinlung 
chu a nguiin, a chak tâwk dawn lo a ni. Thinlungah a ni, a felna leh 
khawngaihna kan rina, kan dawn ṭhin ni. Kan thinlung zawng zawng 
hi a ta a ni tûr a ni. Chumi hunah chuan kan kim anga, kan hahchawl 
thei ang.

“I thinlung kha fîmkhur takin vawng ṭhâ ang che, nunna lo 
luanchhuahna hnâr a ni si a.” (Thuf. 4:23, Mizo KJV)

ZAWHNA LEH BAIBUL CHÂNG HMAN TÛRTE

1. He zirlaiah hian “khawngaihna” engtin nge sawifiah a nih?

2. Thinlung chu khawngaihnaa tihngheh a nihin, Pathianin min 
pawm theih nân _________________ kan tum tawh ngai lo a ni.

3. Hebrai 10:14 chhiar rawh.

 Don-a tlinlohnate chuan a tifamkim thei lova. Helai châng aṭang 
hian engtin nge tihfamkim kan nih dân?

HEBRAI 10:14 – Thilhlan pakhat chauhvin tihthianghlim tawhte 
chu chatuan atân a tifamkim tawh si a.

4. Rom 5:17 chhiar rawh. Isuan a felna _________________ min 
pêk chhan chu Pa Pathian hmaah thianghlim leh fel leh a dân 
siamte zâwm kan nih theih nân a ni. 

ROM 5:17 – Mi pakhat sual avânga thihnain chu mi pakhat avâng 
maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah 
chuan ro an rêl ngei ang.

5. Isaia 26:3 chhiar rawh.

 Isua, kan rinna siamtu leh tifamkimtu ni lova kan tlinlohna, thil 
tihsual leh sualnate kan ena kan thlîr zêl chuan Pathian hnên 
aṭangin engkim kan dawng thei a ni tih ring tâwk tûrin kan 
thinlung chu a nguiin, a chak tâwk dawn lo a ni. Khawiah nge 
rilru kan nghah tlat ang?

ISAIA 26:3 – I chunga rilru nghattu chu, nangmah a rin che 
avângin thlamuang tak maia awm tûrin i vêng ang.

6. Ephesi 3:17 (Mizo CL) chhiar rawh.

 Kan thinlung zawng zawng hi a ta a ni tûr a ni. Chumi hunah 
chuan kan _________________  .

EPHESI 3:17 (Mizo CL) – Rinna avângin Krista chu in thinlungah 
chêng sela, hmangaihnaah zung kaiin phun ngheh in ni dâwn nia.

7. Rom 4:5 chhiar rawh.

 Chhandamna chu lâwmman anga thawhchhuah tûr nge Pathian 
khawngaihna vânga thilthlâwnpêk zâwk?

ROM 4:5 – Amaherawhchu, hna thawk lova, Pathian ngaihsak 
lo, thiam chantîrtu ring zâwka rinna chu, ama felnaa ruat a ni.

8. Rom 5:17 chhiar rawh. Felna (Pathian hmaa fel taka din theihna) 
chu thilpêk a ni. Thilpêk dawng tûrin i thawhchhuah a ngai em?

 Engtin nge thilpêk chu i dawn ang?

ROM 5:17 – Mi pakhat sual avânga thihnain chu mi pakhat avâng 
maha ro a rêl si chuan, khawngaihna nasa tak leh felna thilpêk 
hmutute chuan, mi pakhat (Isua Krista) avâng khân nunnaah 
chuan ro an rêl ngei ang.

9. Rom 6:23 chhiar rawh. Helai chânga Pathian khawngaihna 
thilthlâwnpêk chu eng nge?

ROM 6:23 – Sual man chu thihna a ni si a; Pathian 
thilthlâwnpêk erawh chu, kan Lalpa Krista Isua zârah chuan 
chatuana nunna a ni.

10. Tita 3:5 chhiar rawh. I thil tih leh thilṭha tihte chuan i chhandamnaah 
thawh ve a nei em?

TITUS 3:5 – Thil fel taka tih, keimahni ngeia tihte chu, chumi 
vâng ni lovin, siam tharna silna leh Thlarau Thianghlim siam ṭhat 
lehna chuanin, a khawngaihna ang zêl zâwkin min chhandam ta.

11. Rom 6:14 chhiar rawh. Nangma thuphuah ngeiin Pathian 
khawngaihna hnuaia awm awmzia hrilhfiah rawh.



83

Zirlai 9-na                                 Dân Hnuaiah Ni lovin, Khawngaihna Hnuaiah Zâwk

ROM 6:14 – Sualnain in chungah thu a nei dâwn tawh si lo, dân 
rorêla awm in ni lo va, khawngaihna rorêla awm in ni zâwk si a.

12. Rom 11:6 chhiar rawh. Pathian malsâwmnate chu khawngaihna 
vânga pêk kan nih si chuan, kan  _________________ vâng 
a nilo a ni.  

ROM 11:6 – Khawngaihna vâng a nih chuan thiltih vâng a ni 
tawh lo vang; chuti a nih loh chuan khawngaihna hi khawngaihna 
a ni tawh lo vang.

13. Rom 3:24. He châng hi nangma thuphuah ngeiin hrilhfiah rawh.

ROM 3:24 – Chûng ringtute chu, Krista Isuaa tlanna awm avâng 
chuan, a khawngaihnain a thlâwna thiam chantîrin an awm a.

14. Ephesi 1:7 (Mizo KJV) chhiar rawh. Kan sual ngaihdamna chu a 
_________________ ngahzia ang zêlin a ni.

EPHESI 1:7 (Mizo KJV) – A thisen zârah chuan amahah 
tlanna kan chang ta, a khawngaihna ngahzia ang zêla sual 
ngaihdamna chu.

ZAWHNA CHHÂNNATE

1. He zirlaiah hian “khawngaihna” engtin nge sawifiah a nih?
Thawhchhuah ni lo, phu loh Pathian duhsakna leh theihna

2. Thinlung chu khawngaihnaa tihngheh a nihin, Pathianin min 
pawm theih nân _________________ kan tum tawh ngai lo a ni . 
Thawhchhuah

3. Hebrai 10:14 chhiar rawh. Don-a tlinlohnate chuan a tifamkim 
thei lova. Helai châng aṭang hian engtin nge tihfamkim kan 
nih dân? 
Isua thilhlan avângin, chatuan atân min tifamkim tawh si a.

4. Rom 5:17 chhiar rawh. Isuan a felna _________________ min 
pêk chhan chu Pa Pathian hmaah thianghlim leh fel leh a dân 
siamte zâwm kan nih theih nân a ni.
Thilpêk

5. Isaia 26:3 chhiar rawh. Isua, kan rinna siamtu leh tifamkimtu ni 
lova kan tlinlohna, thil tihsual leh sualnate kan ena kan thlîr zêl 
chuan Pathian hnên aṭangin engkim kan dawng thei a ni tih ring 
tâwk tûrin kan thinlung chu a nguiin, a chak tâwk dawn lo a ni. 
Khawiah nge rilru kan nghah tlat ang?
Lalpa chungah rilru kan nghah tlat angai

6. Ephesi 3:17 (Mizo CL) chhiar rawh. Kan thinlung zawng zawng hi 
a ta a ni tûr a ni. Chumi hunah chuan kan  _______________ ang.
Kimin kan hahchawl thei

7. Rom 4:5 chhiar rawh. Chhandamna chu lâwmman 
anga thawhchhuah tûr nge Pathian khawngaihna vânga 
thilthlâwnpêk zâwk?
Pathian khawngaihna vânga a thilthlâwnpêk

8. Rom 5:17 chhiar rawh. Felna (Pathian hmaa fel taka din theihna) 
chu thilpêk a ni. Thilpêk dawng tûrin i thawhchhuah a ngai em?
Ngailo

 Engtin nge thilpêk chu i dawn ang?
Kut phar chhuaha lâk a nimai

9. Rom 6:23 chhiar rawh. Helai chânga Pathian khawngaihna 
thilthlâwnpêk chu eng nge?
Chatuan nunna (chatuan thihna aiin)

10. Tita 3:5 chhiar rawh. I thil tih leh thilṭha tihte chuan i chhandamnaah 
thawh ve a nei em?
Engmah a nei lo

11. Rom 6:14 chhiar rawh. Nangma thuphuah ngeiin Pathian 
khawngaihna hnuaia awm awmzia hrilhfiah rawh.
Kan sual man phu kan dawng lova, chumi a hnêkin Krista 
avângin Pathian duhsakna ṭha ber kan dawng zâwk a ni. 
Felnate, a pawmnate, ngaihdamnate chu kan ta a ni (chung 
zawng zawng chu Pathian zahngaihna vânga thilpek angin)

12. Rom 11:6 chhiar rawh. Pathian malsâwmnate chu khawngaihna 
vânga pêk kan nih si chuan, kan _________________ vâng a ni 
lo a ni.
Thawhchhuah

13. Rom 3:24 chhiar rawh. He châng hi nangma thuphuah ngeiin 
hrilhfiah rawh.
Felna (thiamchanna) chu Pathian khawngaihna thilthlâwnpêk, 
kraws-a Krista tlanna hnathawh avânga ringtu hnêna a pêk 
chu a ni.

14. Ephesi 1:7 (Mizo KJV) chhiar rawh. Kan sual ngaihdamna chu 
_________________ ngahzia ang zêlin a ni.
Pathian khawngaihna

By Don Krow

Nikhat chu zurui pa pakhat hian a motor chu a side lo lamah 
khalhin, motor dang chhungkaw pakhat chuanna nên chuan a hma 
zâwngin an insu a. Chu accident naah chuan tleirawl hmeichhe kum 
sawm pariat mi chu a boral a. Chu hmeichhe tleirawl chhûngte chuan 
chu pa chu khingin, court in $mtd 1.5 chawi tûrin a ti a ni.

Chutihrualin chutiang zât lâk aiin chu chhûngkua chuan $936 
zâwk chawi tûrin an ti a. Hetia an tihna chhan ah chuan chu pa chu 
a bi tuk zât thlapa chawi tûra an duh vâng a ni. Kha zurui pa kha a 
thiltih chu hre reng tûrin an duh a. Hmeichhe tleirawl a sut hlum 
hmingin cheque ah $1 a ziak anga, kar tin a chhûngte hnênah a pe 
tûr a ni. I ngaih dânah chuan $936 pêk chu $mtd 1.5 lakah chuan ṭha 
taka i ngai maithei a. A tîrah chuan karkhata dollar khat pêk chu a 
awlsam a, mahse a hnuah chuan chu hmeichhe tleirawl a sut hlum 
hminga cheque a ziah chuan a ngaihtuahna a luah khat ta a. Kartin 
mai chuan chu hmeichhia a sut hlum tâk chu ngaihtuahin depression 
nei ziah a ni. 

Kum tam a liam hnu chuan, a rulh tûr chu a pe chhunzawm ta 
lo va. Chu chhûngkua chuan court-ah amah hruaiin a rulh tûr chu 
chhunzawm leh tûrin an ti a. Kum ruk emaw kum sarih chhûngin 
ṭum li emaw ṭum 5 lai a pêk ṭhulh a. Nimahsela, pêk a ṭhulh apiangin, 
court ah an hruai a, an rulh tîr leh ṭhîn a ni. 

Chu chhûngkua chuan an thinrim tawh loh thu an sawi a, mahse 
a thiltih chu hriatchhuahtîr mai an duh a ni.

He thil hi i ngaihtuah chian chuan, kha pa ba rûltu ang chiah 
khân he mite chhûngkua hi saltâng an ni. Kartin cheque an dawnin 
an chân tâk kha an hrechhûak ziah a, chuvângin a nihna takah chuan, 
an fanu thihna chu an kalsan thei bîk lo a ni.

Kha pa khân a thil tawrh chu “Nunrawng leh hremna mak 
dangdai tak”, tiin chu chhûngkua chu a khing lêt vet hung a. “He 
thil hian min tihrehawm lutuk! Ka nun a tichhe vek a ni! Ka nunhlui 
kalsana hma lam panin nun ka hmang thei lo”, a ti a ni.

He thawnthu aṭang hian, Kristian tamtak he rorêlna hnuaia awm 
anga inhria ka tawng ṭeuh a ni. “Isuan a tlâk vek tawh a ni”, tih hrilh 
an ni a, mahse kartin an sakhaw mawhphurhna hlen a ngai a, chuti lo 
chuan Pathianin anmahni chu a pawm dawn lo angin an inhria a ni.

ZAWHNA LEH BAIBUL CHÂNG HMAN TÛRTE

1. Hetiang ang thil a awm reng lai hian eng ang inlaichînna nge he pa 
hian he mite chhûngkua nên hian a neih theih ang?

2. Hebrai 10:1 (Mizo KJV) chhiar rawh. Eng nge Dânin a tih theih 
loh chu?

HEBRAI 10:1-2 (Mizo KJV) – Dân hi thil ṭha la rawn thleng  
tûrte hlimthlâ, a tak ni lo, a lem mai a ni a; chuvângin dân ang maia 
inthâwina chu kum tin hlân tlut tlut ṭhîn mah se, a hlântute ngei 
pawh a tifamkim thei chuang lo. [2] Chuti ni lo se, inhlanna pawh 
a tâwp daih tawh dâwn lo vem ni? A hlântuten tihthianghlimna 
chang tawh ni se, sual inhriatna pawh an nei tawh nâng?

3. Hebrai 10:1 (Mizo KJV) chhiar rawh. He châng hian Thuthlung 
Hluia inthawinate khân min tifamkim theilo a ni tih entîrna neiin 
eng nge a sawi? 

4. Hebrai 10:2 (Mizo KJV) chhiar rawh. Sual tibo thei inthawina lo 
awm tawh sela chuan, a hlântuten eng nge an tih tâk ang?

5. Zurui-a motor khalhtu kha eng nge tih luih tîr a nih?

6. Hebrai 10:14 (Mizo KJV) chhiar rawh. Pathianin a mite a 
tihthianghlim dân chu:

 A. Thilṭha tihin

 B. Biakin-a kalin

 C. Thusâwm pêk zawmin

 D. Isua inhlanna (inthawina) hmangin

HEBRAI 10:14 (Mizo KJV) – Vawi khat a inhlanna khân 
tihthianghlim tawhte chu chatuan atân a tifamkim ta.

7. Hebrews 10:14 (Mizo KJV) chhiar rawh. Isua inhlanna (rinnaa lo 
dawn) chuan ringtu chu ________________ atân a tifamkim a ni.:

 A. Thil sual an tih leh hun thleng

 B. An nunhlui sual

 C. Chatuan

8. Genesis 20:1-18 chhiar rawh. He thawnthu-a pa pahnih tarlan hi 
tute nge?

GENESIS 20:1-18 – Tin, Abrahama chu chuta ṭang chuan chhim 
ram lam panin a insawn a, Kadesh khua leh Sur inkârah chuan 
awm hmun a khuar a; Gerar khuaah chuan a awm ta rih bawk 
a. [2] Tin, Abrahaman a nupui Sari chu, “Ka farnu a ni,” a ti 
a; tichuan, Gerar lal Abimeleka chuan mi a tîr a, Sari chu a va 
hruaitîr ta a. [3] Nimahsela, Pathian chu zânah a mumangah 
Abimeleka hnênah a lo kal a, a hnênah, “Ngai teh, i hmeichhe 
hruai avâng hian mitthi mai i ni ta; mi nupui a ni si a,” a ti a. 
[4] Abimeleka erawh chuan a la pâwl rih lo va; tichuan, “Lalpa, 
mi fel takte pawh i tihlum dâwn em ni? [5]Amah ngei pawhin ka 
hnênah, ‘Ka farnu a ni,’ a ti lâwm ni? Tin, ani ngei pawhin, ‘Ka 
nuṭa a ni,’ a ti bawk si a; thinlung ṭha tak pu leh kut thianghlim 
tak nei chungin hei hi ka ti a ni,” a ti a. [6] Tin, Pathianin a 
mumangah chuan, “Ni, hei hi thinlung ṭha tak pu chungin i ti a 
ni tih ka hria e. Tichuan, kei pawhin ka chunga thil i tihsual tûr 
chu ka khap che a ni; chuvângin a ni, amah i khawih ka phal loh 
ni. [7] Chutichuan, tûnah mi nupui kha pe kîr leh rawh; ani chu 
zâwlnei a ni si a, a ṭawngṭaisak ang chia, i dam dâwn nia. I pêk 
kîr leh loh zawngin i thi ngei dâwn tih hre rawh, nang leh i neih 
zawng zawng nên,” a ti a. [8] Tichuan, Abimeleka chu zîng takah 
a tho va, a chhiahhlawh zawng zawng a ko va, an beng hriatah 
chûng thu zawng zawng chu a hrilh a; tin, mite chuan an hlau ta 
êm êm a. [9] Chutichuan, Abimeleka chuan Abrahama a ko va, a 
hnênah, “Kan chunga i thiltih hi eng tizia nge ni le? Eng kawngah 
nge i chungah thil ka tihsuala, kei leh ka khua leh tuite chungah 

hian thil sual nasa tak i rawn thlen hi le? Thil tih âwm loh tak 
ka chungah i tih tâk hi,” a ti a. [10] Tin, Abimeleka vêk chuan 
Abrahama hnênah, “Eng nge i hmuha, hetiang thil hi i tih le?” a ti 
leh a. [11] Tin, Abrahama chuan, “He khuaah hian Pathian ṭihna 
a awm hauh lo ngei ang a, ka nupui vâng hian mi tihlum mai ang 
tih ka rin vâng a ni. [12] Chu achhapah ka farnu a ni rêng bawk si 
a, ka pa fanu a ni a, ka nu fanu erawh chu a ni lo; tin, ka nupuiah 
a lo awm ta a ni. [13] Tin, heti hi a ni a, Pathianin ka pa in ata mi 
vahvaihtîr lai khân, a hnênah, ‘Hei hi i khawngaihna ka chunga i 
lantîr tûr chu a ni: kan thlenna hmun apiangah, “Ka nuṭa a ni,” 
ti zêl ang che,’ ka ti rêng a ni,” a ti a. [14] Tin, Abimeleka chuan 
berâmte leh bâwngpate leh bâwihpate leh bâwihnute a hruai a, 
Abrahama chu a pe a, a nupui Sari pawh chu a pe kîr leh ta a. [15] 
Tin, Abimeleka chuan, “En teh, ka ram chu a awm duai alâwm, 
i duhna apiangah hian awm rawh,” a ti a. [16] Tin, Sari hnênah 
chuan, “En teh, i nuṭa hi tangka sângkhat ka pe ta a; ngai teh, i 
hnêna awm zawng zawngte lakah chuan i tân mit khuhna tûr a nih 
hi; i chung thu rêng rêngah hian i fel leh tawh vek a ni,” a ti a. 
[17] Tichuan, Abrahama chuan Pathian hnênah a ṭawngṭaisak a; 
tin, Pathianin Abimeleka leh a nupui leh a bâwihnute chu a tidam 
leh a; tichuan, fate an hring leh ta a. [18] Abrahama nupui Sari 
avâng chuan, Lalpa chuan Abimeleka chhûngte zawng zawng chu 
a tiching ta tlat hlawm si a.

9. Genesis 20:2 leh 20:5 chhiar rawh. He thawnthu-ah hian tu hi nge 
dâwt sawi a, midang zâwk bumtu chu?

GENESIS 20:2 – Tin, Abrahaman a nupui Sari chu, “Ka farnu a 
ni,” a ti a; tichuan, Gerar lal Abimeleka chuan mi a tîr a, Sari chu 
a va hruaitîr ta a.

GENESIS 20:5 – Amah ngei pawhin ka hnênah, ‘Ka farnu a ni,’ 
a ti lâwm ni? Tin, ani ngei pawhin, ‘Ka nuṭa a ni,’ a ti bawk si a; 
thinlung ṭha tak pu leh kut thianghlim tak nei chungin hei hi ka ti 
a ni,” a ti a.

10. Genesis 20:7 chhiar rawh. Pathianin Abrahama thiltih kha a 
pawmpui ka ring lova. Amaherawhchu, Pathianin tunge a ṭan 
zâwk, Abrahama nge Abimeleka?

 Engati nge? Genesis (Mizo KJV) 15:1, 18; leh Jakoba 2:23 
chhiar rawh.

GENESIS 20:7 – Chutichuan, tûnah mi nupui kha pe kîr leh 
rawh; ani chu zâwlnei a ni si a, a ṭawngṭaisak ang chia, i dam 
dâwn nia. I pêk kîr leh loh zawngin i thi ngei dâwn tih hre rawh, 
nang leh i neih zawng zawng nên,” a ti a.

GENESIS 15:1 (Mizo KJV)– Chûng thil hnûah chuan LALPA 
thû chu Abrama hnênah inlârnain a lo thleng a, “Abram, hlau 
suh. Kei hi i phâw leh i lâwmman ropui tak chu ka ni asin,” a lo 
ti a.

GENESIS 15:18 (Mizo KJV) – Chumi nî chuan LALPA chuan 
Abrama chu thû a thlunpui a: “I thlahte hnênah hê ram hi, Aigupta 
lui aṭangin lui lian–Euphrates Luipui thlengin ka pe tawh e.

JAKOBA 2:23 – Pathian Lehkha Thu, “Abrahama chuan Pathian 
a ring a, chu rinna chu a felnaah ruat a ni,” tih thu kha a lo 
hlawhtling a; tichuan, Pathian ṭhianah vuahin a awm ta a.

11. Genesis 20:7, 17-18 chhiar rawh. Abrahama kha a dik lo zâwk 
nimahse, Pathianin tu hnênah nge midang zâwk ṭawngṭaisak 
tûra a tih?

 A. Abrahaman Abimeleka a ṭawngṭaisak ang

 B. Abimelekan Abrahama a ṭawngṭaisak ang

 C. An pahnihin an inṭawngṭaisak tawn ang

GENESIS 20:7 – Chutichuan, tûnah mi nupui kha pe kîr leh 
rawh; ani chu zâwlnei a ni si a, a ṭawngṭaisak ang chia, i dam 
dâwn nia. I pêk kîr leh loh zawngin i thi ngei dâwn tih hre rawh, 
nang leh i neih zawng zawng nên,” a ti a.

GENESIS 20:17-18 – Tichuan, Abrahama chuan Pathian 
hnênah a ṭawngṭaisak a; tin, Pathianin Abimeleka leh a nupui 
leh a bâwihnute chu a tidam leh a; tichuan, fate an hring leh ta 
a. 18Abrahama nupui Sari avâng chuan, Lalpa chuan Abimeleka 
chhûngte zawng zawng chu a tiching ta tlat hlawm si a.

12. Rom 8:31 chhiar rawh. A chânga kan lo tihsual pawhin, tunge kan 
lamah ṭang?

ROM 8:31 – Chûng thûah chuan eng nge kan sawi ang le? 
Pathian kan lama a ṭan chuan tuin nge min do thei ang?

13. Rom 4:8 (Mizo CL) chhiar rawh. Kan lo tihsual pawhin, eng nge 
Pathianin a tih loh tûra a sawi?

ROM 4:8  (Mizo CL) – Lalpan sual neia a ruat loh chu an 
nihlawh e.

14. Hebrai 8:12-13 chhiar rawh. Thuthlung Tharah hian Pathianin 
enge a tihloh tûra a tiam?

HEBRAI 8:12-13 – An bawhchhiatnaahte zah ka ngai ang a, an 
sualte pawh ka hre reng dâwn tawh si lo,” tiin. [13] “Thuthlung 
thar” tiin a sawi avâng khân a hmasa chu a tihlui ta a ni. Tichuan, 
lo hluia lo upa tawh chu a ral dâwn dâwn a ni.

15. Ephesi (Mizo KJV) 2:5, 8-9 chhiar rawh. Engtin nge chhandam 
kan nih?

EPHESI 2:5 (Mizo KJV) – Bawhchhiatna hnuaia thi dêr tawh 
hnû kha, Krista rualin min tinung vê a (khawngaihnaa chhandam 
in ni ta),

EPHESIANS 2:8-9 (Mizo KJV) – Khawngaihna avânga rinnaa 
chhandam in ni a, chû chu nangmahni lama chhuak a ni lo, 
Pathian thilpêk a ni zâwk e; [9] thiltih avâng pawh a ni hek lo; ni 
se mi tûpawhin inchhuan phah nân an hmang mai dâwn asin.

16. Tita 3:5 (Mizo KJV) chhiar rawh. Engtin nge chhandam kan 
nihloh?                                                                                                  
Engtin nge chhandam kan nih?

TITA 3:5 (Mizo KJV) – Dik taka hna kan thawh vâng ni lovin, 
a khawngaihna avâng zâwkin min chhandam a; piantharnain min 
sil fai a, Thlarau Thianghlimin min siam thar leh ta a ni.

17. Ephesi 1:6 (Mizo KJV) chhiar rawh. A  ________________ 
avânga min chhandam avângin chatuanin Pathian kan fak dâwn 
a ni. Duhtaka-ah (Krista Isuaah) chuan ________________ min 
siam ta si a.

EPHESI 1:6 (Mizo KJV) – A khawngaihna ropuizia kan fak ve 
theih nân, Duhtaka-ah chuan pawm tlâkah min siam ta a ni.

ZAWHNA CHHÂNNATE

1. Hetiang ang thil a awm reng lai hian engang inlaichînna nge he pa 
hian he mite chhûngkua nên hian a neih theih ang?
Inngaihdamlohna, khâkna leh innghirhonaa khat

2. Hebrai 10:1 (Mizo KJV) chhiar rawh. Eng nge Dânin a tih theih 
loh chu?
A hlântute ngei pawh a tifamkim (hmelhem lo emaw sawiselbo) 
thei lo

3. Hebrai 10:1 (Mizo KJV) chhiar rawh. He châng hian Thuthlung 
Hluia inthawinate khân min tifamkim thei lo a ni tih entîrna neiin 
eng nge a sawi?
Ni tin, kar tin, thla tin, kum tin — an hlân nawn tlut tlut ṭhîn. 
Hlan nawn fo a nihna chuan sualna a tlênfai famkim thei lo tih 
a tarlang a ni.

4. Hebrai 10:2 (Mizo KJV) chhiar rawh. Sual tibo thei inthawina lo 
awm tawh sela chuan, a hlântuten eng nge an tih tâk ang?
Sual inhriatna pawh an nei tawh lovang

5. Zurui-a motor khalhtu kha eng nge tih luih tîr a nih?
A sualna ngaihtuah/hriat tîr reng a ni

6. Hebrai 10:14 (Mizo KJV) chhiar rawh. Pathianin a mite a 
tihthianghlim dân chu:
D. Isua inhlanna (inthawina) hmangin

7. Hebrai 10:14 (Mizo KJV) chhiar rawh. Isua inhlanna (rinnaa lo 
dawn) chuan ringtu chu atân a tifamkim a ni.:
C. Chatuan

8. Genesis 20:1-18 chhiar rawh. He thawnthu-a pa pahnih tarlan hi 
tute nge?
Abrahama leh Abimeleka

9. Genesis 20:2 leh 20:5 chhiar rawh. He thawnthu-ah hian tu hi nge 
dâwt sawi a, midang zâwk bumtu chu?
Abrahama

10. Genesis 20:7 chhiar rawh. Pathianin Abrahama thiltih kha a 
pawmpui ka ring lova. Amaherawhchu, Pathian tunge a ṭan zâwk, 
Abrahama nge Abimeleka?
Abrahama

 Engati nge? Genesis (Mizo KJV) 15:1, 18; leh Jakoba 2:23 chhiar 
rawh.
A chhan chu Abrahaman Pathian nên thuthlung a nei a, tin 
Pathian ṭhian a ni bawk a ni

11. Genesis 20:7, 17-18 chhiar rawh. Abrahama kha a dik lo zâwk 
nimahse, Pathianin tu hnênah nge midang zâwk ṭawngṭaisak tûra 
a tih?
A. Abrahaman Abimeleka a ṭawngṭaisak ang 

12. Rom 8:31 chhiar rawh. A chânga kan lo tihsual pawhin, tunge kan 
lamah ṭang?
Pathian

13. Rom 4:8 (Mizo CL) chhiar rawh. Kan lo tihsual pawhin, eng nge 
Pathianin a tihloh tûra a sawi?
Sualna kan chungah a ruat lovang; chumi awmzia chu, kan 
sualna angin kan chungah a ti dawn lo a ni

14. Hebrai 8:12-13 chhiar rawh. Thuthlung Tharah hian Pathianin 
eng nge a tihloh tûra a tiam?
Kan sualte a hre reng dâwn tawh lo a ni

15. Ephesi (Mizo KJV) 2:5, 8-9 chhiar rawh. Engtin nge chhandam 
kan nih?
A khawngaihna vângin; chu chu, kan chunga phuloh duhsakna 
leh a ngilneihna vângin

16. Tita 3:5 (Mizo KJV) chhiar rawh. Engtin nge chhandam 
kan nih loh?
Dik taka hna kan thawh vâng ni lovin

 Engtin nge chhandam kan nih?
A khawngaihna avângin min chhandam a; piantharnain min sil 
fai a, Thlarau Thianghlimin min siam thar leh ta a ni.

17. Ephesi 1:6 (Mizo KJV) chhiar rawh. A ________________ 
avânga min chhandam avângin chatuanin Pathian kan fak dâwn 
a ni. Duhtaka-ah (Krista Isuaah) chuan ________________ min 
siam ta si a.
Khawngaihna / pawm tlâkah

ZIRLAI 11-NA
HMANGAIH KA NI, KA HMÊL A ṬHA

By Don Krow

Nikhat chu, Michaela hi a zirlaipui chungchânga thurûk 
pawimawh tak mai min rawn hrilh tûrin ka office-ah a lo kal a. Charis 
Bible College-ah ka zirtîrna pakhata ka zirt$r angin, Patricia-in a 
lehkhabuah ama chungchâng eng emaw a lo ziak ni awm tak a ni. A 
lehkhabuah chuan he thu hi a chuang a: “Hmangaih ka ni, ka hmêl 
a ṭha”, leh a dangte. Praticia-i chu miten amah an ngaihven theih 
nâna thawmhnaw eng emaw tak ha reng ṭhîn mi hi a ni a. Patricia-in 
hetiang thu a phuahchhuahna chhan tak chu, hmangaih leh hmelṭhaah 
a inngai lova, mahse hnawl leh hmangaihloh-ah erawh chuan a inngai 
thung si a ni.

Mihring kan nih angin mamawh eng emaw kan nei vek a – 
hmangaih nih duhna te, pawm nih te leh hlut nih te, tin, mi pawimawh 
nih ve te leh Pathian nên kan inrem a ni tih hriat te kan duh ṭhîn a ni. 
Vawiin nia sakhuana tamtak chuan hmangaih tlâk loh, hlut loh leh 
pawmtlâk lovah min inngaihtîr ṭhîn a. Setana kulhpui nghet lian ber 
pakhat ringtute do nâna a hman chu insit leh thiam loh chang anga 
inngaihna hi a ni a, mahse chutihrualin chumi avâng chuan thlarau mi 
viau angin min inngaihtîr leh lawi bawk si a ni.

Zawhna chu hei hi a ni: In zînga mi hi Isua hnêna in lo kal 
hmasak berin a hmangaih che a nimai lova, amah i pawm a nih chuan 
amah chu i fel famkimna a ni dâwn a ni tiin an hrilh che u em? A 
nihna takah phei chuan, felna a pêk tûr che chu felna i la mamawh tûr 

zawng zawng a ni. (1 Korinth 1:30 chuan, “Nangni erawh chu ama 
zârah Krista Isuaah chuan in awm a ni; ani chu Pathian hnên ata 
kan tân finnaah siam a ni, felnaah te, thianghlimnaah te, tlannaah 
te nên”). Hei hi Chanchin Ṭha thu lâwmawm a ni: “Chanchin Ṭha 
chu ka zahpui si lo va; tu pawh a ring apiangte tân chhandamna tûra 
Pathian thiltihtheihna a ni si a; a tîrah Juda mi tân a ni a; tin, Grik 
mi tân pawh a lo ni leh a. Chumiah chuan rin lehzual nân, rinnain 
Pathian felzia chu a lo lang a, “Mi fel chu rinnain a dam ang,” tia 
ziak ang khân.” (Rom. 1:16-17). “Amaherawhchu, hna thawk lova, 
Pathian ngaihsak lo, thiam chantîrtu ring zâwka rinna chu, ama 
felnaa ruat a ni.” (Rom. 4:5). Pathianin rinnaah rinna nghat turin 
emaw eng emaw nei tura rinna nei tûrin emaw min ko lova, amah 
ring tâwk tûr leh amahah nghet taka innghat tûrin min ko z^wk a ni.

Pathianin tûna a hmangaih che ang bâk khân a hmangaih thei lo 
che. Amah chu hmangaihna a ni (1 Johana 4:8). Mahse i dawn belhin, 
i hriat belhin, a tak takin i tawnhriat belh thei a ni. I rintâwk zawh 
poh leh Pathian hmangaih belin i inhmu dâwn a ni. Baibul chuan, 
“Amahin min hmangaih hmasak avângin kan hmangaih a ni”, a ti a 
(1 Johana 4:19). Hemi thu hi ngaihtuah la, ring la, chang ang che!

ZAWHNA LEH BAIBUL CHÂNG HMAN TÛRTE

1. Rom 8:38-39 (Mizo KJV) chhiar rawh. Tirhkoh Paulan eng nge ni 
hrechiang a intih?

ROM8:38-39 (Mizo KJV) – Thihna te, nunna te, Vântirhkoh te, 
lalna te, thiltihtheihna te, thil awm mêk te, thil lo la awm tûr te, 
[39] sânna te, thûkna te, thil siam dang rêng rêng pawhin, kan 
Lalpa Krista Isuaa awm Pathian hmangaihna laka ta chu min 
ṭhen thei lo vang tih ka hre chiang a ni.

2. Bible College-a ka kal laiin, Professor(Zirtîrtu) pakhat kan nei 
a, ani chuan he thuziak hi a sem a: “Thiamchanna chu Pathian 
rorêlna thiltih niin, amah ring apiang mifel-a a puanna chu a ni, 
mifel-ah a siam ni lovin” a ti a. Keimaha Pathian thu ka zir tâk 
hnu hian thiamchanna chu felna thilpêk, Pathian mit hmuha mifela 
min siamtu a ni tih chu ka awih ta a ni. Rom 5:19 chhiar rawh. Isua 
Krista thuawihna vângin (Dân a zawm kim leh Kraws-a a tawrhna 
vângin), mi tamtak chu:

 A. Mifela puan an ni ang

 B. Mifela ngaih an ni ang

 C. Mifela siam an ni ang

ROM 5:19 – Mi pakhat tihmawh avâng khân mi tam tak chu mi 
sual an lo ni ta a; chutiang bawkin mi pakhat tihawih avâng khân 
mi tam tak chu mi fel an lo ni ang.

3. 2 Korinth 5:21 chhiar rawh. “Amahah [Isua Kristaah] chuan  
________________ kan lo nih theihna tûrin, sual rêng rêng hre 
lo chu Pathianin keimahni avângin sualah a [Pathianin] siam a” 
(bracket ami hi ka ziah).

2 KORINTH 5:21 – Amahah chuan Pathian felna kan lo nih 
theihna tûrin, sual rêng rêng hre lo chu Pathianin keimahni 
avângin sualah a siam a.

4. Kolossa 1:21-22 chhiar rawh. Isua Krista chu leiah lo kalin 
kan sualna avângin a thi a ni. Hemi avâng hian, mi thianghlim, 
sawiselbo leh pawi sawi lovin _____________ kan ding a ni:

 A. I kawppui mithmuhah

 B. I ṭhiante mithmuhah

 C. Pathian mithmuhah

KOLOSSA 1:21-22 – Tin, nangni hmâna in thiltih sualnaah khân 
ama lakah ṭhenin in lo awm a, in rilruah chuan a hmêlma in lo nih 
bawk kha; nimahsela, tûnah zawng, a hmaah chuan thianghlim 
tak leh, hmêlhem lo leh sawisêl bova a dintîrna tûr che uin, a 
thihnain a tisa taksaah chuan amah nên a inremtîr tawh che u a ni.

5. Ephesi 1:6 (Mizo KJV) chhiar rawh. A khawngaihna ropuizia kan 
fak ve theih nân, ________________  min siam ta a ni.

EPHESI 1:6 (Mizo KJV) – A khawngaihna ropuizia kan fak ve 
theih nân, Duhtaka-ah chuan pawm tlâkah min siam ta a ni.

6. Hebrai 10:14 chhiar rawh. Isua leh kraws-a a inhlanna avângin 
engtia rei nge tihfamkim kan nih ang? 

 A. Sual i tih leh hma zawng

 B. Biakina i kal leh hma zawng

 C. Chatuanin

HEBREWS 10:14-17 – Thilhlan pakhat chauhvin tihthianghlim 
tawhte chu chatuan atân a tifamkim tawh si a. [15] Tin, Thlarau 
Thianghlim pawh chuan min hriattîr bawk a: [16] “Chûng ni 
hnuah chuan an hnêna thu ka thlun tûr chu hêng hi a ni,” Lalpan 
a ti; [16]“an thinlungah ka thupêkte ka dah ang a, an rilruah 
ka ziak bawk ang,” tia a sawi hnu khân, [17] “an sualte leh an 
bawhchhiatnate, ka hre reng tawh lo vang,” a ti si a.

7. Hebrai 10:15-17 chhiar rawh. Thuthlung Tharah hian, Pathianin 
kan sualnate hriatreng chungchângah tiam a nei a:

 A. Thil sual kan tih apiangin a hre leh ang

 B. Sawma pakhat kan pêk lohvin a hre leh ang

 C. A hre reng tawh lo vang 

8. Rom 6:1-2 chhiar rawh. Pathian khawngaihna chu kan sualna 
zawng zawng aiin a ropui zâwk a ni.  Khawngaihna chu ropuia a 
lan theih nân sualin kan awm reng dâwn em ni?

ROM 6:1-2 – Eng nge kan sawi tâk ang le? Khawngaihna chu a 
pun lehzual theih nân sualin kan awm reng dâwn em ni? [2] Hnai 
lo ve. Keini sual kawnga thi tawh sualin engtin nge kan la nun 
theih cheu vang? 

9. Hebrai 9:12 chhiar rawh. Eng ang tlanna (kan sualnate avânga 
hremna kan tawh tûr aṭanga zalenna) nge Isuan min pêk sak?

 A. Reilote atâna tlanna

 B. A ṭhen a zara tlanna

 C. Chatuana tlanna

HEBRAI 9:12 – Kan tân chatuana tlanna hmu tawhin, kêlte leh 
bâwngnote thisen vâng ni lovin, ama thisen vâng zâwkin Hmun 
Thianghlimah chuan vawi khatah a lo lût tlingtla ta nghâl a.

10. Rom 8:33 chhiar rawh. Pathian mi thlante hêk thei tu emaw 
hming han sawi teh.

ROM 8:33 – Pathian mi thlante chu tuin nge hêk ang? Thiam 
chantîrtu kha Pathian a ni si a.

11. Rom 8:34 chhiar rawh. Pathian mite thiamloh chantîr thei tu 
emaw hming han sawi teh.

ROM 8:34-35 – Tuin nge thiam loh chantîr ang? Thia kha Krista 
Isua chu a ni si a; a ni, tho leh ta zâwka, Pathian ding lama awma 
min sawisaktu bawka kha a ni. [35] Krista hmangaihna ata chu 
tuin nge min ṭhen ang? Hrehawmnain emaw, lungngaihnain 
emaw, tihduhdahnain emaw, ṭâmin emaw, saruaknain emaw, 
hlauhawmnain emaw, khandaihin emaw min ṭhen ang em ni?

12. Rom 8:35 chhiar rawh. Pathian hmangaihna ata Kristiante 
ṭhenhrang thei tu emaw hming han sawi teh.

13. Rom 8:31 chhiar rawh. He discipleship zirlai thu khaikhâwmna 
chu eng nge ni ang?

ROM 8:31 – Chûng thûah chuan eng nge kan sawi ang le? 
Pathian kan lama a ṭan chuan tuin nge min do thei ang?

ZAWHNA CHHÂNNATE

1. Rom 8:38-39 (Mizo KJV) chhiar rawh. Tirhkoh Paulan eng nge ni 
hrechiang a in tih?
Thihna te, nunna te, Vântirhkoh te, lalna te, thiltihtheihna te, 
thil awm mêk te, thil lo la awm tûr te, [39] sânna te, thûkna te, 
thil siam dang rêng rêng pawhin, kan Lalpa Krista Isuaa awm 
Pathian hmangaihna laka ta chu min ṭhen thei lo vang tih a hre 
chiang a ni.

2. Bible College-a ka kal laiin, Professor (Zirtîrtu) pakhat kan nei 
a, ani chuan he thuziak hi a sem a: “Thiamchanna chu Pathian 
rorêlna thiltih niin, amah ring apiang mifel-a a puanna chu a ni, 
mifel-ah a siam ni lovin” a ti a. Keimaha Pathian thu ka zir tâk 
hnu hian thiamchanna chu felna thilpêk, Pathian mit hmuha mifela 
min siamtu a ni tih chu ka awih ta a ni. Rom 5:19 chhiar rawh. Isua 
Krista thuawihna vângin (Dân a zawm kim leh Kraws-a a tawrhna 
vângin), mi tamtak chu:
C. Mifela siam an ni ang

3. 2 Korinth 5:21 chhiar rawh. “Amahah [Isua Kristaah] chuan  
_____________ kan lo nih theihna tûrin, sual rêng rêng hre lo chu 
Pathianin keimahni avângin sualah a [Pathianin] siam a” (bracket 
ami hi ka ziah).
“Pathian felna”

4. Kolossa 1:21-22 chhiar rawh. Isua Krista chu leiah lo kalin 
kan sualna avângin a thi a ni. Hemi avâng hian, mi thianghlim, 
sawiselbo leh pawi sawi lovin ______________  kan ding a ni:
C. Pathian mithmuhah

5. Ephesi 1:6 (Mizo KJV) chhiar rawh. A khawngaihna ropuizia kan 
fak ve theih nân, ________________ min siam ta a ni.                                                                                                             
Duhtaka-ah (Kristaah) chuan pawm tlâkah min siam ta a ni

6. Hebrai 10:14 chhiar rawh. Isua leh kraws-a a inhlanna avângin 
engtia rei nge tihfamkim kan nih ang?
C. Chatuanin

7. Hebrai 10:15-17 chhiar rawh. Thuthlung Tharah hian, Pathianin 
kan sualnate hriatreng chungchângah tiam a nei a:
C. A hre reng tawh lo vang

8. Rom 6:1-2 chhiar rawh. Pathian khawngaihna chu kan sualna 
zawng zawng aiin a ropui zâwk a ni.  Khawngaihna chu ropuia a 
lan theih nân sualin kan awm reng dâwn em ni?
Ni lo. Pathianin a khap a ni!

9. Hebrai 9:12 chhiar rawh. Eng ang tlanna (kan sualnate avânga 
hremna kan tawh tûr aṭanga zalenna) nge Isuan min pêk sak?
C. Chatuana tlanna

10. Rom 8:33 chhiar rawh. Pathian mi thlante hêk thei tu emaw 
hming han sawi teh.
Tumah an awm lo

11. Rom 8:34 chhiar rawh. Pathian mite thiam loh chantîr thei tu 
emaw hming han sawi teh.
Tumah an awm lo

12. Rom 8:35 chhiar rawh. Pathian hmangaihna ata Kristiante 
ṭhenhrang thei tu emaw hming han sawi teh.
Tumah an awm lo

13. Rom 8:31 chhiar rawh. He discipleship zirlai thu khaikhâwmna 
chu eng nge ni ang?
Pathian kan lama ṭang a nih chuan, tumah min do thei an awm 
lo a ni

By Don Krow

Vawikhat rinnaa thiltihin a “chhandam” thei em, chhunzawm 
lohin awm ta se? Lo tâwp ta pawh nise thutiam chu a la chang thei 
tho ang em? Abrahama chuan Lalpa chu a ring a, chu chu a felnaa 
ruatsak a ni a (Gen. 15:6). Abrahama rinna hi lo tâwp ta se, felnaa 
ruat a nihna chu a tâwp ang em?

Baibul aṭang chuan, “rinna” chu vawi khat thiltih-ah (past tense) 
a kimin a inṭan a ni tih kan hria a, mahse Kristian nunah a kal zêl 
niin Greek ṭawnga thiltih mêk sawina (present tense) chuan a sawi a. 
Thupêk tûn hun (present tense) a pêk rêng rêngte chu chhunzawm, 
tih nawn, emaw kenkawh zawm beisei a ni ṭhîn. Tûn hun sawina 
(present tense) thu kan hmanin, a hnuaia thu kan hman tûrte hi Baibul 
chhiartute hnênah han hrilhfiah thei ila chuan Baibul chhûng thu a 
hriatthiamna chu ṭangkai takin hma kan sawntîr ngei ang le. Chûng 
thute chu: ti nawn fo; a awmzia chu, ti ṭha ti ṭha leh, chatlak lovin, 
chhum lo chat lo, chîn dân angin, tih ṭhan angin, nunphung angin, 
emaw khaihlak lovin.

A hnuaia thute hi ngaihtuah la, tin Greek ṭawnga tûn hûn sawina 
(present tense) -in a nghawng dân te:

Johana 3:16 – Pathianin khawvêl a hmangaih êm êm a; 
chutichuan, a Fapa mal neih chhun a pe a, amah chu tu pawh a 
ring [tûn hun: a ring a, tin, a rin chhunzawm zel] apiang an boral 
lohva, chatuana nunna an neih zâwk nân. (Bracket ami hi ka ziah)

Hebrai 10:14 – Thilhlan pakhat chauhvin tihthianghlim 
tawhte [tûn hun: a tihthianghlim tawhte leh a tihthianghlim mêkte 
chu, chu thilhlan pakhat chuan chatuanin a tifamkim tawh a ni] chu 
chatuan atân a tifamkim tawh si a. 

New King James Version chuan “being sanctified”, 
“tihthianghlim tawh leh tihthianghlim zêl”, tiin a sawi a. New 
International Version pawhin “being made holy” a ti a ni. (Bracket 
chhûnga mi leh sawi zauhna hi keima ziah)

1 Johana 3:9 (Mizo CL) – Tu pawh Pathian hrin chuan, 
Pathian chi chu amahah a awm reng [tûn hun: Pathian chi chu 
amaha  a awm a, a awm chhunzawm reng] avângin thil sual a ti 
lo; Pathian hrin a nih avângin sual pawh a sual thei lo.; Pathian 
hrin a nih avângin thil a tisual thei hek lo [tûn hun: chu chu, 
simna thinlung nei lo ang hrimin, a nunphung angin, thil a tisual lo]. 
(Bracket ami hi ka ziah)

Marka 1:15 (Mizo KJV) – “Hun chu a lo thleng ta e, Pathian 
lalram pawh a lo hnai ta. Sim ula [tûn hun: a awmzia chu, sim 
ula, tin, a hun azir emaw a ṭul ang zêlin sim chhunzawm rawh u], 
Chanchin Ṭha hi ring [tûn hun: a awmzia chu, ring ula, ring 
chhunzawm] rawh u,” a ti zêl a. (Bracket ami hi keima ziah)

Johana 5:24 – “Tihtak meuhvin, tihtak meuhvin ka hrilh 
a che u, tu pawh ka thu hriaa mi tîrtu ring [tûn hun: tin, ring 
chhunzawm] chuan chatuana nunna a nei tawh, thiam lohvin a 
awm lo va, thihna ata a chhuak a, nunnaah a lût ta zâwk a ni. 
(Bracket ami hi ka ziah)

Luka 15:7 – Ka hrilh a che u, chutiang bawkin mi fel 
sawmkua leh pakua sim chuan tûr nei lote chungah ai chuan, mi 
sual pakhat sim [tûn hun: tin, sim chhunzawm] chungah hian vâna 
mi an lâwm zâwk ang. (Bracket ami hi ka ziah)

Tirhkohte 17:30 – Chutichuan, Pathianin kan hriat loh laite 
a hai der ṭhîn a; nimahsela, tûnah hian ram tina mi zawng zawng 
sim [tûn hun: tin, sim chhunzawm] tûr thu a pe [tûn hun: tin, thu a 
pe chhunzawm] ta a ni. (Bracket ami hi ka ziah)

Johana 6:47 (Mizo KJV) – Tihtak zetin ka hrilh a che u, 
tûpawh mi ring [tûn hun: tin, ring chhunzawm] chuan chatuana 
nunna a nei tawh.  (Bracket ami hi ka ziah)

Rom 4:5 – Amaherawhchu, hna thawk lova, Pathian 
ngaihsak lo, thiam chantîrtu ring [tûn hun: tin, ring chhunzawm] 
zâwka rinna chu, ama felnaa ruat a ni.  (Bracket ami hi ka ziah)

Tirhkohte 26:20 (Mizo KJV) – Damaska mite hnênah leh 
Jerusalema mite hnênah ka puang hmasa ber a, Judai ram pum 
puia mite hnênah te, Jentailte hnênah te chuan an lo sima [tûn 
hun: tin, sim chhunzawm], Pathian lam an hawia [tûn hun: tin, 
hawi chhunzawm], sim hming pu tlâka hna an thawh [tûn hun: tin, 
hna thawh emaw tih chhunzawm, an sim tih lantîrna tûrin] theihna 
tûrin ka hril zâwk ṭhîn a ni. (Bracket ami hi ka ziah)

Khaikhâwmna: Tûn hun (present tense) thu hi Baibulah a za 
têl teh meuh hman a ni. Hemi thu kaihnawih-a Baibul thu zawng 
zawng rawn tarlan hi ka tum a ni lova. Chhandamna tûra rinnain a 
tum thutak chu hei hi a ni: a chhunzawm zêl a, tin Arminianism leh 
Calvinism theology-ten a zirtîr ve ve a ni, thlîr dân hrang aṭanga lo 
awm chu ni mah se. 

Calvinism chuan chatuan himna/tiamkamna a chhâl a, tin, ringtu 
dik takte pawh an inchhuihin an tlu palh ve thei a, mahse Kristian 
rinnaah chuan an tho leh zel ang tiin a zirtîr a ni (1 Kor. 1:8). Chatuan 
himna/tiamkamna ringtute chuan Kristian dik takte chu sual thihsanna 
an chang tawh a, an awm chhunzawm tawh lovang tih an ring bawk 
a ni (Rom. 6:1-3). A hnua Krista a puma hawisantute chuan, an lo 
piangthar lo reng reng tih an lantîr a ni (1 John 2:19).



108

Zirlai 12-na                                                       Chhandamna Rah - Part 1

Arminian theology chuan ringtu dik takte chu an Kristian rinna 
aṭangin an tlu thei a ni tiin a zirtîr a. A tlute chuan an chhandamna an 
hloh emaw an chân a ni tiin a tlângpuiin an ring a, an zirtîr a ni.  An 
kalpui dânah chuan Kristian ti-a a hming chauha kohte nun helhmang 
tak leh suahsual rawng bâwl lui tlat te, sim an ni tih lantîrna tûra 
engmah rah chhuah nei lo te, chûng mite tân chuan hmun a awm lo 
an ti a ni.

Tirhkoh Johana chuan heti hian a sawi a, ““Sual ka nei lo,” 
kan tih chuan mahni leh mahni kan inbum…a ni.” (1 Johana 1:8), 
chutihrualin heti hian a sawi bawk, “Tu pawh Pathian hrin chuan…
thil a tisual ṭhîn lo” (1 John 3:9). Hetah hian thu inkalh, mak si, 
dik thei bawk si kan nei a, chutihrualin Baibul nêna inmil lo a ni 
si lo. Kristian zawng zawngin an tisual (1 Johana 1:8), chutihrualin 
Kristian zawng zawngin thu an awih (1 Johana 2:3). Kristiante-ah 
chuan sual leh tîsana chu a la awm mêk a, mahse sual chu an lalpa 
emaw anmahni nihna ber a ni thei tawh lo a ni (1 John 3:9). Simna dik 
tak leh rinna chuan rilru danglamna, thinlung inthlak, kawng zawh 
danglamna a phût a ni, famkim ṭhapna ni kher lo mah se (Tirhkohte 
26:18 leh 1 Johana 1:8). “Rah” chu rinna dik leh takna fiahna a la ni 
reng a ni. Rinna chu ringtu dik tak nungchang leh a zuitu thiltihte 
thlarau lama fiahna chiang tak a ni. Hemi hi Hebrai bung 11-a rinnaa 
entawn tûrte-ah khan târlan a ni a, an thiltihin a zuinaah khân an 
rahchhuah a hmuh theih a ni. A sawi dân dangah chuan, kan thiltih 
chu eng nge kan rinin a rawn hrinchhuah a ni. Jakoba 2:18 chuan heti 
hian a sawi a, A ni, mi tuin emaw, “Nangin rinna i nei a, keiin thiltih 
ka nei a ni; i rinna chu i thiltih tel lovin mi entîr rawh; tin, keiin ka 
thiltihin ka rinna ka entîr ang che”.

Tirhkohten thiltih chungchâng a ṭha lo lama an sawiin, “Dân 
thiltih” an kâwk a, chu chu, chhandam a nih theih nâna engpawh miin 
thawhchhuah a tum chu a ni.

Baibul hian chhandamna rah pawh a sawi a, chu chu thiltih 
ṭha emaw rinnaa thiltih a ni. Chûng hnathawh emaw thiltih chu 

simna leh rinna aṭanga lo chhûak niin (Tirh. 26:20, Matt. 3:7-10, 
1 Thess. 1:3, leh Jakoba 2:14-26), chhandamna an tichiang a ni. 
Simna leh rinna pumkhatzia lanna chu rah inang emaw finfiahna 
inang emaw an nei: chu chu thilṭha tih a ni. Thilṭha tih avânga 
chhandam kan ni lova, mahse thilṭha ti tûra chhandam kan ni (Eph. 
2:8-10 avânga chhandam leh ti tûra chhandam inan lohna). Thiltihte 
chu rinna takzia fiahna a ni a, tin khawngaihna, mi nun leh an thiltih 
khawih danglam chhunzawm lo chu Pathian khawngaihna dik tak 
anga ngaih theih a ni lo (Tita 2:11-12). Ringtu diktakte chu an rah 
aṭangin hriat an ni dâwn tih Isuan a zirtîr a ni. (Matt. 3:8, 7:16-20, 
25:34-40; Johana 13:35, 14:23; Tirh. 26:20; Rom 2:6-11; Jakoba 
2:14-18; leh 1 Johana 3:10).

ZAWHNA LEH BAIBUL CHÂNG HMAN TÛRTE

1. Thupêk zawng zawng tûn hun (present tense) a pêkte chu  
________________ beisei an ni.

2. Johana 3:16 chhiar rawh. Greek ṭawnga tûn hun en hian eng nge 
Johana 3:16 hian a tarlan?

JOHANA 3:16 – Pathianin khawvêl a hmangaih êm êm a; 
chutichuan, a Fapa mal neih chhun a pe a, amah chu tu pawh a 
ring apiang an boral lohva, chatuana nunna an neih zâwk nân.

3. 1 Johana 3:9 (Mizo CL) chhiar rawh. Tupawh Pathian hrin chuan 
thil a tisual ṭhîn lo. Hei hian eng nge a kawh tum?

1 JOHANA 3:9 – Tu pawh Pathian hrin chuan Pathian chi 
amahah a awm reng avângin thil a tisual ṭhîn lo; Pathian hrin a 
nih avângin thil a tisual thei hek lo.

4. Luka 15:7 chhiar rawh. Mi sual pakhat ________________ 
chungah hian vâna mi an lâwm zâwk ang.

LUKA 15:7 – Ka hrilh a che u, chutiang bawkin mi fel sawmkua 
leh pakua sim chuan tûr nei lote chungah ai chuan, mi sual pakhat 
sim chungah hian vâna mi an lâwm zâwk ang.

5. Tirhkohte 17:30 chhiar rawh. Pathianin ram tina mi zawng zawng            
________________ tûrin thu a pe a ni.

TIRHKOHTE 17:30 – Chutichuan, Pathianin kan hriat loh laite 
a hai der ṭhîn a; nimahsela, tûnah hian ram tina mi zawng zawng 
sim tûr thu a pe ta a ni, ni a tiam avângin.

6. Tirhkohte 26:20 (Mizo KJV) chhiar rawh. He châng hian eng nge 
a tarlan?

TIRHKOHTE 26:20 (Mizo KJV) – Damaska mite hnênah leh 
Jerusalema mite hnênah ka puang hmasa ber a, Judai ram pum 
puia mite hnênah te, Jentailte hnênah te chuan an lo sima, Pathian 

lam an hawia, sim hming pu tlâka hna an thawh theihna tûrin ka 
hril zâwk ṭhîn a ni.

7. 1 Johana 2:3 chhiar rawh. Eng nge Pathian nêna mimal inlaichînna 
neih, amah hriatchianna chuan a hrinchhuah? 

1 JOHN 2:3 – Tin, a thupêkte pawm kan nih chuan, chumiah 
chuan amah kan hria tih kan inhria e.

8. Jakoba 2:18 chhiar rawh. Jakoba chuan heti hian a sawi a, 
“Nangin rinna i nei a, keiin thiltih ka nei a ni; i rinna chu i thiltih 
tel lovin mi entîr rawh (chu chu thiltih theih loh a ni); tin, keiin ka 
________________ ka rinna ka entîr ang che”. 

JAKOBA 2:18 – A ni, mi tuin emaw, “Nangin rinna i nei a, keiin 
thiltih ka nei a ni; i rinna chu i thiltih tel lovin mi entîr rawh; tin, 
keiin ka thiltihin ka rinna ka entîr ang che.

9. 1 Thessalonika 1:2-3 chhiar rawh. Hnathawh emaw thiltih, rinna 
aṭanga lo chhûak chu ________________ anga ngaih a ni.

1 THESSALONIKA 1:2-3 – Kan Pathian leh Pa hmaah chuan 
rinna avânga in thiltihzia te, hmangaih avânga in thawh rimzia te, 
kan Lalpa Isua Krista beisei avânga in chhelzia te kha theihnghilh 
lova hre rengin, [3] kan ṭawngṭainaahte chuan in hming lamin, 
nangmahni zawng zawng avângin Pathian hnênah lâwmthu kan 
hril fo ṭhîn a ni.

10. Galatia 2:16, 21 chhiar rawh. Dân thiltihte chu miin an thiltihte 
aṭanga chhandamna emaw ________________ (châng 21) neih an 
tumna hi a ni. An chhandam thei lo, chhandam tûrin thiltihtheihna 
an nei lo. 

GALATIA 2:16 – Nimahsela, Dân thiltihte avângin mi thiam 
changin a awm lo va, Isua Krista rin avâng chauhvin thiam 
changin a awm zâwk tih kan hre si a, keini pawhin Dân thiltih 
avâng ni lovin, Krista rinna avânga thiam changa kan awm theih 

nân Krista Isua chu kan ring a ni; dân thiltihte avângin mihring 
rêng rêng thiam changin an awm dâwn si lo.

GALATIA 2:21 – Pathian khawngaihna chu ka bawh bo lo ve; 
Dân avânga felna a awm si chuan Krista chu a thlâwnin a thi a 
ni ang.

11. Rom 2:7-10 chhiar rawh. Heng chângte hian eng ang mite pahnih 
rah nge a hrilhfiah?

ROM 2:7-10 – Thil ṭha ti fan fana, ropuina leh chawimawina leh 
boral theih lohna zawngtute hnênah chuan chatuan nunna a pe 
ang; [8] amaherawhchu, kawhmawh bâwla, thutak zâwm lova, fel 
lohna zâwm zâwktute chungah chuan thinurna leh thinrimna te, 
[9] hrehawmna leh lungngaihna nasa takte a awm ang, mihring 
thil tisual apiangte thlarau chungah a awm ang, Juda mi thlarau 
chungah a awm hmasa ang a, Grik mi thlarau chungah a awm 
leh ang. [10] Amaherawhchu, thil ṭha titu apiang hnênah chuan 
ropuina te, chawimawina te, thlamuanna te pêk a ni ang, Juda mi 
hnênah pêk hmasak a ni ang a, Grik mi hnênah a ni leh ang. 

ZAWHNA CHHÂNNATE

1. Thupêk zawng zawng tûn hun (present tense) a pêkte chu ______
_________________________________  beisei an ni.
Tih chhunzawm emaw tih ṭhat nawn reng

2. Johana 3:16 chhiar rawh. Greek ṭawnga tûn hun en hian eng nge 
Johana 3:16 hian a tarlan?
Pathianin khawvêl a hmangaih êm êm a; chutichuan, a Fapa 
mal neih chhun a pe a, amah chu tu pawh a ring [tûn hun: a ring 
a, tin, a rin chhunzawm zel] apiang an boral lohva, chatuana 
nunna an neih zâwk nân.

3. 1 Johana 3:9 (Mizo CL) chhiar rawh. Tupawh Pathian hrin chuan 
thil a tisual ṭhîn lo. Hei hian eng nge a kawh tum?
Tu pawh Pathian hrin chuan, Pathian chi chu amahah a awm 
reng [tûn hun: Pathian chi chu amaha a awm a, a awm chhunzawm 
reng] avângin thil sual a ti lo; Pathian hrin a nih avângin sual 
pawh a sual thei lo; Pathian hrin a nih avângin thil a tisual 
thei hek lo [tûn hun: chu chu, simna thinlung neilo ang hrimin, a 
nunphung angin, thil a tisual lo].

4. Luka 15:7 chhiar rawh. Mi sual pakhat  _________________  
chungah hian vâna mi an lâwm zâwk ang.
Sima, sim chhunzawm zel

5. Tirhkohte 17:30 chhiar rawh. Pathianin ram tina mi zawng zawng 
_____________________________ tûrin thu a pe a ni.
Sima, sim chhunzawm zel

6. Tirhkohte 26:20 (Mizo KJV) chhiar rawh. He châng hian eng nge 
a tarlan?
Damaska mite hnênah leh Jerusalema mite hnênah ka puang 
hmasa ber a, Judai ram pum puia mite hnênah te, Jentailte 
hnênah te chuan an lo sima [tûn hun: tin, sim chhunzawm], 

Pathian lam an hawia [tûn hun: tin, hawi chhunzawm], sim 
hming pu tlâka hna an thawh [tûn hun: tin, hna thawh emaw tih 
chhunzawm, in sim tih lantîrna tûrin] theihna tûrin ka hril zâwk 
ṭhîn a ni. 

7. 1 Johana 2:3 chhiar rawh. Eng nge Pathian nêna mimal inlaichînna 
neihin a hrinchhuah, amah hriatchianna chuan?
A sawi apiang tih zelna leh a thupêkte zawmna

8. Jakoba 2:18 chhiar rawh. Jakoba chuan heti hian a sawi a, 
“Nangin rinna i nei a, keiin thiltih ka nei a ni; i rinna chu i thiltih 
tel lovin mi entîr rawh (chu chu thiltih theihloh a ni); tin, keiin ka 
____________________________ ka rinna ka entîr ang che.”
Thiltihin, emaw ka thiltih aṭangin

9. Thessalonika 1:2-3 chhiar rawh. Hnathawh emaw thiltih, rinna 
aṭanga lo chhûak chu ________________ anga ngaih a ni.
Rinnaa thiltih

10. Galatia 2:16,21 chhiar rawh. Dân thiltihte chu miin an thiltihte 
aṭanga chhandamna emaw _________________ (châng 21) 
neih an tumna hi a ni. An chhandam thei lova, chhandam tûrin 
thiltihtheihna an nei lo.  
Felna

11. Rom 2:7-10 chhiar rawh. Heng chângte hian eng ang mite pahnih 
rah nge a hrilhfiah?
Ringtute leh ringlomite

By Don Krow

He Baibul thu hi lo ngaihtuah chiang teh: “Hemiah hian Pathian 
fate leh Diabola fate a hriat a ni; tu pawh felna ti lo chu Pathian 
aṭanga chhuak a ni lo, a unau hmangaih lova pawh chu Pathian 
aṭanga chhuak a ni hek lo” (1 Johana 3:10). “Hei hi kan inchhandam 
dân”, a ti lo va. “Hemiah hian Pathian fate a hriat a ni”, a ti zâwk 
a ni. (1 Johana 3:10, sawi uarna hi keima ziah).

Isuan heti hian a sawi a, “Anmahni chu an rahah in hre mai 
ang.”  (Matt. 7:20, sawi uarna hi keima ziah)

Baibulah hian, Pathianin chhandamna hi kawng hnihin a sawi 
a: (1) chhandamna chu khawngaihna avânga rinnain chan a ni (Eph. 
2:8-9) leh (2) chhandamna chang tawh zawng zawngina thilṭha an 
tih tûr chu (Eph. 2:10). Engati nge ringtu rahchhuah tûr lam hi sawi 
kan tîm tlat le? Chûng lam thu chu Baibul hian zak lovin a sawi si 
a. Hemiah hian Pathian lalram leh Pathianin ro a rêlna hnuaiah kan 
awm a ni tih kan hria a ni:

1 Johana 2:3-5 – Tin, a thupêkte pawm kan nih chuan, 
chumiah chuan amah kan hria tih kan inhria e. A thupêkte pawm 
si lova, “Amah ka hria,” titu chu mi dawthei a ni, thutak amahah 
a awm lo. Tu pawh a thu pawm erawh chu amahah chuan Pathian 
a hmangaihna a famkim tak zet tawh a ni. Amahah kan awm tih 
hemiah hian kan inhria a ni. (sawi uarna hi keima ziah)



116

Zirlai 13-na                                                       Chhandamna Rah - Part 2

Amah chu mi fel a ni tih in hriat chuan, mi tu pawh felna ti chu 
ama hrin a ni tih in hria e. (1 Johana 2:29). (Hei hian sawi tum a nei a 
ni lo em ni? Pathian leh Krista nihphung chu felna a ni a, tin tu pawh 
felna titu chuan Pathian leh Krista nihphung an ṭawmpui a, a nih loh 
pawhin Johana sawi angin Ama hrin an ni tih an tarlang a ni). 

1 John 3:5-10 – Amah chu sualte la bo tûrin a lo lang tawh 
tih in hria e; amahah chuan sual eng mah a awm si lo va.  Tu 
pawh amaha awm reng chuan thil a tisual lo [Greek ṭawngah 
chuan, he thu hi tûn hun ami a ni a, hei hian tih chhunzawm leh chin 
ṭhan thiltih a sawi a. Baibul chhiartu chuan a chhûngthu a hriatthiam 
belh nân heng thute hi han tarlang ila: ti nawn fo; a awmzia chu, ti 
ṭha ti ṭha leh, chatlak lovin, chhum lo chat lo, chîn dân angin, tih ṭhan 
angin, nunphung angin, emaw khaihlak lovin]; tu pawh thil tisual 
[tûn hun] chuan amah chu a hmu lo va, hriat pawh a hre hek lo. 
Naute u, tu ma bumin awm suh u; felna titu [tûn hun: ti ṭha ti ṭha 
nawn leh] chu a fel a ni, amah a fel ang bawkin. Thil tisualtu [tûn 
hun: nunphung anga chîng ṭhang, an nihphung a nih vângin] chu 
Diabola aṭanga chhuak a ni; Diabola chuan a tîr ata thil a tisual 
si a. Pathian Fapa lo lan chhan ber chu Diabola hnathawhte a 
tih boral theih nân a ni. Tu pawh Pathian hrin chuan Pathian 
chi amahah a awm reng avângin thil a tisual ṭhîn lo [tûn hun: an 
nunphung angin, simna thinlung an nei lo tih an târlang]; Pathian 
hrin a nih avângin thil a tisual [tûn hun: chhum lo chat lovin] thei 
hek lo. Hemiah hian Pathian fate leh Diabola fate a hriat a ni; tu 
pawh felna ti lo [tûn hun] chu Pathian aṭanga chhuak a ni lo, a 
unau hmangaih [tûn hun] lova pawh chu Pathian aṭanga chhuak 
a ni hek lo. (bracket te leh sawi uarnate hi ka ziah) (Johana chuan 
hetia hian a sawi a, “Hemiah hian Pathian fate leh Diabola fate a 
hriat a ni; tu pawh felna ti lo chu Pathian aṭanga chhuak a ni lo, a 
unau hmangaih lova pawh chu Pathian aṭanga chhuak a ni hek lo. 
Piangthar an ni tih lanna hi a pawimawh lovem mawni aw?)

1 Johana 3:14 – Unaute kan hmangaih avângin thihna ata 
kan chhuak a, nunnaah kan lût tawh tih kan hria e. (Sawi uarna 
hi ka ziah)

1 Johana 4:6 – Keini chu Pathian laka mi kan ni a, Pathian 
hretu chuan kan [tirhkohte] thu a ngaithla ṭhîn a; Pathian laka 
mi ni lo chuan kan [tirhkohte] thu a ngaithla ṭhîn lo. Chûngah 
chuan thlarau dik tak leh thlarau dik lo kan hria a ni. (Bracket te 
leh sawi uarna hi ka ziah)

1 Johana 4:8 – Hmangaihna nei lo chuan Pathian a hre lo; 
Pathian chu hmangaihna a ni si a. (Ringtu chhinchhiahna chu 
Hmangaihna a ni, Pathian nihna chu Hmangaihna a ni si a.)

1 Johana 5:2 – Hemiah hian Pathian fate kan hmangaih 
tih kan hria, Pathian kan hmangaiha [tûn hun: Amah hmangaih 
chhunzawm zêl], a thupêkte kan zawm [tûn hun: zawm chhunzawm 
zêl] hian.  (Bracket ami hi ka ziah)

1 Johana 5:18-19 – Tu pawh Pathian hrin chuan thil a tisual 
lo [tûn hun: nunphung angin, sim lo thinlung lantîrin] tih kan hria 
e; Pathian Hrina khân amah chu a hum reng a [tûn hun: a hum 
chhunzawm zêl], mi sual chuan tawh pawh a tawk thei lo rêng a 
ni. [19] Tin, Pathian laka mi kan nih leh khawvêl pumhlûm hi mi 
sual thû thûin a awm tih kan hria e. (Bracket ami leh sawi uarna hi 
ka ziah)

ENGVÂNGIN NGE TIRHKOH JOHANA’N HÊNG 
THUTE KAN TÂN A ZIAH? Chatuana nunna in nei tih in inhriat 
theih nân, nangni Pathian Fapa hming ringtute hnênah hêng thu hi ka 
ziak a ni. (1 Johana 5:13).

Khaikhâwmna: Felna, thianghlimna, hmangaihna, Pathian 
Thlarau rah te chu piantharna tichiangtute an ni. Nangmah ngeiin 
Pathian duh loh zâwng nunphung ṭha lo i neih chuan Amahah huaina 

ngampatna i nei lo tih i hria a ni. Chhia leh ṭha hriatna chuan thiam 
loh min chantîr a, Pathiam lama huaina a awm lo a ni. Tirhkoh Petera 
chuan a kohna leh a thlanna che chu tinghet tûrin a fuih che a (2 Pet. 
1:10); chumi awmzia chu, Pathian ta i ni tih i thinlunga i hriatchian 
theih nân Chanchin Ṭha ropui tak nên i awm dân chu lo inmawi rawh 
se. “Heihi chhandam kan nih dân”, tiin ka sawi lova, “Hemiah hian 
Amahah kan awm tih kan inhria”, tiin ka sawi zâwk a ni.

ZAWHNA LEH BAIBUL CHÂNG HMAN TÛRTE

1. Tirhkohte 8:13 leh 18-22 chhiar rawh. Johana lehkhathawn 
pakhatna hian ringtu dik tak “rah,” emaw lanna chungchâng a sawi 
a. Hêng zawng zawng hi thinlung aṭanga lo chhuak a ni. Ringtu 
thinlung chu dik lova hmuh a nihin (Simona thinlung angte kha), 
eng nge a tih tûra chu ni ang?

TIRHKOHTE 8:13 – Tin, Simona meuh pawhin a âwih ve ta 
a; tin, baptisma a chan zawhin Philipa hnênah a awm reng a, 
chhinchhiahna leh thilmak nasa tak tihte a hmu a, mak a ti hle 
mai ṭhîn a.

TIRHKOHTE 8:18-22 – Tin, tirhkohte kut nghah avânga 
Thlarau Thianghlim pêk a ni tih Simonan a hmuhin, [19] “Hetiang 
thuneihna hi mi pe ve rawh u, tu chungah pawh kut ka nghahna 
apiangin Thlarau Thianghlim an hmuh ve nân,” tiin an hnênah 
tangka pêk a tum ta a. [20] Nimahsela, Peteran a hnênah, “I tangka 
hi i boral rualin boral ve rawh se, Pathian thilpêk tangka suma 
lei i tum avângin. [21] Hêng thûah hian i tel ve lo ve, chan pawh 
i nei hek lo; i rilru Pathian ngaihin a fel lo ve. [22] Chuvângin, i 
sual hi sim la, Lalpa hnênah ṭawngṭai rawh; chutichuan, i rilrua i 
ngaihtuah hi a ngaidam mahna che.

2. 2 Petera 1:5-11 chhiar rawh. Pathian koh leh thlante zîngah tu 
emaw hi a tel ve a ni tih eng nge a finfiahna emaw lanchhuahna ni 
ang?

2 PETERA 1:5-11 – A ni, chumi avâng tak chuan taihmâk tinrêng 
chhuahin, in rinnaah chuan ṭhatna telh ula, in ṭhatnaah chuan 
hriatna telh ula, [6] in hriatnaah chuan insûmna telh ula, in 
insûmnaah chuan chhelna telh ula, in chhelnaah chuan Pathian 
ngaihsakna telh ula; [7] in Pathian ngaihsaknaah chuan unaute 
hmangaihna telh ula, in unaute hmangaihnaah chuan hmangaihna 
telh rawh u. [8] Chûng chu in ta a niha, a pun zêl si chuan, kan 
Lalpa Isua Krista hriatna kawngah hian thatchhe lo leh rah lo 

lovin a siam ṭhîn che u a ni. [9] Tu pawh chûng thil nei lo chu 
mitdel a ni a, hnai têa mi chauh a hmu thei a, a hmânlai sualte 
tlen faisakna chu a theihnghilh ta si a. [10] Chuvângin, unaute 
u, a kohna leh a thlanna che u chu tinghet tûrin taihmâk chhuah 
lehzual rawh u; chûng chu in tih zawngin eng tikah mah in tlu lo 
vang; [11] chutichuan, Isua Krista kan Lalpa leh Chhandamtu 
chatuan rama luh theihna chu an pe ngei dâwn si che u a.

3. Matthaia 25:34-40 chhiar rawh. Heng chângahte hian ringtuten 
eng thil nge an lantîr?

MATTHAIA 25:34-40 – Chumi hunah chuan Lalber chuan a ding 
lama mite hnênah chuan, ‘Ka Pa voh bîkte u, lo kal ula, khawvêl 
siam ṭan tirh ata in tâna ram buatsaih chu chang rawh u; [35] ka 
ril a ṭâmin nangnin ei tûr mi pe a; ka tui a hâlin in tûr mi pe a; 
mikhual ka nihin mi thleng a; [36] saruak ka nihin puan mi sintîr 
a; ka damlohvin mi kan a; tân ina ka awmin ka hnênah in lo kal 
si a,’ a la ti ang. [37] Chumi hunah chuan mi felte chuan, ‘Lalpa, 
eng tikah nge riltâmin kan hmuh chia, ei tûr kan pêk che? Tuihâlin 
kan hmuh chia, in tûr kan pêk che? [38] Eng tikah nge mikhuala 
kan hmuh chia, kan thlen che? Saruaka kan hmuh chia, puan kan 
sintîr che? [39] Eng tikah nge damlovin emaw, tân inah emaw kan 
hmuh chia, i hnêna kan lo kal?’ tiin an la chhâng ang. [40] Tin, 
Lalber chuan an hnênah, ‘Tihtak meuhin ka hrilh a che u, hêng ka 
unau tê berte zînga mi pakhat chunga in tih chu ka chunga ti in 
ni,’ tiin a la chhâng ang.

4. Johana 13:35 chhiar rawh. Engtin nge Isua zirtîrte hriat an nih?

JOHANA 13:35 – In inhmangaih chuan mi zawng zawngin ka 
zirtîrte in ni tih chumiah chuan an hria ang,” a ti a.

5. Matthaia 7:21-23 chhiar rawh. Engvângin nge hêng mite hi Pathian 
lalram aṭanga hnawhchhuah an nih?

MATTHAIA 7:21-23 – ‘Lalpa, Lalpa’ mi ti nazawng chu 
vânramah an lût lo vang a; ka Pa vâna mi duh zâwng titu erawh 

chu an lût ang. [22] Chumi nîah chuan mi tam takin, ‘Lalpa, 
Lalpa, i hmingin thute kan sawiin, i hmingin ramhuaite kan hnawt 
chhuakin, i hmingin thilmak tam tak kan ti ṭhîn lo vem ni?’ an la 
ti ang. [23] Chumi hunah chuan, ‘Nangni thil sual tite u, ka hre 
ngai lo va che u, ka hnên ata kal bo rawh u,’ tiin anni chu ka la 
hrilh ang.

6. Johana 14:23 chhiar rawh. Miin Isua a hmangaih chuan, eng nge a 
tih ang?

JOHANA 14:23 – Isuan a chhâng a, a hnênah, “Miin mi hmangaih 
chuan ka thu a zâwm ang a; ka Pain ani chu a hmangaih ang a, a 
hnênah kan lo kal ang a, a hnênah kan awm reng ang.

7. Tirhkohte 26:20 chhiar rawh. He châng hian eng nge a sawi?

TIRHKOHTE 26:20 – A tîrin Damaska khuaa mite hnênah, 
chumi hnuah chuan Jerusalem khuaa mite hnênah te, Judai ram 
tina mite hnênah te, Jentail-te hnênah te pawh, sim hming pu tlâka 
thil tia, sima Pathian lam an hawina tûrin ka hril zâwk ṭhîn a ni.

8. Jakoba 2:17 chhiar rawh. I rinna chu hnathawh emaw thilṭha tihin 
a zui loh chuan, eng ang rinna nge a nih?

JAKOBA 2:17 – Chutiang bawkin rinna chu thiltih nei lovin 
amah chauhvin a awm chuan thi a ni.

ZAWHNA CHHÂNNATE

1. Tirhkohte 8:13 leh 18-22 chhiar rawh. Johana lehkhathawn 
pakhatna hian ringtu dik tak “rah,” emaw lanna chungchâng a sawi 
a. Hêng zawng zawng hi thinlung aṭanga lo chhuak a ni. Ringtu 
thinlung chu dik lova hmuh a nihin (Simona thinlung angte kha), 
eng nge a tih tûra chu ni ang?
I sual hi sim la, Lalpa hnênah ṭawngṭai rawh; chutichuan, i 
rilrua i ngaihtuah hi a ngaidam mahna che

2. Petera 1:5-11 chhiar rawh. Pathian koh leh thlante zîngah tu emaw 
hi a tel ve a ni tih eng nge a finfiahna emaw lanchhuahna ni ang?
An rinnaah chuan Thlarau nihna zawng zawng an telh a, mi 
thar an nihna chu.

3. Matthaia 25:34-40 chhiar rawh. Heng chângahte hian ringtuten 
eng thil nge an lantîr?
Rinna aṭanga chhuak, a taka thiltih—eitûr nei lo rilṭamte hnêna 
eitûr pêk, midangte lo mikhual, thlahthlama awmte hnêna 
hâktûr pêk, damlote ngaihsak, tânina awmte ngaihsak leh adt.

4. Johana 13:35 chhiar rawh. Engtin nge Isua zirtîrte hriat an nih?
An inhmangaih tawnnaah

5. Matthaia 7:21-23 chhiar rawh. Engvângin nge hêng mite hi Pathian 
lalram aṭanga hnawhchhuah an nih?
Sualna hna titute an ni a. Greek ṭawngah chuan, tûn hun hman 
a ni a, chumi awmzia chu thil sual tih chu an nunphung leh an 
nihphung a ni. Isuan a hriat ngai loh thu a hrilh a. Hêng mite hi 
piangthar lo, sawkhaw mi niin, Pathian lam hawi tûra thinlung 
leh rilru thlakthlengna la nei ngai lo an ni.

6. Johana 14:23 chhiar rawh. Miin Isua a hmangaih chuan, eng nge a 
tih ang?
A thu a zâwm anga, a thusawite angin a ti ang

7. Tirhkohte 26:20 chhiar rawh. He châng hian eng nge a sawi?
I simna chu i thiltih aṭangin tilang rawh

8. Jakoba 2:17 chhiar rawh. I rinna chu hnathawh emaw thilṭha tihin 
a zui loh chuan, eng ang rinna nge a nih?
Rinna thi emaw, Chhandamna tûra rinna ni lo chi (Jakoba 2:14)

ZIRLAI 14-na
ZIRTÎR SIAM TÛRA KOHNA

By Andrew Wommack

Vawiin chuan zirtîr nih dân leh midangte zirtîr-a siam dân kan 
sawiho dâwn a ni. Ka hrilh nawn duh che chu, Lalpan thupêk min pêk 
hi ringthar siam tûrin a ni lova, Isua chu an Lalpa a ni tih sawitîra, an 
sual ngaihdamna chantîr ringawt pawh a ni lova, zirtîrahte siam tûrin 
thu min pe zâwk a ni. A hmasa pahnihte khi an pawimawh a, ka sawi 
nêp pawh a ni miah lo, kan tih tûr tak tak chu piantharna piah lama 
puitlinna kawng zawh a ni. Lal Isua zirtîr, Kristian dik tak tum ber 
chu kalchhuaha, midang zirtîrahte siam a ni.

Isuan kalchhûaka, zirtîrte siam tûrin min hrilh a, mi dang zirtira 
an siam ve theih nana puitlinna kawnga hruai tûrin. Kan tunlai 
kohhran kalphung chuan hei hi a ti lova. Mite pianthar nân chuan 
puithiam kan tihte leh rawngbâwltute kutah mawhphurhna kan dah 
a. Evangelist rual, zin kuala, crusade lian tak tak huaihawt a, mi tam 
tak Lalpa hnêna inhlân hmu ṭhîn kan nei a. Mi ṭhenkhat piangthar tak 
tak lo, boruak chawhthawhna chang mai awm mah se, mi ṭhenkhat 
piangthar tak taka, Lalpa nêna inlaichînna nei an awm ngei ka ring 
a ni. Chutihrualin, a tlângpuiin, kal zêla, Isua zirtîr nih pawimawhna 
lam sawi hi a awm ngai lo va, chu kalphung chu Pathian tum dân a ni 
ngai lo reng reng a ni.

He thil hi tu emaw note lâwm deuh nên ka tehkhin a. Note neih 
lâwm êm êm, mahse a lo piang chhuak chauh hmuh duh ni ila, mi 
tlâktlai lo tak nihna a ni ngei ang. Fa i neihin, amah châwm a, zirtîr 

puitlin chu i mawhphurhnaa i lak a ngai a ni. “I pianthara, Isua i Lal-a 
i pawm hi a pawimawh ber”, tiin mite kan hrilh a. Chumi zawhah 
chuan an dârah beng thek thek pahin tûnah chuan Kristian i lo ni ta a. 
“Pathian ring la, Baibul chhiar ṭhîn la, tichuan engkim a ṭha mai ang”, 
kan ti a. Hei hi Lalpa ngaih pawimawh dân a ni lo reng reng a ni.

Hemi avâng hian thinlung taka Lalpa hnêna inhlân, mahse 
puitlinna nei lo mi tam tak kan siam a. Anmahni ṭanpui tûr hmanrua 
an neih loh avângin an rinna chu an thlah pung thei lo va, Isua tâna 
thuhretu dik nih aiin thuhretu dik lo an ni tlângpui ṭhîn. A tum dânah 
chuan keini ho hi kal chhûakin, mite chu zirtîr puitling tâwk takah 
siam ila, tichuan an rinna chu thlah pungin midangte hnênah an hlân 
chhâwng thei dâwn a ni. 

Thlaruk danah mi pakhat Lalpa hnênah hruai la, inkhung hrangin 
Kristian puiltling tak, an rinna thlah pung thei tûrin zirtir ta la, thla ruk 
hnuah chuan ringtu pahnih chiah an awm dâwn a ni. Chumi zawhah 
chuan in pahnihin Lalpa hnênah mi hruai ve ve ula, inkhung hrangin 
thla ruk chhûng zirtîr ula, kum khat hnuah chuan Kristian pali an 
awm dâwn a ni. He thil hi tu emaw, crusade-ah Lalpa hnêna mi sang 
têl hruaia, Lal Isua lal a pawmtîr thei nên chuan tehkhin thamin a 
lang lo. Mi tam zâwk chuan, “He zirtîra siam kalphung hian a kum 
hmasa berah ringthar mi pali chiah a siam a, kalphung pakhat zâwk 
kha chuan ringthar a sang têlin a siam asin”, “Kalphung pakhat zâwk 
hi kan thlan a ngai ang”. “Kha mi, Lalpa hnêna mi sang têl hruai thei 
khân mi 35,000 chuang daih Lalpa hnênah a hruai thei ang chu”, in ti 
ngei ang. Chu chu a ṭha e, tumahin an sawisel lo vang; chutihrualin 
khawvela mihring awmzât nêna tehkhin chuan balṭina tui far khat 
ang chauh a ni. A nihna takah chuan, hei hi Kohhranin a lo kalpui 
ṭhin dân chu a ni.

Zirtîra siam hna hi ngaipawimawh ila chuan, kha mi, thla ruk 
dana Lalpa hnêna mi pakhat hruai ṭhin leh zirtîra a siam tâk nên khân 
an pahnihin kum sâwm pahnih leh a chanve vêlah khawvêla mihring 
awmzât aia tam hnênah chanchinṭha an hril zo ang. Mi ṭhenkhat 

chuan A theih lovang tiin an ti ngei ang, mahse chhûtchhûak tûrin ka 
cho duh che a ni. Ka puntîr chhûak tawh a, kum sâwm pahnih leh a 
chanve vêl lekah, mi pakhat thla ruk apianga mi pakhat zirtîra siam a, 
Krista taksa pênga inthlah punna siamtu khân tlûklehdingâwn nga leh 
a chanve mihring chu Chanchinṭha a hrilh thei a ni, kalphung pakhat 
hmanga mi sîngkhat sâng hnih leh a chanve nêna tehkhin chuan tam 
tak a ni.

Hnehtu nihna leh puitling dinhmun chan hi duhtâwk mai lova, 
kalchhûaka midangte hnêna he thil hi thlah pun duhna kan pe thei che 
a nih chuan, zirlai aiah zirtîrtu i nih chuan, hêng hi thil lo thleng theite 
zînga mi chu a ni: mi pakhat chauhvin he kalphung hi lo zâwmin, 
puitling taka Lalpa hnung zuiin mi pakhat chu lo zirtîr ṭan ta se. He 
thil chauh hi kum tin mi pakhat hnênah i tih chuan, kum khatna kum 
tâwpah chuan nangmah leh i zirtîr chu in awm ang—pahnih. Kum 
hnih hnuah chuan mi pali in awm ang. Mahse in chhunzawm zêl chuan 
kum sawm hnuah chuan Krista taksaah zirtîr mi 1,024, thlahpungtu 
i nei dâwn a ni. A tîra lo dawngtu nên chauh khân he kalphung hi lo 
kalpui ta ula, kum sawmhnih hnuah chuan mi nuai sawm vêl in awm 
dâwn a ni. A mak hle mai! Hei hi inthlah punna Lalpan a din chu a 
ni—kal chhuaka zirtîrte siam, kalchhuaka ringtharte siam ni lovin. 
Pathian lalram zauha midangte hruai luh nân he kalphung hi a ṭha ber 
chu a ni a, mahse kan rilru sûkthlêk chu thil thawm ṭhat zung zung hi 
a ni si a ni.

Mi engzât nge crusade lian tak takah te kala, inhlanna neia, 
Kristian an ni tih tlangaupuia, thinurna, khâkna leh îtsîkna te la nei 
reng sia, thuhretu dik lo awm ang le? A zat chhiar duh ni ta ila, mi 
engzât nge, “Hêng biak ina hmaikâwr vuahte ang tho hi ka ni alâwm, 
ka mamawh lo ve”, an tih tûr Kristiana inchhâl an hmuh ṭhin avânga 
Chanchin Ṭha dik tak aṭanga kan hnawh bo awm ang le.

Hêng zawng zawngin a kawh tum chu, zirtîra siam hna hi 
khawvêla Chanchin Ṭha kan hril kim theihna tûra Pathianin kalphung 
min pêk a ni a. Pathian thu-a i awm reng hma loh chuan thutak chuan 

a chhuah zalên thei lo che a ni. (Johana 8:31-32). Hei hi Pathianin 
ama famkimna an chan theih nâna mimal tinte tâna a duh chu a ni a, 
chutihrualin Chanchin Ṭha hril dân tûr kalphung a ruat a ni bawk. Tu 
pawhin he kalphung hi kan zâwm tûr a ni lo ve titu chuan kalphung 
la hlawhtling ngai lo kha a duh zâwk tihna a ni. 

Pathianin he thu i thinlungah sawiin zirtîra siam hna pawimawhzia 
a hmuhtîr theih nân che ka ṭawngṭai a. Zirtîr ni tûr leh midangte zirtîra 
siamtu ni tûrin ka fuih duh che a ni.

ZAWHNA LEH BAIBUL CHÂNG HMAN TÛRTE

1. Isuan tumah “Kristian” ni tûrin a ko ngai lo tih thu hian a barakhaih 
maithei che. Chutihrualin mite chu “zirtîr” ni tûrin a ko zâwk a 
ni. Chanchin Ṭha bu li (Matthaia, Marka, Luka leh Johana) en 
la, Isuan mi a kohna chu a zirtîr ni tûrin a ni tih lehkha puanah a 
hrangin Baibul châng tam thei ang ber ziak thla rawh.

2. Tirhkohte thiltih bu-ah mite chu “Kristian” ni tûrin koh an ni lo va, 
“zirtîr” ni tûrin koh an ni zâwk a ni. Tirhkohte thiltih bu chhûng en 
la, mite chu zirtîr ni tûrin koh an ni tih baibul châng tam thei ang 
ber zawng chhûak la, lehkha puanah a hrangin ziak thla rawh.

3. Baibulah “zirtîr(te)” tih thu hi vawi 273 hman a ni a. Baibul 
pumpuiah hian, Kristian(te) tih hi vawi thum hman a ni. Baibulah 
“Kristian(te)” tih vawi thum a inziahna hi zawng chhuak la, lehkha 
puan phêk hranah ziak thla rawh.

4. Matthaia 10:25 chhiar rawh. He châng aṭang hian zirtîr chu eng 
nge a nih?

MATTHAIA 10:25 – Zirtîr chu a zirtîrtu anga lo awm leh, bâwih 
chu a pu anga lo awm chu a tâwk e. In neitupa mah ‘Beelzebula’ 
an tih chuan, a chhûngte chu an va ti nasa dâwn êm! 

5. Luka 14:26 chhiar rawh. A dik nge dik lo: Isua zirtîr nih chu 
intiamkamna awm lova midang zâwk tâna a puma nun hlan a ni.

LUKA 14:26 – “Tu pawh ka hnêna lo kal chuan, a pa te, a nu te, 
a nupui te, a fa te, a unau te, a farnu te, ama nun nên lam pawh a 
huat loh chuan ka zirtîr a ni thei lo vang.

6. Luka 14:33 chhiar rawh. A dik nge dik lo: A ṭul a nih phawt chuan, 
Isua zirtîr nih man chu a taka engkim kalsan a, Isua dah hmasak 
ber a ni.

LUKA 14:33 – Chutiang bawkin nangni zîngah hian tu pawh, a 
neih zawng zawng kalsan lo apiang chu ka zirtîr a ni thei lo vang.

7. Matthaia 19:29 chhiar rawh. A dik nge dik lo: Mi tin, inte emaw, 
unaute emaw, farnute emaw, pa emaw, nu emaw, fate emaw, ramte 
emaw Isua avânga kalsan apiang chuan a leh za an hmu ang a, 
chatuana nunna an la chang bawk ang.

MATTHAIA 19:29 – Tin, mi tin, inte emaw, unaute emaw, farnute 
emaw, pa emaw, nu emaw, fate emaw, ramte emaw ka hming 
avânga kalsan apiang chuan a leh za an hmu ang a, chatuana 
nunna an la chang bawk ang. 

8. Tirhkohte 14:22 chhiar rawh. A dik nge dik lo: Zirtîrte chu rinnaah 
an awm chhunzawm a ngai a ni.

TIRHKOHTE 14:22 – “Hrehawm tam tak tuarin Pathian ramah 
kan lût tûr a ni rêng a ni,” tiin zirtîrhote rilru an tinghet a, rinnaah 
chuan awm reng tûrin an fuih zêl a.

9. Hebrai 10:14 chhiar rawh. A dik nge dik lo: Mi ṭhenkhatin 
Pathian thu aṭanga zirtîra siam hna chungchânga hnial theihna 
an hmuh chu “Kristian” nih dâwn chuan eng mah thawhchhuah 
a ngai lo (khawngaihna vâng a ni) an ti a, mahse “zirtîr” ni 
tûr chuan inpêkna leh inhlanna tak tak a ngai a ni. A nihna 
tak takah chuan, Krista tlannaah chuan keimahni lam thu-ah 
engmah kan tih ve a ngai ngai lo va; a famkimin kan tih ve eng 
mah a mamawh lo, mahse Krista kohna chuan kan nun pumpui 
inhlanna hi a la ni reng a ni. 

HEBRAI 10:14 – Thilhlan pakhat chauhvin tihthianghlim tawhte 
chu chatuan atân a tifamkim tawh si a..

10. Tirhkohte 11:26 chhiar rawh. A dik nge dik lo: Krista kohna 
chu ringtu chi hnih tân a ni lova, a ṭhen chu Kristian tisa mi la ni 
reng leh a ṭhen a zirtîrte ni tûrin. A tak takah chuan, Kristiante leh 
zirtîrte hi ang khat tûr an ni.

TIRHKOHTE 11:26 – Tin, a hmuh chuan Antiokei khuaah chuan 
a rawn hruai a. Tin, kum khat zet kohhrante inkhâwmnaah chuan 

an tel ve ṭhîn a, mi tam tak an zirtîr bawk ṭhîn a. Antiokei khuaah 
chuan a ni zirtîrteho chu ‘Kristian’ an tih hmasak ber ni.

11. Matthaia 28:19 chhiar rawh. Ringtûte hnêna Isua thupêk chu 
______________________ siam tûrin a ni:

 A. Zirtîrahte

 B. Hnam tina mite ringtharah

MATTHAIA 28:19-20 – Chutichuan, kal ula, hnam tina mi 
zirtîrahte siam ula, Pa leh Fapa leh Thlarau Thianghlim hmingah 
chuan baptis ula, [20] thu ka pêk zawng zawng che u pawm tûrin 
zirtîr rawh u. Tin, ngai teh u, kei kumkhuain, khawvêl tâwp thleng 
pawhin, in hnênah ka awm zêl ang,” a ti a.

12. Matthaia 28:20 chhiar rawh. A dik nge dik lo: Ringtûte chuan 
midangte chu Isuan thu min pêk zawng zawng pawm tûrin kan 
zirtîr tûr a ni. 

13. Johana 1:12 chhiar rawh. A dik nge dik lo: Isuan a ṭhatna zawng 
zawng (ngaihdamna, thiamchanna, adt.) min pêk a tiam a, mahse 
amah tak nei tel lo chuan ni lovin.

JOHANA 1:12 – Nimahsela, amah lâwm apiang chu, an hnênah 
Pathian fate nih theihna tûr a pe, a hming ringtute chu.

ZAWHNA CHHÂNNATE

1. Isuan tumah “Kristian” ni tûrin a ko ngai lo tih thu hian a barakhaih 
maithei che. Chutihrualin mite chu “zirtîr” ni tûrin a ko zâwk a 
ni. Chanchin Ṭha bu li (Matthaia, Marka, Luka leh Johana) en 
la, Isuan mi a kohna chu a zirtîr ni tûrin a ni tih lehkha puanah a 
hrangin Baibul châng tam thei ang ber ziak thla rawh.

2. Tirhkohte thiltih bu-ah mite chu “Kristian” ni tûrin koh an ni lova, 
“zirtîr” ni tûrin koh an ni zâwk a ni. Tirhkohte thiltih bu chhûng en 
la, mite chu zirtîr ni tûrin koh an ni tih baibul châng tam thei ang 
ber zawng chhûak la, lehkha puanah a hrangin ziak thla rawh.

3. Baibulah “zirtîr(te)” tih thu hi vawi 273 hman a ni a. Baibul 
pumpui ah hian, Kristian(te) tih hi vawi thum hman a ni. Baibulah 
“Kristian(te)” tih vawi thum a inziahna hi zawng chhuak la, lehkha 
puan phêk hranah ziak thla rawh.
Tirhkohte 11:26, 26:28; leh 1 Petera 4:16

4. Matthaia 10:25 chhiar rawh. He châng aṭang hian zirtîr chu eng 
nge a nih?
Zirtîr chu mi a zirtîrtu emaw a pu anga lo awm chu a ni. 

5. Luka 14:26 chhiar rawh. A dik nge dik lo: Isua zirtîr nih chu 
intiamkamna awm lova midang zâwk tâna a puma nun hlan a ni.
A dik

6. Luka 14:33 chhiar rawh. A dik nge dik lo: A ṭul a nih phawt chuan, 
Isua zirtîr nih man chu a taka engkim kalsana, Isua dah hmasak 
ber a ni.
A dik

7. Matthaia 19:29 chhiar rawh. A dik nge dik lo: Mi tin, inte emaw, 
unaute emaw, farnute emaw, pa emaw, nu emaw, fate emaw, ramte 

emaw Isua avânga kalsan apiang chuan a leh za an hmu ang a, 
chatuana nunna an la chang bawk ang.
A dik

8. Tirhkohte 14:22 chhiar rawh. A dik nge dik lo: Zirtîrte chu rinnaah 
an awm chhunzawm a ngai a ni.
A dik

9. Hebrai 10:14 chhiar rawh. A dik nge dik lo: Mi ṭhenkhatin Pathian 
thu aṭanga zirtîra siam hna chungchânga hnial theihna an hmuh 
chu “Kristian” nih dâwn chuan engmah thawhchhuah a ngai 
lo (khawngaihna vâng a ni) an ti a, mahse “zirtîr” ni tûr chuan 
inpêkna leh inhlanna tak tak a ngai a ni. A nihna tak takah chuan, 
Krista tlannaah chuan keimahni lam thu-ah engmah kan tih ve a 
ngai ngai lova; a famkimin kan tih ve eng mah a mamawh lo, 
mahse Krista kohna chuan kan nun pumpui inhlanna hi a la ni reng 
a ni.
A dik

10. Tirhkohte 11:26 chhiar rawh. A dik nge dik lo: Krista kohna 
chu ringtu chi hnih tân a ni lova, a ṭhen chu Kristian tisa mi la ni 
reng leh a ṭhen a zirtîrte ni tûrin. A tak takah chuan, Kristiante leh 
zirtîrte hi ang khat tûr an ni.
A dik

11. Matthaia 28:19 chhiar rawh. Ringtûte hnêna Isua thupêk chu 
______________________ siam tûrin a ni:
A. Zirtîrte

12. Matthaia 28:20 chhiar rawh. A dik nge dik lo: Ringtûte chuan 
midangte chu Isuan thu min pêk zawng zawng pawm tûrin kan 
zirtîr tûr a ni.
A dik

13. Johana 1:12 chhiar rawh. A dik nge dik lo: Isuan a ṭhatna zawng 
zawng (ngaihdamna, thiamchanna, adt.) min pêk a tiam a, mahse 
amah tak nei tel lo chuan ni lovin. 
A dik

ZIRLAI 15-NA
I TESTIMONY HMAN DÂN TÛR

By Don Krow

Vawiin chu i mimal testimony i hman dan tûr chungchâng 
sawipui che ka duh a. Tirhkohte thiltih 5:42 chuan heti hian a sawi 
a, “Tin, ni tin Pathian biak inah leh anmahni inahte, “Isua chu 
Krista a ni,” tiin, zirtîr leh hril an bâng chuang lo.” Hei hi hria ila,  
Kohhran ṭiak tîra zirtîrte kha ni tin Pathian biak inah leh anmahni 
inahte inhmukhâwmin Isua chu Krista a ni tih an zirtîrin an hril ṭhîn 
a ni. Mi tam tak chuan in tin emaw kawngka tin kik-a Chanchin Ṭha 
zirtîr leh hril chu pangai lo leh nuam lo angin an hre ṭhîn. A tak taka 
kan kalchhuahna aṭanga kan zirchhuah zînga tlêm tê han hrilh duh 
che ka nei a, zirtîra siam hna (discipleship) thawhna tûr kawng a lo 
inhawn dânte leh mite inlâmlêt a, Isua Krista lam hawi kan hmuhte 
chanchin chu. 

A harsatzia an hrilh ang che kha a ni lêm lova, Baibul ka ena 
thil pakhat ka hmuh chu, Tirhkoh Paula khân a mimal testimony kha 
ringlomi an biak ṭumin vawi thum a hmang tih hi a ni. Tirhkohte thiltih 
9, 22, leh 26-ahte hian a testimony, a tawnhriat te, leh ringlomite a 
biak ṭuma a chunga thilthleng te a sawi a ni. Midangte hnêna Isua 
Krista thu kan hrilh theih dân ṭha bera kan hmuhchhuah pakhat 
chu “kal chunga ṭawngṭai” ti-a kan koh hi a ni. Mi inah kan kal a, 
kawngkhar kan kik a, “Helai hmun vêlah hian mite ṭawngṭaisak tûrin 
kan lo kal a. Pathianin a mite ṭawngṭaina hi a ngaithla a, a chhâng ṭhîn 
tih kan ring a. In chhûngkua, hriselna emaw thil dangah harsatna in 
nei ang em aw tiin kan ngaihtuah a, tin, ṭawngṭaisak che u kan duh 

a ni”, tiin kan hrilh ṭhîn a ni. A châng chuan “Aw, harsatna chu nei 
e”, an ti a, ṭawngṭaisak an duh ṭhîn a; a châng chuan nuam an ti lo 
emaw an zak ṭhîn a, chumi vâng chuan “Nei lo, ṭawngṭaipui ngaihna 
tun ṭumah hi chuan kan nei lo”, an ti ṭhîn a ni. Tichuan kan mimal 
testimony-te chu kan hrilh ṭan mai a ni. 

“Fate i nei tawh a ni maw? Keipawn pathum ka nei a. December 
ni 14,1981 khân ka fanu phîrte chu an piang a. A naupang zâwk chu 
thi sain a piang a ni”, ka ti a.  Anni chuan, “A nih chu, a pawi kan ti 
hle mai”, an ti a. Tichuan, “A pawi ti duh suh u, eng nge thil thleng 
ka hrilh ang che u”, ka ti a. Thil thlen dân chanchin chu ka hrilh ṭan 
a. A hnuhnung zâwka piang tûr chu a letling zâwngin a rawn piang a, 
chumi awmzia chu, a ke lam a rawn chhûak hmasa a ni. A rawn pian 
chhuahna lamah oxygen a hîp tûr chu a khaihlak a, thi sain a rawn 
piang a ni.

Nau chhar tunu chuan a pawm kang a, a bêng a (a theih tâwpa 
nain a bêng a ni), a chuapah tui a tlin takin tiin a hîp a, a tih theih ang 
zawng zawng chu theihtâwpin a ti a, a tâwpah chuan a beidawnsan 
ta a. Mi pa ang zawng zawng ka ni a, ka fanu chu ka chân ta—eng 
nge ka tih tâk ang le? Hemi ka sawi lai hian, kawngka bula mite 
hnênah chuan, “Hei hi ka zâwt duh a che u, “Baibul chhûng thu hi 
in lo chhiar ngai em le?”, ka ti a. “Tlêmte chu chhiar tawh”, a nih 
loh leh “Aih, chhiar ngai lo”, te an ti a. “Zawhna ka zawhna chhan 
che u chu, Baibul chuan Tirhkohte thiltih 10:38-ah Nazareth Isua 
chungchâng thu kha, khatia Pathianin ani chu Thlarau Thianghlim 
leh thiltihtheihnaa a vûrzia kha; ani chuan mi chunga tiṭha leh, 
Diabola tihduhdah zawng zawng tidamin a fang vêl ṭhîn a, a hnênah 
Pathian a awm avângin, tiin a sawi a. Thil thlen dân ka’n hrilh ang 
che u. In ngaihdân chu engpawh lo nise, ka fanu chu a thi a ni, tin, 
ni rei lo te hnuah chuan kan phum dâwn a ni tiin ka ngaihtuah a. Ka 
inngaihtuah a, ka pawm duh ta a. Ka han pawm kân chuan, thlarau 
sualin a hual vêl tih ka hria a, Baibulin ramhuai thlarau sual a tih mai 
chu. Taksa takin min bei a, reilotê chu min ti che thei lo a ni. Chu 
thil thlen veleh chuan, “Isua Krista hmingin thu ka pe a che, nang 

thlarau bawlhhlawh, he naute aṭang hian chhûak nghal rawh, tin, he 
naupangah hian Isua hmingin nunna lo thleng tûrin thu ka pe e”, ka 
ti a. Chu nausen, la thaw chhûak miah lo chu a rawn thaw kâwka, 
thâwk khat a la a, tichuan a thaw tâwp leh ta a. ‘Isua Krista hmingin 
thu ka pe a che, nang thlarau bawlhhlawh, he naupang aṭang hian lo 
chhûak nghal rawh, tin amahah hian nunna lo lût rawh se!’, ka ti a. 
Hemi ṭum hi chuan vawi tam chu a thaw kâwk kâwk a, a thaw a, a 
thaw chhunzawm zêl ta a ni”. 

Ka biak lai mêk chu a hmingin ka ko a, “En teh, minute thum vêl 
oxygen awm lova mi a awm chuan a thluak a chhe ṭhîn a ni”, ka ti a. 
Chutihrualin ka fanu chu pangngai takin a kim vek a ni. A hmingah 
chuan Vita-i kan phuahsak a, chu chu Latin ṭawnga ‘nunna’, tihna a ni 
a. Hemi kan phuah chhan chu Pathianin thil a tihsak chanchin hi hril 
kan duh a ni, kan fanu hnênah nunna a pe kîr leh a ni si a. Chuta ṭang 
chuan, ṭhahnemngai takin Baibul ka zir a, hei hi ka hmuhchhuah tâk 
chu a ni: Ka fanu hliah tu thlarau bawlhhlawh ang chiah khân thim 
lalram, Setana lalna leh rorêlna a awm a, tin Pathian Fapa Duhtaka 
lalram pawh a awm a ni.

“Isua khawvêla a lo kal khân, mite chu thim lalram ata ama 
lalramah, simna leh amah rinna kaltlangin a ko lût a—sual ngaihdamna 
chang tûr leh amah zui tûrin. Eng nge i rin ka hre lova, chutihrualin 
kan chhûngkua leh ka nuna thil thleng ka hrilh duh mai che a ni a. I 
kawngkhar bula kan lo kalna chhan dik tak hi ka hrilh duh che a ni. 
Isuan zirtîrte siam tûrin min ti a. Mi tam takte chu an buai a, biak 
inah an kal hman lo emaw an kal duh lo tih chu ka hria a ni. Chutah 
chuan kut pharin, “Pastor (emaw puithiam), zawhna ka nei a, eng nge 
i sawi zawh chiah kha a awmzia”, tiin i zâwt thei lo bawk. Chuvâng 
chuan i kawngkhâr bulah kan lo kal ta a ni. Minute sawm chhûng lek 
awh, Pathian thu zirtîrna hlâwm ṭha kan nei a. Tichuan Pathian thu-
ah kan lût a, zawhna ṭhenkhat kan inzâwt a, kan zavaiin kan hrethiam 
tih hriat nân. Mi pahnih emaw a aia tam, inbiak pawh tawnna tak tak 
a ni. Mite hnêna thuhrila, emaw Baibulin a ti, ti-a rawn sawi kan ni 

lova, zawhna tlêmte zâwta a chhûng thu-in eng nge a sawi tih zawn 
chhuah pui tuma rawn kal kan ni zâwk a ni.

“I ngaihsak zâwng a ni thei ang em? I hman remchân hun atân 
hun kan lo ruat anga, i inah lo kalin, nangmah kâwm chein zirlai hi 
kan zirpui ringawt ang che. Zirlai hmasa ber aṭanga engmah hlâwkna 
i hmu lova, a ṭanpui loh che emaw, a fuih loh che emaw a siam ṭhat 
chhoh loh che chuan kan hmel hi i hmu tawh ngai lo vang. Nangmah 
rawn tibuai che a, kohhran emaw pawl emaw zawm tîr tûr che anga 
lo kal kan ni lova. Isua Kristan nangma tâna a tihsak che hrilh tûr che 
leh Pathian thu nangmah ngeiin i hriatthiam theih nâna lo kal mai 
kan ni. Baibul chhûnga mite hi kan hriatthiam famkimloh tam tak a 
awm a, mahse zirtîrna tâwite rawn pe tûr chein kan rawn kal mai a 
ni. I ngaihsak zâwng a ni thei ang em?” Mi tamtak chuan “Aw, ka 
ngaihsak zâwng a ni thei e,” an ti a. Tichuan an ina kal tûr chuan hun 
kan ruat a, tichuan hêng zirtîrna (discipleship) zirlai te hi kan kan 
zirpui ṭan ṭhîn a ni. “Rang taka Chanchin Ṭha hril”, ti-a ka koh, an 
ban kawihherhsaka, ṭawngṭaina tawite an hriatthiam hleih loh sawitîr 
ang chi nei tûrin chutah chuan kan kal lo va. Discipleship zirlaite chu 
kan kalpui a, Krista leh amah khenbeh thu hrethiam thei tûrin kan 
ṭanpui ṭhîn a ni. 

Discipleship zirlai kan zir chungchângte hi pastor pakhat 
ka hrilh a, ani chuan, “Don-a, zirlai hmasa ber in zir zawhah eng 
nge thleng?” a ti a. Zirlai hmasa ber kan zir zawh chuan, miin Isua 
Krista zahngaihna leh a ngaihdamna chang tûr chuan engtin nge a lo 
dawnsawn ang tih a hrethiam ta a ni. Thil zuar mi nawr luih chîng 
kan ni lo va. Chu chu kan kalpui dân a ni lo, mahse zirlai hmasa 
ber kaltlang chuan an thinlung aṭanga an tih ngai an hrechhûak ta 
a ni. Tichuan min zâwt leh a, “A nih leh, zirlai 15-na in zir zawh 
hnuah chuan eng nhe thleng?” a ti a. “Zirlai 15-na zawh hnu a min la 
châm pui reng a nih chuan, an sualte simin tui baptisma leh Thlarau 
Thianghlim baptisma an chang tawh ngei ang. Chûng thil thleng chu 
kan hmu tawh a ni, zirlai 15-na hnuah mai ni lovin, zirlai 6 hnuah 
pawh kan hmu a ni”, tiin ka chhâng a. 

Matthaia 28-ah Isuan hnam tinte hnênah kala, zirtîrahte siama, 
tin, chumi rual chuan Pa leh Fapa leh Thlarau Thianghlim hminga 
baptis tûrin a ti bawk a ni. Zirtîr ni tûra kan inhruai laiin, ringlomi 
hnênah chuan Isua Krista leh amah khenbeh thu hriatthiamna kan pe 
tel a. Chu hriatthiamna chu kartin kan pêkin anmahni nên inlaichînna 
leh inṭhianṭhatna kan siam a ni. Keimahni min ngainain min lo ring 
thei ta a. Pathian thu chu va sawi khum lovin an hnen kan thlen 
zawk a ni. Baibul kan chhiar a, anmahni kan chhiar tîr ve a, zawhna 
kan siamte chu Pathian thu anmahni ngeiin an hmuh aṭang chuan 
an chhâng a. Kar tin chuan vantlâng mithmuha Krista ṭan ngam kan 
hmuh belh zêl a, hei hi  a chhan chu amah Krista thlanga, amah zuia, 
ama tâna inpêk awmzia chu an hrethiam tlat a. Vawiina Chanchin 
Ṭha kan hril dân nên chuan a inang lo êm êm a ni. 

Thlarau bote hnêna Chanchin Ṭha kan hril dân chu a hmasa berin 
kan mimal testimony kan hmang ṭhîn a, kan zavaiin mimal testimony 
chu kan nei ṭheuh a ni. Vawi tam tak keimahni tract (lehkha phêk 
sem chi) ṭheuh chu kan ziak ṭhîn a. Kei pawhin pakhat, “Ka Fanu 
Thih Dân” tih chu ka ziak a, mite kawngkhar bulah vawi tam tak ka 
hnutchhiah ṭhîn a ni. Discipleship Evangelism team-a mi ṭhenkhatte 
chuan an tract hmingah “Sal Chhuah Zalen” tih Joe Rose-a, zu leh 
drugs sal tâng ṭhîn ziahte a awm a, a ṭhen chu “Ruihtheihthil Ramhuai 
Thih Dân” tih Rocky Forry-a, kum sawm panga a nih aṭanga drugs-
in a sal beh, Isuan a chhuah zalen tâk, chumi ziah te a ni. Chûng 
testimony te chu mite khawngkhar bulah kan sawi ṭhîn. 

Mi ṭhenkhat chuan, “Mahse, testimony ropui tak ka nei ve lo. Ka 
naute minute riat hnua a thi kaih thawh ka hmu ve lo va”, an ti a. Mi 
tam takin chutiang testimony chu an nei lo tih ka hre ta a ni. Andrew 
Wommack-a testimony ang, Pathian thiltihtheihnain a nun a vawnhim 
dân, a naupan chhûng zawng suahsualna, bawlhhlawhna leh Pathian 
ngaihsak lohna mi tam zâwkin an tawn ang laka a humhim dân ang 
testimony-te pawh i lo nei maithei a. Mi tinin testimony kan nei vek 
a, i ta chu chak tâwka i ngai lo a nih chuan, ka testimony hi hmang 
mai rawh. Discipleship Evangelism team kan din tirha, mite hnêna 

kan kalchhuah tirh chuan Joe Rose-an ka testimony hi a hmang ṭhin a 
ni. A hnu deuhah chuan, keimah aiin a hmang thiam zâwk a, chuvâng 
chuan, “En teh Joe, kal la, ka chunga thleng chu han hrilh teh”, ka ti 
tawp tawh mai a ni.

Tirhkoh Paulan Thutlung Tharah thlarau bote hnêna Chanchin 
Ṭha hril nâna a mimal testimony vawi thum a hmang a nih chuan 
nang pawhin i hmang ve thei a ni. Tûnlaiah chuan computer, a 
chhûnga program chi hrang hrang: Word Perfect, Microsoft Word 
leh chi hrang hrang awmte kan nei tawh a. Nangma mimal testimony 
han chhut chhuah chu a awlsam tawh lutuk. “Hei hi book room-a ka 
lei a ni lova, keima nun ngeia thleng a ni ka rawn share che ni”, han 
tih chuan mite a nghawng na bik êm êm a ni. 

Ṭhu-a i mimal testimony ziak thla tûrin ka duhsak che a—eng 
nge i chungah thleng a—Isua Krista i neih dân. Tichuan tu emaw 
hnênah i testimony chu tute emaw kawngkhar bula i sawi dân tûr 
angin pe ang che.

Hemi subject chungchângah hian hriat belh duh i neih chuan 
ka website www.krowtracts.com ah lût la, “Tips on Sharing Your 
Faith” tihah khân information i hmu ang. I mimal testimony ziak 
la, midangte hnêna sawi zir la, tin “Tips on Sharing Your Faith” hi 
lo zir tel ang che. Kalchhûaka, vawi khatah mi pakhat te te aṭanga 
ṭana, hnam hrang hrangte hnêna Chanchin Ṭha i hrilna kawngah hian 
chhiar mai ni lova—i zir thiam ngei hi a pawimawh êm êm a ni. 
Pathianin malsâwm che rawh se.

ZAWHNA LEH BAIBUL CHÂNG HMAN TÛRTE

1. Marka 16:15 chhiar rawh. Tu hnênah nge Chanchin Ṭha hril tûr?

MARKA 16:15 – Tin, an hnênah, “Khawvêl zawng zawngah kal 
ula, thilsiam zawng zawng hnênah chuan Chanchin Ṭha hi hril 
rawh u.

2. Matthaia 28:19-20 chhiar rawh. Tute nge zirtîra siam tûr?

MATTHAIA 28:19-20 – Chutichuan, kal ula, hnam tina mi 
zirtîrahte siam ula, Pa leh Fapa leh Thlarau Thianghlim hmingah 
chuan baptis ula, [20] thu ka pêk zawng zawng che u pawm tûrin 
zirtîr rawh u. Tin, ngai teh u, kei kumkhuain, khawvêl tâwp thleng 
pawhin, in hnênah ka awm zêl ang,” a ti a.

3. Tirhkohte 8:5, 26; 16:13-15, 23; leh 20:20-21 chhiar rawh.

 Khawiah nge Chanchin Ṭha hrilna a thlen?

TIRHKOHTE 8:5 – Tin, Philipa chu Samari khuaah a zuk kal a, 
an hnênah Krista thu a tlângaupui a.

TIRHKOHTE 8:26 – Tin, Lalpa vântirhkoh pakhatin Philipa chu 
a bia a, “Tho la, chhim lama Jerusalem khua aṭanga Gaza khaw 
zuk chhun kawngah khân kal rawh; chumi kawng chu thlalêrah a 
kal tlang a ni,” a ti a.

TIRHKOHTE 16:13-15 – Tin, Chawlhniah chuan kulh 
kawngkhâr pâwn lamah, lui kamah, ṭawngṭaina hmun nia kan 
rinah chuan kan kal a; tin, kan ṭhu a, hmeichhe lo kal khâwmhote 
hnênah chuan thu kan sawi a. [14] Tin, a hming Ludi, puan sen 
duk zuartu, Thuatira khuaa mi, Pathian betu hmeichhe pakhatin 
kan thu a hria a; tin, Paula thusawi chu zâwm tûrin Lalpan a 
thinlung a tivâr ta a. [15] Tin, amah leh a chhûngten baptisma an 
chan zawhin, “Lalpa ring takzeta mi ruat chuan, ka inah lo thleng 
rawh u,” tiin min ngên chiam a, min chelh ta a.

TIRHKOHTE 16:23 – Tin, vawi tam tak an vuak zawhin tân inah 
an khung a, a vêngtu hnênah him taka vên tûr an ti tlat a.

TIRHKOHTE 20:20-21 – Khati khân a sâwt tûr thu in hnênah 
eng mah hrilh che u ka tîm lo va, vântlâng zîngah te, in tinah te ka 
zirtîr ṭhin che u a, [21] Juda-te leh Grik-te hnênah pawh Pathian 
lama rilru lamlêt thu leh, kan Lalpa Isua Krista lam rin tûr thu ka 
hriattîr ṭhin kha.

4. Marka 4:11-12 (Mizo KJV) chhiar rawh. Piantharna diktak a thlen 
hmain, miin a ___________ a ngai a ni:

 A. Hmuh

 B. Hriat

 C. Ngaihthlâk

 D. Hriatthiam

 E. A chunga mi zawng zawng khi

MARK 4:11-12 (Mizo KJV) – 11 Ani chuan an hnênah, “Pathian 
lalram thurûk chu nangni tân chuan hriat phal a ni a, pâwn lama 
mite tân erawh chuan engkim tehkhin thû veka sawi a ni; 12 ‘Hmu 
reng si a, a ngaihna an hriat loh nân, bengin hre mah se a awmzia 
an hriat loh nân; chuti ni lo se an hawi kîr leh ang a, an sualte 
ngaihdam a ni mai tûr,’” a ti a.

5. Tirhkohte 28:23-24 (Mizo KJV) chhiar rawh. Paulan Chanchin 
Ṭha chungchâng a hrilhfiah a, a nemngheh khân, miten Isua nihna 
dik tak an awih theih nân engtia rei nge a beih? 

TIRHKOHTE 28:23-24 (Mizo KJV) – Tichuan, a hun tûra an 
ruat nî-ah chuan a thlen inah mi tam tak an lo kal a; an hnênah 
chuan Pathian lalram chanchin chu khûn takin a lo hrilh fiah a; 
Mosia Dân Bu leh Zâwlnei Lehkhabuten Isua chanchin an lo sawi 
dân aṭanga an rilru hmin tumin zîng aṭanga tlai thlengin finfiahna 

thu tam takin a zirtîr bawk a. [24] Mi ṭhenkhat chuan a thusawite 
chu an ring a, a ṭhenin an ring lo va.

6. Tirhkohte 16:14 (Mizo KJV) chhiar rawh. Miin Krista lam a hawi 
tak tak a nih chuan eng nge inhawn ngai?

TIRHKOHTE 16:14 (Mizo KJV) – Hmeichhe pakhat, a hming 
Ludii chuan kan thû a ngaithla a. Ani chu puan sen duk zuartu, 
Thuatira khaw mi, Pathian betu a ni. Paula thu sawi pawm thei 
tûrin Lalpa chuan a thinlung a hawnsak a.

7. Tirhkohte 2:37 chhiar rawh. Mite thinlung a inhawn a, an 
thiamlohna tihlana a awmin eng nge thleng?

TIRHKOHTE 2:37 – Tin, chûng thu chu an hriatin an thinlunga 
chhun ang an lo ni ta a, Petera leh tirhkoh dangte hnênah chuan, 
“Unaute u, engtin nge kan tih tâk ang?” an ti a.

8. Tirhkohte 16:31 leh 2:38 chhiar rawh. Eng nge mi chuan a tih ang?

TIRHKOHTE 16:31 – Tin, anni chuan, “Lalpa Isua ring la; 
tichuan, chhandamin i awm ang, nang leh i chhûngte nên,” an ti a.

TIRHKOHTE 2:38 – Tin, Petera chuan an hnênah, “Sim ula, 
in sual ngaihdam nân Isua Krista hmingin baptisma chang ṭheuh 
rawh u; tichuan, Thlarau Thianghlim pêk hi in hmu ang.

9. Tirhkohte 2:42 leh Johana 8:31-32 chhiar rawh. Enge mi chuan a 
tih chhunzawm zêl ang?

TIRHKOHTE 2:42 – Tin, tirhkohte zirtîrin, inpâwlin, chhang 
phelin, ṭawngṭaiin ṭhahnemngai takin an awm reng a.

JOHANA 8:31-32 – Chutichuan, Isuan amah ringtu Juda-te 
hnênah chuan, “Ka thûa in awm reng chuan ka zirtîrte in ni tak 
tak ang. [32] Tin, thutak in hria ang a, thutak chuan bâwih a bân 
ang che u,” a ti a. 

10. Rom 10:14-15 chhiar rawh. A letling zâwngin (hêng baibul 
chângahte hian), engtin nge miin Krista hnên a thlen?

ROM 10:14-15 – A nih leh, an rin lohva chu engtin nge an lam 
ang? A thu an hriat lohva chu engtin nge an rin ang? Thuhriltu 
awm lovin engtin nge an hriat ang? [15] Tirh an nih loh chuan 
engtin nge thu an hril ang? “Thil ṭha chanchin lâwmawm thlentute 
ke chu a va mawi êm!” tih ziak ang khân.

ZAWHNA CHHÂNNATE

1. Marka 16:15 chhiar rawh. Tu hnênah nge Chanchin Ṭha hril tûr?
Thilsiam zawng zawng, mi zawng zawng hnênah

2. Matthaia 28:19-20 chhiar rawh. Tute nge zirtîra siam tûr?
Hnam tina mite

3. Tirhkohte 8:5, 26; 16:13-15, 23; leh 20:20-21 chhiar rawh. 
Khawiah nge Chanchin Ṭha hrilna a thlen?
Khawpuiah te, thlalerah te, luikamah te, tân inah te, vantlâng 
inkhâwmnaah te leh in tinah te

4. Mark 4:11-12 (Mizo KJV) chhiar rawh. Piantharna dik tak a thlen 
hmain, miin a ___________ a ngai a ni:
E. A chunga mi zawng zawng khi

5. Tirhkohte 28:23-24 (Mizo KJV) chhiar rawh. Paulan Chanchin 
Ṭha chungchâng a hrilhfiah a, a nemngheh khân, miten Isua nihna 
dik tak an awih theih nân engtia rei nge a beih?
Zîng aṭanga tlai thlengin, darkar ruk aṭanga darkar riat vel

6. Tirhkohte 16:14 (Mizo KJV) chhiar rawh. Miin Krista lam a hawi 
tak tak a nih chuan eng nge inhawn ngai?
Thinlung, mihring chhûnga a laimu ber chu

7. Tirhkohte 2:37 chhiar rawh. Mite thinlung a inhawn a, an thiam 
lohna tihlana a awmin eng nge thleng?
Dik taka an dawngsawng a nih chuan, “Eng nge ka tih tâk 
ang?”, tiin zawhna an zâwt ang

8. Tirhkohte 16:31 leh 2:38 chhiar rawh. Eng nge mi chuan a tih ang?
Sima, Lal Isua Krista rina, chumi zawhah baptisma chan 

9. Tirhkohte 2:42 leh Johana 8:31-32 chhiar rawh. Eng nge mi chuan 
a tih chhunzawm zêl ang?
Tirhkohte zirtîrna (doctrine)-a awm reng. Isua thute zir leh a 
taka zawm chhunzawm

10. Rom 10:14-15 chhiar rawh. A letling zâwngin (hêng baibul 
chângahte hian), engtin nge mi chu Krista hnênah a thlen?
Tu emaw tirh a ni. Tu(te) emaw chuan thuhril emaw thupuan 
a(n) dawng a. Krista thuchah an ngaihthlâk avângin an ring 
thei a ni. An rin avângin chhandamna chang tûrin Lalpa hming 
an lam a ni. 

ZIRLAI 16-NA
MI ZAWNG ZAWNG THILPÊK 

HMANGA ZIRTÎR SIAM
By Don Krow

Mi zawng zawng thilpêk hi zirtîr siamna atân a hman theih a 
ni. Zirtîra siam hna (discipleship program) hi hun rei tawh tak ata 
hlawhtlinna nasa tak nên kan lo kalpui tawh a, miten piantharna an 
chan aṭanga an nun inthlâk danglamin, tuiah leh Thlarauvah baptisma 
te an chang bawk a. Nikhat chu ka ṭhian pakhat hnênah hian “Eng 
emaw tih hmaih kan nei—a khi-ah hian an pût a ni”, ka ti a. Ani 
chuan “Engkim a thawk ṭha viauin ka hria asin. Eng nge i sawi 
awmzia chu?” a ti a.

Tûna ka hrilh tûr che hi chu engtin nge chhûnglam kohhran—
miten ṭhu chunga pastor thusawi an ngaihthlâka, chumi zawha in lama 
an hâwn leh ringawt —aṭanga pâwn lam kohhran, miten biakin kil li 
piah lama an kalchhuah theihna tur chu. Hêng hi thil zât chhiarna 
(statistics) tak tak a ni a: Kristian zawng zawng za zêla 95-te hian 
midangte Lalpa hnênah an la hruai thleng ngai lova, tin, Chanchin 
Ṭha hril za zêla 90 hi Kristiante hnênah hril a ni a. Kohhran biak in 
hi khawvêlah Chanchin Ṭha hril tamna ber a ni. Sunday School room 
te, kan hmun thiamhlim te hi Chanchin Ṭha kan hrilh a. Kan biak in 
Chanchin Ṭha kan hrilh dânah hi chuan kan kohhran hian pianthar a 
mamawh angah i ngai ngei ang. 

Kum zabi pathumnaa Constantine-a hunlai khân kohhran biak in 
hi a lo piang chhûak a. Chuta ṭang chuan, thlarau bote manna lamah 

chuan kohhrante chu a chhûnglamah kalin, biak in bang phênah kan 
biru ṭan a ni. Chûng bang piahah chuan kala, chhûnglam kohhran chu 
pâwnlam kohhrana hawi lêt tîr kan duh a ni. Thil zât chhiarna aṭang 
chuan, kan programme za zêla 0.5 chiah hi biakin kil li piah lama 
kan hman a ni. Chu chuan United States-a denomination lian zualte 
hian thlarau bote hnêna rawngbâwl tak tak tûrin ruahmanna an nei lo 
tih a entîr a ni. Kan kohhran biak in pâwna mite hnêna rawngbâwl 
leh zirtîra siam hi Kristiannaa tihtûr pawimawh tak pakhat kan 
zawnchhuah leh ngai a ni.

Martin Luthera siamṭhatna (reformation) kaltlangin rinna 
avânga thiamchang kan nih thu hriattîrna chu kohhrante ngaihven 
a lo ni. Kum 1800 chhoah, a hlâwma Chanchin Ṭha hrilna chu John 
Wesley-a kaltlangin a lo lang a. Mahse a mimala pakhat leh pakhat 
zirtîra insiam leh chanchin ṭha inhrilh chu Tirhkohte hun aṭangin 
hmuhchhuah leh a la ni lova. “Engtia tih tûr nge ka hre lo”, i lo ti 
maithei a. He program aṭang hian, engtia tih tûr nge tih kan hmuh 
ngei dâwn che a—a awlsam êm êm a ni. Mite thawhpui a awlsam 
dân leh i testimony hmanga kawngkhara mi thar tawn dân kan hmuh 
dâwn che a. Hei hi chanchin ṭha chu a ni. 

Engtin nge i tih duh tak chu tih i duh, miten ti tûra an duh che 
ang (i tih duh tak tak ni lo ang) ni ringawt lova, i tih duh tak maia 
chu? Chu chu a ni kan sawi mêk chu. Mite hnênah Discipleship 
Evangelism thawh dân ka sawiin, “En teh, hei hi kan thiltih ṭhin chu 
a nia: mite nun kan khawih danglam a. Chhandam an ni zêl a, an 
piangthar a, Thlarau Thianghlima chhûn khah an ni a, tuia baptis an 
ni bawk a ni”, tiin. Mite chuan, “A ropui hle mai!” an ti a, mahse “A 
nih leh, engzât nge ka bulah kal duh”, ka tih chuan, mi zahnih aṭangin 
mi pathum chu in rawn kal maithei, a chhan chu a bâk zawng chuan 
an hlau emaw a tih dân tûr an hre lo a ni. A nih loh pawhin, “Aw 
le, theihnghilh daih rawh u. Lungngai suh u, in hlauh a ngai lo ve. 
Kan kalchhûak anga, Baibul zirna hun kan siam anga, discipleship 
zirlaite in zirpui theih nân hun kan siamsak ang che u. Mi engzâtin 
nge zirtîrna pe duh?”, kan tih chuan. Mi sâwm aia tam—mi sâwm 

emaw sâwm pahnih vel chuan, “Aw le, ka zirtîr ang e”, in ti ang a. 
Mahse chumi ai tam chu kan ti thei lo vang.

Kan hmuh duh che chu Krista taksaa thilpêk zawng zawngte 
chu thlarau bo man nân, anmahni hmangaih leh zirtîra siam nân a 
hman theih a ni tih hi. Thilpêk zawng zawng kan mamawh dâwn a, 
chûng thilpêkte chu Krista taksa, tualchhûng kohhranah chiah hmuh 
a ni. Mi ṭhenkhat chuan, “Thlarau Thianghlim baptisma, damna leh 
thildang an dawnna tûrin ka ṭawngṭai duh e”, in ti anga.  Discipleship 
program kan neihin chûng chu kan tih hun a awm ṭhîn a, chumi atân 
chuan kan hruai thei ang che. Mi ṭhenkhat chuan, “Keichuan chutiang 
tih chu ka hreh e a”, in ti anga, a nih leh ei leh in i siam thiam em? 
Card i thawn thei ang em? Phone call i siam thei ang em? Pal rawng 
i hnawih thei ang em? Hmeithate rawng kan bâwlsak laiin an fate i lo 
awm sak thei ang em? Darkar khat tal an in chhuahsana, amah ngeiin 
thu a ngaihthlâk theih nân.  Sekrek khawih thil i ti thei ang em? A nih 
leh ṭawngṭaisakna te? Mi ṭhenkhat chu midangte dîlsak a, ṭawngṭai 
tûra koh in ni. Rawng kan bâwlsakte hmingte kan pe ang che u a, 
tichuan a malin emaw a huhovin anmahni tân leh kartina chhûak ṭhin 
Discipleship Evangelism team-te tân in lo dîlpuiin in lo ṭawngṭai thei 
dâwn a ni. 

Midangte tlawhchhuah a, zirtîra siamnaah hian mi zawng zawng 
tân hmun a awm a. Thilpêk zawng zawng hman theihna program kan 
nei a ni. Teacher team te leh Teacher’s assistant team te kan din a, 
kalchhuaka, mite rawngbâwlsak thei tûr mite. Tichuan an hnungah mi 
pahnih, ṭanpui rawngbâwl hna thawka, sekrek khawih thil, entîrnan 
eitûrte pea, chhangte siamin emaw eng nge kan an tlân tih hriat nâna, 
mi call tûr tein. Keimahni leh kan rawngbâwlsak te tâna ṭawngṭaia 
min dinpuitu mite pawh kan nei a ni. 

Eng nge kan hmuh i hria em? Pathianin mite nun a thlâk 
danglamsak kan hmu a ni, a chhan chu thu zirtîrna leh ngaihsakna 
an dawng a, a chhan chu an hnênah Pathian hmangaihna tihlan a ni. 
A nih leh tuin nge rawngbâwl hna chu thawk i hria em? A thawk tûr 

tak ten an thawk a ni—kohhran miten. Ephesi 4:11 chuan tirhkoh 
te, zâwlnei te, evangelist te, pastor te leh zirtîrtu te min pêkna chhan 
chu mithianghlimte an tihfamkima, rawngbâwl hna an thawh theih 
nân a ni. Ral hmatawnga mi, “pastor” ti-a koh chauh khân ni lovin, 
Kohhran chuan rawngbâwl hna a thawk a ni. Pastor-in kohhran chu a 
zirtîr a, rawngbâwl hna thawk tûra a thuam chak a, an kalchhuaha, an 
tih chuan, chu chu hlawhtlinna dik tak a ni. 

Entîrna ka han pe ang e. Ram dang nên indo lo puang ta ila, 
tichuan kan president chuan, “Indonaah mi kan thi hnem lutuk a 
chuvângin sipaite ka la chhûak anga, general te chauh hi indo tûrin 
ka tîr dâwn a ni”, ti ta se. Khawvêl ram zawng zawngin min nuihzat 
dâwn a ni, chu chu tûna thilthleng tak tak hi a ni a. Hmelmapa Setana 
chuan min nuihzat a, a chhan chu general te, rawngbâwlna chi nga 
te chu kan tîrchhûak a, engkim ti tûrin. “Annin ti rawh se—rawng 
an bâwl nân hlawh kan pe alâwm”, kan ti a. Sipai pâwl siam kan 
hlawhchham a ni. Pathianin chu sipai pâwl siam chu a duh a, tin 
kan thilpêk dawn apiangte chu Discipleship Evangelism kalpui nân 
a hman theih a ni. 

Sipai pâwl siam a nih theihna tûrin ṭanpui kan duh a, zirtîr siamna 
atân hmanraw thiltithei taka thuama—he khawpuiah chauh hian ni 
lo—khawvêl hmun tina kan fehchhuah theih nân. Hmanrua kan duan 
aṭang hian a tih theih a ni, discipleship zirlai kan zirte leh Pathianin 
raldo dân tûr min pêk zawng zawngte hmang hian. Mi tinin thilpêk 
an dawn ṭheuhte hmangin thlarau bote, ringthar hnênah te rawng an 
bâwl a, Isua thupêk zâwma, kalchhûaka hnamtinte zirtîrahte siam a 
nih zêl nân Pathianin malsâwm che rawh se. 

ZAWHNA LEH BAIBUL CHÂNG HMAN TÛRTE

1. A hnuaia mi a tawi zâwnga sawia kan pâwl ten chanchin ṭha hrila, 
zirtîr siam hna thawka, thlarau bote hnên an thlen dân chu a ni a. 
In kohhran member-te chu hêng team-ahte hian an tel thei ang. 
Follow up programme nên in kalpui chhunzawm zêla, in thilpêk 
dawn ṭheuhte hmanga rawng in bâwl chuan, mi chu lalramah 
in hruai lût ang a, tin a lo puitling thuai dâwn a ni. A hnuaia mi 
hi zawhnate niin, in kohhran memberte hnênah in pe dâwn nia. 
Tichuan follow up ti tûrin team in din dâwn nia.

Hei hi ka tui zâwng chu a ni: (Pakhat emaw a aia tam thai rawh)

________ Mi thar te an kawngkhar bula biak

________ Dîlsakna: Thlarau bo te leh Discipleship Evangelism 
  team te tâna ṭawngṭaisak

________ Chhûngkaw harsa te hnêna eitûr leh thildang pêk

________ Phone emaw intlawhpawh aṭanga midangte biak

________ Ngilneihna Chanchin Ṭha hril: Midangte ei leh in tûr  
  siamsak, card thawn chhuah, a ṭul ang apianga puih

________ Hmeithaite leh naupangte thawhpui

________ Biak in kalna atâna lirthei ngaihtuah, adt.

________ Adangte: Ka lo tih ve atân ________________ 

2. A hnuaia mi hi discipleship follow up form, discipleship zirlai 
zirtîr zawha hman tûr a ni a. Hemi form hian pastor emaw thuneitu te 
hnênah zirlai engzah nge zir zawh a nih tawh leh eng nge a result tih 
chu a hmuh tîr dâwn a ni.

Discipleship Follow-Up Results Form

Tlawhchhuah/zirlai zir ni:

Zirlai zirtîrtu(te):

Mi tlawhchhuah/zirtu hming(te):

Zirlai neihna hmun:

Zirlai thupui:

Eng nge in thil zir chu a an?

3. Jakoba 1:22 chhiar rawh. Pathian thu kan ngaihthlâk ringawta, 
kan zawm (practice) ngai loh chuan, eng nge kan tih tâk le? 

JAKOBA 1:22 – Nimahsela, thu ngaithlatute mai ni lovin, 
zâwmtute lo ni zâwk rawh u; chuti lo chu, mahni inbum in lo ni 
dah ang e. 

4. Matthaia 7:24-27 chhiar rawh. Mi fing ni tûr chuan, Isua 
thusawi kan ngaithla ringawt tûr a ni lova, mahse eng nge kan 
tih tûr ngai kha?

MATTHAIA 7:24-27 – Chutichuan, mi tin hêng ka thu hi hriaa 
zâwm apiang chu, mi fing, lungpui chunga in satu nên tehkhin tûr 
a ni. [25] Ruahte a lo sûr a, tuite a lo lian a, thlite a lo tleh a, chu 
in chu a rawn nam sawk sawk a; nimahsela, a chim lo va; lungpui 
chunga rem tlat a nih avângin. [26] Tin, mi tin, hêng ka thu hi 
hriaa zâwm lo apiang chu, mi â, ṭiauvut chung maia in satu nên 
tehkhin tûr a ni. [27] Ruahte a lo sûr a, tuite a lo lian a, thlite a lo 
tleh a, chu in chu a rawn nam sawk sawk a; a chim ta a; a sawp 
chu nasa tak a ni,” a ti a.

5. Ephesi 4:11-13 chhiar rawh. Tuin nge rawngbâwl hna chu 
thawk ang?

EPHESI 4:11-13 – Tin, rinna leh Pathian Fapa hriatna kawngah 
chuan thu khat vuaa, puitlinga, [12] Krista famkimna lenzia 
tluka kan zaa kan lo awm hma loh zawng, rawngbâwl hna thawk 
tûra mi thianghlimte tihfamkim nân, [13] Krista taksa siam ṭha 
tûrin ṭhenkhat chu tirhkoh atân te, ṭhenkhat chu zâwlnei atân te, 
ṭhenkhat chu Chanchin Ṭha hriltu atân te, ṭhenkhat chu kohhran 
châwmtu leh zirtîrtu atân te a pe a. 

6. Tirhkohte 8:1 leh 8:4 chhiar rawh. Tute nge khaw tinah kala, 
thu tlângaupui?

TIRHKOHTE 8:1 – Tin, chumi ni aṭang chuan Jerusalem khuaa 
kohhran awmte chu nasa takin an tiduhdah ṭan ta a; tichuan, 
tirhkohte chauh lo chu Judai leh Samari ram khaw tinah an darh 
ta vek a.

7. Tirhkohte 8:1 leh 8:4 chhiar rawh. Tute nge khaw tinah kal lova, 
thu tlângaupui lo?

TIRHKOHTE 8:4 – Tin, a darhte chu khaw tinah an kal a, thu 
chu an hril zêl a.

8. Tirhkohte 11:19-22 chhiar rawh. Thuthlung Thara kohhran 
hmasaah khân ringtuten rawngbâwl hna an thawk a, tichuan 
tirhkohte hona leh kaihhruainain a zui a ni. Kan tunlai kohhranahte 
chuan, hruaituten bul an ṭan a, tichuan ringtuten an zui a ni. Engtin 
nge Tirhkohte 11:19-22 hian he thil hi a tihchian?

TIRHKOHTE 11:19-22 – Tin, Stephana avânga an tihduhdaha 
darhte kha, Phoiniki ram te, Kupra thliarkâr te, Antiokei khua te 
thlengin an kal a, Juda-te hnênah chauh lo chuan tu hnênah mah 
thu chu an hril lo zêl a.  [20] Nimahsela, an zînga a ṭhen chu 
Kupra thliarkâr leh Kurini khuaa mite an ni a, chûng mite chuan 
Antiokei khua chu an thlenin Grik-te hnênah pawh thu an sawi 

a, Lalpa Isua Chanchin Ṭha chu an hrilh ve ta a. [21] Tin, Lalpa 
kutin anmahni a ṭanpui a; mi tam takin an ring a. Lalpa lam chu 
an hawi ta hlawm a. [22] Tin, an chanchin thu chu Jerusalem 
khuaa kohhran awmte bengah chuan a lo lût ta a; chutichuan, 
Antiokei khaw thleng chuan Barnaba chu an tîr chhuak ta a.

9. 1 Korinth 12:14-18 chhiar rawh. Krista taksa pêng tinte hi an 
pawimawh a ni. Keimahni leh keimahni kan inteh tûr a ni lo 
va. Krista tâna inpumpêkna chu thil zawng zawng tih a ni lova, 
Pathianin ti tûra min thuam ang zêl tih a ni zâwk. He zirlai aṭanga 
thu i dawn aṭang hian eng nge i tih ang?

1 KORINTH 12:14-18 – Taksa hi pêng khat chauh a ni si lo va, 
pêng tam tak a ni zâwk. [15] Kephah hian, “Kut ka nih loh avângin 
taksaa tel ka ni lo ve,” ti sela, chumi avâng chuan taksaa tel lo 
a ni chuang lo ve. [16] Tin, beng hian, “Mit ka nih loh avângin 
taksaa tel ka ni lo ve,” ti sela, chumi avâng chuan taksaa tel lo a ni 
chuang lo ve. [17] Taksa pum pui hi mit ni vek sela, ri hriatna chu 
khawiah nge a awm ang? A pum puiin ri hriatna ni vek sela, rim 
hriatna chu khawiah nge a awm ang? [18] Nimahsela, Pathianin 
pêng tinrêngte hi taksaah hian a duhna apiangah a awmtîr ṭheuh 
tawh a ni.

ZAWHNA CHHÂNNATE

1. A hnuaia mi a tawi zâwnga sawia kan pâwl ten chanchin ṭha hrila, 
zirtîr siam hna thawka, thlarau bote hnên an thlen dân chu a ni a. 
In kohhran member-te chu hêng team-ahte hian an tel thei ang. 
Follow up programme nên in kalpui chhunzawm zêla, in thilpêk 
dawn ṭheuhte hmanga rawng in bâwl chuan, mi chu lalramah 
in hruai lût ang a, tin a lo puitling thuai dâwn a ni. A hnuaia mi 
hi zawhnate niin, in kohhran memberte hnênah in pe dâwn nia. 
Tichuan follow up ti tûrin team in din dâwn nia.

Hei hi ka tui zâwng chu a ni: (Pakhat emaw a aia tam thai rawh)

________ Mi thar te an kawngkhar bula biak

________ Dîlsakna: Thlarau bo te leh Discipleship Evangelism 
  team te tâna ṭawngṭaisak

________ Chhûngkaw harsa te hnêna eitûr leh thildang pêk

________ Phone emaw intlawhpawh aṭanga midangte biak

________ Ngilneihna Chanchin Ṭha hril: Midangte ei leh in tûr  
  siamsak, card thawn chhuah, a ṭul ang apianga puih

________ Hmeithaite leh naupangte thawhpui

________ Biak in kalna atâna lirthei ngaihtuah, adt.

________ Adangte: Ka lo tih ve atân ________________ 

2. A hnuaia mi hi discipleship follow up form, discipleship zirlai 
zirtîr zawha hman tûr a ni a. Hemi form hian pastor emaw thuneitu te 
hnênah zirlai engzah nge zir zawh a nih tawh leh eng nge a result tih 
chu a hmuh tîr dâwn a ni.

Discipleship Follow-Up Results Form

Tlawhchhuah/zirlai zir ni:

Zirlai zirtîrtu(te):

Mi tlawhchhuah/zirtu hming(te):

Zirlai neihna hmun:

Zirlai thupui:

Eng nge in thil zir chu a an?

3. Jakoba 1:22 chhiar rawh. Pathian thu kan ngaihthlâk ringawta, 
kan zawm (practice) ngai loh chuan, eng nge kan tih tâk le?
Mahni kan inbum a ni

4. Matthaia 7:24-27 chhiar rawh. Mi fing ni tûr chuan, Isua thusawi 
kan ngaithla ringawt tûr a ni lova, mahse eng nge kan tih ngai kha?
Kan zawm a ngai

5. Ephesi 4:11-13 chhiar rawh. Tuin nge rawngbâwl hna chu 
thawk ang?
Mi thianghlimten, Kohhran rawngbâwltute tia kan kohte chauh 
ni lovin

6. Tirhkohte 8:1 leh 8:4 chhiar rawh. Tute nge khaw tinah kala, thu 
tlângaupui?
Khaw tina darh ringtuten

7. Tirhkohte 8:1 leh 8:4 chhiar rawh. Tute nge khaw tinah kal lova, 
thu tlângaupui lo?
Tirhkohte. Heta ṭang hian Thuthlung Thara kohhran hmasate 
kha zirtîra siam leh chanchin ṭha hril hnaah khân mawhphurtu 
an ni

8. Tirhkohte 11:19-22 chhiar rawh. Thuthlung Thara kohhran hmasaah 
khân ringtuten rawngbâwl hna an thawk a, tichuan tirhkohte hona 
leh kaihhruainain a zui a ni. Kan tunlai kohhranahteah chuan, 
hruaituten bul an ṭan a, tichuan ringtuten an zui a ni. Engtin nge 
Tirhkohte 11:19-22 hian he thil hi a tihchian?
Kohhran ten ringtharte an awm tih an hria a, tichuan anmahni 
ṭanpui tûrin Barnaba an tîr a ni (châng 22)

9. 1 Korinth 12:14-18 chhiar rawh. Krista taksa pêng tinte hi an 
pawimawh a ni. Keimahni leh keimahni kan inteh tûr a ni lo 
va. Krista tâna inpumpêkna chu thil zawng zawng tih a ni lova, 
Pathianin ti tûra min thuam ang zêl zâwk tih a ni. He zirlaia thu i 
dawn aṭang hian eng nge i tih ang?
Beisei takin ka kalchhûak anga, midangte ṭanpui nân thilpêk ka 
dawnte ka hmang ṭhîn ang.

